
(2014 елның 21 июлендәге үзгәрешләр һәм өстәмәләр белән)

Дәүләт Думасы тарафыннан 2012 елның 2  декабрендә кабул ителде
Федерация Советы тарафыннан 2012 елның 26 декабрендә хупланды
1 бүлек. Гомуми нигезләмәләр
1 статья. Әлеге Федераль законның җайга салу предметы
1. Әлеге Федераль законның җайга салу предметы булып кешенең белем алуга хокукын гамәлгә ашыру, мәгариф өлкәсендә кеше хокукы һәм иреген дәүләт гарантияләре белән тәэмин итү һәм белем алуга  хокукны гамәлгә ашыру өчен шартлар тудыруга бәйле рәвештә мәгариф өлкәсендә барлыкка килә торган иҗтимагый мөнәсәбәтләр тора.

2. Әлеге Федераль закон Россия Федерациясендә мәгарифнең хокукый, оештыру һәм икътисади нигезләрен, Россия Федерациясендә мәгариф өлкәсендә дәүләт сәясәтенең төп принципларын, мәгариф системасы функцияләренең  һәм мәгариф эшчәнлеге алып баруның төп кагыйдәләрен, мәгариф өлкәсендә катнашучыларның хокукый нигезләрен билгели.

2 статья. Әлеге Федераль законда кулланылучы төп төшенчәләр

Әлеге Федераль законның максатлары өчен түбәндәге төп төшенчәләр кулланыла:

1) белем – иҗтимагый әһәмиятле байлык булып тора һәм кеше, гаилә, җәмгыять һәм дәүләт мәнфәгатьләрендә алып барыла торган тәрбия һәм уку-укытуның бердәм максатчан процессы, шулай ук кешенең интеллектуаль, рухи-әхлакый, иҗади, физик һәм һөнәри үсеше максатларында, аның белем алуга ихтыяҗын һәм кызыксынуларын канәгатьләндерү өчен  билгеле күләмдә һәм катлаулылыкта алына торган белем, осталык, күнекмәләр, кыйммәтләр куелышы, эшчәнлек тәҗрибәсе һәм компетенцияләр тупланмасы; 

2) тәрбия – шәхес үсешенә юнәлтелгән эшчәнлек, кеше, гаилә, җәмгыять һәм дәүләт мәнфәгатьләрендә  укучының үзбилгеләнүе һәм социомәдәни, рухи-әхлакый кыйммәтләр һәм җәмгыятьтә кабул ителгән кагыйдәләр һәм тәртип нормалары нигезендә социальләшүе;

3) уку-укыту - укучыларның белем, осталык, күнекмә һәм компетенцияләр алу, эшчәнлек тәҗрибәсе туплау, сәләтләрен үстерү, белемнәрен көндәлек тормышта куллану тәҗрибәсе туплау буенча һәм укучыларда гомер буе белем алуга кызыксыну формалаштыру буенча эшчәнлек оештыруның максатчан процессы;

4) белем баскычы – белем алуның билгеле  бердәм таләпләр җыелмасы белән сыйфатлана торган тәмамланган циклы;

5) квалификация – аерым төр һөнәри эшчәнлек үтәүгә әзерлекне сыйфатлый торган белем, осталык, күнекмәләр һәм компетенцияләр дәрәҗәсе; 

6) федераль дәүләт белем стандарты – аерым дәрәҗәдәге белемгә һәм (яки) профессиягә, белгечлеккә һәм әзерлек юнәлешенә мәгариф өлкәсендә дәүләт сәясәтен эшләү һәм норматив-хокукый җайга салу функцияләрен гамәлгә ашыручы федераль башкарма хакимият органы тарафыннан расланган мәҗбүри таләпләр җыелмасы; 

7) белем стандарты – белгечлекләр һәм әзерлек юнәлешләре буенча югары белемгә бу Федераль закон яки Россия Федерациясе Президенты указы белән билгеләнгән югары белем мәгариф оешмалары тарафыннан расланган мәҗбүри таләпләр җыелмасы;

8) федераль дәүләт таләпләре – өстәмә һөнәри әзерлек программаларының эчтәлек минимумына, структурасына, аларны гамәлгә ашыру шартларына һәм бу программалар буенча укыту срокларына башкарма хакимиятнең вәкаләтле федераль органнары тарафыннан бу законга туры китереп раслана торган мәҗбүри таләпләр;

9) белем бирү программасы – белем бирүнең төп сыйфатламаларының (күләме, эчтәлеге, планлаштырылган нәтиҗәләре); оештыру-педагогик шартларның һәм, бу Федераль законда билгеләнгән очракларда, аттестация рәвешләренең укыту планы, календарь укыту графигы, уку-укыту предметлары, курслары, дисциплиналары (модульләре), башка компонентлары буенча эш программалары, шулай ук бәяләү материаллары һәм методик материаллар рәвешендә тәкъдим ителә торган комплексы;

10) төп үрнәк белем бирү программасы – билгеле дәрәҗәдәге һәм (яки) билгеле юнәлештәге белемнең тәкъдим ителгән күләмен һәм эчтәлеген, укыту программасын үзләштерүнең планлаштырылган нәтиҗәләрен, укыту эшчәнлегенең үрнәк шартларын, шул исәптән укыту программасын гамәлгә ашыру буенча  дәүләт хезмәте күрсәтүгә чыгымнар исәпләү үрнәген билгели торган укыту-методик документация (үрнәк укыту планы, үрнәк календарь укыту графигы, укыту предметлары, курслары, дисциплиналары (модульләре), башка компонентлары буенча үрнәк эш программалары):

11) гомуми белем – шәхесне үстерүгә һәм төп гомуми белем бирү программаларын үзләштерү процессында кешенең җәмгыятьтәге тормышы өчен, аңлы рәвештә һөнәр сайлау һәм һөнәри белем алу өчен кирәкле белем, осталык, күнекмәләр алуга, компетенцияләр формалаштыруга юнәлтелгән белем төре;

12) һөнәри белем – укучыларга төп һөнәри белем программаларын үзләштерү барышында билгеле өлкәдә һөнәри эшчәнлек алып барырга һәм (яки) конкрет һөнәр яки белгечлек буенча эш башкарырга мөмкинлек бирә торган белем, осталык, күнекмәләр алуга һәм билгеле дәрәҗәдә һәм күләмдә компетенцияләр формалаштыруга юнәлтелгән белем төре;

13) һөнәри уку-укыту – белем алучыларга аерым эш, хезмәт функцияләре (эш, хезмәт эшчәнлегенең, һөнәрләрнең аерым төрләрен) башкару өчен кирәкле белем, осталык, күнекмәләр алуга һәм компетенцияләр формалаштыруга юнәлтелгән белем төре;

14) өстәмә белем – кешенең  интеллектуаль, рухи-әхлакый, физик һәм (яки) һөнәри камилләшүгә белем ихтыяҗларын һәрьяклап канәгатьләндерүгә юнәлтелгән белем төре, белем баскычы күтәрелүгә бәйле түгел;

15) белем алучы – белем бирү программасын үзләштерүче физик зат;

16) сәламәтлек мөмкинлекләре чикләнгән белем алучы – физик һәм (яки) психологик үсешендә психологик-медик-педагогик комиссия тарафыннан расланган һәм махсус шартлар тудырылмыйча белем алуга комачаулый торган кимчелекләре булган физик зат;

17) белем бирү эшчәнлеге – белем бирү программасын гамәлгә ашыру буенча эшчәнлек;

18) белем оешмасы – оештырылганда куелган максатларга туры китереп, төп эшчәнлек төре итеп лицензия нигезендә белем бирү эшчәнлеге алып баручы коммерциячел булмаган оешма;

19) уку-укыту эшчәнлеген гамәлгә ашыра торган оешма – төп эшчәнлеге белән беррәттән өстәмә эшчәнлек төре итеп лицензия нигезендә белем бирү эшчәнлеге алып бара торган юридик зат;

20) белем бирү эшчәнлеген гамәлгә ашыра торган оешмалар – белем оешмалары, шулай ук укыту эшчәнлеге алып баручы оешмалар. Бу Федераль закон максатларында белем бирү эшчәнлеге гамәлгә ашыручы шәхси эшмәкәрләр белем бирү эшчәнлеген гамәлгә ашыра торган оешмаларга тиңләштерелә, әгәр бу Федераль законда башкасы билгеләнмәгән булса;
21) педагогик хезмәткәр – белем бирү эшчәнлеге алып бара торган оешма белән эш, хезмәт мөнәсәбәтләрендә торучы һәм белем алучыларны укыту, тәрбияләү һәм (яки) белем бирү эшчәнлеге оештыру буенча йөкләмәләрне үтәүче физик зат;

22) укыту планы – укыту предметларының, курсларының, дисциплиналарының (модульләренең), практика, уку-укыту эшчәнлегенең башка төрләренең исемлеген, хезмәт сыйдырышлыгын, эзлеклелеген билгеләүче һәм укыту периодлары буенча бүлгәләүче һәм, әгәр бу Федераль закон белән башкасы билгеләнмәгән булса, укучыларга арадаш аттестация формаларын билгеләүче документ;

23) индивидуаль укыту планы – белем бирү программасын аның эчтәлеген конкрет белем алучының үзенчәлекләрен һәм белем алу мәнфәгатьләрен истә тотып индивидуальләштерү нигезендә үзләштерүне тәэмин итә торган укыту планы;

24) практика – уку-укыту эшчәнлегенең киләчәк һөнәри эшчәнлек белән бәйле аерым эш төрләрен башкару процессында практик күнекмәләрне һәм компетенцияләрне формалаштыруга, ныгытуга, үстерүгә юнәлтелгән төре;

25) белем юнәлеше (профиле) – белем бирү программасының аның предмет-тематик эчтәлеген, белем алучының уку эшчәнлегенең өстенлекле төрләрен һәм белем бирү программасын үзләштерү нәтиҗәләренә таләпләрне билгеләүче конкрет белем өлкәләренә һәм (яки) эшчәнлек төрләренә ориентлашуы;

26) уку-укыту һәм тәрбия чаралары – белем бирү эшчәнлеген оештыру өчен кирәкле приборлар, җиһазлар, спорт җиһазын һәм инвентарьны кертеп, инструментлар (шул исәптән музыкаль), укыту-күрсәтмә әсбаплары, компьютерлар, мәгълүмат-телекоммуникация челтәре, аппарат-программа һәм аудиовизуаль чаралар, басма һәм электрон белем һәм мәгълүмат ресурслары һәм башка матди объектлар;

27) инклюзив белем – үзенчәлекле белем алу мәнфәгатьләренең һәм индивидуаль мөмкинлекләрнең күп төрлелеген истә тотып, барлык белем алучыларга белем алуга тигез мөмкинлек тәэмин итү;

28) адаптацияләнгән белем бирү программасы – сәламәтлек мөмкинлекләре чикләнгән затларны укыту өчен аларның психофизик үсешен, индивидуаль мөмкинлекләрен истә тотып адаптацияләнгән һәм кирәк булганда үсеш тайпылышларын коррекцияли һәм әлеге затларның социаль адаптациясен тәэмин итә торган белем бирү программасы;

29) белем сыйфаты – белем бирү эшчәнлегенә һәм белем алучыларның әзерлегенә аларның федераль дәүләт белем стандартларына, белем стандартларына, федераль дәүләт таләпләренә һәм (яки) белем бирү эшчәнлеге алар мәнфәгатьләрендә алып барыла торган физик яки юридик затларның ихтыяҗларына туры килү дәрәҗәсен, шул исәптән белем бирү программасының планлаштырылган нәтиҗәләренә ирешү дәрәҗәсен чагылдыручы комплекслы сыйфатлама;

30) мәгариф өлкәсендәге мөнәсәбәтләр – гражданнарның белем алуга хокукларын гамәлгә ашыру буенча белем алучыларның белем бирү программаларын үзләштерүе максатындагы иҗтимагый мөнәсәбәтләр (мәгариф мөнәсәбәтләре) һәм мәгариф мөнәсәбәтләренә бәйле булган һәм гражданнарның белем алуга хокукларын гамәлгә  ашыру өчен кирәкле шартлар тудыру максатындагы иҗтимагый мөнәсәбәтләр җыелмасы;

31) мәгариф мөнәсәбәтләрендә катнашучылар – белем алучылар, балигъ булмаган белем алучыларның ата-аналары (законлы вәкилләре), педагогик хезмәткәрләр һәм аларның вәкилләре, белем бирү эшчәнлеген гамәлгә ашыручы оешмалар;

32) мәгариф өлкәсендәге мөнәсәбәтләрдә катнашучылар – мәгариф мөнәсәбәтләрендә катнашучылар һәм федераль дәүләт органнары, Россия Федерациясе субъектларының дәүләт хакимияте органнары, эш бирүчеләр һәм аларның берләшмәләре;

33) педагогик хезмәткәр ихтыяҗлары конфликты – педагогик хезмәткәрнең һөнәри эшчәнлеген башкарганда матди файда яки башка өстенлек алуга кызыксынуы барлыкка килә торган һәм педагогик хезмәткәрнең шәхси кызыксынуы һәм белем алучының, балигъ булмаган белем алучының ата-анасы (законлы вәкилләре) арасындагы каршылыклар аркасында педагогик хезмәткәрнең һөнәри йөкләмәсен тиешенчә башкаруына йогынты ясый торган яки йогынты ясарга мөмкин булган вәзгыять;

34) балаларны карау һәм тәрбияләү – балаларны ашатуны һәм хуҗалык-көнкүреш хезмәте күрсәтүне оештыру, аларның шәхси гигиенаны һәм көндәлек режимны үтәвен тәэмин итү буенча чаралар комплексы.

3 статья. Мәгариф өлкәсендә дәүләт сәясәтенең һәм мөнәсәбәтләрне хокукый җайга салуның төп принциплары

1. Мәгариф өлкәсендә дәүләт сәясәте һәм мөнәсәбәтләрне хокукый җайга салу   түбәндәге принципларга нигезләнә:

1) мәгарифнең өстенлеген тану;

2) һәр кешенең белем алуга хокукын тәэмин итү, мәгариф өлкәсендә дискриминациягә юл куймау; 

3) мәгарифнең гуманистик характеры, кеше тормышы һәм сәламәтлеге, шәхес хокуклары һәм ирекләре, шәхеснең ирекле үсеше приоритеты, үзара ихтирам, хезмәтсөючәнлек, гражданлык, патриотизм, җаваплылык, табигатькә һәм әйләнә-тирә мохиткә сакчыл караш, табигатьтән рациональ файдалану тәрбияләү;

4) Россия Федерациясендә мәгариф пространствосының бердәмлеге, күпмилләтле дәүләт шартларында Россия Федерациясе халыкларының этномәдәни үзенчәлекләрен һәм традицияләрен яклау һәм үстерү;

5) Россия Федерациясе мәгариф системасының башка дәүләтләр мәгариф системалары белән тигез хокуклы һәм үзара файдалы нигездә интеграциясе өчен уңайлы шартлар булдыру;

6) белем бирү эшчәнлеген гамәлгә ашыра торган дәүләт, муниципаль оешмаларында белем бирүнең дөньяви характеры;

7) кешенең сәләтләренә һәм ихтыяҗларына туры килгән белем алуны сайлау иреге, һәр кешегә үзеңне таныту өчен шартлар тудыру, аның сәләтләрен ирекле үстерү, мәгариф системасында тәкъдим ителгән чикләрдә белем алу рәвешләрен, уку-укыту рәвешләрен, белем оешмаларын, белем алу юнәлешләрен сайлау хокукы бирүне кертеп, шулай ук педагогик хезмәткәрләргә укыту рәвешләре, укыту һәм тәрбия методлары сайлауда ирек бирү;

8) шәхес мәнфәгатьләренә туры китереп гомер буе белем алу хокукын тәэмин итү, мәгариф системасының кешенең әзерлек дәрәҗәсенә, үсеш үзенчәлекләренә, сәләтләренә һәм ихтыяҗларына җайлашуы;

9) белем бирү оешмаларының автономиясе, педагогик хезмәткәрләрнең һәм белем алучыларның бу Федераль законда каралган академик хокуклары һәм ирекләре, белем бирү оешмаларының мәгълүмати ачыклыгы һәм гавами хисап тотуы;

10) мәгариф белән идарә итүнең демократик характеры, педагогик хезмәткәрләрнең, белем алучыларның, балигъ булмаган белем алучыларның ата-аналарының (законлы вәкилләренең) белем оешмалары белән идарә итүдә катнашуга хокукын тәэмин итү;

11) мәгариф өлкәсендә конкуренцияне чикләүне яки бетерүне булдырмау;

12) мәгариф өлкәсендә мөнәсәбәтләрне дәүләт һәм килешүләр белән җайга салуның ярашуы.

2. Россия Федерациясе Хөкүмәте һәр елны мәгариф өлкәсендә бердәм дәүләт сәясәте алып баруны тәэмин итү кысаларында Россия Федерациясенең Федераль Җыенына мәгариф өлкәсендә дәүләт сәясәтен тормышка ашыру турында доклад тәкъдим итә һәм аны “Интернет” мәгълүмати-телекоммуникация челтәрендә (алга таба – “Интернет” челтәрендә) Россия Федерациясе Хөкүмәтенең рәсми сайтында бастыра.

4 статья.  Мәгариф өлкәсендә мөнәсәбәтләрне хокукый җайга салу

1.Мәгариф өлкәсендә мөнәсәбәтләр Россия Федерациясе Конституциясе белән, бу Федераль закон белән, шулай ук мәгариф өлкәсендә мөнәсәбәтләрне җайга салучы нормалары булган башка федераль законнар, Россия Федерациясенең бүтән норматив-хокукый актлары, Россия Федерациясе субъектлары законнары һәм бүтән норматив-хокукый актлары белән җайга салына (алга таба – мәгариф турында законнар).

2. Мәгариф өлкәсендә мөнәсәбәтләрне хокукый җайга салуның максатлары булып мәгариф өлкәсендә дәүләт гарантияләрен, кеше хокукларын һәм ирекләрен тормышка ашыруның механизмнарын билгеләү, мәгариф системасын үстерү өчен шартлар тудыру, мәгариф өлкәсендә катнашучыларның хокукларын һәм ихтыяҗларын яклау тора.

3. Мәгариф өлкәсендәге мөнәсәбәтләрне хокукый җайга салуның төп бурычлары:

1) Россия Федерациясе гражданнарының конституцион хокукларын тәэмин итү һәм яклау;

2) Россия Федерациясендә мәгариф системасының ирекле эшләве һәм үсеше өчен хокукый, икътисади һәм финанс шартлары тудыру;

3) мәгариф өлкәсендә мөнәсәбәтләрдә катнашучыларның ихтыяҗларын килештерү өчен хокук гарантияләре булдыру;

4) мәгариф өлкәсендәге мөнәсәбәтләрдә катнашучыларның хокукый халәтен билгеләү;

5) чит ил гражданнарына һәм гражданлыгы булмаган затларга Россия Федерациясендә белем алу өчен шартлар тудыру;

6) мәгариф өлкәсендә вәкаләтләрнең дәүләт хакимиятенең федераль органнары, Россия Федерациясе субъектларының дәүләт хакимияте органнары һәм җирле үзидарә органнары арасында чикләрен билгеләү.

4. Башка федераль законнарда һәм Россия Федерациясенең бүтән норматив- хокукый актларында, Россия Федерациясе субъектларының законнарында һәм бүтән норматив-хокукый актларында, җирле үзидарә органнарының хокукый актларында булган һәм мәгариф өлкәсендәге мөнәсәбәтләрне җайга сала торган нормалар бу Федераль законга туры килергә тиеш һәм хокукларны чикли алмыйлар яки бу Федераль закон белән билгеләнгән гарантияләр белән чагыштырганда  гарантия бирүнең дәрәҗәсен түбәнәйтә алмыйлар.

5. Башка федераль законнарда һәм Россия Федерациясенең бүтән норматив-хокукый актларында, Россия Федерациясе субъектларының законнарында һәм бүтән норматив-хокукый актларында, җирле үзидарә органнарының хокукый актларында билгеләнгән мәгариф өлкәсендә мөнәсәбәтләрне җайга салучы нормалар бу Федераль закон нормаларына туры килмәсә, бу Федераль закондагы нормалар кулланыла, әгәр бу Федераль закон белән башкасы каралмаган булса.

6. Россия Федерациясенең халыкара килешүе белән бу Федераль законда каралганнан башка кагыйдәләр билгеләнгән очракта, халыкара килешү кагыйдәләре кулланыла.

7. Мәгариф турында законнар Россия Федерациясе территориясендә белем бирү эшчәнлеге алып бара торган барлык оешмаларга кагыла.

8. Мәгариф турында законнар М.В.Ломоносов исемендәге Мәскәү дәүләт университетына, Санкт-Петербург дәүләт университетына, шулай ук “Сколково” инновацион үзәге территориясендә урнашкан белем бирү эшчәнлеге алып бара торган оешмаларга мөнәсәбәттә махсус федераль законнар белән билгеләнгән үзенчәлекләрне истә тотып кулланыла.

9. Федераль дәүләт хезмәтендәге педагогик һәм фәнни-педагогик хезмәткәр вазыйфаларын үтәүче гражданнарга, шулай ук федераль дәүләт хезмәте башкаручы һәм белем алучы гражданнарга мәгариф турында законнар Россия Федерациясенең дәүләт хезмәте турында федераль законнарында һәм бүтән норматив-хокукый актларында каралган үзенчәлекләр белән кулланыла.

5 статья. Белемгә хокук. Россия Федерациясендә белемгә хокукны тормышка ашыруга дәүләт гарантияләре

1. Россия Федерациясендә һәр кешенең белемгә хокукы гарантияләнә.

2. Россия Федерациясендә белемгә хокук җенескә, расага, милләткә, телгә, чыгышка, милек, социаль һәм вазыйфаи хәлгә, яшәү урынына, дингә мөнәсәбәткә, ышануларга, иҗтимагый оешмаларда булуга, шулай ук башка шартларга бәйсез рәвештә гарантияләнә.

3.  Россия Федерациясендә федераль дәүләт стандартларына туры китереп мәктәпкәчә, башлангыч гомуми, төп гомуми һәм урта гомуми белем, урта һөнәри белемнең һәркем өчен мөмкинлеге һәм түләүсезлеге гарантияләнә, шулай ук, әгәр кеше бу дәрәҗәдәге белемне беренче тапкыр алса, конкурс нигезендә түләүсез югары белем гарантияләнә.

4. Россия Федерациясендә һәр кешенең белемгә хокукын тормышка ашыру Федераль дәүләт органнары, Россия Федерациясе субъектларының дәүләт хакимияте органнары һәм җирле үзидарә органнары тарафыннан белем алу өчен кирәкле социаль-икътисади шартлар тудыру, кешенең гомер буе  төрле дәрәҗә һәм юнәлештәге белем алуга булган ихтыяҗларын канәгатьләндерү мөмкинлекләрен киңәйтү юлы белән тәэмин ителә.

5. Һәр кешенең белемгә хокукын тормышка ашыру максатларында федераль дәүләт органнары, Россия Федерациясе субъектларының дәүләт хакимияте органнары һәм җирле үзидарә органнары тарафыннан:

1) сәламәтлек мөмкинлекләре чикләнгән затларга дискриминациясез сыйфатлы белем алу өчен, үсеш тайпылышларын һәм социаль адаптацияне коррекцияләү өчен, махсус педагогик юллар һәм аралашуның бу затлар өчен ныграк туры килә торган телләре, методлары һәм чаралары нигезендә вакытында коррекция ярдәме күрсәтү өчен кирәкле шартлар һәм билгеле дәрәҗәдәге һәм билгеле юнәлештәге белем алуга, шулай ук бу затларның социаль үсешенә иң югары дәрәҗәдә йогынты ясаучы шартлар тудырыла, шул исәптән сәламәтлек мөмкинлекләре чикләнгән затларны инклюзив укытуны оештыру юлы белән;

2) күренекле сәләтләр күрсәткән затларга этәргеч ясала һәм бу Федераль закон нигезендә андыйлар исәбенә уку һәм фәнни-эзләнү эшчәнлегенең аерым өлкәсендә, фәнни-техник һәм нәфис иҗатта, физик культура һәм спортта интеллектуаль үсеш һәм иҗади сәләтләрнең югары дәрәҗәсен күрсәткән белем алучылар керә;

3) Россия Федерациясе законнары нигезендә, социаль ярдәмгә мохтаҗ затларны аларның белем алу чорында тәрбияләп тотуны тулаем яки өлешчә финанслау башкарыла.
6 статья. Мәгариф өлкәсендә дәүләт хакимиятенең федераль органнары вәкаләтләре

1. Мәгариф өлкәсендә дәүләт хакимиятенең федераль органнары вәкаләтләренә керә:

1) мәгариф өлкәсендә бердәм дәүләт сәясәтен эшләү һәм гамәлгә ашыру;

2) югары белем бирүне оештыру, конкурс нигезендә түләүсез югары белем алуга хокукны тормышка ашыруга дәүләт гарантияләрен тәэмин итүне дә кертеп;

3) федераль дәүләт мәгариф оешмаларында өстәмә һөнәри белем бирүне оештыру;

4) Россия Федерациясенең дәүләт программаларын, федераль максатчан программаларны эшләү, раслау һәм тормышка ашыру, мәгариф өлкәсендә халыкара программаларны тормышка ашыру;

5) федераль дәүләт белем оешмаларын төзү, үзгәртеп төзү, бетерү, федераль дәүләт белем бирү оешмаларының гамәлгә куючысы функцияләрен һәм вәкаләтләрен башкару;

6) федераль дәүләт белем стандартларын раслау, федераль дәүләт таләпләрен билгеләү;

7) түбәндәге белем бирү эшчәнлеген лицензияләү:

а) югары белем программалары буенча белем бирү эшчәнлеге алып баручы оешмаларның;

б) оборона, оборона заказы буенча продукция җитештерү, эчке эшләр, иминлек, атом-төш энергетикасы, транспорт һәм элемтә, фәнсыйдырылышлы җитештерү өлкәләрендә Россия Федерациясе Хөкүмәте тарафыннан раслана торган исемлектәге белгечлекләр буенча урта һөнәри белем программаларын тормышка ашыручы федераль дәүләт һөнәри белем оешмаларының;

в) Россия Федерациясе территориясеннән читтә урнашкан Россия белем оешмаларының, Россия Федерациясенең халыкара килешүләре нигезендә оештырылган белем оешмаларының, шулай ук Россия Федерациясенең дипломатик вәкиллекләрендә һәм консуллык учреждениеләрендә, халыкара (дәүләтара, хөкүмәтара) оешмалар каршында Россия Федерациясенең вәкиллекләрендә белем бирү эшчәнлеген гамәлгә ашыра торган мәгариф оешмаларының; 

г) Россия Федерациясе территориясендә филиалы урнашкан урында белем бирү эшчәнлеге гамәлгә ашыра торган чит илләр мәгариф оешмаларының;
8) белем бирү эшчәнлеген гамәлгә ашыра торган һәм бу бүлекнең 7 пунктында күрсәтелгән белем оешмаларының, шулай ук Россия Федерациясе территориясеннән читтә белем бирү эшчәнлеге алып баручы чит ил белем оешмаларының белем бирү эшчәнлегенә дәүләт аккредитациясе;

9) бу бүлекнең 7 пунктында күрсәтелгән оешмаларның, шулай ук Россия Федерациясе субъектларының мәгариф өлкәсендә дәүләт идарәсен башкаручы органнары эшчәнлегенә мәгариф өлкәсендә дәүләт контроле (күзәтчелеге);

10) мәгариф өлкәсендә федераль мәгълүмат системалары, федераль күрсәткечләр базалары формалаштыру һәм алып бару, шул исәптән алардагы персональ күрсәткечләрнең конфиденциальлеген Россия Федерациясе законнарына туры китереп тәэмин итү;

11) мәгариф системасы хезмәткәрләренә дәүләт бүләкләре, почетлы исемнәр, ведомство бүләкләре һәм исемнәре билгеләү һәм бирү;

12) кадрлар әзерләү фаразлары, хезмәт базары ихтыяҗлары фаразы нигезендә кадрлар әзерләүгә таләпләр эшләү;

13) мәгариф өлкәсендә федераль дәрәҗәдә мониторинг алып баруны тәэмин итү;

14) мәгариф өлкәсендә бу Федераль закон белән билгеләнгән бүтән вәкаләтләрне гамәлгә ашыру.

2. Федераль дәүләт органнары федераль дәүләт мәгариф оешмаларында һәркем өчен мөмкин булган һәм түләүсез гомуми һәм урта һөнәри белем бирү оештыруны тәэмин итәргә хокуклы.

7 статья. Россия Федерациясенең мәгариф өлкәсендә Россия Федерациясе субъектларының дәүләт хакимияте органнарына башкару өчен тапшырган вәкаләтләре

1. Россия Федерациясенең мәгариф өлкәсендә Россия Федерациясе субъектларының дәүләт хакимияте органнарына башкару өчен тапшырган вәкаләтләренә (алга таба шулай ук – тапшырылган вәкаләтләр) түбәндәге вәкаләтләр керә:

1) Россия Федерациясе субъекты территориясендә белем бирү эшчәнлеге алып баручы оешмаларның (бу Федераль законның 6 статьясы 1 бүлегенең 7 пунктында күрсәтелгән оешмалардан тыш), шулай ук тиешле территориясендә мәгариф өлкәсендә идарә итүче җирле үзидарә органнарының эшчәнлегенә дәүләт контроле (күзәтчелеге);

2) Россия Федерациясе субъекты территориясендә белем бирү эшчәнлеге алып баручы оешмаларның белем бирү эшчәнлеген лицензияләү (бу Федераль законның 6 статьясындагы 1 бүлекнең 7 пунктында күрсәтелгән оешмалардан тыш);

3) Россия Федерациясе субъекты территориясендә белем бирү эшчәнлеге алып баручы оешмаларның белем бирү эшчәнлегенә дәүләт аккредитациясе (бу Федераль законның 6 статьясындагы 1 бүлекнең 7 пунктында күрсәтелгән оешмалардан тыш);

4) белем турында һәм (яки) квалификация турында документларны раслау.

2. Тапшырылган вәкаләтләрне (бу статьяның 10 бүлегендә күрсәтелгән вәкаләтләрдән тыш) финанс тәэмин итү федераль бюджеттан субвенцияләр хисабына, шулай ук тапшырылган вәкаләтләрне башкару белән бәйле һәм  Россия Федерациясенең бюджет кодексы нигезендә Россия Федерациясе субъекты бюджетына күчерелә торган дәүләт пошлиналарын түләүдән Россия Федерациясе субъекты бюджетына планлаштырылган керемнәрдән  ким булмаган күләмдә, Россия Федерациясе субъекты бюджетында әлеге максатларга каралган бюджет ассигнованиеләре чикләрендә башкарыла.

3.Тапшырылган вәкаләтләрне башкару өчен Россия Федерациясе субъектларының бюджетларына федераль бюджеттан субвенцияләрнең гомуми күләме Россия Федерациясе Хөкүмәте тарафыннан расланган методика нигезендә түбәндәгеләрдән чыгып билгеләнә:

1) Россия Федерациясе субъекты территориясендә муниципаль районнарның һәм шәһәр округларының саны, федераль әһәмияттәге Мәскәү, Санкт-Петербург һәм Севастополь шәһәрләренең шәһәр эче муниципаль берәмлекләре;

2) аларга карата мәгариф өлкәсендә дәүләт контроле (күзәтчелеге), белем эшчәнлеген лицензияләү һәм белем эшчәнлегенә дәүләт аккредитациясе үткәрү вәкаләтләре Россия Федерациясе субъектларының дәүләт хакимияте органнарына тапшырылган белем бирү эшчәнлеген гамәлгә ашыра торган оешмаларның һәм аларның филиалларының саны.

4. Тапшырылган вәкаләтләрне гамәлгә ашыруга билгеләнгән акча максатчан характерда һәм башка максатларга тотыла алмый.

5.Тапшырылган вәкаләтләрне гамәлгә ашыруга билгеләнгән акча максатчан файдаланылмаган очракта башкарма хакимиятнең финанс-бюджет өлкәсендә контроль һәм күзәтчелек функцияләре башкаручы федераль органы Россия Федерациясенең бюджет законнары билгеләгән тәртиптә әлеге акчаларны кире кайтарта.

6. Башкарма хакимиятнең мәгариф өлкәсендә дәүләт сәясәтен эшләү һәм норматив-хокукый җайга салу функцияләрен гамәлгә ашыручы федераль органы:

1) тапшырылган вәкаләтләрне башкару мәсьәләләре буенча норматив хокук актлары кабул итә, шул исәптән тапшырылган вәкаләтләр өлкәсендә дәүләт хезмәте күрсәтү һәм дәүләт функцияләрен үтәүнең административ регламентларын, шулай ук тапшырылган вәкаләтләрне башкаруның максатчан фараз күрсәткечләрен билгеләргә хокуклы;

2) Россия Федерациясе субъекты башкарма хакимиятенең тапшырылган вәкаләтләрне башкаручы органнары җитәкчеләре вазыйфаларына билгеләүнең килешенүен гамәлгә ашыра;

3) башкарма хакимиятнең мәгариф өлкәсендә контроль һәм күзәтчелек функцияләре башкаручы федераль   органы күрсәтмәсе буенча Россия Федерациясе субъектларының дәүләт хакимияте органнарына башкару өчен тапшырылган Россия Федерациясе вәкаләтләрен Россия Федерациясе субъектларының дәүләт хакимияте органнарыннан кире алу турында Россия Федерациясе Хөкүмәтенә тәкъдимнәр кертә;

4) Россия Федерациясе субъектларының дәүләт хакимияте органнары тарафыннан тапшырылган вәкаләтләрне башкару турында һәр еллык доклад нәтиҗәләре буенча мәгариф турында законнарны камилләштерү турында тәкъдимнәр әзерли.

7. Башкарма хакимиятнең Мәгариф өлкәсендә контроль һәм күзәтчелек функцияләре башкаручы федераль органы:

1) тапшырылган вәкаләтләр мәсьәләләре буенча Россия Федерациясе субъектларының дәүләт хакимияте органнары тарафыннан гамәлгә ашырыла торган норматив-хокукый җайга салуны контрольдә тота, норматив хокук актларын кире кагу яки аларга үзгәрешләр кертү турында мәҗбүри үтәлергә тиешле күрсәтмәләр җибәрү хокукы белән;

2) Россия Федерациясе субъектларының дәүләт хакимиятенең тиешле органнарына, шулай ук әлеге статьяның 1 өлешендә 1 пунктта күрсәтелгән белем бирү эшчәнлеге алып бара торган оешмаларга тикшерү үткәрү хокукы белән, Россия Федерациясе субъектларының дәүләт хакимияте органнары тарафыннан тапшырылган вәкаләтләр үтәлешенең тулылыгын һәм сыйфатын тикшерә һәм күзәтә, һәм табылган бозуларны  төзәтү буенча мәҗбүри үтәлергә тиешле күрсәтмәләр бирү, Россия Федерациясе субъектлары башкарма хакимиятенең тапшырылган вәкаләтләрне гамәлгә ашыручы органнарының вазыйфаи затларын әлеге вәкаләтләрне тиешенчә гамәлгә ашырмаган  өчен эштән алу  турында тәкъдимнәр җибәрү хокукына ия.

3) Россия Федерациясе субъектлары башкарма хакимиятенең тапшырылган вәкаләтләрне башкаручы  органнарының структурасын килешенүне гамәлгә ашыра;
4) методик рекомендацияләр һәм Россия Федерациясе субъектлары башкарма хакимияте органнары тарафыннан тапшырылган вәкаләтләрне гамәлгә ашыру буенча үтәлүе мәҗбүри булган инструктив материаллар бастырып чыгара;

5) хисапларның эчтәлеге буенча таләпләр, шулай ук тапшырылган вәкаләтләрнең үтәлүе турында хисаплар тапшыру тәртибен билгели;

6) тапшырылган вәкаләтләрне гамәлгә ашыру барышында ачыкланган бозуларның сәбәпләрен анализлый, ачыкланган бозуларны төзәтү буенча чаралар күрә;

7) башкарма хакимиятнең мәгариф өлкәсендә дәүләт сәясәтен эшләү һәм норматив-хокукый җайга салу функцияләрен башкаручы федераль  органына һәр елны Россия Федерациясе субъектлары дәүләт хакимияте органнарының тапшырылган вәкаләтләрне гамәлгә ашыруы турында доклад тәкъдим итә.

8. Россия Федерациясе субъектының иң югары вазыйфаи заты (Россия Федерациясе субъекты дәүләт хакимиятенең иң югары башкарма органы җитәкчесе):

1) башкарма хакимиятнең мәгариф өлкәсендә дәүләт сәясәтен эшләү һәм норматив-хокукый җайга салу функцияләрен гамәлгә ашыручы федераль  органы белән килешү буенча Россия Федерациясе субъекты башкарма хакимиятенең тапшырылган вәкаләтләрне гамәлгә ашыручы органнары җитәкчеләрен вазыйфага билгели:

2) башкарма хакимиятнең мәгариф өлкәсендә контроль һәм күзәтчелек функцияләрен гамәлгә ашыручы федераль  органы белән килешү буенча Россия Федерациясе субъекты башкарма хакимиятенең тапшырылган вәкаләтләрне гамәлгә ашыручы органнары структурасын раслый;

3) тапшырылган вәкаләтләрне мәгариф турындагы законнарга туры китереп гамәлгә ашыруны оештыра;

4) башкарма хакимиятнең мәгариф өлкәсендә контроль һәм күзәтчелек функцияләрен гамәлгә ашыручы федераль  органына тәкъдим итә:

а) бирелгән субвенцияләрнең чыгымы турында, максатчан фараз күрсәткечләренә ирешү турында кварталлык хисап;

б) тапшырылган вәкаләтләр буенча Россия Федерациясе субъекты дәүләт хакимияте органнары тарафыннан кабул ителә торган норматив хокук актларының кирәкле санда нөсхәләреннән;

в) мәгариф өлкәсендә контроль һәм күзәтчелек мәсьәләләре буенча күрсәткечләрнең федераль  базасын формалаштырырга һәм алып барырга кирәкле мәгълүматны (шул исәптән күрсәткечләр базасын);
5) бу статьяның 6 өлешендәге 1 пунктта күрсәтелгән норматив хокук актлары кабул ителгәнгә кадәр, тапшырылган вәкаләтләр өлкәсендә дәүләт хезмәте күрсәтү һәм дәүләт функцияләрен гамәлгә ашыруның административ регламентларын раслый ала, әгәр бу регламентлар Россия Федерациясенең норматив-хокукый актларына каршы килмәсәләр (шул исәптән гражданнарның хокук һәм законлы ихтыяҗларын тормышка ашыруга әлеге актларда каралмаган өстәмә таләпләр һәм чикләүләр булмаса) һәм башкарма хакимиятнең федераль органнары тарафыннан дәүләт хезмәте күрсәтү һәм дәүләт функцияләрен гамәлгә ашыру регламентларына таләпләрне истә тотып эшләнсәләр.

9. Тапшырылган вәкаләтләрне гамәлгә ашыруга тотылган акчаларны контрольдә тоту билгеләнгән компетенцияләр чикләрендә башкарма хакимиятнең финанс-бюджет  өлкәсендә контроль һәм күзәтчелек функцияләрен гамәлгә ашыручы федераль органы тарафыннан, башкарма хакимиятнең мәгариф өлкәсендә контроль һәм күзәтчелек функцияләрен гамәлгә ашыручы федераль  органы тарафыннан, Россия Федерациясенең Хисап палатасы тарафыннан гамәлгә ашырыла.

10. Белем турында һәм (яки) квалификация турында документларны раслау буенча тапшырылган вәкаләтләрне финанс тәэмин итү тапшырылган вәкаләтләрне башкару белән бәйле һәм Россия Федерациясенең Бюджет кодексы нигезендә Россия Федерациясе субъекты бюджетына кертелә торган дәүләт пошлинасы түләүдән Россия Федерациясе субъекты бюджетына планлаштырылган керемнәрдән ким булмаган күләмдә күрсәтелгән максатларга Россия Федерациясе субъекты бюджетына каралган бюджет ассигнованиеләре чикләрендә башкарыла.

8 статья. Россия Федерациясе субъектлары дәүләт хакимияте органнарының мәгариф өлкәсендә вәкаләтләре

1. Мәгариф өлкәсендә Россия Федерациясе субъектларының дәүләт хакимияте органнары вәкаләтләренә керә:

1) Россия Федерациясе субъектларының төбәк социаль-икътисади, экологик, демографик, этномәдәни һәм башка үзенчәлекләрен истә тотып, мәгарифне үстерүнең төбәк программаларын эшләү һәм гамәлгә ашыру;

2) Россия Федерациясе субъектларының белем оешмаларын төзү үзгәртеп төзү, бетерү, Россия Федерациясе субъектларының белем бирү оешмаларының гамәлгә куючылары функцияләрен һәм вәкаләтләрен башкару;

3) муниципаль мәктәпкәчә белем бирү оешмаларында һәркем өчен мөмкин булган һәм түләүсез мәктәпкәчә белем алуга, муниципаль гомуми белем бирү оешмаларында һәркем өчен мөмкин булган һәм түләүсез мәктәпкәчә, башлангыч гомуми, төп гомуми, урта гомуми белем алуга хокукларны тормышка ашыруның дәүләт гарантияләрен тәэмин итү, Россия Федерациясе субъектларының дәүләт хакимияте органнары тарафыннан билгеләнгән нормативлар нигезендә хезмәт өчен түләү, дәреслекләр һәм уку-укыту ярдәмлекләре, укыту чаралары, уеннар, уенчыклар алу өчен чыгымнарны (биналарны тәртиптә тоту һәм коммуналь хезмәт күрсәтүләр өчен түләү чыгымнарыннан тыш)  кертеп, җирле бюджетларга субвенцияләр бүлеп бирү юлы белән муниципаль гомуми белем бирү оешмаларында балаларга өстәмә белем бирүне тәэмин итү;

4) Россия Федерациясе субъектларының дәүләт белем бирү оешмаларында гомуми белем бирүне оештыру;

5) Россия Федерациясе субъектларының дәүләт белем бирү оешмаларында балаларны карауны һәм тәрбияне гамәлгә ашыру өчен шартлар булдыру;

6) хосусый мәктәпкәчә белем бирү оешмаларында мәктәпкәчә белем, дәүләт аккредитациясе булган төп гомуми белем программалары буенча белем бирү эшчәнлеген гамәлгә ашыра торган хосусый гомуми белем бирү оешмаларында мәктәпкәчә, башлангыч гомуми, төп гомуми, урта гомуми белем алуны, күрсәтелгән белем оешмаларына  хезмәт өчен түләүгә, дәреслекләр һәм уку-укыту ярдәмлекләре, укыту чаралары, уеннар  сатып алуга чыгымнарны (биналарны тәртиптә тоту һәм коммуналь хезмәт күрсәтүләр өчен түләү чыгымнарыннан тыш) кертеп, чыгымнарны кайтаруга субсидияләр бирү юлы белән финанс ягыннан тәэмин итү;

7) һәркем өчен мөмкин булган һәм түләүсез урта һөнәри белем алуга хокукларны гамәлгә ашыруның дәүләт гарантияләрен тәэмин итүне кертеп, урта һөнәри белем бирүне оештыру;

8) Россия Федерациясе субъектларының дәүләт белем бирү оешмаларында балаларга өстәмә белем бирүне оештыру;

9) Россия Федерациясе субъектларының дәүләт белем бирү оешмаларында өстәмә һөнәри белем бирүне оештыру;

10) муниципаль белем бирү оешмаларын һәм Россия Федерациясе субъектларының белем бирү оешмаларын дәүләт аккредитациясе булган башлангыч гомуми, төп гомуми, урта гомуми белем программаларын тормышка ашырганда белем бирү эшчәнлеген гамәлгә ашыра торган оешмалар тарафыннан куллану өчен тәкъдим ителгән дәреслекләрнең федераль исемлеге нигезендә дәреслекләр белән һәм күрсәтелгән программаларны тормышка ашырганда кулланырга рөхсәт ителгән уку-укыту ярдәмлекләре белән тәэмин итүне оештыру;

11) Россия Федерациясе субъектлары дәрәҗәсендә мәгариф системасында мониторинг үткәрүне тәэмин итү;    
12) төп гомуми белем программаларын үзләштерүдә, үзенең үсешендә һәм социаль адаптациясендә кыенлыклар кичерә торган белем алучыларга психологик-педагогик, медицина һәм социаль ярдәм күрсәтүне оештыру.

2. Россия Федерациясе субъектларының дәүләт хакимияте органнары муниципаль белем бирү оешмаларында белем алучыларның һәм хосусый гомуми белем оешмаларында дәүләт аккредитациясе булган төп гомуми белем программалары буенча белем алучыларның туклануын оештыру буенча чараларны финанс ягыннан өстәмә тәэмин итүгә, шулай ук муниципаль белем бирү оешмаларында балаларга өстәмә белем бирүгә дәүләт ярдәмен күрсәтүгә хокуклы.

3. Россия Федерациясе субъектларының дәүләт хакимияте органнары Россия Федерациясе субъектларының югары белем мәгариф оешмаларында конкурс нигезендә югары белем бирүне оештыруны тәэмин итәргә хокуклы.

9 статья. Муниципаль районнар һәм шәһәр округлары җирле үзидарә органнарының мәгариф өлкәсендә вәкаләтләре

1. Муниципаль районнар һәм шәһәр округлары җирле үзидарә органнарының мәгариф өлкәсендә җирле әһәмияттәге мәсьәләләрне хәл итү буенча вәкаләтләренә керә:

1) муниципаль белем бирү оешмаларында төп гомуми белем программалары буенча һәркем өчен мөмкин булган һәм түләүсез мәктәпкәчә, башлангыч гомуми, төп гомуми, урта гомуми белем бирүне оештыру (федераль дәүләт белем стандартлары нигезендә төп гомуми белем программаларын тормышка ашыруны финанс ягыннан тәэмин итү буенча вәкаләтләрдән тыш);
2) муниципаль белем бирү оешмаларында балаларга өстәмә белем бирүне оештыру (Россия Федерациясе субъектларының дәүләт хакимияте органнары тарафыннан финанс ягыннан тәэмин ителә торган өстәмә белем программаларыннан тыш);

3) муниципаль белем бирү оешмаларында балаларны тоту, балаларны карау һәм тәрбиялүне гамәлгә ашыру өчен шартлар булдыру;

4) муниципаль белем бирү оешмаларын (муниципаль районнарның җирле үзидарә органнары тарафыннан югары белем муниципаль мәгариф оешмаларыннан тыш) төзү, үзгәртеп төзү, бетерү.

5) муниципаль белем бирү оешмаларының биналарын һәм корылмаларын тәртиптә тотуны тәэмин итү, алар янындагы территорияләрне тәртипкә китерү;

6) мәктәпкәчә, башлангыч гомуми, төп гомуми һәм урта гомуми белем программалары буенча укытылырга тиешле балаларның исәбен алу, муниципаль белем бирү оешмаларын муниципаль районның, шәһәр округының конкрет территориясенә беркетү;

7) мәгариф өлкәсендә бу Федераль закон белән билгеләнгән бүтән вәкаләтләрне үтәү.

2. Россия Федерациясе субъектлары – федераль әһәмияттәге Мәскәү, Санкт-Петербург һәм Севастополь шәһәрләрендә шәһәр эче муниципаль берәмлекләре җирле үзидарәсе органнарының вәкаләтләре, шул исәптән Россия Федерациясе субъектлары белем бирү оешмаларын конкрет территорияләргә беркетү буенча, Россия Федерациясе субъектлары – федераль әһәмияттәге Мәскәү, Санкт-Петербург һәм Севастополь шәһәрләре законнары белән билгеләнә.

3. Муниципаль районнарның җирле үзидарә органнары 2008 елның 31 декабренә алар карамагында булган муниципаль югары белем бирү мәгариф оешмаларының гамәлгә куючысы функцияләрен башкарырга хокуклы.

4. Шәһәр округларының җирле үзидарә органнары муниципаль югары белем бирү мәгариф оешмаларында конкурс нигезендә югары белем бирүне оештырырга хокуклы.

2 бүлек. Мәгариф системасы
10 статья Мәгариф системасының структурасы
1.Мәгариф системасына түбәндәгеләр керә:

1) федераль дәүләт белем стандартлары һәм федераль дәүләт таләпләре, белем стандартлары, төрле төрдәге һәм (яки) юнәлештәге белем программалары;

2) белем бирү эшчәнлеге алып бара торган оешмалар, педагогик хезмәткәрләр, белем алучылар һәм балигъ булмаган белем алучыларның ата-аналары (законлы вәкилләре);

 3) мәгариф өлкәсендә дәүләт идарәсен гамәлгә ашыра торган федераль дәүләт органнары һәм Россия Федерациясе субъектларының дәүләт хакимияте органнары, мәгариф өлкәсендә идарәне гамәлгә ашыра торган җирле үзидарә органнары, алар тарафыннан оештырылган консультатив, киңәшмә һәм бүтән органнар;

4) белем бирү эшчәнлеген тәэмин итүне, белем сыйфатына бәя бирүне гамәлгә ашыра торган оешмалар;

5) мәгариф өлкәсендә эшчәнлек алып баручы юридик затлар, эш бирүчеләр һәм аларның берләшмәләре, иҗтимагый оешмалар.

2. Белем гомуми белемгә, һөнәри белемгә, өстәмә белемгә һәм белем алуга хокукны гомер буе гамәлгә ашыру мөмкинлеген тәэмин итә торган һөнәри белемгә (өзлексез белем) бүленә.
3. Гомуми белем һәм һөнәри белем бирү баскычлары буенча гамәлгә ашырыла.

4. Россия Федерациясендә гомуми белемнең түбәндәге баскычлары билгеләнә:

1) мәктәпкәчә белем;

2) башлангыч гомуми белем;

3) төп гомуми белем;

4) урта гомуми белем.

5. Россия Федерациясендә һөнәри белемнең түбәндәге баскычлары билгеләнә:

1) урта һөнәри белем;

2) югары белем – бакалавриат;

3) югары белем – белгечлек алу, магистратура;

4) югары белем – югары квалификацияле кадрлар әзерләү.

6. Өстәмә белем үз эченә балаларга һәм олыларга өстәмә белем бирү һәм өстәмә һөнәри белем төрчәләрен ала.

7. Мәгариф системасы төп белем программаларын һәм төрле өстәмә белем программаларын гамәлгә ашыру юлы белән өзлексез белем бирү өчен, берничә төрле белем программасын берьюлы үзләштерү мөмкинлеге бирү өчен, шулай ук белем алганда булган белем, квалификация, практик эшчәнлек тәҗрибәсе булганлыгын исәпкә алу өчен шартлар тудыра.
11 статья. Федераль дәүләт белем стандартлары һәм федераль дәүләт таләпләре. Белем стандартлары

1.Федераль дәүләт белем стандартлары һәм федераль дәүләт таләпләре тәэмин итә:

1) Россия Федерациясендә мәгариф пространствосының бердәмлеген;

2) төп белем бирү программаларының дәвамчанлыгын;

3) тиешле баскыч белем бирү программалары эчтәлегенең вариантлылыгын, белем алучыларның уку ихтыяҗларын һәм сәләтләрен истә тотып, катлаулылык дәрәҗәсе һәм юнәлешләре төрле булган белем бирү программалары формалаштыру мөмкинлеген;

4) төп белем бирү программаларын гамәлгә ашыру шартларына һәм аларны үзләштерү нәтиҗәләренә мәҗбүри таләпләрнең бердәмлеге нигезендә белем дәрәҗәсенә һәм сыйфатына дәүләт гарантияләрен.

2. Федераль дәүләт белем стандартлары, мәктәпкәчә белем федераль дәүләт белем стандартларыннан тыш, белем стандартлары белем бирү эшчәнлегенең һәм белем алу һәм уку-укыту формаларына бәйсез рәвештә билгеле баскыч белем бирү программаларын үзләштергән белем алучыларның әзерлеген объектив бәяләүнең нигезе булып тора.

3. Федераль дәүләт белем стандартлары үз эченә түбәндәге таләпләрне ала:

1) төп белем бирү программаларының структурасына (шул исәптән төп белем бирү программасының мәҗбүри өлеше һәм мәгариф мөнәсәбәтләрендә катнашучылар тарафыннан формалаштырыла торган өлеше нисбәтләренә) һәм аларның күләменә;

2) төп белем программаларын гамәлгә ашыру шартларына, шул исәптән кадрлар, финанс, матди-техник һәм бүтән шартларга;

3) төп белем бирү программаларын үзләштерү нәтиҗәләренә.

4. Гомуми белем һәм һөнәри белем алу сроклары федераль дәүләт белем стандартлары белән уку-укытуның төрле формаларын, белем бирү технологияләрен һәм аерым категория белем алучыларның үзенчәлекләрен истә тотып билгеләнә.

5. Гомуми белемнең федераль дәүләт белем стандартлары белем баскычлары буенча эшләнә, һөнәри белемнең федераль дәүләт белем стандартлары һөнәри белемнең тиешле баскычы буенча һөнәрләр, белгечлекләр һәм әзерлек юнәлешләре буенча да эшләнергә мөмкин.

6. Сәламәтлек мөмкинлекләре чикләнгән белем алучыларның белемгә хокукларын тормышка ашыру максатында әлеге затларга белем бирүнең федераль дәүләт белем стандартлары билгеләнә яисә федераль дәүләт белем стандартларына махсус таләпләр кертелә.

7. Һөнәри белемнең федераль дәүләт белем стандартларын формалаштырганда, тиешле һөнәри стандартларның нигезләмәләре истә тотыла.

8. Һөнәрләр, белгечлекләр һәм әзерлек юнәлешләре исемлекләре, бу һөнәрләр, белгечлекләр һәм әзерлек юнәлешләре буенча бирелә торган квалификацияне күрсәтеп, бу исемлекләрне формалаштыру тәртибе башкарма хакимиятнең мәгариф өлкәсендә дәүләт сәясәтен эшләү һәм норматив-хокукый җайга салу функцияләрен башкаручы федераль органы тарафыннан раслана. Башкарма хакимиятнең мәгариф өлкәсендә дәүләт сәясәтен эшләү һәм норматив-хокукый җайга салу функцияләрен башкаручы федераль органы тарафыннан һөнәрләр, белгечлекләр, һәм әзерлек юнәлешләренең яңа исемлекләре расланганда, бу исемлекләрдә күрсәтелгән аерым һөнәрләр, белгечлекләр һәм әзерлек юнәлешләренең элекке һөнәрләр, белгечлекләр һәм әзерлек юнәлешләре исемлекләрендәге һөнәрләргә, белгечлекләргә һәм әзерлек юнәлешләренә туры килүе билгеләнергә мөмкин.

9. Федераль дәүләт белем стандартларын эшләү, раслау һәм аларга үзгәрешләр кертү тәртибе Россия Федерациясе Хөкүмәте тарафыннан билгеләнә.

10. М.В.Ломоносов исемендәге Мәскәү дәүләт университеты, Санкт-Петербург дәүләт университеты, “федераль университет» яки “илкүләм эзләнү университеты” категориясе бирелгән югары белем бирү мәгариф оешмалары, шулай ук исемлеге Россия Федерациясе Президенты указы белән раслана торган федераль  дәүләт югары белем бирү мәгариф оешмалары, югары белемнең барлык баскычлары буенча белем стандартлары эшли һәм раслый ала. Югары белем бирү программаларын үзләштерү нәтиҗәләренә әлеге белем стандартларында куелган таләпләр федераль дәүләт белем стандартларындагы тиешле таләпләрдән түбәнрәк була алмый.
12 статья. Белем программалары белем эчтәлеген билгели. Белем эчтәлеге раса, милли, этник, дини һәм социаль катламнан бәйсез рәвештә кешеләр, халыклар арасында үзара аңлашу һәм хезмәттәшлеккә этәргеч ясарга, дөньяга карашның күптөрлелеген истә тотарга, белем алучыларның фикер һәм инануларны ирекле сайлау хокукын гамәлгә ашыруга этәргеч ясарга, аның шәхесенең гаиләдә һәм җәмгыятьтә кабул ителгән рухи-әхлакый һәм социомәдәни кыйммәтләргә туры килеп формалашуын һәм үсешен тәэмин итәргә тиеш. Һөнәри белем һәм һөнәри уку-укыту эчтәлеге квалификация алуны тәэмин итәргә тиеш.

2. Россия Федерациясендә гомуми һәм һөнәри белем баскычлары буенча төп белем бирү программалары гамәлгә ашырыла, өстәмә белем буенча – өстәмә белем программалары.

3.Төп белем программаларына керә:
         1) төп гомуми белем бирү программалары – мәктәпкәчә белемнең белем бирү программалары, башлангыч белемнең белем бирү программалары, төп гомуми белемнең белем бирү программалары, урта гомуми белемнең белем бирү программалары;

2) төп һөнәри белем программалары:

а) урта һөнәри белемнең белем бирү программалары – квалификацияле эшчеләр, хезмәткәрләр әзерләү программалары, урта звено белгечләр әзерләү программалары;

б) югары белемнең белем бирү программалары – бакалавриат программалары, белгечлек алу программалары, магистратура программалары, аспирантурада (адъюнктурада) фәнни-педагогик кадрлар әзерләү программалары, ординатура программалары, ассистентура–стажировка программалары;

3) һөнәри укытуның төп программалары – эшче һөнәрләре, хезмәткәр вазыйфалары буенча һөнәри әзерлек программалары, эшче, хезмәткәрләрне кабат әзерләү программалары, эшчеләрнең, хезмәткәрләрнең квалификациясен күтәрү программалары.

4. Өстәмә белем программаларына керә:

1) өстәмә гомуми белем программалары – өстәмә гомумүстерелешле программалар, өстәмә һөнәри әзерлек программалары;

2) өстәмә һөнәри программалар – квалификация күтәрү программалары, һөнәри кабат әзерләү программалары.

5. Белем программалары белем бирү эшчәнлеген гамәлгә ашыра торган оешма тарафыннан мөстәкыйль эшләнә һәм раслана, әгәр бу Федераль  закон белән башкасы билгеләнмәгән булса.

6. Мәктәпкәчә белемнең белем бирү программалары, мәктәпкәчә белем федераль дәүләт белем стандартларына туры китереп һәм мәктәпкәчә белемнең үрнәк белем программаларын истә тотып, белем бирү эшчәнлеген гамәлгә ашыра торган оешма тарафыннан эшләнә һәм раслана.

7. Дәүләт аккредитациясе алган белем программалары (югары белем бирүче мәгариф оешмалары тарафыннан мөстәкыйль расланган белем стандартлары нигезендә гамәлгә ашырыла торган югары белем программаларыннан тыш) буенча белем бирү эшчәнлеген гамәлгә ашыра торган оешмалар белем программаларын федераль дәүләт белем стандартларына туры китереп һәм тиешле үрнәк төп белем программаларын истә тотып эшлиләр.

8. Бу Федераль закон нигезендә белем стандартларын мөстәкыйль эшләргә хокуклы югары белем бирү мәгариф оешмалары тиешле югары белем программаларын шул белем стандартлары нигезендә эшлиләр.

9. Үрнәк төп белем программалары аларның баскычын һәм юнәлешен истә тотып, федераль дәүләт белем стандартлары нигезендә эшләнә, әгәр бу Федераль закон белән башкасы билгеләнмәгән булса.
10. Үрнәк төп белем программалары экспертиза нәтиҗәләре буенча дәүләт мәгълүмат системасы булган үрнәк төп белем программалары реестрына кертелә. Үрнәк төп белем программалары реестрында булган мәгълүмат һәркем өчен мөмкин санала.

11. Үрнәк төп белем программаларын эшләү, аларга экспертиза үткәрү һәм үрнәк төп белем программалары реестрын алып бару тәртибе, үз эченә дәүләт сере булган белешмәләрне алган төп һөнәри белем программаларын эшләү һәм мәгълүмати иминлек өлкәсендә үрнәк төп һөнәри белем программаларын эшләү, экспертиза үткәрү  һәм шундый реестрга кертү үзенчәлекләре, шулай ук үрнәк төп программалар реестрын алып бару хокукы бирелә торган оешмалар башкарма хакимиятнең мәгариф өлкәсендә дәүләт сәясәтен эшләү һәм норматив-хокукый җайга салу функцияләрен гамәлгә ашыра торган федераль органы тарафыннан билгеләнә, әгәр бу Федераль закон белән башкасы билгеләнмәгән булса.
12. Үрнәк төп гомуми белем программаларына аларның баскычын  һәм юнәлешен (төбәк, милли һәм этномәдәни үзенчәлекләрне исәпкә алу өлешендә) истә тотып экспертиза үткәрүгә Россия Федерациясе  субъектлары дәүләт хакимиятенең вәкаләтле органнары җәлеп ителә.

13. Адъюнктурада фәнни-педагогик кадрлар әзерләүнең үрнәк программасын эшләүне Россия Федерациясе   законнары белән аларда хәрби яки аңа тиңләштерелгән башка хезмәт, эчке эшләр органнарында хезмәт, наркотик чаралар һәм психотроп матдәләр әйләнешен контрольдә тоту буенча органнарда хезмәт каралган федераль органнары тәэмин итә, ассистентура-стажировка үрнәк программаларын – башкарма хакимиятнең мәдәният өлкәсендә дәүләт сәясәтен эшләүче һәм норматив-хокукый җайга салучы федераль органы, ординатураның үрнәк програмаларын – башкарма хакимиятнең  сәламәтлек саклау өлкәсендә дәүләт  сәясәтен эшләүче һәм норматив-хокукый җайга салучы федераль органы,     

14. Бу закон белән билгеләнгән очракларда вәкаләтле  федераль дәүләт органнары тарафыннан үрнәк өстәмә һөнәри программалар яки үрнәк өстәмә һөнәри программалар эшләнә һәм раслана, алар нигезендә белем бирү эшчәнлеге алып баручы оешмалар тарафыннан тиешле һөнәри укыту программалары эшләнә.

13 статья. Белем бирү программаларын гамәлгә ашыруга гомуми таләпләр

1. Белем бирү программалары белем бирү эшчәнлеген гамәлгә ашыра торган оешма тарафыннан мөстәкыйль дә, аларны тормышка ашыруның челтәр формалары юлы белән дә гамәлгә ашырыла.

2. Белем бирү программаларын тормышка ашырганда төрле белем бирү технологияләре кулланыла, шул исәптән дистанцион белем бирү технологияләре, электрон укыту.

3. Белем бирү эшчәнлеген гамәлгә ашыра торган оешма тарафыннан белем бирү программалары тормышка ашырылганда, белем бирү программасы эчтәлеген бирүнең һәм укыту планнары төзүнең модульле принцибына нигезләнгән, тиешле белем бирү технологияләре куллануга нигезләнгән белем бирү эшчәнлеге формасы кулланыла ала.

4. Һөнәри белем программалары структурасын һәм аларны үзләштерү хезмәт сыйдырышлыгын билгеләү өчен зачет берәмлекләре системасы кулланылырга мөмкин. Зачет берәмлеге белем алучының уку йөкләмәсенең аның укыту планында каралган уку эшчәнлегенең барлык төрләрен (шул исәптән аудиториядә һәм мөстәкыйль эшләү), практиканы үз эченә алган хезмәт сыйдырышлыгын үлчәүнең унификацияләнгән берәмлеге булып тора. 
5. Конкрет һөнәр, белгечлек яки әзерлек юнәлеше буенча төп һөнәри белем программалары буенча зачет берәмлекләре саны тиешле федераль дәүләт белем стандарты белән, белем стандарты белән билгеләнә. Өстәмә һөнәри программа буенча зачет берәмлекләре саны белем бирү эшчәнлеген гамәлгә ашыра торган оешма тарафыннан билгеләнә.

6. Төп һөнәри белем программалары белем алучыларга практика үткәрүне күздә тота.

7. Практика үткәрүне оештыру белем бирү эшчәнлеген гамәлгә ашыра торган оешмалар тарафыннан тиешле профильдәге белем бирү программасы буенча эшчәнлек алып баручы оешмалар белән килешү нигезендә гамәлгә ашырыла.

8. Төп һөнәри белем программаларын үзләштерүче белем алучының практикасы турында нигезләмәләр һәм практика төрләре башкарма хакимиятнең мәгариф өлкәсендә дәүләт сәясәтен эшләү һәм норматив-хокукый җайга салу функцияләре башкаручы федераль органы тарафыннан раслана.

9. Белем бирү программаларын тормышка ашырганда, белем алучыларның физик яки психик сәламәтлегенә зыян сала торган укыту һәм тәрбия методлары һәм чаралары, белем бирү технологияләре куллану тыела.

10. Мәгариф өлкәсендә дәүләт идарәсен гамәлгә ашыручы федераль дәүләт органнары, Россия Федерациясе    субъектларының дәүләт хакимияте органнары, мәгариф өлкәсендә идарә итүче җирле үзидарә органнары белем бирү эшчәнлеген гамәлгә ашыра торган оешмаларның укыту планын һәм календарь укыту графигын үзгәртергә хокуклы түгел.

11. Тиешле төрле баскыч һәм (яки) юнәлештәге белем бирү программалары буенча яки тиешле белем төре буенча белем бирү эшчәнлеген оештыру һәм гамәлгә ашыру тәртибе башкарма хакимиятнең мәгариф өлкәсендә дәүләт сәясәтен эшләүче һәм норматив-хокукый җайга салучы федераль органы тарафыннан билгеләнә, әгәр бу Федераль закон белән башкасы билгеләнмәгән булса.

14 статья. Белем алу теле

1. Россия Федерациясендә Россия Федерациясенең дәүләт телендә белем бирү, шулай ук мәгариф системасы бирә торган мөмкинлекләр чикләрендә уку һәм тәрбия теле сайлау гарантияләнә.

2. Белем бирү оешмаларында белем бирү  эшчәнлеге   Россия Федерациясенең дәүләт телендә алып барыла, әгәр бу статья белән башкасы билгеләнмәсә. Россия Федерациясенең дәүләт телен укыту һәм өйрәнү дәүләт аккредитациясе булган белем бирү программалары кысаларында федераль дәүләт белем стандартлары, белем стандартлары нигезендә алып барыла.

3. Россия Федерациясе республикасы территориясендә урнашкан дәүләт һәм муниципаль белем бирү оешмаларында (Россия Федерациясе республикалары законнары нигезендә) Россия Федерациясе республикаларының дәүләт телләрен укыту һәм өйрәнү кертелә ала. Россия Федерациясе республикаларының дәүләт телләрен укыту һәм өйрәнү дәүләт аккредитациясе булган белем бирү программалары кысаларында федераль дәүләт белем стандартлары, белем стандартлары нигезендә алып барыла. Россия Федерациясе республикаларының дәүләт телләрен укыту һәм өйрәнү Россия Федерациясенең дәүләт телен укыту һәм өйрәнүгә зыян исәбенә гамәлгә ашырылырга тиеш түгел.

4. Россия Федерациясе гражданнары мәктәпкәчә, башлангыч гомуми һәм төп гомуми белемне Россия Федерациясе халыклары телләреннән булган туган телдә алырга хокуклы, шулай ук Россия Федерациясе халыклары телләреннән булган туган телләрен мәгариф системасы бирә торган мөмкинлекләр чикләрендә өйрәнергә хокуклы. Күрсәтелгән хокукларны тәэмин итү кирәкле санда белем бирү оешмалары, сыйныфлары, төркемнәре булдыру  һәм аларның эшләве өчен шартлар тудыру белән тәэмин ителә. Россия Федерациясе халыклары телләреннән булган туган телне укыту һәм өйрәнү  дәүләт аккредитациясе булган белем бирү программалары кысаларында федераль дәүләт белем стандартлары, белем стандартлары нигезендә алып барыла.

5. Белем бирү программасы нигезендә һәм мәгариф турында законнар һәм белем бирү эшчәнлеген гамәлгә ашыра торган оешманың локаль норматив актлары билгеләгән тәртиптә белем чит ил телендә  бирелергә мөмкин.

6. Белем алу теле, телләре тормышка ашырыла торган белем бирү программалары буенча белем бирү эшчәнлеге алып бара торган оешманың Россия Федерациясе законнары нигезендә эшләнгән локаль норматив актлары белән билгеләнә.

15 статья. Белем бирү программаларын тормышка ашыруның челтәр формасы
1.Белем бирү программаларын тормышка ашыруның челтәр формасы (алга таба – челтәр форма) белем алучыларга белем программаларын  белем бирү эшчәнлеген гамәлгә ашыра торган берничә оешманың, шул исәптән чит ил оешмаларының, ресурсларын файдаланып үзләштерү мөмкинлеген тәэмин итә. Белем бирү программаларын челтәр форма файдаланып тормышка ашыруда белем бирү эшчәнлеген гамәлгә ашыручы оешмалар белән беррәттән тиешле белем программасында каралган уку-укыту эшчәнлеген һәм хезмәт практикасын үткәрү һәм уку-укыту эшчәнлегенең бүтән төрләрен гамәлгә ашыру өчен кирәкле ресурслары булган  фәнни оешмалар, медицина оешмалары, мәдәният  оешмалары, физкультура-спорт һәм башка оешмалар катнаша ала.

2. Белем бирү программаларын тормышка ашыруның челтәр формасы бу статьяның 1 өлешендә күрсәтелгән оешмалар арасында килешү нигезендә гамәлгә ашырыла. Белем бирү эшчәнлеген гамәлгә ашыручы берничә оешма арасында белем бирү программаларын тормышка ашыруның челтәр формасын оештыру өчен, андый оешмалар белем программаларын бергә  әзерлиләр һәм раслыйлар. 

3. Белем бирү программаларын тормышка ашыруның челтәр формасы турында килешүдә түбәндәгеләр күрсәтелә:

1) челтәр форма файдаланып тормышка ашырыла торган белем бирү программасының төре, баскычы һәм (яки) юнәлеше (белем программасының аерым баскыч, төр һәм юнәлештәге өлеше);

2) әлеге статьяның 1 өлешендә күрсәтелгән оешмаларда белем алучыларның статусы, челтәр форма файдаланып тормышка ашырыла торган белем бирү программалары буенча укырга алу кагыйдәләре, челтәр форма файдаланып тормышка ашырыла торган белем бирү программаларын үзләштерә торган  белем алучыларның академик мобильлеген оештыру тәртибе (төп һөнәри белем программалары буенча белем алучылар өчен);

3) челтәр форма юлы белән тормышка ашырыла торган белем бирү программалары буенча белем бирү эшчәнлеген гамәлгә ашыру шартлары һәм тәртибе, шул исәптән бу статьяның 1 өлешендә күрсәтелгән оешмалар арасында бурычларны бүлгәләү, белем бирү программасын тормышка ашыру тәртибе, белем бирү программаларын челтәр форма юлы белән тормышка ашыра торган һәр оешма тарафыннан кулланыла торган ресурсларның төре һәм күләме;

4) белем турында һәм (яки) квалификация турында, уку турында бирелә торган документ яки документлар, шулай ук күрсәтелгән  документларны бирә торган белем бирү эшчәнлеген гамәлгә ашыручы оешмалар;

5) килешүнең гамәлдә булу сроклары, аны үзгәртү һәм туктату тәртибе.

16 статья. Белем бирү программаларын электрон укыту һәм дистанцион белем бирү технологияләре кулланып тормышка ашыру

1.Электрон укыту дигәндә белем эшчәнлеген мәгълүматлар базаларында булган һәм белем бирү программаларын тормышка ашырганда файдаланыла торган мәгълүмат һәм аны эшкәртүне тәэмин итә торган мәгълүмати технологияләр һәм техник чаралар, шулай ук күрсәтелгән мәгълүматны элемтә юллары буенча тапшыру, белем алучыларның һәм педагогик хезмәткәрләрнең үзара бәйләнешен тәэмин итә торган мәгълүмат-телекоммуникация челтәрләрен кулланып оештыру күздә тотыла. Дистанцион белем бирү технологияләре дигәндә, нигездә белем алучыларның һәм педагогик хезмәткәрләрнең ераклашкан (читтән) аралашулары аша мәгълүмат-телекоммуникация челтәрләрен кулланып тормышка ашырыла торган белем бирү технологияләре күздә тотыла.

3. Белем бирү программаларын бары тик электрон укыту һәм дистанцион белем бирү технологияләре кулланып кына тормышка ашырганда, белем бирү эшчәнлеген гамәлгә ашыра торган оешмада үз эченә электрон мәгълүмат ресурсларын, электрон белем ресурсларын, мәгълүмат технологияләре, телекоммуникация технологияләре җыелмасын, кирәкле технологик чараларны алган һәм белем алучыларның белем бирү программаларын  белем алучының урнашкан җиренә бәйсез рәвештә үзләштерүен тәэмин итә торган электрон мәгълүмат-белем мохитенең эшләве өчен кирәкле шартлар тудырылган булырга тиеш. Белем бирү программаларын бары тик электрон укыту, дистанцион белем бирү технологияләре кулланып кына тормышка ашырырга рөхсәт ителми торган һөнәрләр, белгечлекләр һәм әзерлек юнәлешләре исемлеге мәгариф өлкәсендә дәүләт сәясәтен эшләү һәм норматив-хокукый җайга салу функцияләрен башкаручы федераль башкарма хакимият органнары тарафыннан раслана.

4. Белем бирү программаларын электрон укыту һәм дистанцион белем бирү технологияләре кулланып тормышка ашырганда, белем бирү эшчәнлеген гамәлгә ашыру урыны булып,  белем алучының урнашуына бәйсез рәвештә, белем бирү эшчәнлеген гамәлгә ашыра торган оешма яки аның филиалы урнашкан җир санала.

6. Белем бирү программаларын электрон укыту һәм дистанцион белем бирү технологияләре кулланып тормышка ашырганда, белем бирү эшчәнлеген гамәлгә ашыра торган оешма дәүләт сере яки закон тарафыннан саклана торган башка сер булып саналучы белешмәләрне саклауны тәэмин итә.
17 статья. Белем алу формалары һәм уку-укыту формалары

1.Россия Федерациясендә белем алынырга мөмкин:

1) белем бирү эшчәнлеген гамәлгә ашыра торган оешмаларда;

2) белем бирү эшчәнлеген гамәлгә ашыра торган оешмалардан тыш (гаиләдә белем алу һәм үзлектән белем алу формаларында);

2.  Белем бирү эшчәнлеген гамәлгә ашыра торган оешмаларда уку, шәхес мәнфәгатьләрен, мөмкинлекләрен исәпкә алып һәм педагогик хезмәткәрнең белем алучылар белән мәҗбүри шөгыльләнүләренең күләменә бәйле рәвештә, көндезге, көндезге-читтән торып һәм читтән торып уку формаларында гамәлгә ашырыла.

3. Гаиләдә белем алу һәм үзлектән белем алу формасында уку бу Федераль законның 34 статьясы 3 өлеше нигезендә алга таба арадаш һәм дәүләт йомгаклау аттестациясен белем бирү эшчәнлеген гамәлгә ашыра торган оешмаларда үтү хокукы белән гамәлгә ашырыла.

4. Төрле белем алу формаларын һәм уку формаларын кушу рөхсәт ителә.

5. Һәр белем баскычы, һөнәр, белгечлек яки әзерлек юнәлеше буенча төп белем программалары буенча белем алу формалары һәм уку формалары тиешле федераль дәүләт белем стандартлары, белем стандартлары белән билгеләнә, әгәр бу Федераль закон белән башкасы билгеләнмәгән булса. Өстәмә белем программалары һәм һөнәри уку-укытуның төп программалары буенча уку формалары белем бирү эшчәнлеген гамәлгә ашыра торган оешма тарафыннан мөстәкыйль билгеләнә, әгәр Россия Федерациясе законнары белән башкасы билгеләнмәгән булса.

18 статья. Басма һәм электрон белем һәм мәгълүмат ресурслары

1. Белем бирү эшчәнлеген гамәлгә ашыра торган оешмаларда белем бирү программаларын тормышка ашыруны тәэмин итү максатларында китапханәләр, шул исәптән һөнәри күрсәткечләр базаларына, мәгълүмати белешмә һәм эзләү системаларына, шулай ук башка мәгълүмати  ресурсларга керү мөмкинлеген тәэмин итә  торган цифрлы (электрон)   китапханәләр оештырыла.

2. Белем бирү эшчәнлеген бер белем алучыга төп белем бирү программалары буенча исәпләп   уку-укыту басмалары белән тәэмин итү нормасы тиешле федераль дәүләт белем стандартлары белән билгеләнә.

3. Мәктәпкәчә белем программаларын тормышка ашырганда кулланыла торган уку-укыту басмалары, федераль дәүләт белем стандартлары таләпләрен, шулай ук мәктәпкәчә белемнең  үрнәк белем программаларын, башлангыч белемнең үрнәк белем программаларын истә тотып, белем бирү эшчәнлеген гамәлгә ашыра торган оешма тарафыннан билгеләнә.

4. Башлангыч гомуми, төп гомуми, урта гомуми белемнең дәүләт аккредитациясе булган белем бирү программалары буенча белем бирү эшчәнлеген гамәлгә ашыра торган оешмалар, күрсәтелгән белем бирү программаларын тормышка ашыру өчен сайлыйлар:

1) башлангыч гомуми, төп гомуми, урта гомуми белемнең дәүләт аккредитациясе булган белем бирү программаларын тормышка ашырганда куллану өчен тәкъдим ителгән дәреслекләрнең федераль исемлегендә булганнардан дәреслекләр;

2) уку-укыту ярдәмлекләре чыгаруны гамәлгә ашыра торган оешмалар исемлегенә кертелгән оешмалар тарафыннан чыгарылган, башлангыч гомуми, төп гомуми, урта гомуми белемнең дәүләт аккредитациясе булган белем бирү программаларын тормышка ашырганда кулланырга рөхсәт ителгән уку-укыту ярдәмлекләре.

5. Башлангыч гомуми, төп гомуми, урта гомуми белемнең дәүләт аккредитациясе булган белем бирү программаларын тормышка ашырганда белем бирү эшчәнлеген гамәлгә ашыра торган оешмаларда куллану өчен тәкъдим ителгән дәреслекләрнең федераль исемлеге үз эченә төп белем программасының мәҗбүри өлешен һәм мәгариф мөнәсәбәтләрендә катнашучылар тарафыннан формалаштырыла торган өлешен тормышка ашырганда куллану өчен тәкъдим ителгән дәреслекләр исемлекләрен ала, шул исәптән Россия Федерациясе субъектларының төбәк һәм этномәдәни үзенчәлекләрен исәпкә алуны, гражданнарның Россия Федерациясе халыклары телләреннән булган туган телләрендә белем алуга, һәм Россия Федерациясе халыклары телләреннән булган туган телләрен өйрәнү һәм Россия халыклары әдәбиятын туган телдә өйрәнүгә хокукын тормышка ашыруны тәэмин итә торган дәреслекләр. 

6. Башлангыч гомуми, төп гомуми, урта гомуми белемнең дәүләт аккредитациясе булган белем бирү программаларын тормышка ашырганда куллану өчен тәкъдим ителгән дәреслекләрнең федераль исемлегенә дәреслекләр экспертиза нәтиҗәләре буенча кертелә.

7. Башлангыч гомуми, төп гомуми, урта гомуми белемнең дәүләт аккредитациясе булган белем бирү программаларын тормышка ашырганда куллану өчен тәкъдим ителгән дәреслекләрнең федераль исемлеген формалаштыру тәртибе,  шул исәптән экспертиза үткәрү критерийлары һәм тәртибе, эксперт бәяләмәсе формасы, шулай ук дәреслекләрне күрсәтелгән федераль исемлектән чыгару нигезләмәләре һәм тәртибе мәгариф өлкәсендә дәүләт сәясәтен эшләү һәм норматив-хокукый җайга салу функцияләрен гамәлгә ашыручы федераль башкарма хакимият органы тарафыннан раслана.

8.  Башлангыч гомуми, төп гомуми, урта гомуми белемнең дәүләт аккредитациясе булган белем бирү программаларын тормышка ашырганда кулланырга рөхсәт ителгән уку-укыту ярдәмлекләрен чыгаруны гамәлгә ашыра торган оешмаларны сайлап алу тәртибе, андый оешмалар исемлеге мәгариф өлкәсендә дәүләт сәясәтен эшләү һәм норматив-хокукый җайга салу функцияләрен гамәлгә ашыручы федераль башкарма хакимият органы тарафыннан раслана. Россия Федерациясе халыклары телләреннән булган туган телләр буенча һәм Россия халыклары әдәбияты буенча туган телдә уку-укыту ярдәмлекләре чыгаручы оешмаларны сайлап алуда  Россия Федерациясе субъектлары дәүләт хакимиятенең вәкаләтле органнары катнаша. 

9. Һөнәри белем программаларын тормышка ашырганда, белем бирү эшчәнлеген гамәлгә ашыручы оешма тарафыннан билгеләнгән уку-укыту ярдәмлекләре, шул исәптән электрон, кулланыла.  
19 статья. Мәгариф системасын фәнни-методик һәм ресурслы тәэмин итү

1. Россия Федерациясе законнары нигезендә мәгариф системасында белем бирү эшчәнлеген тәэмин итүче фәнни-эзләнү оешмалары һәм проект оешмалары, конструкторлык бюролары, өйрәнү-тәҗрибә хуҗалыклары, тәҗрибә станцияләре, шулай ук белем бирү эшчәнлеген һәм мәгариф системасы белән идарә итүне, белем сыйфатын бәяләүне фәнни-методик, методик, ресурс һәм  мәгълүмати-технологик тәэмин итүне гамәлгә ашыручы оешмалар төзелергә һәм эшләргә мөмкин.

2. Педагогик, фәнни хезмәткәрләрнең, эш бирүчеләр вәкилләренең федераль дәүләт белем стандартларын, үрнәк белем программаларын эшләүдә, белем бирү эшчәнлеген гамәлгә ашыра торган оешмаларның гамәлләрен координацияләүдә, белем эчтәлеге сыйфатын һәм үсешен тәэмин итүдә  катнашуы максатларында мәгариф системасында укыту-методик берләшмәләр оештырылырга мөмкин.

3. Мәгариф  системасында укыту-методик берләшмәләр мәгариф өлкәсендә дәүләт идарәсен гамәлгә ашыра торган федераль башкарма хакимият органнары һәм Россия Федерациясе субъектларының башкарма хакимияте органнары тарафыннан оештырыла һәм үзләренең эшчәнлекләрен шул органнар раслаган нигезләмәләр  нигезендә гамәлгә ашыра. Мәгариф  системасында укыту-методик берләшмәләре турында үрнәк нигезләмәләр мәгариф өлкәсендә дәүләт сәясәтен эшләү һәм норматив-хокукый җайга салу функцияләрен гамәлгә ашыручы федераль башкарма хакимият органы тарафыннан раслана. 

4. Укыту-методик берләшмәләре составына ихтыярый башлангычларда педагогик хезмәткәрләр, фәнни хезмәткәрләр, белем бирү эшчәнлеген гамәлгә ашыручы оешмаларның һәм мәгариф системасында эшләүче бүтән  оешмаларның башка хезмәткәрләре, шул исәптән эш бирүчеләрнең вәкилләре керә. 
20  статья.  Мәгариф өлкәсендә эксперименталь һәм инновацион эшчәнлек

1.Мәгариф өлкәсендә эксперименталь һәм инновацион эшчәнлек мәгариф системасын Россия Федерациясенең  социаль-икътисади үсешенең төп юнәлешләрен исәпкә алып модернизацияләү һәм үстерү, мәгариф өлкәсендә  Россия Федерациясе дәүләт  сәясәтенең приоритетлы юнәлешләрен тормышка ашыру максатларында башкарыла.  

2. Эксперименталь  эшчәнлек яңа белем бирү технологияләрен, белем ресурсларын эшләү, сынап карау һәм гамәлгә кертүгә юнәлдерелгән һәм үткәрү тәртибе һәм шартлары Россия Федерациясе Хөкүмәте тарафыннан билгеләнә торган экспериментлар формасында гамәлгә ашырыла.

3. Инновацион эшчәнлек  мәгариф системасын фәнни-педагогик, укыту-методик, оештыру, хокукый, финанс-икътисади, кадрлар белән, матди-техник яктан тәэмин итүне камилләштерүгә юнәлдерелгән һәм белем бирү эшчәнлеген гамәлгә ашыра торган оешмалар һәм мәгариф өлкәсендә эшли торган бүтән оешмалар, шулай ук аларның берләшмәләре тарафыннан инновацион проектларны һәм программаларны тормышка ашыру формасында гамәлгә ашырыла. Инновацион проектны һәм программаны тормышка ашырганда, мәгариф мөнәсәбәтләрендә катнашучыларның хокуклары һәм законлы мәнфәгатьләре саклану, федераль дәүләт белем стандартлары, федераль дәүләт таләпләре, белем стандартлары белән билгеләнгән таләпләрдән дәрәҗәсе һәм сыйфаты белән түбән була алмаган белем бирү һәм алу тәэмин ителгән булырга тиеш.

4. Мәгариф системасын үстерүне тәэмин итү өчен зур әһәмияткә ия булган инновацион проектларны һәм программаларны тормышка ашыру өчен шартлар тудыру максатларында бу статьяның 3 өлешендә күрсәтелгән һәм әлеге инновацион проектларны һәм программаларны тормышка ашыра торган оешмалар федераль яки региональ инновацион мәйданчык дип танылалар һәм мәгариф системасында инновацион инфраструктураны тәшкил итәләр. Мәгариф системасында  инновацион инфраструктураны формалаштыру һәм эшләү тәртибе (шул исәптән оешманы федераль инновацион мәйданчык дип тану тәртибе), федераль инновацион мәйданчыклар исемлеге мәгариф өлкәсендә дәүләт сәясәтен эшләү һәм норматив-хокукый җайга салуны гамәлгә ашыручы федераль башкарма хакимият органы тарафыннан билгеләнә. Бу статьяның 3 өлешендә күрсәтелгән оешмаларны региональ инновацион мәйданчык дип тану тәртибе Россия Федерациясе субъектларының дәүләт хакимияте органнары тарафыннан билгеләнә.

5. Мәгариф өлкәсендә идарәне гамәлгә ашыручы  федераль дәүләт органнары һәм Россия Федерациясе субъектларының дәүләт хакимияте органнары инновацион белем проектларын, программаларын тормышка ашыру һәм аларның нәтиҗәләрен практикага кертү өчен үз вәкаләтләре кысаларында шартлар тудыралар.

3 бүлек. Белем бирү эшчәнлеген гамәлгә ашыручы затлар

21 статья. Белем бирү эшчәнлеге

1. Белем бирү эшчәнлеге белем бирү оешмалары тарафыннан һәм, бу Федераль закон белән билгеләнгән очракларда, уку-укыту эшчәнлеген гамәлгә ашыручы оешмалар тарафыннан, шулай ук шәхси эшмәкәрләр тарафыннан  гамәлгә ашырыла.

2.Уку-укытуны гамәлгә ашыручы оешмаларга һәм шәхси эшмәкәрләргә, шулай ук аларның белем алучыларына, уку-укыту эшчәнлеген гамәлгә ашыра торган яки шәхси эшмәкәрләрдә эшләүче педагогик хезмәткәрләргә карата белем оешмалары, шундый белем оешмаларының белем алучылары һәм педагогик хезмәткәрләре хокуклары, социаль гарантияләре, йөкләмәләре һәм җаваплылыгы кулланыла. 

22 статья. Белем оешмаларын төзү, үзгәртеп оештыру, бетерү

1. Белем оешмасы гражданнар законнары белән коммерцияле булмаган оешмалар өчен билгеләнгән формада төзелә.

2. Дини белем оешмалары Россия Федерациясенең вөҗдан  иреге,  дин тоту иреге һәм дини берләшмәләр турындагы законнары нигезендә төзеләләр.    

3. Башкарма хакимиятнең юридик затларны һәм шәхси эшмәкәрләрне дәүләт теркәвен гамәлгә ашыра торган федераль органы (аның территориаль органы), юридик затларны һәм шәхси эшмәкәрләрне дәүләт теркәве турында законнар белән билгеләнгән тәртиптә һәм срокларда башкарма хакимиятнең мәгариф өлкәсендә контроль һәм күзәтчелек функцияләрен гамәлгә ашыручы органына яки Россия Федерациясе субъектының белем бирү эшчәнлеген лицензияләү буенча тапшырылган вәкаләтләрен гамәлгә ашыручы вәкаләтле органына белем оешмасын дәүләт теркәве турында хәбәр итә.

4. Кем тарафыннан төзелүенә бәйле рәвештә, белем оешмасы  дәүләт, муниципаль яки хосусый белем оешмасы була.

5. Россия Федерациясе  яки  Россия Федерациясе субъекты тарафыннан оештырылган белем оешмасы дәүләт белем оешмасы була.

6. Муниципаль  берәмлек (муниципаль район яки шәһәр округы) тарафыннан оештырылган белем оешмасы муниципаль белем оешмасы була.

7. Физик зат яки физик затлар һәм (яки) юридик зат, юридик затлар яки аларның берләшмәләре тарафыннан,  чит илләр дини берләшмәләреннән тыш,  Россия Федерациясе  законнары нигезендә төзелгән белем оешмасы хосусый белем оешмасы була. 

8. Оборона һәм дәүләт иминлеге, законлылык һәм хокук тәртибен тәэмин итү өлкәсендә югары белемнең белем бирү программаларын тормышка ашыручы белем оешмалары бары тик  Россия Федерациясе  тарафыннан гына оештырыла ала.

9. Тәрбия, уку-укытуның аерым шартларына мохтаҗ булган һәм махсус педагогик юл таләп итә торган девиант (иҗтимагый куркыныч) тәртипле белем алучылар өчен белем оешмалары (ачык һәм ябык типтагы махсус укыту-тәрбия учреждениеләре) (алга таба -  укыту-тәрбия учреждениеләре) Россия Федерациясе тарафыннан яки   Россия Федерациясе  субъекты тарафыннан төзелә.  

10. Белем оешмасы  граждан законнарында билгеләнгән тәртиптә мәгариф турында законнарда каралган үзенчәлекләрне исәпкә алып үзгәртеп оештырыла яки бетерелә.                        

11. Башкарма хакимиятнең федераль органы, Россия Федерациясе субъектының башкарма хакимияте органы яки җирле үзидарә органы тарафыннан дәүләт һәм (яки) муниципаль белем оешмасын үзгәртеп оештыру яки бетерү  турында карар кабул итү андый карарның китерәчәк нәтиҗәләрен бәяләү буенча комиссиянең уңай бәяләмәләре нигезендә рөхсәт ителә.

12.  Авыл җирлегендә урнашкан муниципаль  гомуми белем оешмасын үзгәртеп оештыру яки бетерү  турында карар кабул итү әлеге авыл җирлегендә яшәүчеләр фикерен исәпкә алмыйча рөхсәт ителми.

13. Федераль дәүләт белем оешмасын үзгәртеп оештыру яки бетерү турында карар кабул итүнең китерәчәк нәтиҗәләренә бәяләү үткәрү тәртибе, бу бәяләүнең критерийларын да кертеп (федераль дәүләт белем оешмаларының типлары буенча), мондый карарның китерәчәк нәтиҗәләрен бәяләү буенча комиссия төзү һәм аның тарафыннан бәяләмәләр әзерләү тәртибе  Россия Федерациясе  Хөкүмәте тарафыннан билгеләнә.

14. Россия Федерациясе  субъекты  карамагында булган белем оешмасын, муниципаль белем оешмасын  үзгәртеп оештыру яисә бетерү турында карар кабул итү китерәчәк нәтиҗәләрне бәяләү үткәрү тәртибен, бу бәяләүнең критерийларын да кертеп (әлеге белем оешмаларының типлары буенча),  мондый карарның нәтиҗәләрен бәяләү буенча комиссия төзү һәм аның тарафыннан бәяләмәләр әзерләү тәртибе  Россия Федерациясе субъекты дәүләт хакимиятенең вәкаләтле органы тарафыннан билгеләнә.

15. Халыкара (дәүләтара) белем оешмаларын төзү, үзгәртеп оештыру һәм бетерү Россия Федерациясенең халыкара килешүләре нигезендә гамәлгә ашырыла.
23 статья. Белем оешмаларының типлары

1. Белем оешмалары типларга, эшчәнлекләренең төп максаты аларны тормышка ашыру булган программалары нигезендә бүленә.

2.  Россия Федерациясендә төп белем программаларын тормышка ашыра торган белем оешмаларының түбәндәге типлары билгеләнә:

1) мәктәпкәчә белем оешмасы -   эшчәнлегенең төп максаты буларак мәктәпкәчә белемнең белем бирү программалары буенча белем бирү эшчәнлеген, балаларны карау һәм тәрбияләүне гамәлгә ашыра торган белем оешмасы; 

2) гомуми белем оешмасы - эшчәнлегенең төп максаты буларак башлангыч гомуми, төп гомуми һәм (яки) урта гомуми белемнең белем бирү программалары буенча белем бирү эшчәнлеген гамәлгә ашыра торган белем оешмасы; 

3) һөнәри белем оешмасы -  эшчәнлегенең төп максаты буларак  урта һөнәри  белемнең белем бирү программалары буенча белем бирү эшчәнлеген гамәлгә ашыра торган белем оешмасы; 

4) югары белем бирү мәгариф оешмасы -  эшчәнлегенең төп максаты буларак  югары  белемнең белем бирү программалары буенча белем бирү эшчәнлеген һәм фәнни эшчәнлекне  гамәлгә ашыра торган мәгариф оешмасы.

3. Россия Федерациясендә өстәмә белем программаларын тормышка ашыра торган белем оешмаларының түбәндәге типлары билгеләнә:

1) өстәмә белем оешмасы - эшчәнлегенең төп максаты буларак өстәмә гомуми белем  программалары буенча белем бирү эшчәнлеген гамәлгә ашыра торган белем оешмасы; 

2) өстәмә һөнәри белем оешмасы - эшчәнлегенең төп максаты буларак  өстәмә һөнәри  программалар буенча белем бирү эшчәнлеген гамәлгә ашыра торган белем оешмасы.

4. Бу статьяның 2 һәм 3 өлешләрендә күрсәтелгән белем оешмалары, аларны тормышка ашыруны эшчәнлекләренең төп максаты итеп алмыйча, түбәндәге белем программалары буенча белем бирү эшчәнлеген гамәлгә ашырырга хокуклы:  

1) мәктәпкәчә белем оешмалары – өстәмә гомумүстерелешле программалар;

2) гомуми белем оешмалары – мәктәпкәчә белемнең белем бирү программалары, өстәмә гомуми белем программалары, һөнәри уку-укыту программалары;

3) һөнәри белем оешмалары – төп гомуми белем программалары, һөнәри уку-укыту программалары, өстәмә гомуми белем программалары, өстәмә һөнәри программалар;

4) югары белем бирү мәгариф оешмалары - төп гомуми белем программалары, урта һөнәри  белем бирү программалары, һөнәри уку-укыту программалары, өстәмә гомуми белем программалары, өстәмә һөнәри программалар;

5) өстәмә белем  оешмалары - мәктәпкәчә белем бирү белем программалары, һөнәри уку-укыту программалары;

6) өстәмә һөнәри белем оешмалары – фәнни-педагогик кадрлар әзерләү программалары, ординатура программалары, өстәмә гомуми белем программалары, һөнәри уку-укыту программалары.

5. Белем оешмасының атамасы үз эченә  аның оештыру-хокук формасына һәм белем оешмасының тибына күрсәтү алырга тиеш.

6. Белем оешмасының атамасында аның гамәлгә ашыра торган белем бирү эшчәнлегенең үзенчәлекләренә (белем программасының баскычы һәм юнәлеше, төрле төрдәге белем программаларының интеграциясе, белем программасының эчтәлеге, аларны тормышка ашыруның махсус шартлары һәм (яки) белем алучыларның белем алуга аерым мәнфәгатьләре) күрсәтә торган атамалар, шулай ук белем бирү белән бәйле гамәлгә ашырыла торган өстәмә функцияләр (карап тоту, дәвалау, тернәкләндерү, коррекция, психологик-педагогик булышлык, интернат, технологик эшчәнлек һәм башка функцияләр).

24 статья. М.В.Ломоносов исемендәге Мәскәү дәүләт университеты, Санкт-Петербург дәүләт университеты. Югары белем мәгариф оешмаларының категорияләре

1.М.В.Ломоносов исемендәге Мәскәү дәүләт университеты, Санкт-Петербург дәүләт университеты Россия Федерациясенең әйдәп  баручы классик университетлары булып тора. М.В.Ломоносов исемендәге Мәскәү дәүләт университетының һәм  Санкт-Петербург дәүләт университетының хокукый статусы үзенчәлекләре махсус федераль закон белән билгеләнә.

2. Россия Федерациясендә югары белем бирү мәгариф оешмаларына мөнәсәбәттә Россия Федерациясе Хөкүмәте тарафыннан “федераль университет” һәм “илкүләм тикшеренү университеты” категорияләре билгеләнергә мөмкин.   Югары белем бирү мәгариф оешмасына мөнәсәбәттә “федераль университет” яки “илкүләм тикшеренү университеты” категориясе билгеләнгәндә андый оешманың атамасына билгеләнгән категориягә күрсәтү кертелә. 

3.  Россия Федерациясе субъектларының комплекслы социаль-икътисади үсеше өчен кадрлар әзерләүне тәэмин итү максатында  Россия Федерациясе Хөкүмәте тарафыннан Россия Федерациясе исеменнән автономияле учреждение формасында “федераль университет” категориясе билгеләнә торган   югары белем бирү мәгариф оешмасы оештырылырга мөмкин. Федераль университет оештырганда, Россия Федерациясе Хөкүмәте Россия Федерациясе субъектлары законнар чыгара торган һәм  башкарма хакимиятләре органнарының  Россия Федерациясе субъектларының социаль-икътисади үсеше программалары нигезендә әзерләнгән тәкъдимнәрен исәпкә ала.

4. Федераль университетларның үсеше федераль университетлар тарафыннан эшләнгән, Россия Федерациясе Хөкүмәте тарафыннан расланган һәм белем бирү эшчәнлеген гамәлгә ашыруның шартларын һәм аның эффектлылыгын бәяләү критерийларын, белем бирү һәм фәнни-тикшеренү эшчәнлегенең интеграциясен, матди-техник базаны һәм социаль-мәдәни инфраструктураны модернизацияләү һәм камилләштерүне, дөньякүләм мәгариф мәйданында интеграциясен күздә тоткан программалар кысаларында гамәлгә ашырыла.

5.   “Илкүләм тикшеренү университеты” категориясе югары белем бирү мәгариф оешмасына югары белем бирү мәгариф оешмаларының фән, технология, техника, икътисад тармакларын, социаль өлкәне үстерүнең приоритет юнәлешләрен кадрлар белән тәэмин итүгә, югары технологияләрне үстерү һәм аларны җитештерүгә кертүгә юнәлтелгән үсеш программаларын конкурс нигезендә сайлап алу нәтиҗәләре буенча билгеләнә. Илкүләм тикшеренү университетларының үсеш программаларын тормышка ашыруның эффектлылыгын бәяләү күрсәткечләре исемлеге, критерийлары һәм кабатлану периодлары мәгариф өлкәсендә дәүләт сәясәтен эшләү һәм норматив-хокукый җайга салу функцияләрен гамәлгә ашыручы федераль башкарма хакимияте органы тарафыннан билгеләнә.

6. Үсеш программаларын тормышка ашыруның эффектлылыгын бәяләү нәтиҗәләре буенча югары белем бирү мәгариф оешмасы Россия Федерациясе Хөкүмәте тарафыннан Илкүләм тикшеренү университеты категориясеннән мәхрүм ителергә мөмкин.

25 статья. Белем оешмасы уставы

1.Белем оешмасы Россия Федерациясе законнары белән билгеләнгән тәртиптә расланган устав нигезендә эшли.

2. Белем оешмасы уставында Россия Федерациясе законнары белән каралган мәгълүмат белән беррәттән түбәндәге мәгълүмат булырга тиеш:

1) белем оешмасының тибы;
2) белем оешмасының гамәлгә куючысы яки гамәлгә куючылары;

3) тормышка ашырыла торган белем программаларының төрләре, белем баскычын һәм (яки) юнәлешен күрсәтеп, 
4) белем оешмасы белән идарә итүче органнарның структурасы һәм компетенциясе, аларны формалаштыру тәртибе һәм вәкаләтләренең сроклары.

3.  Белем оешмасында аның уставы белән барлык хезмәткәрләрне, белем алучыларны, балигъ булмаган белем алучыларның ата-аналарын (законлы вәкилләрен) таныштыру өчен шартлар тудырылган булырга тиеш.

26 статья. Белем оешмасы белән идарә итү

1.Белем оешмасы белән идарә итү Россия Федерациясе законнары нигезендә бу Федераль закон белән билгеләнгән үзенчәлекләрне исәпкә алып гамәлгә ашырыла.

2. Белем оешмасы белән идарә итү бер кеше идарәсе һәм коллегиальлек принциплары кушылмасы нигезендә гамәлгә ашырыла.

3. Белем оешмасының бердәнбер башкарма органы булып белем оешмасының белем оешмасы эшчәнлеге белән агымдагы җитәкчелекне гамәлгә ашыра торган  җитәкчесе (ректор, директор, мөдир, башлык яки башка җитәкче) тора.

4. Белем оешмасында коллегиаль идарә органнары формалаштырыла, аларга белем оешмасы хезмәткәрләренең гомуми җыелышы (конференция) (һөнәри белем оешмасында һәм югары белем бирү мәгариф оешмасында – белем оешмасы хезмәткәрләренең һәм белем алучыларының гомуми җыелышы (конференция), педагогик совет (югары белем бирү мәгариф оешмасында – гыйльми совет), шулай ук попечительләр советы, идарәче совет, күзәтү советы һәм тиешле белем оешмасының уставында каралган башка коллегиаль идарә органнары формалаштырылырга мөмкин.

5. Белем оешмасы идарә органнарының структурасы,  формалаштыру тәртибе, вәкаләтләре срогы һәм компетенцияләре, алар тарафыннан карарлар кабул итү һәм белем оешмасы исеменнән чыгыш ясау тәртибе  Россия Федерациясе законнары нигезендә белем оешмасының уставы белән билгеләнә.

6. Белем оешмасы белән идарә мәсьәләләре буенча белем алучыларның, балигъ булмаган белем алучыларның ата-аналарының (законлы вәкилләренең) һәм педагогик хезмәткәрләрнең фикерләрен исәпкә алу максатларында һәм белем оешмасы тарафыннан аларның хокукларына һәм законлы ихтыяҗларына кагылышлы локаль норматив актлар кабул иткәндә, белем алучылар, балигъ булмаган белем алучыларның ата-аналары (законлы вәкилләре) һәм педагогик хезмәткәрләр инициативасы буенча белем оешмасында:

1) белем алучылар советлары (һөнәри белем оешмасында һәм югары белем мәгариф оешмасында – студентлар советлары), балигъ булмаган белем алучыларның ата-аналары (законлы вәкилләре) советлары яки башка органнар (алга таба - белем алучылар советлары, ата-аналар советлары) оештырыла;

2) белем алучыларның һәм (яки) белем оешмалары хезмәткәрләренең профессиональ союзлары (алга таба - белем алучыларның  вәкиллекле органнары, хезмәткәрләрнең вәкиллекле органнары) эшли.

27 статья. Белем оешмасы структурасы

1.Белем оешмалары үзләренең структурасын формалаштыруда мөстәкыйль, әгәр федераль законнар тарафыннан башкасы билгеләнмәгән булса.
2. Белем оешмасы үзенең структурасында тормышка ашырыла торган белем программаларының баскычын, төрен һәм юнәлешен, уку-укыту формаларын һәм белем алучыларның анда булуын исәпкә алып, белем бирү эшчәнлеген гамәлгә ашыруны тәэмин итә торган төрле структура бүлекчәләре булдыра ала (филиаллар, вәкиллекләр, бүлекләр, институтлар, үзәкләр, кафедралар, әзерлек бүлекләре һәм курслары, фәнни-тикшеренү, методик һәм укыту-методик бүлекчәләр, лабораторияләр, конструкторлык бюролары, укыту һәм укыту-җитештерү остаханәләре, клиникалар, өйрәнү-тәҗрибә хуҗалыклары, өйрәнү полигоннары, практика уку-укыту базалары, укыту-демонстрацияләү үзәкләре, өйрәнү театрлары, күргәзмә заллары, өйрәнү цирк манежлары, өйрәнү бию һәм опера студияләре, өйрәнү концерт заллары, сәнгать-иҗат остаханәләре, китапханәләр, музейлар, спорт клублары, студентлар спорт клублары, мәктәп спорт клублары, тулай тораклар, интернатлар, аңа мохтаҗ белем алучыларның социаль адаптациясен һәм тернәкләнүен тәэмин итә торган психологик һәм социаль-педагогик хезмәтләр, һәм белем оешмасының локаль норматив актлары белән каралган башка структур бүлекчәләр).

3. Һөнәри белем оешмалары һәм югары белем мәгариф оешмалары тарафыннан тиешле белем программасы профиле буенча эшчәнлек алып бара торган башка оешмалар базасында белем алучыларның практик әзерлеген тәэмин итә торган кафедралар һәм башка структур бүлекчәләр оештырыла ала,  башкарма хакимиятнең мәгариф өлкәсендә дәүләт сәясәтен эшләү һәм норматив-хокукый җайга салу функцияләрен башкаручы федераль органы тарафыннан билгеләнгән тәртиптә.

4. Белем оешмасының структур бүлекчәләре, шул исәптән филиаллары һәм вәкиллекләре, юридик затлар булмый һәм белем оешмасы уставы һәм тиешле структур бүлекчә турында белем оешмасы уставында билгеләнгән тәртиптә расланган нигезләмә нигезендә эшли.

5. Белем оешмасы филиалы граждан законнары тарафыннан билгеләнгән тәртиптә, бу Федераль законда каралган үзенчәлекләрне исәпкә алып оештырыла һәм бетерелә.

6. Башкарма хакимиятнең федераль органы, Россия Федерациясе субъектының башкарма хакимият органы яки җирле үзидарә органы тарафыннан дәүләт һәм (яисә) муниципаль мәктәпкәчә белем оешмасының яки гомуми белем оешмасының филиалын бетерү турында карар кабул итү бу Федераль законның 22 статьясының 11 һәм 12 өлешләре белән билгеләнгән тәртиптә гамәлгә ашырыла. 

7. Федераль дәүләт югары белем мәгариф оешмаларының филиаллары гамәлгә куючының башкарма хакимиятнең мәгариф өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы белән килешүе нигезендә оештырыла һәм бетерелә. 

8. Дәүләт белем оешмаларының Россия Федерациясе субъекты карамагында булган филиалларын яки  Россия Федерациясенең башка субъекты  территориясендә  яки муниципаль берәмлек территориясендә  муниципаль белем оешмаларының филиалларын оештыру тиешле Россия Федерациясе субъектының мәгариф өлкәсендә дәүләт идарәсен гамәлгә ашыручы башкарма хакимият органы һәм оештырыла торган филиал урнашкан җирлектә мәгариф өлкәсендә идарәне гамәлгә ашыручы җирле үзидарә органы белән килешү буенча гамәлгә ашырыла. 

9. Белем оешмасының вәкиллеге белем оешмасы тарафыннан ачыла һәм ябыла.

10. Чит ил территориясендә белем оешмасының филиалын яисә вәкиллеген оештыру яки бетерү филиал яки вәкиллек урнашкан чит ил законнары нигезендә гамәлгә ашырыла, әгәр  Россия Федерациясенең халыкара килешүләре белән башкасы билгеләнмәгән булса.

11. Белем оешмасының аның чит ил территориясендә урнашкан филиалы яки вәкиллеге урнашкан җирдә финанс-хуҗалык эшчәнлеге  шул чит ил законнары нигезендә гамәлгә ашырыла. 

12. Дәүләт һәм муниципаль белем оешмаларында сәяси фиркаләр, дини оешмалар (берләшмәләр) оештыру һәм эшчәнлеген алып бару рөхсәт ителми.
28 статья. Белем оешмасының компетенциясе, хокуклары, бурычлары һәм җаваплылыгы

1.Белем оешмасы автономиягә ия, бу белем бирү, фәнни, административ, финанс-икътисади эшчәнлектә, бу Федераль закон, Россия Федерациясенең бүтән норматив хокук актлары һәм белем оешмасының уставы нигезендә локаль норматив актлар эшләүдә һәм кабул итүдә мөстәкыйльлекне аңлата.
2.Белем оешмалары   үзләре тарафыннан  тормышка ашырыла торган белем бирү программалары буенча белем бирү эчтәлеген билгеләүдә, укыту-методик тәэмин итүне, белем бирү технологияләрен  сайлауда ирекле. 

3. Белем оешмасының билгеләнгән өлкәдә компетенциясенә түбәндәгеләр керә:

1) белем алучыларның эчке тәртип кагыйдәләрен, эчке хезмәт тәртибе кагыйдәләрен, башка локаль норматив актларны эшләү һәм кабул итү;

2) белем бирү эшчәнлеген матди-техник тәэмин итү, бинаны дәүләт һәм җирле нормалар һәм таләпләр нигезендә җиһазлау, шул исәптән федераль дәүләт белем стандартлары, федераль дәүләт таләпләре, белем стандартлары нигезендә;

3) гамәлгә куючыга һәм җәмәгатьчелеккә финанс һәм матди чараларның кереме һәм чыгымнар турында еллык хисап, шулай ук үзтикшеренү нәтиҗәләре турында хисап ясау;

 4) штатлар расписаниесен билгеләү, әгәр  Россия Федерациясенең норматив хокук актлары белән башкасы билгеләнмәсә;

5) хезмәткәрләрне эшкә алу, алар белән хезмәт килешүләре төзү һәм өзү, әгәр бу Федераль законда башкасы билгеләнмәгән булса, вазыйфа йөкләмәләрен бүлгәләү, хезмәткәрләрнең өстәмә һөнәри белеменә шартлар тудыру һәм аны оештыру;

6) белем оешмасының белем программаларын эшләү һәм раслау;

7) гамәлгә куючы белән килешү буенча белем оешмасының үсеш программасын эшләү һәм раслау, әгәр бу Федераль законда башкасы билгеләнмәгән булса;

8) белем алучыларны белем оешмасына кабул итү;

9) Башлангыч гомуми, төп гомуми, урта гомуми белемнең дәүләт аккредитациясе булган белем бирү программаларын тормышка ашырганда белем бирү эшчәнлеген гамәлгә ашыра торган оешмаларда куллану өчен тәкъдим ителгән дәреслекләрнең, шулай ук күрсәтелгән белем программаларын тормышка ашырганда кулланырга рөхсәт ителгән уку-укыту ярдәмлекләренең расланган федераль исемлеге нигезендә дәреслекләр исемлеген билгеләү;

10) белем алучыларның өлгерешен агымдагы контролен һәм арадаш аттестацияне гамәлгә ашыру, аларның формаларын, кабатлану периодын һәм үткәрү тәртибен билгеләү;

10.1) белем алучыларны белем алу, физкультура, спорт, иҗтимагый, фәнни, фәнни-техник, иҗади, эксперименталь һәм инновацион эшчәнлектәге уңышлар өчен бүләкләүнең белем оешмасы тарафыннан билгеләнгән төрләре һәм шартлары нигезендә бүләкләү, әгәр бу Федераль законда башкасы билгеләнмәгән булса.
11) белем алучылар тарафыннан белем бирү программаларын үзләштерү нәтиҗәләренең һәм бүләкләүләрнең индивидуаль исәбен алып бару, шулай ук бу нәтиҗәләр һәм бүләкләүләр турында мәгълүматны кәгазь һәм (яисә) электрон саклагычларда  архивларда саклау;

12) укыту һәм тәрбия методларын, белем бирү технологияләрен, электрон укытуны куллану һәм камилләштерү;

13) үзтикшерелүне үткәрү, белем нәтиҗәсен бәяләүнең эчке системасы эшләү;

14) интернаты булган белем оешмасында белем алучыларны тоту өчен кирәкле шартлар тәэмин итү;

15) белем оешмасының белем алучылары һәм хезмәткәрләренең сәламәтлеген саклау һәм ныгыту, туклануын оештыру өчен кирәкле шартлар тудыру;

15.1) наркотик чараларны һәм психотроп матдәләрне законсыз куллану очракларын вакытында ачыклау максатларында,  башкарма хакимиятнең мәгариф өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы тарафыннан билгеләнгән тәртиптә белем алучыларга социаль-психологик тестлар оештыру;

16) белем алучыларга физкультура һәм спорт белән шөгыльләнү өчен шартлар тудыру;

17) белем һәм (яисә) квалификация турында документлар бланклары, “ЗА особые успехи в учении” (“Белем алуда аерата уңышлар өчен”) медальләр алу яки әзерләү;

18) көчен югалтты;

19) белем алучыларның, балигъ булмаган белем алучыларның ата-аналарының (законлы вәкилләренең) иҗтимагый оешмаларының белем оешмасында гамәлгә ашырыла торган һәм Россия Федерациясе законнары белән тыелмаган эшчәнлегенә ярдәм итү;

20) фәнни-методик эшчәнлек оештыру, шул исәптән фәнни һәм методик конференцияләр, семинарлар оештыру һәм үткәрү;

21) “Интернет” челтәрендә белем оешмасының рәсми сайтын булдыруны һәм алып баруны тәэмин итү;

22) Россия Федерациясе законнары нигезендә башка мәсьәләләр.

4. Югары белем мәгариф оешмалары фәнни һәм (яки) иҗади эшчәнлекне гамәлгә ашыралар, шулай ук фәнни кадрлар (докторонтурада) әзерләүне алып барырга хокуклы. Башка белем оешмалары Россия Федерациясе законнары нигезендә фәнни һәм иҗади эшчәнлек алып барырга хокуклы, әгәр андый эшчәнлек аларның уставларында каралган булса.

5. Белем оешмасы консультатив эшчәнлек, мәгърифәт эшчәнлеге, гражданнарның сәламәтлеген саклау өлкәсендә эшчәнлек һәм белем оешмасы эшчәнлеген оештыруның максатларына каршы килми торган башка төр эшчәнлек алып барырга, шул исәптән каникул вакытында (тәүлек буе яисә көндез тору белән) белем алучыларның ялын һәм сәламәтләндерүне оештыруны гамәлгә ашырырга хокуклы.

6. Белем оешмасы үзенең эшчәнлеген мәгариф турында законнар нигезендә гамәлгә ашырырга тиеш, шул исәптән:

1) белем бирү программаларын тулысынча тормышка ашыруны, белем алучыларның әзерлегенең билгеләнгән таләпләргә туры килүен, кулланыла торган укыту һәм тәрбия формалары, чаралары, методларының белем алучыларның яшь, психофизик үзенчәлекләренә, мөмкинлекләренә, сәләтләренә, ихтыяҗларына һәм мәнфәгатьләренә туры килүен тәэмин итәргә;

2) белем алучыларның, белем оешмалары хезмәткәрләренең тормышын һәм сәламәтлеген тәэмин итүче билгеләнгән нормалар нигезендә белем алучыларны укытуның, тәрбияләүнең, белем алучыларны карап тору һәм карауның, аларны тотуның куркынычсыз шартларын тудыру;

3) белем алучыларның, балигъ булмаган белем алучыларның ата-аналарының (законлы вәкилләренең), белем оешмасы хезмәткәрләренең хокукларын һәм ирекләрен саклау. 

7. Белем оешмасы Россия Федерациясе законнары белән билгеләнгән тәртиптә аның компетенциясенә караган функцияләрне үтәмәгән яки тиешенчә үтәмәгән, белем программаларын укыту планы нигезендә тулысынча тормышка ашырмаган өчен, үзенең укуны тәмамлап чыгучыларының белем сыйфаты өчен, шулай ук белем алучыларның, белем оешмасы хезмәткәрләренең тормышы һәм сәламәтлеге өчен җаваплы. Белем алуга хокукны һәм белем алучыларның, балигъ булмаган белем алучыларның ата-аналарының (законлы вәкилләренең) мәгариф турында законнар белән каралган хокукларын һәм ирекләрен бозган яки законсыз чикләгән өчен, белем бирү эшчәнлеген оештыруга һәм гамәлгә ашыруга таләпләрне бозган өчен, белем оешмасы һәм аның вазыйфаи затлары Россия Федерациясенең административ хокук бозулар турында Кодексы нигезендә административ җаваплылыкка ия. 

29 статья. Белем оешмасының мәгълүмати ачыклыгы

1.Белем оешмалары аларның эшчәнлеге турында мәгълүмат туплаган  ачык һәм һәркем өчен мөмкин булган мәгълүмат ресурслары формалаштыралар һәм, аларны мәгълүмат-телекоммуникация челтәрләренә,  шул исәптән белем оешмасының “Интернет” челтәрендәге рәсми сайтына урнаштыру юлы белән, бу ресурсларга керү мөмкинлеге тәэмин итәләр. 

2. Белем оешмасы түбәндәгеләрнең ачыклыгын һәм һәркем өчен мөмкинлеген тәэмин итә:

1) мәгълүмат:

а) белем оешмасының оештырылу датасы, белем оешмасының һәм аның филиалларының (булган очракта)  гамәлгә куючысы, гамәлгә куючылары, эш режимы, графигы, аралашу телефоннары  һәм электрон почта адреслары турында;

б) белем оешмасы идарәсенең структурасы һәм органнары турында;

в) тормышка ашырыла торган белем бирү программалары турында, тиешле белем программасы белән каралган уку-укыту предметларын, курсларын, дисциплиналарын (модульләрен), практикаларны күрсәтеп, 

г) тормышка ашырыла торган белем бирү программалары буенча федераль бюджеттан бюджет ассигнованиеләре исәбеннән, Россия Федерациясе субъектлары бюджетыннан, җирле бюджеттан  һәм физик һәм (яисә) юридик затлар акчасы исәбеннән белем алу турында килешүләр буенча белем алучылар саны турында;

д) белем бирү телләре турында;

е) федераль дәүләт белем стандартлары турында, белем стандартлары (алар булган очракта) турында;

ж) белем оешмасының җитәкчесе, аның урынбасарлары, белем оешмасы филиаллары (алар булган очракта) җитәкчеләре турында;

з) белем дәрәҗәләрен, квалификация һәм эш тәҗрибәсен күрсәтеп, педагогик хезмәткәрләрнең персональ составы турында;

и)  белем бирү эшчәнлегенең матди-техник тәэмин ителеше турында. (Шул исәптән җиһазланган уку-укыту кабинетларының, практик занятиеләр үткәрү өчен объектлар, китапханәләр, спорт  объектлары, укыту һәм тәрбия чараларының булуы турында, белем алучыларны ашату һәм сәламәтлекләрен саклау шартлары турында, мәгълүмат системаларын һәм мәгълүмат-телекоммуникация челтәрләренә керү мөмкинлеге турында, белем алучыларга керү мөмкинлеге тәэмин ителгән электрон белем ресурслары турында);

к) фәнни (фәнни-тикшеренү) эшчәнлек юнәлешләре һәм нәтиҗәләре һәм аны гамәлгә ашыру өчен фәнни-тикшеренү базасы турында (югары белем мәгариф оешмалары, өстәмә һөнәри белем оешмалары өчен);

л) барлык кабул итү сынаулары буенча җыелган балларның уртача суммасын күрсәтеп,  урта һөнәри белемнең (кабул итү сынаулары булган очракта) һәр һөнәре, белгечлеге, югары белемнең төрле кабул итү шартлары белән (федераль бюджеттан, Россия Федерациясе субъектлары бюджетыннан, җирле бюджеттан бюджет ассигнованиеләре исәбеннән  һәм физик һәм (яисә) юридик затлар акчасы исәбеннән белем алу турында килешүләр буенча финанслана торган урыннарга) һәр әзерлек юнәлеше һәм белгечлек буенча кабул итү нәтиҗәләре турында, шулай ук күчерү, торгызу һәм куып чыгару нәтиҗәләре турында;

м) һәр белем бирү программасы буенча, һәр һөнәр, белгечлек, әзерлек юнәлеше буенча (федераль бюджеттан, Россия Федерациясе субъектлары бюджетыннан, җирле бюджеттан бюджет ассигнованиеләре исәбеннән  һәм физик һәм (яки) юридик затлар акчасы исәбеннән белем алу турында килешүләр буенча финанслана торган урыннарга) кабул итү (күчерелү) өчен вакантлы урыннар саны турында;

н) белем алучыларга стипендияләр, социаль ярдәм чаралары булу һәм бирелү шартлары турында;

о) читтән килгән белем алучылар өчен тулай торак, интернат булуы, тулай торакта, интернатта яшәү урыннары саны, тулай торакта яшәү өчен түләүне оештыру турында; 

п) федераль бюджеттан, Россия Федерациясе субъектлары бюджетыннан, җирле бюджеттан бюджет ассигнованиеләре исәбеннән  һәм физик һәм (яки) юридик затлар акчасы исәбеннән белем алу турында килешүләр буенча финанслана торган белем эшчәнлегенең күләме турында, 

р) финанс елы йомгаклары буенча финанс һәм матди чараларның кереме һәм аларның тотылу чыгымы турында;

с) тәмамлап чыккан белем алучыларның хезмәткә урнашуы турында;

2) копияләр:

а) белем оешмасы уставының;

б) белем бирү эшчәнлеген гамәлгә ашыруга лицензиясенең (кушымталары белән);

в) дәүләт аккредитациясе таныклыгының (кушымталары белән);

г) белем оешмасының Россия Федерациясе законнары белән билгеләнгән тәртиптә расланган финанс-хуҗалык эшчәнлеге планының яки белем оешмасының бюджет сметасының;

д) бу Федераль законның 30 статьясының 2 өлешендә каралган локаль норматив актларның, белем алучыларның эчке тәртип кагыйдәләренең, эчке хезмәт тәртибе кагыйдәләренең, коллектив килешүнең;

3) үзтикшерелү нәтиҗәләре турында хисап. Белем оешмасы эшчәнлегенең үзтикшерелү үткәрелергә тиеш  күрсәткечләре һәм аны үткәрү тәртибе башкарма хакимиятнең мәгариф өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы тарафыннан билгеләнә;

4) түләүле белем хезмәтләре күрсәтү тәртибе турында документның, шул исәптән түләүле белем хезмәтләре күрсәтү турында килешүнең үрнәге, һәр белем программасы буенча укуның бәясен раслау турында документ;

5) мәгариф өлкәсендә дәүләт контролен (күзәтчелеген) гамәлгә ашыра торган органнар күрсәтмәләренең;

6) белем оешмасы карары буенча урнаштырыла, бастырыла торган һәм (яисә) Россия Федерациясе  законнары нигезендә урнаштырылуы, бастырылуы мәҗбүри булган башка мәгълүмат.
3. Бу статьяның 2 өлешендә күрсәтелгән   мәгълүмат һәм документлар, әгәр алар  Россия Федерациясе  законнары нигезендә дәүләт яки закон белән саклана торган башка мәгълүмат дип саналмасалар, белем оешмасының “Интернет” челтәрендәге рәсми сайтында урнаштырылырга һәм аларны ясаганнан, алганнан яки тиешле үзгәрешләр керткәннән соң ун эш көне эчендә яңартылырга тиеш. Белем оешмасы турында мәгълүматны  белем оешмасының “Интернет” челтәрендәге рәсми сайтында урнаштыру һәм яңарту тәртибе, шул исәптән аның эчтәлеге һәм тәкъдим итү формасы, Россия Федерациясе Хөкүмәте тарафыннан билгеләнә.

30 статья. Мәгариф мөнәсәбәтләрен җайга сала торган нормаларны эченә алган локаль норматив актлар

1. Белем оешмасы мәгариф мөнәсәбәтләрен җайга сала торган нормаларны эченә алган локаль норматив актларны (алга таба - локаль норматив актлар) Россия Федерациясе  законнары нигезендә үзенең компетенциясе кысаларында уставы белән билгеләнгән тәртиптә кабул итә.  

2.  Белем  оешмасы белем бирү эшчәнлеген оештыру һәм гамәлгә ашыруның төп мәсьәләләре буенча локаль норматив актлар кабул итә, шул исәптән белем алучыларны кабул итү кагыйдәләрен, белем алучыларның шөгыльләнү режимын, белем алучыларның белемен  агымдагы контролен һәм арадаш аттестациянең формаларын, кабатлану периодын һәм тәртибен, белем алучыларны күчерү, куып чыгару һәм торгызу тәртибен һәм нигезләмәләрен, белем оешмасы һәм белем  алучылар һәм балигъ булмаган белем алучыларның ата-аналары (законлы вәкилләре) арасында мөнсәбәтләрнең барлыкка килү, туктатылып торуы һәм туктатылуын регламентлый торган кагыйдәләрне.

3.  Белем оешмасы белем алучыларының  һәм хезмәткәрләренең хокукларына кагылышлы локаль норматив актлар кабул иткәндә, белем алучылар советларының, ата-аналар советларының, белем алучыларның вәкиллекле органнарының, шулай ук хезмәт законнары белән каралган тәртиптә һәм очракларда, хезмәткәрләрнең вәкиллекле органнарының (андый вәкиллекле органнар булганда) фикере исәпкә алына.

4. Локаль норматив актларның белем оешмасы белем алучыларының  һәм хезмәткәрләренең хәлен мәгариф турында законнар белән, хезмәт законнары белән билгеләнгән хәл  белән чагыштырганда начарайта торган яисә билгеләнгән тәртипне бозып кабул ителгән нормалары кулланылмый һәм белем оешмасы тарафыннан кире кагыла. 

31 статья. Уку-укыту эшчәнлеген гамәлгә ашыручы оешмалар

1.Уку-укыту эшчәнлеген гамәлгә ашыручы оешмаларга белем бирү эшчәнлеген гамәлгә ашыра торган фәнни оешмалар, ятим балалар һәм ата-ана тәрбиясеннән мәхрүм калган балалар  өчен оешмалар, дәвалау, сәламәтләндерү һәм (яки) ялны гамәлгә ашыручы оешмалар, социаль хезмәт күрсәтүне гамәлгә ашыручы оешмалар һәм башка юридик затлар керә.

2. Фәнни оешмалар магистратура программалары буенча, фәнни-педагогик кадрлар әзерләү программалары, ординатура программалары, һөнәри уку-укыту һәм өстәмә һөнәри программалар  буенча белем бирү эшчәнлеген гамәлгә ашырырга хокуклы.

3. Дәвалау, сәламәтләндерү һәм (яки) ялны гамәлгә ашыручы оешмалар, социаль хезмәт күрсәтүне гамәлгә ашыручы оешмалар төп һәм өстәмә гомуми белем программалары, төп һөнәри уку-укыту программалары буенча белем бирү эшчәнлеген гамәлгә ашырырга хокуклы.

4. Россия Федерациясенең дипломатлык вәкиллекләре һәм консуллык учреждениеләре, халыкара (дәүләтара, хөкүмәтара) оешмалар каршында Россия Федерациясенең вәкиллекләре (алга таба - Россия Федерациясе Тышкы эшләр министрлыгың чит ил учреждениеләре)  төп һәм өстәмә гомуми белем программалары буенча, бу Федераль законның 88 статьясы белән билгеләнгән үзенчәлекләрне исәпкә алып, белем бирү эшчәнлеген гамәлгә ашырырга хокуклы.

5. Башка юридик затлар һөнәри уку-укыту программалары, мәктәпкәчә белемнең белем бирү программалары һәм өстәмә белем программалары буенча белем    бирү эшчәнлеген гамәлгә ашырырга хокуклы.    

6. Уку-укытуны гамәлгә ашыра торган оешманың  белем бирү эшчәнлеген гамәлгә ашыру өчен, аның структурасында  махсуслаштырылган структур белем бүлекчәсе  оештырыла. Андый бүлекчә эшчәнлеге уку-укыту эшчәнлеген гамәлгә ашыра торган оешма тарафыннан эшләнә һәм раслана торган нигезләмә белән җайга салына.

32 статья. Белем бирү эшчәнлеген гамәлгә ашыра торган шәхси эшмәкәрләр

1. Шәхси эшмәкәр белем бирү эшчәнлеген турыдан-туры яисә педагогик хезмәткәрләрне җәлеп итү юлы белән гамәлгә ашыра.

2. Башкарма хакимиятнең юридик затларны һәм шәхси эшмәкәрләрне дәүләт теркәвен гамәлгә ашыра торган федераль органы (аның территориаль органы), юридик затларны һәм шәхси эшмәкәрләрне дәүләт теркәве турында законнар белән билгеләнгән тәртиптә һәм срокларда, Россия Федерациясе субъекты дәүләт хакимиятенең Россия Федерациясенең мәгариф өлкәсендә аңа тапшырган вәкаләтләрен гамәлгә ашыручы органына икътисади эшчәнлек төре белем бирү эшчәнлеге булган шәхси эшмәкәрне дәүләт теркәве турында хәбәр итә.

3. Шәхси эшмәкәрләр төп һәм өстәмә гомуми белем программалары, һөнәри уку-укыту программалары буенча белем бирү эшчәнлеген гамәлгә ашыралар. Хезмәт законнары нигезендә педагогик эшчәнлек рөхсәт ителми торган физик затлар шәхси эшмәкәр сыйфатында белем бирү эшчәнлеген гамәлгә ашырырга хокуксыз.

4. Шәхси эшмәкәр, түләүле белем бирү хезмәте күрсәтә башлаганчы, белем алучыга,  балигъ булмаган белем алучының ата-анасына (законлы вәкилләренә) шәхси эшмәкәр сыйфатында дәүләт теркәве турында, үзенең белем дәрәҗәсе турында, педагогик хезмәтенең гомуми стажы, шәхси педагогик эшчәнлек белән шөгыльләнү стажы турында мәгълүмат һәм,  белем бирү эшчәнлеген гамәлгә ашыру өчен педагогик хезмәткәрләрне җәлеп иткән очракта, аларның һөнәри белеме һәм  педагогик хезмәтенең гомуми стажы турында мәгълүмат бирә.

5. Шәхси эшмәкәр тарафыннан белем бирү эшчәнлеге педагогик хезмәткәрләрне җәлеп итеп гамәлгә ашырылганда, аның тарафыннан шулай ук белем бирү эшчәнлеген гамәлгә ашыруга лицензия турында мәгълүмат бирелә.

4 бүлек. Белем алучылар һәм аларның ата-аналары (законлы вәкилләре)
33 статья. Белем алучылар  

1. Белем алучыларга үзләштерелә  торган белем программасының баскычына, уку формасына, белем бирү оешмасында булу режимына бәйле рәвештә түбәндәгеләр керә: 

1) тәрбияләнүчеләр -  мәктәпкәчә белемнең белем программасын үзләштерүче затлар, төп гомуми белем программасын бер үк вакытта белем  оешмасында  яшәп яки булып торып үзләштерүче затлар;  

2) укучылар – башлангыч гомуми, төп гомуми яки урта гомуми белем программаларын, өстәмә гомуми белем программаларын үзләштерүче затлар;

3) студентлар (курсантлар) – урта һөнәри белем программаларын, бакалавриат программаларын, белгечлек алу программаларын яки магистратура программаларын үзләштерүче затлар;

4) аспирантлар – аспирантурада фәнни-педагогик кадрлар әзерләү программасы буенча укучы затлар;

5) адъюнктлар – адъюнктурада фәнни-педагогик кадрлар әзерләү программасы буенча хәрби яки аңа тәңгәлләштерелгән башка хезмәт, эчке эшләр органнарында хезмәт, наркотик чаралар һәм психотроп матдәләр әйләнешен контрольдә тотучы органнарда хезмәт узучы затлар;

6) ординаторлар – ординатура программалары буенча укучы затлар;

7) ассистент-стажерлар – ассистентура-стажировка программалары буенча укучы затлар;

8) тыңлаучылар – өстәмә һөнәри программалар үзләштерүче затлар, һөнәри уку-укыту программаларын үзләштерүче затлар, шулай ук югары белем мәгариф оешмаларының әзерлек бүлекләренә укырга алынган затлар, әгәр бу Федераль законда башкасы билгеләнмәгән булса;
9) экстерннар –  дәүләт аккредитациясе  булган программалар буенча   белем бирү эшчәнлеге алып бара торган оешмага арадаш һәм дәүләт йомгаклау аттестациясен узу өчен алынган затлар. 

2. Балигъ булмаган гражданнарны хәрби хезмәткә яки башка дәүләт хезмәтенә әзерләү максаты булган белем бирү оешмаларында өстәмә белем программаларын үзләштерүче белем алучыларның махсус атамалары бу белем оешмаларының уставлары белән билгеләнә.

3. Студентларга (курсантларга) түләүсез зачет кенәгәсе бирелә, студентларга шулай ук студент билеты. Зачет кенәгәсенең һәм студент билетының үрнәкләре башкарма хакимиятнең мәгариф өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы тарафыннан раслана.

4. Башка категория белем алучыларга аларның белем бирү эшчәнлеген гамәлгә ашыручы оешмада укуларын раслаучы документлар Россия Федерациясе законнары белән яки локаль норматив актлар белән каралган очракларда бирелә.

34 статья.  Белем алучыларның төп хокуклары һәм аларга социаль ярдәм һәм стимуллаштыру чаралары

1.Белем алучыларга түбәндәге академик хокуклар бирелә:

1) белем бирү эшчәнлеген гамәлгә ашыра торган оешманы, белем алу формаларын һәм төп гомуми белем алганнан соң яки унсигез яшь тулганнан соң уку формаларын сайлауга;

2) аларның психофизик үсеше һәм сәламәтлек торышы үзенчәлекләрен искә алып уку өчен шартлар бирелүгә, шул исәптән социаль-педагогик һәм психологик ярдәм, түләүсез психологик-медик-педагогик коррекциягә;

3) индивидуаль укыту планы буенча укуга, шул исәптән үзләштерә торган белем программасы кысаларында, локаль норматив актлар белән билгеләнгән тәртиптә тизләтелгән укуга;

4) урта һөнәри һәм югары белемнең федераль дәүләт белем стандартларын, белем стандартларын үтәгән шартта,  локаль норматив актлар белән билгеләнгән тәртиптә үзенең һөнәри белеме эчтәлеген формалаштыруда катнашуга (күрсәтелгән хокук максатчан уку турында килешү шартлары белән чикләнергә мөмкин);

5) белем бирү эшчәнлеген гамәлгә ашыра торган оешма тәкъдим итә торган исемлектән факультатив (белемнең бу баскычы, һөнәр, белгечлек яки әзерлек юнәлеше өчен мәҗбүри булмаган) һәм электив (мәҗбүри тәртиптә сайлана торган) уку предметларын, курсларын, дисциплиналарын (модульләрен) сайлауга (төп гомуми белем алганнан соң);

6) үзләштерә торган белем бирү программасы буенча уку предметлары, курслары, дисциплиналары (модульләре)  белән беррәттән белем бирү эшчәнлеген гамәлгә ашыручы оешмада аның тарафыннан билгеләнгән тәртиптә укытыла торган  теләсә нинди башка уку предметларын, курсларын, дисциплиналарын (модульләрен), шулай ук белем бирү эшчәнлеген гамәлгә ашыручы башка оешмаларда укытыла торган уку предметларын, курсларын, дисциплиналарын (модульләрен) үзләштерү, берьюлы берничә төр һөнәри белем программасын үзләштерүгә;

7) белем бирү эшчәнлеген гамәлгә ашыручы оешма тарафыннан аның белән билгеләнгән тәртиптә белем алучының  уку предметларын, курсларын, дисциплиналарын (модульләрен), практиканы, өстәмә белем программаларын белем бирү эшчәнлеген гамәлгә ашыручы башка оешмаларда үзләштерү нәтиҗәләрен зачетлауга;

8) хәрби хезмәткә чакырылудан “Хәрби бурычлар һәм хәрби хезмәт турында” 1998 елның 28 мартындагы 53-ФЗ номерлы Федераль закон нигезендә бирелә торган  кичектереп торуга;

9) кеше абруен ихтирам итү, физик һәм психик көчләүнең, шәхесне кимсетүнең барлык формаларыннан яклау,  тормыш һәм сәламәтлекне саклауга;

10) вөҗдан, мәгълүмат ирегенә, үзенең карашларын һәм инануларын ирекле белдерүгә;

11) каникулларга – белем алганда, мәгариф турында законнар һәм календарь укыту графигы нигезендә ял һәм бүтән социаль максатлар өчен планлы тәнәфесләргә;

12) башкарма хакимиятнең мәгариф өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы тарафыннан билгеләнгән тәртиптә һәм нигезләрдә академик отпуск, шулай ук федераль законнар белән билгеләнгән тәртиптә йөклелек һәм бала тудыру буенча отпуск, балага өч яшь тулганчы бала карау өчен отпускка;

13) башка һөнәр, белгечлек һәм (яисә) әзерлек юнәлеше буенча, укуның башка формасы буенча белем алу өчен мәгариф турында законнар белән билгеләнгән тәртиптә күчерелүгә;

14) түләүле укудан түләүсез укуга башкарма хакимиятнең мәгариф өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы тарафыннан каралган тәртиптә һәм очракларда күчүгә;

15) тиешле баскыч белем программасын тормышка ашыра торган башка белем оешмасына башкарма хакимиятнең мәгариф өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы тарафыннан каралган тәртиптә күчерелүгә;

16) төп һөнәри белем программаларын тормышка ашыручы белем оешмасында белем алу өчен мәгариф турында законнар белән каралган тәртиптә торгызылуга;

17) белем оешмасы идарәсендә аның уставында билгеләнгән тәртиптә катнашуга;

18) дәүләт теркәве турында таныклык белән, белем бирү эшчәнлеген гамәлгә ашыруга лицензия белән, дәүләт аккредитациясе турында таныклык белән, уку-укыту документлары белән һәм белем  оешмасында белем бирү эшчәнлеген оештыру һәм гамәлгә ашыруны регламентлый торган башка документлар белән танышуга;

19) белем оешмасы актларын Россия Федерациясе  законнары белән билгеләнгән тәртиптә шикаять белдерергә;

20) белем оешмасының китапханә – мәгълүмат ресурслары белән, уку-укыту, җитештерү, фәнни базасы белән түләүсез файдалануга;

21) белем  оешмасының дәвалау-сәламәтләндерү инфраструктурасы белән, мәдәният объектлары һәм спорт объектлары белән  локаль норматив актлар белән билгеләнгән тәртиптә файдалануга;

22) үзенең иҗади сәләтләрен һәм ихтыяҗларын үстерүгә, конкурсларда, олимпиадаларда, күргәзмәләрдә, смотрларда, физкультура чараларында, спорт чараларында, шул исәптән рәсми спорт ярышларында, һәм башка массакүләм чараларда катнашуны кертеп;   

23) белем  оешмасы тарафыннан югары белем мәгариф оешмаларының фәнни-педагогик хезмәткәрләре һәм (яки) фәнни оешмаларның фәнни хезмәткәрләре җитәкчелегендә гамәлгә ашырыла торган  фәнни-тикшеренү, фәнни-техник, эксперименталь һәм инновацион эшчәнлектә   Россия Федерациясе законнары нигезендә катнашуга;

24) сайланган темалар буенча уку һәм фәнни эзләнүләр үткәрү, стажировкалар узу өчен,  шул исәптән академик алмашу кысаларында, башка белем  оешмаларына һәм фәнни оешмаларга, югары белем мәгариф оешмаларын һәм чит дәүләтләрнең фәнни оешмаларын да кертеп, җибәрелүгә;
25) үзенең хезмәтләрен  белем  оешмасы басмаларында түләүсез бастыруга;

26) уку, физкультура, спорт, иҗтимагый, фәнни, фәнни-техник, иҗади, эксперименталь һәм инновацион эшчәнлектәге уңышлары өчен бүләкләнүгә;

27) белем алуны эш белән берләштерүгә, белем программасын үзләштерүгә,  шәхси уку-укыту планының үтәлешенә зыян китермичә;

28) белем оешмасыннан үзе үзләштерә торган һөнәрләр, белгечлекләр һәм әзерлек юнәлешләре буенча Россия Федерациясендә халыкның мәшгульлеге өлкәсендә хәл турында мәгълүмат алуга; 

29) бу Федераль закон белән, Россия Федерациясенең башка норматив хокук актлары белән, локаль норматив актлар белән каралган башка академик хокукларга.

2. Белем алучыларга социаль ярдәм һәм стимуллаштыруның түбәндәге чаралары күрсәтелә:

1) федераль законнар, Россия Федерациясе субъектлары законнары белән билгеләнгән очракларда һәм тәртиптә тулысынча дәүләт тарафыннан тәэмин итү, шул исәптән кием-салым, аяк киеме, каты һәм йомшак инвентарь белән тәэмин итү;

2) федераль законнар, Россия Федерациясе субъектлары законнары белән билгеләнгән очракларда һәм тәртиптә ризык белән тәэмин итү;

3) интернатта урыннар белән тәэмин итү, шулай ук бу Федераль закон һәм торак законнары нигезендә тулай торакларда торак урыннар бирү;

 4) бу Федераль законның 40 статьясы нигезендә транспорт белән тәэмин итү;

5) стипендияләр, матди ярдәм һәм мәгариф турында законнар белән каралган башка акчалата түләүләр алу;

6) бу Федераль закон һәм Россия Федерациясе законнары нигезендә билгеләнгән тәртиптә белем алу кредитлары бирү;

7) Россия Федерациясе норматив-хокукый актлары һәм Россия Федерациясе субъектларының норматив-хокукый актлары, җирле үзидарә органнарының хокукый актлары, локаль норматив актлар белән каралган бүтән социаль ярдәм чаралары.

3. Төп  белем программасын үзбелем алу яки гаиләдә белем алу формасында үзләштерүче яисә дәүләт аккредитациясе булмаган программалар буенча укыган затлар арадаш һәм дәүләт йомгаклау аттестациясен белем бирү эшчәнлеген дәүләт аккредитациясе булган тиешле программалар буенча гамәлгә ашыра торган оешмада экстерн буларак узарга хокуклы. Төп гомуми һәм урта гомуми белеме булмаган күрсәтелгән затлар белем бирү эшчәнлеген дәүләт аккредитациясе булган тиешле программалар буенча гамәлгә ашыра торган оешмада экстерн буларак түләүсез узарга хокуклы. Аттестация узганда, экстерннар тиешле белем программасы буенча белем алучыларның  академик хокукларыннан файдаланалар.

4. Белем алучылар белем бирү эшчәнлеген гамәлгә ашыра торган оешмада үткәрелә торган һәм укыту планында каралмаган чараларда үз сайлавы буенча  локаль норматив актларда каралган тәртиптә катнашу хокукына ия. Белем алучыларны аларның ризалыгыннан башка һәм балигъ булмаган белем алучыларны ата-аналарының (законлы вәкилләренең) ризалыгыннан башка  белем программасы белән каралмаган хезмәткә җәлеп итү тыела.

5. Белем алучылар Россия Федерациясе законнары нигезендә оештырылган иҗтимагый берләшмәләрдә, шул исәптән һөнәри берлекләрдә  катнашу, шулай ук федераль закон белән билгеләнгән тәртиптә белем алучыларның иҗтимагый берләшмәләрен оештыру хокукына ия. 

6. Белем алучыларны, тәрбияләнүчеләрне иҗтимагый оешмаларга, шул исәптән сәяси фиркаләргә керергә мәҗбүр итү, шулай ук аларны бу берләшмәләр эшчәнлегендә һәм агитация кампанияләрендә һәм сәяси акцияләрдә катнашуга мәҗбүри җәлеп итү рөхсәт ителми.

7. Урта белемнең, урта һөнәри һәм югары белемнең  төп  белем программаларын үзләштерүче белем алучылар, эшчәнлекләренең максаты укудан буш вакытта икътисадның төрле тармакларында эшләү теләге белдергән белем алучыларның вакытлы мәшгульлеген оештыру булган белем алучыларның иҗтимагый берләшмәсе булып торган студентлар отрядлары оештыру хокукына ия.      

8. Финанс ягыннан тәэмин ителүе федераль бюджетның, Россия Федерациясе субъектлары  бюджетының,  һәм (яки) җирле   бюджетларның бюджет ассигнованиеләре исәбеннән гамәлгә ашырыла торган белем бирү эшчәнлеген гамәлгә ашыручы оешмалар үзләренең компетенциясе кысаларында һәм Россия Федерациясе законнары нигезендә белем алучыларны федераль бюджетның, Россия Федерациясе субъектлары  бюджетының,  һәм җирле   бюджетларның бюджет ассигнованиеләре исәбеннән  стипендияләр,  тулай торакта торак урыннар белән тәэмин итәләр, шулай ук аларга бу Федераль закон белән һәм  Россия Федерациясенең бүтән норматив-хокукый актлары белән каралган   социаль ярдәм чараларын гамәлгә ашыралар.

9. Белем бирү эшчәнлеген гамәлгә ашыручы оешманың эшчәнлеге тукталган, тиешле лицензия көченнән чыккан, тиешле белем программасы буенча дәүләт аккредитациясеннән мәхрүм ителгән яки тиешле белем программасы буенча дәүләт аккредитациясенең срогы чыккан очракта, гамәлгә куючы һәм (яисә) күрсәтелгән оешманың аның тарафыннан вәкаләтләр алган идарә органы балигъ булган белем алучыларны  аларның ризалыгы белән һәм балигъ булмаган белем алучыларны  аларның ата-аналарының (законлы вәкилләренең) ризалыгы белән тиешле баскыч  һәм юнәлештәге белем программалары буенча белем бирү эшчәнлеген гамәлгә ашыра торган башка оешмаларга күчерүне тәэмин итә. 

10. Урта гомуми белемнең белем программаларын үзләштерүне төгәлләгән, дәүләт йомгаклау аттестациясен уңышлы узган һәм тиешле укыту планы буенча өйрәнелгән барлык уку предметларыннан да “отлично” билгесенә ия булган затларга белем   оешмасы белем турында тиешле документ бирү белән бергә  “За особые успехи в учении” (“Укуда аерата уңышлар өчен”) медален тапшыра, аның үрнәге, тасвирланышы һәм бирү тәртибе башкарма хакимиятнең мәгариф өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы тарафыннан билгеләнә.

35 статья. Дәреслекләр, уку ярдәмлекләре, укыту һәм тәрбия чаралары белән файдалану

1.Төп белем программаларын федераль бюджетның, Россия Федерациясе субъектлары  бюджетының  һәм (яки) җирле   бюджетларның бюджет ассигнованиеләре исәбеннән федераль дәүләт белем стандартлары, белем стандартлары чикләрендә үзләштерә торган белем алучыларга   белем бирү эшчәнлеген гамәлгә ашыра торган оешма тарафыннан белем алу вакытында файдалану өчен дәреслекләр һәм уку ярдәмлекләре, шулай ук укыту-методик материаллары, уку-укыту һәм тәрбия чаралары бирелә.

2. Төп белем программалары буенча белем бирү эшчәнлеген дәүләт белем стандартлары, белем стандартлары чикләрендә гамәлгә ашыручы оешмаларны дәреслекләр һәм уку ярдәмлекләре белән, шулай ук укыту-методик материаллары, уку-укыту һәм тәрбия чаралары белән тәэмин итү федераль бюджетның, Россия Федерациясе субъектлары  бюджетының  һәм җирле   бюджетларның бюджет ассигнованиеләре исәбеннән гамәлгә ашырыла.

3. Уку  предметларын, курсларын, дисциплиналарын (модульләрен) федераль дәүләт белем стандартлары,  белем стандартлары чикләреннән тыш үзләштерүче һәм (яисә) түләүле белем алучыларның дәреслекләр һәм уку ярдәмлекләре белән файдалануы белем бирү эшчәнлеген гамәлгә ашыручы оешма тарафыннан билгеләнгән тәртиптә гамәлгә ашырыла. 

36 статья. Стипендияләр һәм башка акчалата түләүләр

1.Белем алучыларга аларның тиешле белем бирү программаларын үзләштерүләрен стимуллаштыру һәм (яки) ярдәм итү максатларында билгеләнә торган акчалата түләүләр стипендия дип таныла.

2. Россия Федерациясендә стипендиянең түбәндәге төрләре билгеләнә:

1) студентларга академик дәүләт стипендиясе;

2) студентларга социаль дәүләт состипендиясе;

3) аспирантларга, ординаторларга, ассистент-стажерларга дәүләт стипендияләре;

4) Россия Федерациясе Президенты стипендияләре һәм Россия Федерациясе Хөкүмәте стипендияләре;

5) исемле   стипендияләр;

6) белем алучыларга юридик затлар яки физик затлар, шул исәптән аларны укырга җибәргәннәр тарафыннан билгеләнә торган стипендияләр; 

7) бу Федераль закон белән каралган очракларда, әзерлек бүлекләре тыңлаучыларына стипендияләр.

3. Федераль бюджетның бюджет ассигнованиеләре исәбеннән көндезге бүлектә укучы студентларга академик дәүләт стипендиясе һәм (яки)  социаль дәүләт стипендиясе башкарма хакимиятнең мәгариф өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы тарафыннан билгеләнгән тәртиптә бирелә.

4. Академик дәүләт стипендиясе башкарма хакимиятнең мәгариф өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы тарафыннан билгеләнгән таләпләргә туры килә торган студентларга бирелә.

5. Социаль дәүләт стипендиясе ятим балалар һәм ата-ана тәрбиясеннән мәхрүм калган балалардан булган, инвалид бала, I һәм II группа инвалид, балачактан инвалид ятим балалардан һәм ата-ана тәрбиясеннән мәхрүм калган затлардан булган студентларга; Чернобыль АЭС һәм башка радиация катастрофалары нәтиҗәсендә, Семипалатинск полигонындагы сынаулар нәтиҗәсендә радиация тәэсиренә дучар булган студентларга, хәрби хезмәт узу чорында алган хәрби җәрәхәтләр яки авыру нәтиҗәсендә инвалид һәм хәрби хәрәкәтләр ветераны булган яки социаль дәүләт ярдәменә хокуклы булган студентларга, шулай ук Россия Федерациясе   Кораллы Көчләрендә, Россия Федерациясе  Эчке эшләр министрлыгының эчке гаскәрләрендә, башкарма хакимиятнең федераль органнары каршындагы инженер-техник, юл-төзелеш хәрби формированиеләрендә һәм башкарма хакимиятнең гражданнар оборонасы өлкәсендәге мәсьәләләрне хәл итәргә вәкаләтле  федераль органы хәрби формированиеләрендә,  Россия Федерациясенең Тышкы разведка хезмәтендә, федераль иминлек хезмәте органнарында, дәүләт сагы органнарында һәм Россия Федерациясенең дәүләт хакимияте органнарының мобилизацион әзерлеген тәэмин итүче федераль органда өч елдан ким булмаган вакытта контракт буенча солдатлар, матрослар, сержантлар, старшиналар белән алыштырыла ала тиешле хәрби вазыйфаларда   хәрби хезмәт узган  һәм хәрби хезмәттән “Хәрби бурыч һәм хәрби хезмәт турында” 1998 елның 28 мартындагы 53-ФЗ номерлы Федераль законның 51 статьясы 1 пунктының “б” – “г” пунктчалары, 2 пунктының “а” пунктчасы һәм 3 пунктының “а” – “в” пунктчалары белән каралган нигезләрдә  азат ителгән гражданнардан булган студентларга билгеләнә.

6. Федераль бюджетның бюджет ассигнованиеләре исәбеннән көндезге бүлектә укучы аспирантларга, ординаторларга, ассистент-стажерларга башкарма хакимиятнең мәгариф өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы тарафыннан билгеләнгән тәртиптә дәүләт стипендияләре билгеләнә.

7. Россия Федерациясе субъектлары  бюджетларының,  һәм җирле   бюджетларның бюджет ассигнованиеләре исәбеннән көндезге бүлектә укучы студентларга академик дәүләт стипендиясе, студентларга социаль дәүләт стипендиясе, аспирантларга, ординаторларга, ассистент-стажерларга дәүләт стипендияләре билгеләү тәртибе тиешенчә Россия Федерациясе субъектларының дәүләт хакимияте органнары һәм җирле үзидарә органнары тарафыннан билгеләнә.

8.   Студентларга академик дәүләт стипендиясе, студентларга социаль дәүләт стипендиясе, аспирантларга, ординаторларга, ассистент-стажерларга дәүләт стипендияләре белем бирү эшчәнлеген гамәлгә ашыра торган оешма тарафыннан билгеләнә торган күләмнәрдә, бу оешманың белем алучылары советы һәм башлангыч профсоюз оешмасының сайлана торган органы (андый орган булган очракта) фикерен исәпкә алып, белем бирү эшчәнлеген гамәлгә ашыра торган оешмага белем алучыларны стипендиаль тәэмин итүгә бүлеп бирелә торган акчалар (стипендия фонды)  чикләрендә түләнә.

9. Студентларга академик дәүләт стипендиясенең, студентларга социаль дәүләт стипендиясенең, аспирантларга, ординаторларга, ассистент-стажерларга дәүләт стипендияләренең белем бирү эшчәнлеген гамәлгә ашыра торган оешма тарафыннан билгеләнә торган күләмнәре бу статьяның 10 өлешендә билгеләнгән нормативлардан кимрәк була алмый. 

10. Стипендия фондының күләме федераль бюджетның бюджет ассигнованиеләре исәбеннән көндезге уку бүлегендә белем алучыларның гомуми саныннан һәм Россия Федерациясе Хөкүмәте тарафыннан һөнәри белемнең һәр баскычы һәм белем алучыларның категорияләре буенча билгеләнгән нормативлардан чыгып, инфляция дәрәҗәсен исәпкә алып билгеләнә. Стипендия фондын Россия Федерациясе субъектлары  бюджетының бюджет ассигнованиеләре исәбеннән формалаштыру нормативлары Россия Федерациясе субъектларының дәүләт хакимияте органнары тарафыннан билгеләнә,  җирле   бюджетларның бюджет ассигнованиеләре исәбеннән - җирле үзидарә органнары тарафыннан. 

11.  Белем алучыларга – төп һөнәри белем бирү программаларын көндезге бүлектә үзләштерүче чит ил гражданнарына  һәм   граждан булмаган затларга, әгәр алар федераль бюджетның, Россия Федерациясе субъектлары  бюджетларының,  һәм җирле   бюджетларның бюджет ассигнованиеләре исәбеннән, шул исәптән Россия Федерациясе Хөкүмәте тарафыннан билгеләнгән квота чикләрендә,  укысалар, яки бу Россия Федерациясенең андый затларны укырга алуның нигезе булган халыкара килешүләре белән каралган булса, студентларга академик дәүләт стипендияләре, аспирантларга, ординаторларга, ассистент-стажерларга дәүләт стипендияләре түләнә.

12. Россия Федерациясе Президенты яки Россия Федерациясе Хөкүмәте тарафыннан билгеләнә торган стипендияләрнең күләмнәре һәм аларны түләү тәртибе Россия Федерациясе Президенты яки Россия Федерациясе Хөкүмәте тарафыннан билгеләнә.

13. Исемле стипендияләр  андый стипендияләрнең күләмен һәм түләү шартларын билгели торган федераль дәүләт органнары, Россия Федерациясе субъектларының дәүләт  хакимияте органнары, җирле үзидарә органнары, юридик һәм физик затлар тарафыннан гамәлгә куела.

14. Федераль дәүләт югары белем мәгариф оешмаларының әзерлек бүлекләренең федераль бюджетның бюджет ассигнованиеләре исәбеннән укый торган   тыңлаучыларына Россия Федерациясе Хөкүмәте тарафыннан билгеләнгән күләмдә һәм башкарма хакимиятнең мәгариф өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы тарафыннан билгеләнгән тәртиптә стипендияләр түләнә.

15. Мәгариф өлкәсендә дәүләт хезмәте күрсәтүне федераль бюджетның бюджет ассигнованиеләре исәбеннән гамәлгә ашыра торган һөнәри белем бирү оешмалары һәм югары белем бирү мәгариф оешмаларына, мохтаҗ студентларга матди ярдәм күрсәтү өчен, аларга каралган стипендия фондының егерме биш проценты күләмендә акча, студентлар белән мәдәни-масса, физкультура һәм спорт, савыктыру эшен оештыру өчен урта һөнәри белемнең белем бирү программалары буенча айлык стипендия фонды күләмендә һәм югары белемнең белем бирү программалары буенча айлык стипендия фондының икеләтә күләмендә акча бүлеп бирелә. Белем алучыларга матди ярдәм белем алучылар советларының һәм белем алучыларның вәкиллекле органнарының фикерләрен исәпкә алып кабул ителә торган локаль норматив актлар белән билгеләнә торган күләмдә һәм тәртиптә түләнә.

16. Белем бирү эшчәнлеген гамәлгә ашыра торган оешмалар керем китерә торган эшчәнлектән алынган акчалар исәбеннән белем алучыларга матди ярдәмнең төрле төрләрен билгеләргә хокуклы. 

17. Оборона һәм дәүләт иминлеге, законлылык һәм хокук тәртибе ихтыяҗларында белем бирү программалары буенча федераль дәүләт белем оешмалары укучыларына акчалата түләүләр күләме, шартлары һәм тәртибе федераль законнар белән билгеләгән тәртиптә билгеләнә.

37  статья. Белем алучыларның туклануын оештыру
1.Белем алучыларның туклануын оештыру белем бирү эшчәнлеген гамәлгә ашыра торган оешмаларга йөкләнә.

2. Дәресләр расписаниесе туклану өчен җитәрлек дәвамлыкта тәнәфесне күздә тотарга тиеш.

3. Оброна һәм дәүләт иминлеге өлкәләрендә, диңгез судноларының, эчке суларда йөзү судноларының, балык промыселы флоты судноларының йөзү составы, һава судноларының очу составы, авиация персоналы, эчке һава хәрәкәтен тәэмин итүче персонал әзерләү өлкәләрендә белгечлекләр һәм әзерлек юнәлешләре буенча белем бирү программаларын тормышка ашыра торган федераль дәүләт белем оешмаларының, шулай ук балигъ булмаган гражданнарны хәрби яки бүтән дәүләт хезмәтенә әзерләү максаты булган, өстәмә гомуми белем программаларын тормышка ашыручы гомуми белем һәм һөнәри белем оешмаларының белем алучылары туклану белән күрсәтелгән федераль дәүләт белем оешмаларының гамәлгә куючылары тарафыннан билгеләнгән нормалар буенча һәм тәртиптә тәэмин ителәләр.

4. Белем алучыларны туклану белән тәэмин итү Россия Федерациясе субъектлары  бюджетларының  бюджет ассигнованиеләре исәбеннән  Россия Федерациясе субъектының дәүләт хакимияте органнары тарафыннан билгеләнгән очракларда һәм тәртиптә гамәлгә ашырыла, җирле   бюджетларның бюджет ассигнованиеләре исәбеннән – җирле үзидарә органнары тарафыннан.

38 статья. Белем алучыларның киеме. Формалы кием һәм белем алучыларның бүтән әйберләтә мөлкәте (обмундирование)

1. Белем бирү эшчәнлеген гамәлгә ашыра торган оешмалар белем алучыларның киеменә таләпләр, шул исәптән аның гомуми күрененешенә, төсенә, фасонына, белем алучыларның кием төрләренә, аерымлык  билгеләренә таләпләр һәм аны киеп йөрү  кагыйдәләрен билгеләргә хокуклы, әгәр бу статья белән башкасы билгеләнмәгән булса.

2. Башлангыч гомуми, төп гомуми һәм урта гомуми белемнең белем бирү программалары буенча белем бирү эшчәнлеген гамәлгә ашыра торган дәүләт һәм муниципаль белем оешмалары белем алучыларның киеменә таләпләрне Россия Федерациясе субъектларының вәкаләтле дәүләт хакимияте органнары тарафыннан расланган типлаштырылган таләпләр нигезендә билгелиләр.

3. Белем алучыларны белем алучылар киемнәре белән тәэмин итү Россия Федерациясе субъектларының дәүләт хакимияте органнары тарафыннан билгеләнгән очракларда һәм тәртиптә Россия Федерациясе субъектлары  бюджетларының  бюджет ассигнованиеләре исәбеннән гамәлгә ашырылырга мөмкин. 

4. Оборона һәм дәүләт иминлеге, законлылык һәм хокук тәртибе өлкәсендә, таможня эше өлкәсендә, диңгез судноларының, эчке суларда йөзү судноларының, балык промыселы флоты судноларының йөзү составы, һава судноларының очу составы, авиация персоналы, эчке һава хәрәкәтен тәэмин итүче персонал әзерләү өлкәләрендә белгечлекләр һәм әзерлек юнәлешләре буенча белем бирү программаларын тормышка ашыра торган федераль дәүләт белем оешмалары белем алучыларының, балигъ булмаган гражданнарны хәрби яки бүтән дәүләт хезмәтенә әзерләү максаты булган, өстәмә гомуми белем программаларын тормышка ашыра торган гомуми белем һәм һөнәри белем оешмаларының белем алучыларының формалы киеме үрнәкләре һәм тасвирлавы, формалы киемне киеп йөрү кагыйдәләре һәм аерымлык  билгеләре  күрсәтелгән белем оешмаларының гамәлгә куючылары тарафыннан билгеләнә.

5. Бу статьяның 4 өлешендә күрсәтелгән федераль дәүләт белем бирү оешмаларының белем алучыларын  формалы кием һәм башка  әйберләтә мөлкәт (обмундирование) белән тәэмин итү аларның гамәлгә куючылары билгеләгән нормалар буенча һәм тәртиптә гамәлгә ашырыла.

6. Белем алучыларны формалы кием һәм башка  әйберләтә мөлкәт (обмундирование) белән Россия Федерациясе субъектлары  бюджетларының  бюджет ассигнованиеләре исәбеннән тәэмин итү Россия Федерациясе субъектларының дәүләт хакимияте органнары тарафыннан билгеләнгән очракларда һәм тәртиптә гамәлгә ашырыла, җирле   бюджетларның бюджет ассигнованиеләре исәбеннән белем алучыларны – җирле үзидарә органнары тарафыннан.
39 статья. Тулай торакларда торак урын бирү

1. Тулай торакларда торак урыннарга мохтаҗ булган  урта һөнәри һәм югары белемнең белем бирү программалары буенча көндезге уку формасында белем алучыларга һәм арадаш һәм йомгаклау аттестациясен узу чорына әлеге белем программалары буенча читтән торып уку формасында белем алучыларга белем бирү эшчәнлеген гамәлгә ашыра торган оешма тарафыннан, бу оешмаларның тиешле торак фонды булганда, тулай тораклардан торак урын бирелә. 

2. Тулай торакларда торак урыннар белем алучыларга белем бирү эшчәнлеген гамәлгә ашыра торган оешманың локаль норматив актлары белән билгеләнгән тәртиптә  бирелә. Бу Федераль законның 36 статьясының 5 өлешендә күрсәтелгән белем алучыларга тулай торакларда торак урыннар беренче чиратта бирелә. Тулай торакта торак урында яшәүче һәр белем алучы белән тулай торакта торак урынга найм турында торак законнары белән билгеләнгән тәртиптә килешү төзелә. Тулай торакларда торак урыннарга мохтаҗ белем алучылар булганда, андый торак урыннарны анда белем алучылар яшәве белән бәйле булмаган максатлар өчен куллану рөхсәт ителми.

3. Белем бирү эшчәнлеген гамәлгә ашыра торган оешманың торак фондына керә торган тулай торакларда торак урын алучылар торак урынга найм килешүе буенча торак урыннан файдалану өчен түләү (наем өчен түләү) һәм коммуналь хезмәтләр өчен түләү кертәләр.

4. Тулай торакта торак урыннан файдалану өчен түләү (наем өчен түләү) күләме белем бирү эшчәнлеген гамәлгә ашыра торган оешма тарафыннан тулай торактагы торак урыннарның сыйфаты, уңайлылыгы, урнашу урыны һәм планировкасына бәйле рәвештә билгеләнә. Белем алучылар өчен тулай торакта торак урыннан файдалану өчен түләү (наем өчен түләү) күләме белем бирү эшчәнлеген гамәлгә ашыра торган оешмалардагы белем алучылар советы һәм белем алучыларның вәкиллекле органнары (алар булган очракта) фикерләрен исәпкә алып кабул ителә торган локаль норматив акт белән билгеләнә. Торак урыннан файдалану өчен түләүнең (наем өчен түләүнең) бу актта күрсәтелгән күләме бу оешманың гамәлгә куючысы билгеләгән шундый түләүнең иң югары күләменнән арта алмый. 

5. Белем бирү эшчәнлеген гамәлгә ашыра торган оешманың торак фондына кергән тулай тораклардагы торак урыннарда найм килешүе буенча торучылар тарафыннан торак урынга коммуналь хезмәтләр өчен кертелә торган түләү күләмен билгеләү тәртибе Россия Федерациясе  Хөкүмәте тарафыннан билгеләнә.

6. Белем бирү эшчәнлеген гамәлгә ашыра торган оешма, белем бирү эшчәнлеген гамәлгә ашыра торган оешмалардагы белем алучылар советы һәм белем алучыларның вәкиллекле органнары (алар булган очракта) фикерләрен исәпкә алып,  торак урыннан файдалану өчен түләү (наем өчен түләү) һәм (яки) коммуналь хезмәтләр өчен түләүне киметергә яки аерым категория белем алучылардан андый түләүләрне алмаска хокуклы. Бу Федераль законның 36 статьясының 5 өлешендә күрсәтелгән затлар тулай торакта торак урыннан файдалану өчен түләүдән (наем өчен түләүдән) азат ителәләр.

40 статья. Транспорт белән тәэмин итү

1. Белем алучыларны транспорт белән тәэмин итү бу статьяның 2 өлешендә билгеләнгән очракларда  аларны белем бирү оешмаларына кадәр түләүсез алып баруны һәм кире алып кайтуны оештыруны, шулай ук, җәмәгать транспортында йөрүгә Россия Федерациясе законнары нигезендә социаль ярдәм чаралары күрсәтүне үз эченә ала.  

2. Төп гомуми белем программаларын тормышка ашыра торган дәүләт һәм муниципаль белем оешмаларында белем алучыларны торак җирлекләр  арасында транспортта түләүсез  йөртүне оештыру белем бирү оешмасын гамәлгә куючы  тарафыннан башкарыла.

41 статья. Белем алучыларның сәламәтлеген саклау

1.Белем алучыларның сәламәтлеген саклау үз эченә ала:

1)  сәламәтлек саклау өлкәсендә законнар белән билгеләнгән тәртиптә беренчел медик-санитар ярдәм күрсәтү;

2) белем алучыларның туклануын оештыру;

3) оптималь уку, укудан тыш басымны, уку занятиеләре режимын һәм каникулларның дәвамлылыгын билгеләү;

4) сәламәт яшәү рәвешен, хезмәтне саклау таләпләрен пропагандалау һәм өйрәтү;

5) авыруларны профилактикалау һәм белем алучыларны савыктыруны, физик культура һәм спорт белән шөгыльләнүне оештыру һәм алар өчен шартлар тудыру;

6) белем алучыларның Россия Федерациясе  законнары нигезендә периодик рәвештә медицина тикшерүе һәм диспансеризация  үтүләре;

7) тәмәке тарту, алкогольле, көчсез алкогольле эчемлекләр, сыра, наркотик чаралар һәм психотроп матдәләр, аларның прексорларын һәм аналогларын һәм башка  акылга начар йогынты ясаучы матдәләр куллануны профилактикалау һәм тыю;

8) белем бирү эшчәнлеген гамәлгә ашыра торган оешмада булу вакытында белем алучыларның иминлеген тәэмин итү;

9) белем бирү эшчәнлеген гамәлгә ашыра торган оешмада булу вакытында белем алучылар белән бәхетсезлек очракларын профилактикалау;

10) эпидемияләргә каршы санитария һәм профилактика чаралары үткәрү.

2. Белем бирү эшчәнлеген гамәлгә ашыра торган  оешмаларда белем  алучыларның сәламәтлеген саклауны оештыру (беренчел медик-санитар ярдәм күрсәтүдән, периодик медицина тикшерүе һәм диспансеризациядән тыш) шул оешмалар тарафыннан гамәлгә ашырыла. 

3. Белем алучыларга   беренчел медик-санитар ярдәм күрсәтүне башкарма хакимиятнең сәламәтлек өлкәсендәге органнары гамәлгә ашыра. Белем бирү  оешмасы медицина оешмасына түләүсез медицина эшчәнлеген гамәлгә ашыру өчен шартларга һәм таләпләргә туры килә торган урын  бирергә тиеш. 

4. Белем бирү эшчәнлеген гамәлгә ашыра торган оешмалар белем программаларын тормышка ашырганда белем алучыларның сәламәтлеген саклау өчен шартлар тудыралар, шул исәптән тәэмин итәләр:

1) белем алучыларның сәламәтлеген агымдагы тикшереп торуны;

2) санитария-гигиена, профилактика һәм савыктыру  чаралары үткәрүне, Россия Федерациясендә гражданнарның сәламәтлеген саклау өлкәсендә укытуны һәм тәрбияне;

3) дәүләт санитрия-эпидемиология кагыйдәләрен һәм нормативларын үтәү;

4) белем бирү эшчәнлеген гамәлгә ашыра торган оешмада булу вакытында белем алучылар белән булган бәхетсезлек очракларын башкарма хакимиятнең мәгариф өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы тарафыннан сәламәтлек саклау  өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы белән килешенеп билгеләнгән тәртиптә  тикшерү һәм исәпкә алу.
5. Төп гомуми белем программаларын үзләштерә торган һәм озак вакытлы дәвалануга мохтаҗ булган белем алучылар өчен  андый белем алучылар өчен кирәкле дәвалау, тернәкләндерү һәм савыктыру чаралары үткәрелә торган белем бирү оешмалары, шул исәптән шифаханә тибында   төзелә. Андый балаларны, шулай ук сәламәтлеге торышы  буенча белем оешмаларына йөри алмый торган инвалид балаларны укыту белем бирү оешмалары тарафыннан шулай ук өйдә яки медицина оешмасында оештырылырга мөмкин. Өйдә яки медицина оешмасында укытуны оештыру өчен нигезләмә булып медицина оешмасының   белешмәсе һәм ата-аналарның (законлы вәкилләрнең) язмача мөрәҗәгате тора. 

6. Дәүләт һәм муниципаль белем бирү оешмасы һәм озак вакытлы дәвалануга мохтаҗ булган белем алучыларның ата-аналары (законлы вәкилләре) мөнәсәбәтләрен регламентлау һәм рәсмиләштерү тәртибе, шулай ук инвалид балаларны гомуми белем программалары буенча өйдә яки медицина оешмасында укытуны оештыру өлешендә Россия Федерациясе субъекты дәүләт хакимиятенең вәкаләтле органының норматив-хокукый акты белән билгеләнә.

42 статья. Төп гомуми белем программаларын үзләштерүдә, үсештә һәм социаль адаптациядә кыенлыклар кичерүче белем алучыларга психологик-педагогик, медицина һәм социаль ярдәм

1. Психологик-педагогик, медицина һәм социаль ярдәм төп гомуми белем программаларын үзләштерүдә, үсештә һәм социаль адаптациядә кыенлыклар кичерүче белем алучыларга, шул исәптән җинаять-процессуаль законнар тарафыннан каралган очракларда һәм тәртиптә җинаять эше буенча шикләнелгән, гаепләнә торган яисә гаепләнүче дип танылган яки җинаятьтән зыян күргән  яки шаһит булган балигъ булмаган белем алучыларга, Россия Федерациясе субъектының дәүләт хакимияте органнары тарафыннан төзелә торган    психологик-педагогик, медицина һәм социаль ярдәм үзәкләрендә, шулай ук андый балалар укый торган белем бирү эшчәнлеген гамәлгә ашыручы оешмаларның психологлары, педагог-психологлары тарафыннан күрсәтелә.  

2. Психологик-педагогик, медицина һәм социаль ярдәм үз эченә ала:

1) белем алучыларны, аларның ата-аналарын (законлы вәкилләрен) һәм педагогик хезмәткәрләрне психологик-педагогик консультацияләүне;

2) белем алучылар белән коррекцион-үстерелешле һәм компенсацияләүче шөгыльләнүләр,  белем алучыларга логопед ярдәмен;

3) тернәкләндерү һәм башка медицина чаралары комплексын;

4) белем алучыларга профориентациядә, һөнәр алуда һәм социаль адаптациядә ярдәмне.

3. Балаларга психологик-педагогик, медицина һәм социаль ярдәм аларның ата-аналарының (законлы вәкилләренең) гаризалары яки язма формада ризалыклары нигезендә күрсәтелә.

4. Психологик-педагогик, медицина һәм социаль ярдәм үзәге шулай ук белем бирү эшчәнлеген гамәлгә ашыручы оешмаларга төп гомуми белем программаларын тормышка ашыру, белем алучыларны укыту һәм тәрбияләү мәсьәләләрендә ярдәм күрсәтә, шул исәптән төп гомуми белем программаларын тормышка ашыруны психологик-педагогик яктан бергә алып баруны гамәлгә ашыра, белем бирү эшчәнлеген гамәлгә ашыручы оешмаларга методик ярдәм күрсәтә, белем бирү программаларын, шәхси укыту планнарын эшләүдә, төп гомуми белем программаларын үзләштерүдә кыенлыклар кичерә торган белем алучыларны укыту һәм тәрбияләүнең оптималь методларын сайлауда, уку-укытуда ихтимал булган каршылыкларны ачыклау һәм бетерүдә, шулай ук белем бирү эшчәнлеген гамәлгә ашыручы оешмалар тарафыннан  төп гомуми белем программаларын үзләштерүдә, үсештә һәм социаль адаптациядә кыенлыклар кичерә торган белем алучыларга психологик-педагогик, медицина һәм социаль ярдәм күрсәтүнең эффектлылыгын мониторинглауны гамәлгә ашыра.

5. Психологик-педагогик, медицина һәм социаль ярдәм үзәгенә психологик-медик-педагогик комиссия  функцияләрен гамәлгә ашыру йөкләнергә мөмкин, шул исәптән физик һәм (яки) психик үсешләрендәге үзенчәлекләрне һәм (яки) балаларның тәртибендәге тайпылышларны үз вакытында ачыклау максатларында балаларга комплекслы психологик-медик-педагогик тикшерүләр үткәрү, балаларны тикшерү нәтиҗәләре буенча аларга психологик-медик-педагогик ярдәм күрсәтү һәм аларны укыту һәм тәрбияләүне оештыру буенча рекомендацияләр әзерләү, шулай ук элек бирелгән рекомендацияләрне раслау, ачыклау  яки үзгәртү. Психологик-медик-педагогик комиссия турында нигезләмә һәм  балаларга комплекслы психологик-медик-педагогик тикшерү үткәрү тәртибе башкарма хакимиятнең мәгариф өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы тарафыннан башкарма хакимиятнең сәламәтлек саклау  өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы белән килешү буенча билгеләнә.

6. Психологик-педагогик, медицина һәм социаль ярдәм үзәгендә психологик-педагогик ярдәм педагог-психологлар, социаль педагоглар, укытучы-логопедлар, укытучы-дефектологлар һәм андый үзәкнең функцияләрен гамәлгә ашыру өчен кирәкле башка белгечләр тарафыннан күрсәтелә. Психологик-педагогик, медицина һәм социаль ярдәм үзәге шулай ук балаларның социаль дезаптациясе сәбәпләрен ачыклау буенча чаралар комплексын гамәлгә ашыра һәм аларга социаль ярдәм күрсәтә, гаилә белән, шулай ук балаларны хезмәткә урнаштыру, аларны торак, пособиеләр һәм пенсияләр белән тәэмин итү мәсьәләләре буенча органнар һәм оешмалар белән элемтәне гамәлгә ашыра.

43 статья. Белем алучыларның бурычлары һәм җаваплылыгы

1.Белем алучылар бурычлы:

1) белем программаларын намуслы үзләштерергә, индивидуаль укыту планын үтәргә, шул исәптән укыту планы яки шәхси укыту планында каралган дәресләргә йөрергә, дәресләргә мөстәкыйль әзерләнүне гамәлгә ашырырга, педагогик хезмәткәрләр тарафыннан белем программалары кысаларында бирелгән биремнәрне үтәргә;

2) белем бирү эшчәнлеген гамәлгә ашыручы оешмаларның уставы таләпләрен, эчке тәртип кагыйдәләрен, тулай торакларда һәм интернатларда яшәү кагыйдәләрен һәм белем бирү эшчәнлеген оештыру һәм гамәлгә ашыру мәсьәләләре буенча башка локаль норматив актларны үтәргә;

3) үзенең сәламәтлеген саклау һәм ныгыту турында кайгыртырга, әхлакый, рухи һәм физик үсешкә һәм үзкамилләшүгә омтылырга;

4) башка белем алучыларның һәм  белем бирү эшчәнлеген гамәлгә ашыручы оешмалар хезмәткәрләренең намусын һәм абруен хөрмәт итәргә, башка белем алучыларга белем алу өчен каршылыклар тудырмаска;

5) белем бирү эшчәнлеген гамәлгә ашыручы оешма мөлкәтенә сакчыл карарга.
2.  Белем алучыларның бу статьяның 1 өлеше белән каралмаган башка бурычлары бу Федераль закон белән, башка федераль законнар белән, белем бирү турында килешү (ул булган очракта) белән билгеләнә.

3. Белем бирү эшчәнлеген гамәлгә ашыручы оешмада  тәртип белем алучыларның, педагогик хезмәткәрләрнең кешелек абруена ихтирам нигезендә саклана. Белем алучыларга карата физик һәм (яки) психик  көч куллану тыела.

4. Белем бирү эшчәнлеген гамәлгә ашыручы оешманың уставын, эчке тәртип кагыйдәләрен, тулай торакларда һәм интернатларда яшәү кагыйдәләрен һәм белем бирү эшчәнлеген оештыру һәм гамәлгә ашыру мәсьәләләре буенча башка локаль норматив актларны үтәмәгән яки бозган өчен, белем алучыларга карата дисциплинар җәза чаралары – искәртү, кисәтү, белем бирү эшчәнлеген гамәлгә ашыручы оешмадан   чыгару кулланылырга мөмкин.  

5. Дисциплинар җәза чаралары мәктәпкәчә белем программалары, башлангыч гомуми белем программалары буенча белем алучыларга карата, шулай ук сәламәтлек мөмкинлеге чикләнгән (психик үсешендә тоткарлыклар булган һәм акыл үсеше артта калуның төрле формалары белән) белем алучыларга карата кулланылмый.

6. Белем алучыларга карата дисциплинар җәза чараларын аларның авыруы, каникул, академик отпуск, йөклелек һәм бала тудыру буенча отпуск яки бала карау буенча отпуск вакытында куллану рөхсәт ителми.

7. Дисциплинар җәза чараларын сайлаганда, белем бирү эшчәнлеген гамәлгә ашыручы оешма дисциплинар тәртип бозуның авырлыгын, ул башкарылган вакыттагы сәбәпләрне һәм хәлләрне, белем алучының элекке тәртибен, аның психофизик һәм эмоциональ халәтен, шулай ук белем алучылар советы, ата-аналар советы фикерләрен исәпкә алырга тиеш.

8. Белем бирү эшчәнлеген гамәлгә ашыручы оешма карары буенча, бу статьяның 4 өлешендә каралган берничә кат кабатланган дисциплина    бозулар өчен, унбиш яшькә җиткән балигъ булмаган белем алучыны белем бирү эшчәнлеген гамәлгә ашыручы оешмадан  чыгаруны дисциплинар җәза чарасы буларак куллану рөхсәт ителә. Балигъ булмаган белем алучыны чыгару бүтән дисциплинар чаралар, педагогик йогынты чаралары нәтиҗә бирмәсә  һәм аның алга таба  белем бирү эшчәнлеген гамәлгә ашыручы оешмада булуы башка белем алучыларга тискәре йогынты ясаса, аларның хокукларын һәм белем бирү эшчәнлеген гамәлгә ашыручы оешма хезмәткәрләренең хокукларын,  шулай ук белем бирү эшчәнлеген гамәлгә ашыручы оешманың нормаль эшчәнлеген бозса кулланыла.

9. Унбиш яшькә җиткән, балигъ булмаган һәм төп гомуми белем алмаган белем алучыны дисциплинар җәза чарасы буларак   куып чыгару турында карар аның ата-аналарының (законлы вәкилләренең) фикерен исәпкә алып һәм балигъ булмаганнар эшләре һәм аларның хокукларын яклау буенча комиссия килешүе белән кабул ителә. Ятим балаларны һәм ата-ана тәрбиясеннән мәхрүм калган балаларны куып чыгару турында карар оешма балигъ булмаганнар эшләре һәм аларның хокукларын яклау буенча комиссия һәм опека һәм попечительлек органы килешүе белән кабул ителә.

10. Белем бирү эшчәнлеген гамәлгә ашыручы оешма дисциплинар җәза чарасы буларак балигъ булмаган белем алучыны  куып чыгару турында тиз арада мәгариф өлкәсендә идарәне гамәлгә ашыручы җирле үзидарә органына хәбәр итәргә тиеш. Мәгариф өлкәсендә идарәне гамәлгә ашыручы җирле үзидарә органы һәм белем бирү эшчәнлеген гамәлгә ашыручы оешмадан куып чыгарылган балигъ булмаган белем алучының ата-анасы (законлы вәкилләре),  бер ай вакыттан соңга калмыйча,   балигъ булмаган белем алучының гомуми белем алуын тәэмин итә торган чаралар күрәләр.

11. Белем алучы, балигъ булмаган белем алучының ата-анасы (законлы вәкилләре) мәгариф мөнәсәбәтләрендә катнашучылар арасындагы бәхәсләрне җайга салу буенча комиссиягә дисциплинар җәза чараларын һәм белем алучыга карата аларны куллануга шикаять белдерергә  хокуклы.

12. Белем алучыларга карата дисциплинар җәза чараларын куллану һәм белем алучылардан аларны алу тәртибе башкарма хакимиятнең мәгариф өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы тарафыннан билгеләнә

44 статья. Балигъ булмаган белем алучыларның ата-аналарының (законлы вәкилләренең) мәгариф өлкәсендә хокуклары, бурычлары һәм җаваплылыгы

1. Балигъ булмаган белем алучының ата-анасы (законлы вәкилләре) балаларны укытуга һәм тәрбияләүгә барлык башка затлар алдында өстенлекле хокукка ия. Алар бала шәхесенең физик, әхлакый һәм интеллектуаль үсешенең нигезен салырга бурычлы.

2. Дәүләт хакимияте органнары һәм җирле үзидарә органнары, белем бирү оешмалары балигъ булмаган белем алучыларның ата-аналарына (законлы вәкилләренә) балаларны тәрбияләүдә, аларның физик һәм психик сәламәтлеген саклауда һәм ныгытуда, шәхси сәләтләрен үстерүдә һәм аларның үсешендәге кимчелекләрнең кирәкле коррекциясендә ярдәм итәләр. 

3. Балигъ булмаган белем алучыларның ата-аналары (законлы вәкилләре)  түбәндәге хокукларга ия:

1) бала тарафыннан төп гомуми белем алу төгәлләнгәнче, баланың фикерен исәпкә алып, шулай ук психологик-медик-педагогик комиссиянең рекомендацияләрен (алар булганда) исәпкә алып, белем алу формаларын һәм уку формаларын, белем бирү эшчәнлеген гамәлгә ашыручы оешманы, белем алу телен, телләрен, белем бирү эшчәнлеген гамәлгә ашыручы оешма тарафыннан тәкъдим ителә торган исемлектән факультатив һәм электив уку предметларын, курсларын, дисциплиналарын (модульләрен)  сайларга;

2) балага мәктәпкәчә, башлангыч гомуми, төп гомуми, урта гомуми белемне гаиләдә бирергә. Гаиләдә белем алган бала, ата-анасының (законлы вәкилләренең) аның  фикерен исәпкә алган карары буенча укуның теләсә кайсы этабында белем алуны белем бирү оешмасында дәвам итәргә хокуклы;

3) белем бирү эшчәнлеген гамәлгә ашыручы оешманың уставы, белем бирү эшчәнлеген гамәлгә ашыруга лицензия белән, дәүләт аккредитациясе турында таныклык белән, укыту-программа документлары белән һәм белем бирү эшчәнлеген оештыруны һәм гамәлгә ашыруны регламентлый торган башка документлар белән танышырга;

4) белем бирү эчтәлеге белән, кулланыла торган укыту һәм тәрбия чаралары белән, үзләренең балаларының өлгереше билгеләре белән танышырга;

5) белем алучыларның хокукларын һәм законлы ихтыяҗларын  якларга;

6) белем алучыларны барлык төр тикшерелүләре (психологик, психологик-педагогик) турында мәгълүмат алырга, андый төр тикшерелүләрне үткәрергә яки тикшерелүләрдә катнашырга ризалык бирергә, аларны үткәрүдән яки аларда катнашудан баш тартырга, белем алучыларның үткәрелгән тикшерелүләре нәтиҗәләре турында мәгълүмат алырга;

7) белем бирү эшчәнлеген гамәлгә ашыручы оешма белән идарә итүдә бу оешманың уставы белән билгеләнгән тәртиптә катнашырга;

8) балаларның психологик-медик-педагогик комиссия тарафыннан тикшерелүе барышында, тикшерелү нәтиҗәләрен һәм тикшерелү нәтиҗәләре буенча бирелгән рекомендацияләр  буенча фикер алышу барышында катнашырга, балаларны укытуны һәм тәрбияне оештыруның тәкъдим ителә торган шартларына карата үз фикерен әйтергә.

4. Балигъ булмаган белем алучыларның ата-аналары (законлы вәкилләре) бурычлы:

1) балаларның гомуми белем алуын тәэмин итәргә;

2) белем бирү эшчәнлеген гамәлгә ашыручы оешманың эчке тәртип кагыйдәләрен, тулай торакларда һәм интернатларда яшәү кагыйдәләрен,  белем алучыларның шөгыльләнү режимын билгели торган локаль норматив актлар таләпләрен, белем бирү оешмалары һәм белем алучылар һәм (яки) аларның ата-аналары (законлы вәкилләре) арасындагы мөнәсәбәтләрне регламентлау  һәм бу мөнәсәбәтләрнең килеп чыгуын, туктатылып торуын һәм туктатылуын  рәсмиләштерү тәртибен үтәргә;

3) белем бирү эшчәнлеген гамәлгә ашыручы оешма белем алучыларының һәм хезмәткәрләренең намусын һәм абруен ихтирам итәргә.

5. Балигъ булмаган белем алучыларның ата-аналарының (законлы вәкилләренең)  башка хокуклары һәм бурычлары бу Федераль закон белән, башка федераль законнар белән, белем бирү турында килешү (ул булса) белән билгеләнә.

6. Бу Федераль закон белән һәм башка федераль законнар белән билгеләнгән бурычларны үтәмәгән яки тиешенчә үтәмәгән өчен балигъ булмаган белем алучыларның ата-аналары (законлы вәкилләре) Россия Федерациясе  законнары белән каралган җаваплылыкка тартыла.

45 статья. Белем алучыларның, балигъ булмаган белем алучыларның ата-аналарының (законлы вәкилләренең) хокукларын яклау

1.Үзләренең хокукларын яклау максатларында белем алучылар, балигъ булмаган белем алучыларның ата-аналары (законлы вәкилләре) мөстәкыйль рәвештә яки үзләренең вәкилләре аша түбәндәгеләргә хокуклы:

1) белем бирү эшчәнлеген гамәлгә ашыручы оешма белән идарә итүче органнарга күрсәтелгән оешмаларның белем алучыларының, балигъ булмаган белем алучыларның ата-аналарының (законлы вәкилләренең) хокукларын боза һәм (яисә) кыса торган хезмәткәрләренә карата дисциплинар җәза чаралары куллану турында мөрәҗәгать җибәрергә. Андый мөрәҗәгать, күрсәтелгән органнар тарафыннан белем алучыларны, балигъ булмаган белем алучыларның ата-аналарын (законлы вәкилләрен) җәлеп итеп, мәҗбүри караларга тиеш;

2) мәгариф мөнәсәбәтләрендә катнашучылар арасындагы бәхәсләрне җайга салу буенча комиссиягә мөрәҗәгать итәргә, шул исәптән педагогик хезмәткәр ихтыяҗлары конфликтының булуы яки булмавы турындагы мәсьәләләр буенча;

3) хокукларны һәм законлы ихтыяҗларны яклауның Россия Федерациясе  законнары белән тыелмаган башка чараларын кулланырга.

2. Мәгариф мөнәсәбәтләрендә катнашучылар арасындагы бәхәсләрне җайга салу буенча комиссия белемгә хокукларны тормышка ашыру мәсьәләләре буенча  мәгариф мөнәсәбәтләрендә катнашучылар арасындагы каршылыклы фикерләрне җайга салу максатларында төзелә, шул исәптән педагогик хезмәткәр ихтыяҗлары конфликты барлыкка килү, локаль норматив актларны куллану, белем алучыларга дисциплинар җәза чаралары куллану очракларында.

3. Мәгариф мөнәсәбәтләрендә катнашучылар арасындагы бәхәсләрне җайга салу буенча комиссия белем бирү эшчәнлеген гамәлгә ашыручы оешмада балигъ яшьтәге белем алучыларның, балигъ булмаган белем алучыларның ата-аналарының (законлы вәкилләренең), белем бирү эшчәнлеген гамәлгә ашыручы оешма хезмәткәрләренең тигез сандагы вәкилләреннән оештырыла.

4. Мәгариф мөнәсәбәтләрендә катнашучылар арасындагы бәхәсләрне җайга салу буенча комиссия карары белем бирү эшчәнлеген гамәлгә ашыручы оешмада мәгариф мөнәсәбәтләрендә катнашучыларның барысы өчен мәҗбүри булып тора һәм күрсәтелгән карарда билгеләнгән срокларда үтәлергә тиеш. 

5. Мәгариф мөнәсәбәтләрендә катнашучылар арасындагы бәхәсләрне җайга салу буенча комиссия карары Россия Федерациясе  законнары белән билгеләнгән тәртиптә шикаятьләнә ала.

6. Мәгариф мөнәсәбәтләрендә катнашучылар арасындагы бәхәсләрне җайга салу буенча комиссияне төзү, эшен оештыру, аның тарафыннан карарлар кабул ителү һәм аларның үтәлү тәртибе белем алучылар советлары, ата-аналар советлары, шулай ук бу оешма хезмәткәрләренең һәм (яисә) анда белем алучыларның вәкиллекле органнары (алар булган очракта) фикерен исәпкә алып кабул ителгән локаль норматив актлар белән билгеләнә.

5 бүлек.  Белем бирү эшчәнлеген гамәлгә ашыручы оешмаларның педагогик, җитәкче һәм башка хезмәткәрләре

46 статья. Педагогик эшчәнлек белән шөгыльләнүгә хокук

1.Педагогик эшчәнлек белән шөгыльләнүгә хокукка урта һөнәри яки югары белемле булган һәм квалификация белешмәләрендә күрсәтелгән квалификация таләпләренә һәм (яки) һөнәри стандартларга җавап биргән затлар ия.

2. Белем бирү эшчәнлеген гамәлгә ашыручы оешмаларның педагогик хезмәткәрләре вазыйфалары, белем бирү оешмалары җитәкчеләре вазыйфалары  номенклатурасы Россия Федерациясе  Хөкүмәте тарафыннан раслана.

47 статья. Педагогик хезмәткәрләрнең хокукый статусы. Педагогик хезмәткәрләрнең хокук һәм ирекләре, аларны тормышка ашыруның гарантияләре

1. Педагогик хезмәткәрнең хокукый статусы Россия Федерациясе  законнары белән һәм Россия Федерациясе  субъекты законнары белән билгеләнгән хокуклар һәм ирекләрнең (шул исәптән академик хокуклар һәм ирекләр), хезмәт хокукларының, социаль гарантияләр һәм компенсацияләрнең, чикләүләрнең, бурычларның һәм җаваплылыкның җыелмасын аңлата. 

2. Россия Федерациясендә педагогик хезмәткәрләрнең җәмгыятьтәге аерым  статусы таныла һәм аларның   һөнәри эшчәнлеген гамәлгә ашыру өчен шартлар тудырыла. Россия Федерациясендә педагогик хезмәткәрләргә аларның югары һөнәри дәрәҗәсен, һөнәри бурычларны нәтиҗәле башкару өчен шартлар тәэмин итүгә, социаль әһәмиятне, педагогик хезмәт абруен күтәрүгә юнәлтелгән хокуклар һәм ирекләр, социаль ярдәм чаралары күрсәтелә.

3. Педагогик хезмәткәрләр түбәндәге академик хокук һәм ирекләр белән файдаланалар:

1) укыту иреге, үз фикерен ирекле белдерү иреге, һөнәри эшчәнлеккә тыкшынудан ирек;

2) укытуның һәм тәрбиянең педагогик нигезләнгән формаларын, чараларын методларын сайлау һәм куллану иреге;

3) иҗади инициативага, тормышка ашырыла торган белем бирү программасы, аерым уку предметы, курсы, дисциплинасы (модуле) кысаларында авторлык программаларын һәм укыту һәм тәрбия методларын  эшләү һәм куллануга хокук;

4)  белем бирү программасы нигезендә һәм мәгариф турында законнар белән билгеләнгән тәртиптә дәреслекләр, уку ярдәмлекләре, материаллар һәм укыту һәм тәрбиянең башка чараларын сайлауга хокук;

5) белем бирү программаларын эшләүдә катнашуга хокук, шул исәптән укыту планнарын, календарь укыту графикларын, уку предметлары, курслары, дисциплиналары (модульләре)  эш программаларын, методик материаллар һәм белем бирү программасының башка компонентларын; 

6) фәнни, фәнни-техник, иҗади, тикшеренү эшчәнлекне гамәлгә ашыруга, эксперименталь һәм халыкара эшчәнлектә, инновацияләр эшләүдә һәм кертүдә катнашуга хокук;

7) китапханәләр белән һәм мәгълүмат ресурслары белән түләүсез файдалануга хокук, шулай ук белем бирү эшчәнлеген гамәлгә ашыручы оешманың локаль норматив актлары белән билгеләнгән тәртиптә мәгълүмат-телекоммуникация челтәрләренә һәм күрсәткечләр базаларына, укыту һәм методика материалларына, музей фондларына, белем бирү эшчәнлеген гамәлгә ашыручы оешмаларда белем бирү эшчәнлеген тәэмин итүнең педагогик, фәнни һәм эзләнү эшчәнлекне сыйфатлы итеп гамәлгә ашыру өчен кирәкле  матди-техник чараларын куллану мөмкинлегенә  хокук;

8) белем бирү эшчәнлеген гамәлгә ашыручы оешманың белем бирү, методик һәм фәнни хезмәт күрсәтүләреннән Россия Федерациясе законнары яки  локаль норматив актлар белән билгеләнгән тәртиптә түләүсез файдалануга хокук;

9) белем бирү оешмасы белән идарә итүдә, шул исәптән коллегиаль идарә органнарында, бу оешманың уставы белән билгеләнгән тәртиптә катнашуга хокук;

10) белем бирү оешмасы эшчәнлегенә кагылышлы мәсьәләләрне тикшерүдә, шул исәптән идарә органнары һәм иҗтимагый оешмалар аркылы, катнашуга хокук;

11)  Россия Федерациясе законнары белән билгеләнгән формада һәм тәртипләрдә иҗтимагый һөнәри оешмаларга берләшүгә хокук;

12) мәгариф мөнәсәбәтләрендә катнашучылар арасындагы бәхәсләрне җайга салу буенча комиссиягә мөрәҗәгать итүгә хокук;

13) Һөнәри намус һәм абруен яклауга, педагогик хезмәткәрләренең һөнәри этикасы нормалары бозылуны гадел һәм объектив тикшерелүенә хокук.

4. бу статьяның 3 өлешендә күрсәтелгән академик хокуклар һәм ирекләр мәгариф мөнәсәбәтләрендә катнашучы башкаларның хокук һәм ирекләрен, Россия Федерациясе законнары таләпләрен, белем бирү эшчәнлеген гамәлгә ашыручы оешманың локаль норматив актларында беркетелгән педагогик хезмәткәрләр һөнәри этикасы нормаларын саклап,  гамәлгә ашырылырга тиеш.

5. Педагогик хезмәткәрләр түбәндәге хезмәт хокукларына һәм социаль гарантияләргә ия:

1) кыскартылган  дәвамлылыктагы эш вакытына хокук;

2) педагогик эшчәнлеге профиле буенча өч елга бер тапкырдан сирәгрәк булмаган өстәмә һөнәри белемгә хокук;

3) дәвамлылыгы Россия Федерациясе Хөкүмәте тарафыннан билгеләнә торган еллык төп озайтылган түләүле отпускка хокук;

4) башкарма хакимиятнең мәгариф өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы тарафыннан билгеләнгән тәртиптә өзлексез педагогик хезмәтнең һәр ун елына  бер тапкырдан сирәгрәк булмаган, бер елга кадәр озайтылган отпускка хокук;

5) Россия Федерациясе законнары белән билгеләнгән тәртиптә картлык буенча хезмәт пенсиясенең срогыннан алда билгеләнүенә хокук:

6) торак урыннарга мохтаҗ буларак исәптә торучы педагогик хезмәткәрләргә социаль найм буенча чираттан тыш торак урын бирелүгә хокук, махсуслаштырылган торак фондыннан торак урын бирелүгә хокук;

7) федераль законнар, Россия Федерациясе субъекты закон  актлары белән билгеләнгән башка хезмәт хокуклары, социаль ярдәм чаралары.

6. Педагогик хезмәткәрләрнең эш вакытына биләгән вазыйфасына бәйле рәвештә укыту (укытучылык), тәрбия эше, белем алучылар белән индивидуаль эш, фәнни, иҗади һәм эзләнү эше кертелә, шулай ук хезмәт (вазыйфа) йөкләнмәләре һәм (яки) индивидуаль план белән каралган башка педагогик эш – методик, әзерләү, оештыру, диагностикалау, мониторинг алып бару буенча эш, белем алучылар белән үткәрелә торган тәрбия, физкультура-сәламәтләндерү, спорт, иҗади һәм башка чаралар планы белән каралган эш. Педагогик хезмәткәрләрнең конкрет хезмәт (вазыйфа) йөкләнмәләре хезмәт килешүләре (хезмәт  контрактлары) һәм вазыйфа инструкцияләре белән билгеләнә. Эш атнасы яки уку елы чикләрендә укытуның һәм башка педагогик эшнең нисбәте белем бирү эшчәнлеген гамәлгә ашыручы оешманың тиешле локаль норматив акты белән, укыту планы буенча сәгатьләр санын, хезмәткәрнең белгечлеген һәм квалификациясен искә алып билгеләнә.

7. Белем бирү эшчәнлеген гамәлгә ашыручы оешмалар хезмәткәрләренең эш вакыты һәм ял вакыты режимы коллектив килешү белән, эчке хезмәт тәртибе кагыйдәләре белән, белем бирү эшчәнлеген гамәлгә ашыручы оешманың башка локаль норматив актлары белән, хезмәт килешүе белән, эш графиклары һәм дәресләр расписаниесе белән хезмәт законнары таләпләре буенча һәм башкарма хакимиятнең мәгариф өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы тарафыннан билгеләнгән үзенчәлекләрне исәпкә алып билгеләнә.

8. Авыл торак пунктларында, эшчеләр бистәләрендә (шәһәр тибындагы бистәләрдә) яшәүче һәм эшләүче педагогик хезмәткәрләр торак урыннарына, җылылык һәм яктыртуга  өчен  түләү чыгымнарына компенсация алуга  хокуклы. Федераль дәүләт белем бирү оешмаларының педагогик хезмәткәрләренә күрсәтелгән социаль ярдәм чараларын күрсәтү белән бәйле чыгымнарны кайтару күләме, шартлары һәм тәртибе Россия Федерациясе  хөкүмәте тарафыннан билгеләнә һәм федераль бюджетның бюджет ассигнованиеләре исәбеннән тәэмин ителә, ә Россия Федерациясе  субъектларының белем бирү оешмалары, муниципаль белем бирү оешмаларның педагогик хезмәткәрләренә Россия Федерациясе  субъектлары законнары белән билгеләнә һәм Россия Федерациясе  субъектлары бюджетларының бюджет ассигнованиеләре исәбеннән тәэмин ителә

9. Белем бирү оешмаларының башкарма хакимиятнең вәкаләтле органнары карары буенча эш вакытында бердәм дәүләт имтиханын үткәрүдә катнаша торган һәм бердәм дәүләт имтиханын үткәрү чорына  төп эшеннән азат ителгән педагогик хезмәткәрләренә хезмәт законнары һәм хезмәт хокукы нормаларын үз эченә алган башка актлар белән билгеләнгән гарантияләр һәм компенсацияләр бирелә. Бердәм дәүләт имтиханын үткәрүдә катнаша торган педагогик хезмәткәрләргә бердәм дәүләт имтиханын әзерләү һәм үткәрү буенча эш өчен компенсация түләнә. Күрсәтелгән компенсациянең күләме һәм түләү тәртибе Россия Федерациясе  субъекты тарафыннан Россия Федерациясе  субъекты бюджетының бердәм дәүләт имтиханын үткәрүгә бүлеп бирелә торган бюджет ассигнованиеләре исәбеннән билгеләнә.

10. Һөнәри белем бирү оешмаларын һәм югары белем мәгариф оешмаларын тәмамлаучыларны педагогик эшчәнлеккә җәлеп итү өчен, Россия Федерациясе  субъектларының дәүләт хакимияте органнары дәүләт ярдәменең өстәмә чараларын билгеләргә хокуклы.

48 статья. Педагогик хезмәткәрләрнең бурычлары һәм җаваплылыгы

1.Педагогик хезмәткәрләр бурычлы:

1) үз эшчәнлеген югары һөнәри дәрәҗәдә башкарырга, укыта торган уку предметының, курсының, дисциплинасының (модуленең) расланган эш программасы нигезендә тулы күләмдә тормышка ашырылуын тәэмин итәргә;

2) хокукый, әхлакый һәм этик нормаларны үтәргә, һөнәри этика таләпләренә туры килергә;

3) белем алучыларның һәм башка мәгариф мөнәсәбәтләрендә катнашучыларның намусын һәм абруен ихтирам итәргә;

4) белем алучыларда танып-белү активлыгын, мөстәкыйльлекне, инициативаны үстерергә, гражданлык позициясе, хәзерге дөнья шартларында хезмәткә һәм яшәүгә сәләт  формалаштырырга, белем алучыларда сәламәтлек һәм имин тормыш рәвеше культурасы формалаштырырга;

5) педагогик нигезләнгән һәм белемнең югары сыйфатын тәэмин итә торган укыту һәм тәрбия формалары, методлары кулланырга;

6) белем алучыларның үсешенең психофизик үзенчәлекләрен һәм аларның сәламәтлеге халәтен исәпкә алырга, сәламәтлек мөмкинлекләре чикләнгән затларның белем алуы өчен кирәкле махсус шартларны сакларга;

7) системалы рәвештә үзенең һөнәри дәрәҗәсен күтәрергә;

8) мәгариф турында законнар белән билгеләнгән тәртиптә, биләгән вазыйфасына туры килүгә аттестация узарга;

9) хезмәт законнары белән билгеләнгән тәртиптә эшкә урнашканда алдан һәм периодик медицина күзәтүләрен, шулай ук эш бирүче җибәрүе  буенча чираттан тыш медицина күзәтүләрен узарга;

10) Россия Федерациясе законнары белән билгеләнгән тәртиптә хезмәтне саклау өлкәсендә уку һәм белемнәрен һәм күнекмәләрен тикшерү узарга;

11) белем бирү оешмасының уставын, уку-укытуны гамәлгә ашыручы оешманың махсуслаштырылган структур бүлекчәче  турындагы нигезләмәне, эчке хезмәт тәртибе кагыйдәләрен үтәргә.

2. Белем бирү эшчәнлеген, шул исәптән шәхси эшмәкәр сыйфатында, гамәлгә ашыручы оешманың педагогик хезмәткәре бу оешмада белем алучыларга түләүле белем бирү хезмәтләре күрсәтергә хокуксыз, әгәр бу педагогик хезмәткәр ихтыяҗлары конфликтына китерсә.

3. Педагогик хезмәткәрләргә белем бирү эшчәнлеген сәяси агитация өчен, белем алучыларны сәяси, дини яки башка инануларга яки алардан баш тартуга китерү өчен,  социаль, раса, милләт яки дин каршылыклар  уяту өчен, гражданнарның социаль, расага, милләткә, дингә яки телгә карау  билгеләре, аларның дингә мөнәсәбәте  буенча аерымлыгын, өстенлеген яки кимчелеген пропагандалый торган агитация өчен, шул исәптән белем алучыларга халыкларның тарихи, милли, дини һәм мәдәни традицияләре турында ялган  мәгълүматлар җиткерү юлы белән, шулай ук белем алучыларны Россия Федерациясе Конституциясенә каршы килә торган гамәлләргә өндәү өчен файдалану тыела.

4. Педагогик хезмәткәрләр аларга тапшырылган  бурычларны үтәмәгән яки тиешенчә үтәмәгән өчен федераль законнар белән билгеләнгән тәртиптә һәм очракларда җаваплылыкка ия. Педагогик хезмәткәрләр тарафыннан бу статьяның 1 бүлегендә каралган бурычларның үтәлмәве яки тиешенчә үтәлмәве алар аттестация узганда исәпкә алына.

49 статья. Педагогик хезмәткәрләр аттестациясе

1. Педагогик хезмәткәрләр аттестациясе педагогик хезмәткәрләрнең биләгән вазыйфаларына туры килүен  раслау өчен яки  педагогик хезмәткәрләрнең теләге буенча (профессор-мөгаллим составыннан булган педагогик хезмәткәрләрдән тыш) квалификация категориясе билгеләү өчен уздырыла.

2. Педагогик хезмәткәрләрнең биләгән вазыйфаларына туры килүен  раслау өчен педагогик хезмәткәрләр аттестациясен уздыру биш елга бер тапкыр аларның һөнәри эшчәнлеген бәяләү нигезендә белем бирү эшчәнлеген гамәлгә ашыручы оешмалар тарафыннан мөстәкыйль формалаштырыла торган    аттестация комиссияләре тарафыннан гамәлгә ашырыла.

3. Белем бирү эшчәнлеген гамәлгә ашыра торган һәм федераль башкарма хакимият органнары биләмәсендә булган оешмаларның педагогик хезмәткәрләренә категория билгеләү максатларында аттестация уздыру бу оешмалар аларның биләмәләрендә булган  федераль башкарма хакимият органнары тарафыннан  формалаштырыла торган    аттестация комиссияләре тарафыннан гамәлгә ашырыла, ә белем бирү эшчәнлеген гамәлгә ашыра торган һәм Россия Федерациясе субъекты биләмәсендә булган оешмаларның педагогик хезмәткәрләренә, белем бирү эшчәнлеген гамәлгә ашыра торган муниципаль һәм хосусый  оешмаларның  педагогик хезмәткәрләренә мөнәсәбәттә әлеге аттестацияне уздыру Россия Федерациясе субъектларының вәкаләтле органнары тарафыннан формалаштырыла торган аттестация комиссияләре тарафыннан гамәлгә ашырыла.

4. Педагогик хезмәткәрләр аттестациясен уздыру тәртибе башкарма хакимиятнең мәгариф өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы тарафыннан башкарма хакимиятнең хезмәт өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы белән килешенү буенча эшләнә.

50 статья. Фәнни-педагогик хезмәткәрләр

1. Югары белем бирү программаларын һәм өстәмә һөнәри программаларны тормышка ашыру буенча белем бирү эшчәнлеген гамәлгә ашыра торган оешмаларда фәнни-педагогик хезмәткәрләргә карый торган педагогик хезмәткәрләр һәм фәнни хезмәткәрләр вазыйфалары булу карала.   

2. Белем  бирү оешмаларының фәнни хезмәткәрләре фән һәм дәүләт фән-техника сәясәте турында законнар белән каралган хокуклар белән беррәттән түбәндәге хокукларга ия:

1) белем  бирү оешмасының  коллегиаль идарә органнарына белем  бирү оешмасының уставы белән билгеләнгән тәртиптә керергә;

2) белем  бирү оешмасының эшчәнлегенә карый торган мәсьәләләрне тикшерүдә катнашырга;

3) фәнни эзләнүләр үткәрүнең куркынычсызлык чараларына җавап бирүче, фәнни эзләнүләрнең үзенчәлекләренә ныграк туры килүче һәм аларның югары сыйфатын тәэмин итүче  метод һәм чараларын сайларга;

4) белем бирү эшчәнлеген гамәлгә ашыра торган оешманың белем бирү, методик һәм фәнни хезмәт күрсәтүләреннән Россия Федерациясе законнары яки белем бирү оешмасының локаль норматив актлары белән билгеләнгән тәртиптә түләүсез файдаланырга.

3. Белем бирү оешмасының фәнни хезмәткәрләре фән һәм дәүләт фән-техника сәясәте турында законнар белән каралган бурычлардан тыш, бурычлы:

1) белем алучыларда сайлаган һөнәр, белгечлек яки әзерлек юнәлеше буенча һөнәри сыйфатлар формалаштырырга;

2) белем алучыларда мөстәкыйльлекне, инициативаны, иҗади сәләтләрне үстерергә.

51 статья. Белем бирү оешмасы җитәкчесенең хокукый статусы. Югары белем бирү мәгариф оешмасының президенты

1. Белем бирү оешмасы җитәкчесе Россия Федерациясе законнары һәм белем бирү оешмасы уставы нигезендә:

1) белем бирү оешмасы хезмәткәрләренең гомуми җыелышы, конференциясе (хезмәткәрләренең һәм белем алучыларның гомуми җыелышы, конференциясе) тарафыннан белем бирү оешмасы гамәлгә куючысы тарафыннан аннан соңгы раслану белән сайлана;

2) бирү оешмасы гамәлгә куючысы тарафыннан билгеләнә;

3) Россия Федерациясе тарафыннан билгеләнә, федераль законнар белән билгеләнгән очракларда;

4) Россия Федерациясе Хөкүмәте тарафыннан билгеләнә (федераль университетлар ректорлары өчен).

2. Белем бирү оешмасы җитәкчесе вазыйфасына кандидатлар югары белемгә ия булырга һәм белем бирү оешмаларының тиешле вазыйфалары буенча квалификация белешмәлекләрендә күрсәтелгән квалификация таләпләренә һәм һөнәри стандартларга җавап бирергә тиеш.

3.  Хезмәт законнары белән билгеләнгән нигезләмәләр буенча педагогик эшчәнлек рөхсәт ителмәгән затлар тарафыннан белем бирү оешмасы җитәкчесе вазыйфасын биләү  тыела. 

4. Дәүләт яки муниципаль белем бирү оешмасы җитәкчесе вазыйфасына кандидатлар һәм аның җитәкчесе (бу статьяның 1 өлешенең 3 һәм 4 пунктларында күрсәтелгән җитәкчеләрдән тыш) мәҗбүри аттестация узалар. Дәүләт яки муниципаль белем бирү оешмасы җитәкчесе вазыйфасына кандидатларның һәм җитәкченең аттестациясен уздыру тәртибе һәм сроклары бу белем бирү оешмаларының гамәлгә куючылары тарафыннан билгеләнә. Россия Федерациясе  законнары белән билгеләнгән очракларда федераль дәүләт белем бирү оешмасы җитәкчесе вазыйфасына кандидатлар шулай ук  Россия Федерациясе  Президенты тарафыннан вәкаләт бирелгән федераль дәүләт органы белән килешенәләр. 

5. Дәүләт яки муниципаль белем бирү оешмасы, дәүләт яки муниципаль белем бирү оешмасы филиалы җитәкчесе вазыйфасы йөкләмәләре ике эшне бергә алып барып башкарыла алмый.

6. Белем бирү оешмасы җитәкчесе хокуклары һәм бурычлары, аның белем бирү оешмасы белән идарә итү өлкәсендә компетенцияләре мәгариф турында законнар һәм белем бирү оешмасының уставы нигезендә билгеләнә.

7. Белем бирү оешмалары җитәкчеләренә Россия Федерациясе Хөкүмәте тарафыннан билгеләнгән тәртиптә бу Федераль законның 47 статьясы 5 өлешенең 3 һәм 5 пунктлары һәм 8 өлеше белән педагогик хезмәткәрләр өчен каралган хокуклар, социаль гарантияләр һәм социаль ярдәм чаралары  бирелә.

8. Белем бирү оешмасы җитәкчесе белем бирү оешмасының белем бирү, фәнни, тәрбия эшләре һәм оештыру-хуҗалык эшчәнлеге өчен җаваплылыкка ия.

9. Оборона һәм дәүләт иминлеге, законлылык һәм хокук саклауны тәэмин итү ихтыяҗларында кадрлар әзерләүне гамәлгә ашыра торган федераль дәүләт белем бирү оешмасы җитәкчесе вазыйфаларына һәм статусын билгеләү, вазыйфаларны алмаштыру үзенчәлекләре федераль законнар белән билгеләнгән тәртиптә билгеләнә.

10. Хосусый белем бирү оешмасы җитәкчесен сайлауның,  вазыйфага билгеләүнең һәм статусының үзенчәлекләре хосусый белем бирү оешмасының уставында хезмәт законнары нигезендә билгеләнә.

11. Югары белем бирү мәгариф оешмасында аның гыйльми советы карары буенча югары белем бирү мәгариф оешмасы президенты вазыйфасы гамәлгә кертелергә мөмкин.

12. Югары белем бирү мәгариф оешмасы ректоры һәм президенты вазыйфаларын бергә башкарып гамәлгә ашыру  рөхсәт ителми.
13. Югары белем бирү мәгариф оешмасы президентын сайлау тәртибе һәм аның вәкаләтләре югары белем бирү мәгариф оешмасының уставы белән билгеләнә.

14. Дәүләт яки муниципаль югары белем бирү мәгариф оешмасының президенты сайланганнан соң, аның белән бу белем бирү оешмасын гамәлгә куючы арасында биш елга кадәр срок белән хезмәт килешүе төзелә. Дәүләт яки муниципаль югары белем бирү мәгариф оешмасының президенты белән хезмәт килешүен туктату  хезмәт законнары белән билгеләнгән нигезләмәләр буенча, шул исәптән бу белем бирү оешмасы җитәкчесе белән хезмәт килешүен туктату нигезләмәләре буенча гамәлгә ашырыла.

52 статья. Белем бирү оешмаларының башка хезмәткәрләре

1.Белем бирү оешмаларында педагогик хезмәткәрләр, фәнни хезмәткәрләр вазыйфалары белән беррәттән инженер-техник, административ-хуҗалык, җитештерү, укыту-ярдәмче, медицина һәм ярдәмче функцияләр башкара торган башка хезмәткәрләр каралган.

2. Бу статьяның 1 өлешендә каралган вазыйфаларны биләү хокукына квалификация белешмәлекләрендә күрсәтелгән квалификация таләпләренә һәм (яки) һөнәри стандартларга җавап бирә торган затлар ия.

3. Бу статьяның 1 өлешендә каралган вазыйфаларны биләүче хезмәткәрләрнең хокуклары, бурычлары һәм җаваплылыгы Россия Федерациясе законнары белән, белем бирү оешмаларының уставы, эчке хезмәт тәртибе кагыйдәләре һәм башка локаль норматив актлары белән, вазыйфа инструкцияләре һәм хезмәт килешүләре белән билгеләнә.

4. Белем бирү оешмалары җитәкчеләренең урынбасарларына, структур бүлекчәләр җитәкчеләренә һәм аларның урынбасарларына Россия Федерациясе Хөкүмәте белән билгеләнгән тәртиптә бу Федераль законның 47 статьясы 5 өлешенең 3 һәм 5 пунктлары һәм 8 өлеше белән педагогик хезмәткәрләргә каралган хокуклар, социаль гарантияләр һәм социаль ярдәм чаралары  бирелә.

6 бүлек. Мәгариф мөнәсәбәтләре барлыкка килү, үзгәрү һәм туктатылу нигезләмәләре

53 статья.    Мәгариф мөнәсәбәтләре барлыкка килү

1. Мәгариф мөнәсәбәтләре барлыкка килүгә нигез булып белем бирү эшчәнлеген гамәлгә ашыра торган оешманың бу оешмага укуга яки арадаш аттестация һәм (яисә) дәүләт йомгаклау аттестациясе узу өчен затны кабул итү турында боеру акты тора.

2. Мәктәпкәчә белем бирү программасы буенча яки физик һәм (яки) юридик затлар акчасы исәбеннән  укырга кабул иткән очракта, затны  белем бирү эшчәнлеген гамәлгә ашыра торган оешмага укырга кабул итү турында боеру акты чыгарганчы, белем бирү турында килешү төзелә.

3. Максатчан укытуга кабул итү очрагында  бу Федераль законның 56 статьясы нигезендә, затны  белем бирү эшчәнлеген гамәлгә ашыра торган оешмага укырга кабул итү турында боеру акты чыгарганчы, максатчан кабул итү турында килешү һәм максатчан уку турында килешү төзелә.

4. Мәгариф турында законнар белән һәм белем бирү эшчәнлеген гамәлгә ашыра торган оешманың локаль норматив актлары белән каралган белем алучы хокуклары һәм бурычлары укуга алынган затта укырга кабул итү турында боеру актында яки шәхси эшмәкәр белән төзелгән белем бирү турында килешүдә күрсәтелгән көннән  барлыкка килә.
54 статья. Белем турында килешү

1. Белем турында килешү гади язмача формада түбәндәгеләр арасында төзелә:

1) белем бирү эшчәнлеген гамәлгә ашыра торган оешма һәм укырга кабул ителә торган зат (балигъ булмаган затның ата-анасы (законлы вәкилләре);

2) белем бирү эшчәнлеген гамәлгә ашыра торган оешма һәм укырга кабул ителә торган зат һәм укырга кабул ителә торган затның укуын түләргә йөкләмә алган физик яки юридик зат.

2. Белем турында килешүдә белемнең төп характеристикалары күрсәтелгән булырга тиеш, шул исәптән белем бирү программасының төре, баскычы һәм (яки) юнәлеше (белем бирү программасының билгеле баскыч, төр һәм (яки) юнәлештәге өлеше), уку-укыту формасы, белем бирү программасын үзләштерү срогы (укуның дәвамлылыгы).

3. Физик һәм (яки) юридик зат акчасы исәбеннән укырга кабул ителгәндә төзелә торган белем бирү турында килешүдә (алга таба – түләүле белем бирү хезмәтләре күрсәтү турында килешү) түләүле белем бирү хезмәтләре күрсәтүнең тулы бәясе һәм аларны түләү тәртибе күрсәтелә. Андый килешү төзегәннән соң, түләүле белем бирү хезмәтләре күрсәтүнең бәясен арттыру рөхсәт ителми, күрсәтелгән хезмәт күрсәтүләрнең бәясен чираттагы финанс елына һәм планлы чорга федераль бюджетның төп характеристикалары белән каралган инфляция дәрәҗәсен исәпкә алып  арттырудан тыш.

4. Түләүле белем бирү хезмәтләре күрсәтү турында килешүдә күрсәтелгән белешмәләр белем бирү оешмасының “Интернет” челтәрендәге рәсми сайтында килешү төзелгән датага куелган мәгълүматларына туры килергә тиеш.                            

5. Белем бирү эшчәнлеген гамәлгә ашыра торган оешма түләүле белем бирү хезмәтләре күрсәтүнең җитмәгән бәясен  бу оешманың үз акчалары, шул исәптән керем китерә торган эшчәнлектән, физик һәм (яисә) юридик затларның ирекле иганәләре һәм максатчан взнослары исәбеннән  каплауны искә алып, түләүле белем бирү хезмәтләре күрсәтү турында килешүдәге хезмәт күрсәтүләренең бәясен төшерергә хокуклы, 

6. Белем бирү турында килешү билгеле баскыч һәм юнәлештәге белем алырга хокуклы һәм укуга кабул итү турында гариза язган затларның (алга таба - керүчеләрнең) һәм белем алучыларның хокукларын чикли торган яки аларга гарантияләр бирү дәрәҗәсен мәгариф турында законнар белән билгеләнгән шартлар белән чагыштырганда төшерә торган шартларны үз эченә ала алмый. Әгәр керүчеләрнең һәм белем алучыларның хокукларын чикли торган яки аларга гарантияләр бирү дәрәҗәсен төшерә торган шартлар килешүгә кертелгән икән, бу шартлар  кулланылырга тиеш түгел.
7. Мәгариф мөнәсәбәтләрен белем бирү эшчәнлеген гамәлгә ашыра торган оешма инициативасы буенча туктатуга бу Федераль законның 61 статьясы белән билгеләнгән нигезләмәләр белән беррәттән, түләүле белем бирү хезмәтләре күрсәтү турында килешү түләүле белем бирү хезмәтләре күрсәтүгә вакытында түләнмәгән очракта,  бу оешма тарафыннан берьяклы өзелә ала, шулай ук белем алучының гамәлләре (гамәл кылмавы) аркасында түләүле белем бирү хезмәтләре күрсәтүне тиешенчә үтәү мөмкинлеге беткән очракта.

8.  Белем бирү эшчәнлеген гамәлгә ашыра торган оешма тарафыннан түләүле белем бирү хезмәтләре күрсәтү турында килешүне берьяклы өзү нигезләмәләре килешүдә күрсәтелә.

9. Түләүле белем бирү хезмәтләре күрсәтү кагыйдәләре Россия Федерациясе тарафыннан раслана.

10. Белем бирү турында килешүләрнең үрнәк формалары башкарма хакимиятнең мәгариф өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы тарафыннан раслана.

55 статья. Белем бирү эшчәнлеген гамәлгә ашыра торган оешмага укырга кабул итүгә гомуми таләпләр

1. Белем бирү эшчәнлеген гамәлгә ашыра торган оешмага укырга кабул итү барлык керүчеләр өчен тигез шартлар принцибында гамәлгә ашырыла, бу Федераль закон нигезендә укуга кабул иткәндә аерым хокуклар (өстенлекләр) бирелгән затлардан тыш. 

2. Белем бирү эшчәнлеген гамәлгә ашыра торган оешма укырга керүчене һәм (яисә) аның ата-анасын (законлы вәкилләрен) үзенең уставы, белем бирү эшчәнлеген гамәлгә ашыруга лицензиясе, дәүләт аккредитациясе турында таныклыгы, белем бирү программалары һәм белем бирү эшчәнлеген оештыруны һәм гамәлгә ашыруны регламентлый торган башка документлар белән таныштырырга тиеш. Конкурс нигезендә кабул итү үткәргәндә,  укырга керүчегә шулай ук үткәрелә торган конкурс һәм аны үткәрүнең нәтиҗәләре турында мәгълүмат бирелә.

 3. Төп гомуми белем бирү программалары һәм урта һөнәри белем бирү программалары буенча федераль бюджетның, Россия Федерациясе субъектлары  бюджетының,  һәм (яисә) җирле   бюджетларның бюджет ассигнованиеләре исәбеннән укуга кабул итү һәркем өчен мөмкин булган нигездә үткәрелә, әгәр бу Федераль закон тарафыннан башкасы каралмаган булса. Сәламәтлек мөмкинлекләре чикләнгән балалар адаптацияләнгән төп гомуми белем бирү программалары буенча укуга бары тик ата-аналарының (законлы вәкилләренең) ризалыгы белән һәм психологик-медик-педагогик комиссия рекомендацияләре нигезендә генә кабул ителәләр.

4. Югары белем  бирү программалары буенча федераль бюджетның, Россия Федерациясе субъектлары  бюджетының,  һәм (яисә) җирле   бюджетларның бюджет ассигнованиеләре исәбеннән укуга кабул итү конкурс нигезендә үткәрелә, әгәр бу Федераль закон тарафыннан башкасы каралмаган булса.

5. Өстәмә белем бирү программалары буенча, шулай ук уку бәясе физик һәм (яисә) юридик затлар тарафыннан түләнә торган урыннарга  укырга кабул итү андый оешмаларның локаль норматив актлары белән билгеләнгән шартларда Россия Федерациясе законнары  нигезендә  үткәрелә.

6.  Төп һөнәри белем бирү программалары буенча укырга кабул итү шартлары белән белем алуга хокук һәм тиешле белем баскычы булган укырга керүчеләрдән  тиешле баскыч белем бирү программаларын үзләштерүгә иң сәләтле һәм әзерлекле затларны кабул итү гарантияләнергә тиеш.

7.  Россия Федерациясе Хөкүмәте тарафыннан раслана торган исемлектәге һөнәрләр, белгечлекләр, әзерлек юнәлешләре буенча    төп һөнәри белем бирү программалары буенча  укырга кабул иткәндә, укырга керүчеләр тиешле  һөнәрләр, белгечлекләр, әзерлек юнәлешләре буенча  хезмәт килешүе яки хезмәт контракты төзегәндә билгеләнгән тәртиптә мәҗбүри медицина күзәтүен   (тикшерүен) узалар.

8. Һәр баскыч белем бирү программалары буенча укырга кабул итү тәртибе (шул исәптән чит ил гражданнарын һәм гражданлыгы булмаган затларны кабул итү тәртибе, бакалавриат һәм белгечлек алу программалары буенча укырга керүче берьюлы гариза бирергә хокуклы булган югары белем мәгариф оешмаларының чикләнгән саны һәм ул конкурста катнашырга хокуклы булган белгечлекләр һәм әзерлек юнәлешләре саны), һәр баскычның төп һөнәри белем бирү программалары буенча укырга кергәндәге керү сынаулары исемлеге, сәламәтлек мөмкинлекләре чикләнгән затлар өчен керү сынауларын үткәрү үзенчәлекләре, югары белем бирү программалары буенча укырга кабул иткәндә өстәмә сынаулар исемлеге һәм гражданнарның югары белем бирү программалары буенча укырга керү сынаулары нәтиҗәләре буенча керә торган категорияләре исемлеге башкарма хакимиятнең мәгариф өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы тарафыннан билгеләнә,  әгәр бу Федераль закон тарафыннан башкасы каралмаган булса.

9. Белем бирү эшчәнлеген гамәлгә ашыра торган конкрет оешмага белем бирү программалары буенча укырга кабул итү кагыйдәләре, мәгариф турында законнар тарафыннан җайга салынмаган өлештә, белем бирү эшчәнлеген гамәлгә ашыра торган оешма тарафыннан мөстәкыйль билгеләнәләр.

10. Россия Федерациясе Президенты һәм   Россия Федерациясе Хөкүмәте тарафыннан   раслана торган программалар һәм проектлар кысаларында укырга кабул итү мәгариф турында законнар нигезендә күрсәтелгән   программалар һәм проектлар тарафыннан каралган үзенчәлекләрне исәпкә алып үткәрелә.

56 статья. Максатчан кабул итү. Максатчан кабул итү турында килешү һәм максатчан уку турында килешү

1.Югары белемнең белем бирү программалары буенча белем бирү эшчәнлеген гамәлгә ашыра торган оешмалар бу Федераль законның 100 статьясы нигезендә гражданнарны федераль бюджетның, Россия Федерациясе субъектлары  бюджетының,  һәм (яисә) җирле   бюджетларның бюджет ассигнованиеләре исәбеннән укуга кабул итүнең үзләре тарафыннан билгеләнгән контроль саннары кысаларында максатчан кабул итү уздырырга хокуклы.

 2. Югары белем алу өчен максатчан кабул итү квотасы гражданнарны Федераль бюджетның, Россия Федерациясе субъектлары  бюджетының  һәм җирле бюджетларның бюджет ассигнованиеләре исәбеннән укуга кабул итүнең киләсе финанс елына билгеләнгән контроль саннары күләмендә югары белемнең һәр баскычы, һәр белгечлек һәм һәр әзерлек юнәлеше буенча югары белемнең белем бирү программалары буенча белем бирү эшчәнлеген гамәлгә ашыра торган оешмаларны гамәлгә куючылар тарафыннан билгеләнә.

3. Максатчан кабул итү билгеләнгән квоталар кысаларында белем бирү  эшчәнлеген гамәлгә ашыра торган тиешле оешма һәм максатчан укыту турында граждан белән килешү төзегән федераль дәүләт органы, Россия Федерациясе   субъектының дәүләт хакимияте органы, җирле үзидарә органы, дәүләт (муниципаль) учреждениесе, унитар предприятие, дәүләт корпорациясе, дәүләт компаниясе яисә устав капиталында Россия Федерациясе, Россия Федерациясе субъекты яисә муниципаль берәмлек өлеше булган хуҗалык җәмгыяте арасында максатчан кабул итү турында төзелә торган килешү нигезендә башкарыла.

4. Бу статьяның 3 өлешендә күрсәтелгән орган яки оешма белән максатчан уку турында килешү төзегән һәм бу Федераль законның 55 статьясы 8 өлешендә билгеләнгән кабул итү тәртибе нигезендә максатчан кабул итү квотасы кысаларында үткәрелгән конкурс буенча максатчан урыннарга кабул ителгән гражданнар югары белем алу өчен максатчан кабул итү шартларында уку хокукына ия.

5. Максатчан кабул итүнең мөһим шартлары булып тора:

1) белем бирү эшчәнлеген гамәлгә ашыра торган оешманың максатчан уку турында килешү төзегән гражданны максатчан кабул итүне оештыру буенча йөкләмәләре;

2) бу статьяның 3 өлешендә күрсәтелгән орган яки оешманың максатчан уку турында килешү төзегән гражданның уку һәм хезмәт практикасын оештыру буенча йөкләмәләре.

6. Максатчан уку турында килешүнең мөһим шартлары булып тора:

1) бу статьяның 3 өлешендә күрсәтелгән һәм максатчан укыту турында килешү төзегән орган яки оешма тарафыннан гражданга уку чорында күрсәтелә торган социаль ярдәм чаралары (әлеге чараларга матди стимуллаштыру чаралары, түләүле белем бирү хезмәтләре өчен түләү, уку чорында файдалануга торак урыны бирү һәм (яки) аның өчен түләү һәм башка социаль ярдәм чаралары) керергә мөмкин;

2) бу статьяның 3 өлешендә күрсәтелгән органның яки оешманың һәм шулай ук гражданның уку, хезмәт һәм диплом алды практикасын оештыру буенча, шулай ук аны максатчан укыту турында килешүдә күрсәтелгән оешмага алган квалификациясе нигезендә эшкә урнаштыру буенча йөкләмәләре;

3) гражданны эшкә урнашу йөкләмәләрен үтәүдән азат итү нигезләре. 

7. Эшкә урнашу йөкләмәләрен үтәмәгән граждан, максатчан укыту турында килешү белән билгеләнгән очраклардан тыш, бу статьяның 3 өлешендә күрсәтелгән органга яисә оешмага аңа социаль ярдәм чаралары күрсәтү белән бәйле чыгымнарны тулы күләмдә кире кайтарырга, шулай ук күрсәтелгән чыгымнарның икеләтелгән күләмендә штраф түләргә тиеш. Бу статьяның 3 өлешендә күрсәтелгән орган яисә оешма эшкә урнаштыру йөкләмәләрен үтәмәгән очракта, гражданга социаль ярдәм чаралары күрсәтүгә бәйле чыгымнарның икеләтелгән күләмендә аңа компенсация түли.

8. Максатчан кабул итү турында килешү һәм максатчан уку турында килешү төзү һәм өзү тәртибе, шулай ук аларның үрнәк формалары Россия Федерациясе Хөкүмәте тарафыннан билгеләнә.

9. Федераль дәүләт органнары, Россия Федерациясе субъектлары  дәүләт хакимияте органнары, җирле үзидарә органнары һәм оешмалар урта һөнәри яисә югары белемнең белем бирү программалары буенча максатчан булмаган кабул итү шартларында кабул ителгән белем алучылар белән максатчан уку турында килешүләр төзергә хокуклы.

10. Федераль дәүләт органы, Россия Федерациясе субъектлары  дәүләт хакимияте органы яки җирле үзидарә органы һәм граждан арасында укуны тәмамлаганнан соң дәүләт хезмәте яисә муниципаль хезмәт үтү йөкләмәләре булган максатчан укыту турында килешү төзү Россия Федерациясе законнары, муниципаль хезмәт турындагы законнар белән билгеләнгән тәртиптә гамәлгә ашырыла.

57 статья. Мәгариф мөнәсәбәтләре үзгәртелү

1. Белем алучының һәм белем бирү эшчәнлеген гамәлгә ашыра торган оешманың үзара хокук һәм бурычлары үзгәрүгә китереп, белем алучының аерым төп яки өстәмә белем бирү программалары буенча белем алу шартлары үзгәргән очракларда мәгариф мөнәсәбәтләре үзгәртелә. 

2. Мәгариф мөнәсәбәтләре язма формадагы гаризасы буенча белем алучының (балигъ булмаган белем алучыларның  ата-аналарының (законлы вәкилләренең) инициативасы буенча да,   белем бирү эшчәнлеген гамәлгә ашыра торган оешма  инициативасы буенча да үзгәртелә алалар.          

 3. Мәгариф мөнәсәбәтләре үзгәртелүгә белем бирү эшчәнлеген гамәлгә ашыра торган оешманың аның җитәкчесе тарафыннан яки ул вәкаләт биргән зат тарафыннан чыгарылган боеру акты нигез булып тора. Әгәр белем алучы  (балигъ булмаган белем алучының  ата-анасы (законлы вәкилләре) белән белем бирү турында килешү төзелгән булса,  боеру әмере андый килешүгә тиешле үзгәрешләр кертү нигезендә чыгарыла.       

4. Белем алучының мәгариф турында законнар белән һәм белем бирү эшчәнлеген гамәлгә ашыра торган оешманың локаль норматив актлары белән каралган хокуклары һәм бурычлары боеру чыгарылган көннән яки анда күрсәтелгән башка көндәге датадан.

58 статья. Белем алучыларның арадаш аттестациясе

1. Белем бирү программасын (мәктәпкәчә белемнең белем бирү программасыннан тыш), шул исәптән белем программасының уку-укыту предметының, курсының, дисциплинасының (модуленең) аерым өлешен яки тулы күләмен үзләштерү укыту планында билгеләнгән формаларда һәм белем бирү оешмасы тарафыннан билгеләнгән тәртиптә үткәрелә торган арадаш аттестация белән бергә бара.

2. Белем программасының бер яки берничә уку-укыту предметы, курсы, дисциплинасы (модуле) буенча арадаш аттестациянең канәгатьләнмәслек нәтиҗәләре яки нигезле сәбәпләр булмаганда арадаш аттестацияне үтмәү академик бурыч  санала.

3. Белем алучылар академик бурычны  бетерергә бурычлы.

4. Белем бирү оешмалары, балигъ булмаган белем алучының белем алучыга гомуми белемне гаиләдә алуны тәэмин итә торган ата-анасы (законлы вәкилләре) белем алучыга бурычны бетерергә шартлар тудырырга һәм аны үз вакытында бетерүне контрольдә тотуны тәэмин итәргә бурычлы.    

5. Академик бурычлары булган белем алучылар тиешле уку предметы, курсы, дисциплинасы (модуле) буенча арадаш аттестацияне белем бирү эшчәнлеген гамәлгә ашыра торган оешма билгеләгән срокларда академик бурычлар барлыкка килгәннән соң бер ел эчендә иң күбе ике тапкыр узарга хокуклы.    

6.  Арадаш аттестацияне икенче тапкыр уздыру өчен белем бирү оешмасы тарафыннан комиссия төзелә.

7. Арадаш аттестация узу өчен белем алучылардан түләү алу тыела.

8. Арадаш аттестацияне нигезле сәбәпләр аркасында узмаган яки академик бурычлары булган белем алучылар алдагы сыйныфка яки алдагы курска шартлы рәвештә күчереләләр.

9. Башлангыч гомуми, төп гомуми һәм урта гомуми белем бирү программалары буенча белем оешмаларында академик бурычын ул барлыкка килгәннән соң билгеләнгән срокларда юк итмәгән белем алучы аның ата-анасы (законлы вәкилләре)  карары буенча икенче елга кабат укуга калдырыла, психологик-медик-педагогик комиссия киңәшләре нигезендә адаптацияләнгән белем бирү программасы буенча укуга яки индивидуаль укыту планы буенча укуга күчерелә.    

10.  Башлангыч гомуми, төп гомуми һәм урта гомуми белем бирү программалары буенча гаиләдә белем алу формасында белем алучылар белем алуны белем бирү оешмасында дәвам итәләр.

11. Академик бурычын билгеләнгән срокларда юк итмәгән төп һөнәри белем программалары буенча белем алучылар, белем бирү программасын намуслы үзләштерү һәм укыту планын үтәү буенча бурычларын үтәмәүче буларак, бу оешмадан чыгарылалар.

59 статья. Йомгаклау аттестациясе

1.Йомгаклау аттестациясе белем бирү программасының белем алучылар тарафыннан үзләштерелү дәрәҗәсен һәм баскычын бәяләү формасы булып тора.

2. Йомгаклау аттестациясе белем алучыларның әзерлек сыйфатын бәяләүнең объективлыгы һәм бәйсезлеге принциплары нигезендә уздырыла.

3. Төп гомуми һәм урта гомуми белем бирү программаларын, төп һөнәри белем бирү программаларын үзләштерүне төгәлли торган йомгаклау аттестациясе мәҗбүри булып тора һәм белем бирү оешмасы тарафыннан билгеләнгән тәртиптә һәм формаларда үткәрелә, әгәр бу Федераль закон тарафыннан башкасы билгеләнмәгән булса.

4. Дәүләт аккредитациясе алган төп белем бирү программаларын үзләштерүне төгәлли торган йомгаклау аттестациясе дәүләт йомгаклау аттестациясе булып тора. Дәүләт йомгаклау аттестациясе дәүләт имтихан комиссияләре тарафыннан белем алучыларның төп белем бирү программаларын үзләштерү нәтиҗәләренең федераль дәүләт белем стандартлары  һәм белем стандартларының тиешле таләпләренә туры килүен билгеләү максатларында үткәрелә.

5.  Дәүләт йомгаклау аттестациясе формалары, төрле баскыч тиешле белем бирү программалары буенча һәм барлык формадагы андый аттестацияне үткәрү тәртибе (дәүләт йомгаклау аттестациясен үткәргәндә укыту һәм тәрбия чараларын, элемтә чараларын куллануга таләпләрне, дәүләт йомгаклау аттестациясен үткәрүгә җәлеп ителә торган затларга куела торган таләпләрне, аппелляцияләр бирү һәм карау, дәүләт йомгаклау аттестациясе нәтиҗәләрен үзгәртү һәм (яисә) көченнән чыгару тәртибен кертеп) башкарма хакимиятнең мәгариф өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы тарафыннан билгеләнә, әгәр бу Федераль закон тарафыннан башкасы каралмаган булса.

6. Дәүләт йомгаклау аттестациясенә академик бурычы булмаган һәм укыту планын яки индивидуаль укыту планын тулы дәрәҗәдә үтәгән белем алучы кертелә, әгәр тиешле белем бирү программалары буенча дәүләт йомгаклау аттестациясен үткәрү тәртибе белән башкасы билгеләнмәгән булса.

7. Дәүләт йомгаклау аттестациясен узмаган яки дәүләт йомгаклау аттестациясендә канәгатьләнмәслек нәтиҗә алган белем алучылар дәүләт йомгаклау аттестациясен тиешле белем программалары буенча дәүләт йомгаклау аттестациясе үткәрү тәртибе белән билгеләнгән срокларда узарга хокуклы.

8. Белем алучылардан дәүләт йомгаклау аттестациясен узу өчен түләү алу тыела.

9. Төп гомуми һәм урта гомуми белемнең белем бирү программалары буенча дәүләт йомгаклау аттестациясе үткәрү өчен дәүләт имтихан комиссияләре төзелә:

1) Россия Федерациясе субъектлары башкарма хакимиятенең вәкаләтле органнары тарафыннан, дәүләт йомгаклау аттестациясен Россия Федерациясе субъектлары территорияләрендә үткәргәндә;

2) башкарма хакимиятнең мәгариф өлкәсендә контроль һәм күзәтчелек функцияләрен гамәлгә ашыручы федераль органы тарафыннан, дәүләт йомгаклау аттестациясен Россия Федерациясе территориясе чикләреннән тыш үткәргәндә.

10. Урта һөнәри белемнең һәм югары белемнең белем бирү программалары буенча дәүләт йомгаклау аттестациясе үткәрү өчен дәүләт имтихан комиссияләре күрсәтелгән белем бирү программалары буенча дәүләт йомгаклау аттестациясе үткәрү тәртибе нигезендә төзеләләр.

11. Дәүләт йомгаклау аттестациясе үткәргәндә, әгәр тиешле белем бирү программалары буенча дәүләт йомгаклау аттестациясе үткәрү тәртибе белән башкасы каралмаган булса, биремнәр комплексының стандарт формасын тәшкил иткән контроль үлчәү материаллары кулланыла. Дәүләт йомгаклау аттестациясе үткәргәндә кулланыла торган контроль үлчәү материалларындагы мәгълүмат алыну мөмкинлеге чикләнгән мәгълүматларга карый.

12.  Дәүләт йомгаклау аттестациясен үткәрүне тәэмин итү гамәлгә ашырыла:

1) Россия Федерациясе субъектлары башкарма хакимиятенең мәгариф өлкәсендә дәүләт идарәсен гамәлгә ашыручы органнары тарафыннан, төп гомуми һәм урта гомуми белемнең белем бирү программалары буенча дәүләт йомгаклау аттестациясен Россия Федерациясе субъектлары территорияләрендә үткәргәндә;

2) башкарма хакимиятнең мәгариф өлкәсендә контроль һәм күзәтчелек функцияләрен гамәлгә ашыручы федераль органы тарафыннан, шул исәптән Россия Федерациясе территориясе чикләреннән тыш урнашкан һәм төп гомуми һәм урта гомуми белемнең дәүләт аккредитациясе алган белем бирү программаларын тормышка ашыручы белем бирү оешмаларының гамәлгә куючылары белән  һәм Россия Федерациясе Тышкы эшләр министрлыгының үз структурасында махсуслаштырылган структур белем бирү бүлекчәләре  булган   чит ил учреждениеләре  белән  берлектә, төп гомуми һәм урта гомуми белемнең белем  бирү программалары буенча дәүләт йомгаклау аттестациясен Россия Федерациясе территориясе чикләреннән тыш  үткәргәндә.

3) белем бирү эшчәнлеген гамәлгә ашыра торган оешма тарафыннан, төп һөнәри    белем  бирү программалары буенча дәүләт йомгаклау аттестациясе үткәргәндә, әгәр тиешле белем бирү программалары буенча дәүләт йомгаклау аттестациясен үткәрү тәртибе белән башкасы билгеләнмәгән булса.

13. Урта гомуми белемнең белем  бирү программалары буенча дәүләт йомгаклау аттестациясе бердәм дәүләт имтиханы формасында (алга таба - бердәм дәүләт имтиханы) үткәрелә, шулай ук билгеләнергә мөмкин булган башка формаларда:

1) ябык типтагы махсус укыту-тәрбия учреждениеләрендә, шулай ук иректән мәхрүм итү төрендә җәзаны башкаручы учреждениеләрдә урта гомуми белемнең белем бирү программалары буенча белем алучылар өчен, урта гомуми белемне урта һөнәри белемнең белем бирү программаларын,  шул исәптән урта һөнәри белемнең төп гомуми һәм урта гомуми белемнең белем бирү программалары белән интеграцияләнгән  программаларын үзләштерү кысаларында алучы белем алучылар өчен, урта гомуми белемнең белем бирү программалары буенча сәламәтлек мөмкинлекләре чикләнгән белем алучылар өчен яки урта гомуми белемнең белем бирү программалары буенча инвалид-бала һәм инвалид белем алучылар өчен башкарма хакимиятнең мәгариф өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы тарафыннан;

2) төп гомуми һәм урта гомуми белемнең белем бирү программалары буенча Россия Федерациясе халыклары телләреннән булган туган телне һәм Россия халыклары әдәбиятын Россия Федерациясе халыклары телләреннән булган туган телдә өйрәнгән һәм дәүләт йомгаклау аттестациясе узу өчен Россия Федерациясе халыклары телләреннән булган туган теле буенча һәм Россия Федерациясе халыклары телләреннән булган туган телдә    Россия халыклары әдәбияты буенча имтихан сайлаган белем алучылар өчен  Россия Федерациясе субъектлары башкарма хакимиятенең мәгариф өлкәсендә дәүләт идарәсен гамәлгә ашыручы органнары тарафыннан,  Россия Федерациясе субъектларының күрсәтелгән органнары тарафыннан билгеләнгән тәртиптә.

14. Төп гомуми һәм урта гомуми белемнең белем бирү программалары буенча дәүләт йомгаклау аттестациясен үткәрүне методик тәэмин итү, төп гомуми һәм урта гомуми белемнең белем бирү программалары буенча дәүләт йомгаклау аттестациясен үткәрү өчен контроль үлчәү материаллары һәм бу контроль үлчәү материаллар нигезендә башкарылган имтихан эшләрен бәяләү критерийларын  эшләүне оештыру, бу  контроль үлчәү материаллары белән дәүләт имтихан комиссияләрен тәэмин итү, шулай ук урта гомуми белемнең белем бирү программалары буенча дәүләт йомгаклау аттестациясен үткәргәндә белем алучыларның контроль үлчәү  материаллары нигезендә башкарган имтихан эшләрен үзәкләштерелгән тикшерүне оештыру, бердәм дәүләт имтиханының урта гомуми белемнең белем программаларын үзләштерүне исбатлый торган минималь балл санын билгеләү башкарма хакимиятнең мәгариф өлкәсендә контроль һәм күзәтчелек функцияләрен гамәлгә ашыручы федераль органы тарафыннан гамәлгә ашырыла.

15.  Төп гомуми һәм урта гомуми белемнең белем бирү программалары буенча дәүләт йомгаклау аттестациясен үткәрү тәртибен саклауны тәэмин итү максатларында, башкарма хакимиятнең мәгариф өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы тарафыннан билгеләнгән тәртиптә җәмәгать күзәтчеләре буларак аккредитацияләнгән гражданнарга дәүләт йомгаклау аттестациясен үткәрү вакытында анда булу һәм дәүләт йомгаклау аттестациясен үткәргәндә ачыкланган бозулар турында мәгълүматны башкарма хакимиятнең федераль органына, Россия Федерациясе субъектлары башкарма хакимиятенең   мәгариф өлкәсендә дәүләт идарәсен гамәлгә ашыручы органнарына һәм мәгариф өлкәсендә  идарәне  гамәлгә ашыручы җирле үзидарә органнарына җибәрү хокукы бирелә. Гражданнар җәмәгать күзәтчеләре буларак аккредитацияләүне гамәлгә ашыралар:

1) Россия Федерациясе субъектлары башкарма хакимиятенең   мәгариф өлкәсендә дәүләт идарәсен гамәлгә ашыручы органнары, төп гомуми һәм урта гомуми белемнең белем бирү программалары буенча дәүләт йомгаклау аттестациясен Россия Федерациясе субъектлары территорияләрендә үткәргәндә;

2) Россия Федерациясе территориясе чикләреннән тыш урнашкан һәм төп гомуми һәм урта гомуми белемнең дәүләт аккредитациясе булган белем бирү программаларын тормышка ашыручы белем бирү оешмаларының гамәлгә куючылары,  һәм Россия Федерациясе Тышкы эшләр министрлыгының үз структурасында махсуслаштырылган структур белем бирү бүлекчәләре булган   чит ил учреждениеләре, төп гомуми һәм урта гомуми белемнең белем  бирү программалары буенча дәүләт йомгаклау аттестациясен Россия Федерациясе территориясе чикләреннән тыш үткәргәндә.

16. Төп һөнәри белем программалары буенча дәүләт йомгаклау аттестациясен үткәрүгә эш бирүчеләрнең яки аларның берләшмәләренең вәкилләре җәлеп ителә.

17. Төп һөнәри белем программалары буенча белем алучыларга, дәүләт йомгаклау аттестациясен узганнан соң,  аларның гаризасы буенча тиешле төп белем программасын үзләштерү сроклары чикләрендә каникул бирелә, ул тәмамлангач, белем алучыны белем алу белән бәйле рәвештә чыгару башкарыла.

60 статья. Белем турында һәм (яки) квалификация турында документлар. Уку турында документ

1.Россия Федерациясендә бирелә:

1) белем турында һәм (яки) квалификация турында документлар, аларга белем турында документлар, белем турында һәм квалификация турында документлар, квалификация турында документлар керә;     

2) уку турында документлар, аларга уку турында таныклык, сәнгать өлкәсендә өстәмә һөнәр алды программаларын үзләштерү турында таныклык,  белем бирү эшчәнлеген гамәлгә ашыра торган оешмалар тарафыннан бу статья нигезендә бирелә торган башка документлар керә.             

2. Белем турында һәм (яки) квалификация турында документлар Россия Федерациясенең дәүләт телендә тутырыла, әгәр  бу Федераль закон белән, “Россия Федерациясе халыклары телләре турында” 1991 елның 25  октябрендәге 1807-I номерлы Россия Федерациясе Законы белән башкасы билгеләнмәгән булса, һәм  белем бирү эшчәнлеген гамәлгә ашыра торган оешмаларның мөһере белән ныгытыла. Белем турында һәм (яисә) квалификация турында документлар белем бирү эшчәнлеген гамәлгә ашыра торган оешмалар тарафыннан билгеләнгән тәртиптә шулай ук чит ил телендә тутырылырга мөмкин.                

3. Йомгаклау аттестациясен уңышлы узган затларга белем турында һәм (яисә) квалификация турында үрнәге белем бирү эшчәнлеген гамәлгә ашыра торган оешмалар тарафыннан мөстәкыйль билгеләнә торган документлар бирелә.

4.  Дәүләт йомгаклау аттестациясен уңышлы узган затларга, әгәр  бу Федераль закон белән башкасы билгеләнмәгән булса, белем турында документлар һәм белем турында һәм квалификация турында документлар бирелә. Андый белем турында документларның, белем турында һәм квалификация турында документларның үрнәкләре (ординатура яки ассистентура-стажировка тәмамлау турында диплом үрнәкләреннән тыш), күрсәтелгән документларның һәм кушымталарның тасвиры, күрсәтелгән документларны һәм аларның дубликатларын тутыру, исәпкә алып бару һәм бирү тәртибе башкарма хакимиятнең мәгариф өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы тарафыннан билгеләнә. Ординатура тәмамлау турында диплом үрнәге, күрсәтелгән дипломның тасвиры, күрсәтелгән дипломны һәм аның дубликатларын тутыру, исәпкә алып бару һәм бирү тәртибе башкарма хакимиятнең сәламәтлек саклау өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы тарафыннан билгеләнә. Ассистентура-стажировка тәмамлау турында диплом үрнәге, күрсәтелгән дипломның тасвиры, күрсәтелгән дипломны һәм аның дубликатларын тутыру, исәпкә алып бару һәм бирү тәртибе башкарма хакимиятнең мәдәният өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы тарафыннан билгеләнә.

5. Белем бирү оешмасының коллегиаль органы карары буенча, шулай ук “М.В.Ломоносов исемендәге Мәскәү дәүләт университеты һәм Санкт-Петербург дәүләт университеты турында” 2009 елның 10 ноябрендәге 259-ФЗ номерлы Федераль закон белән каралган очракларда, дәүләт йомгаклау аттестациясен уңышлы узган затларга үрнәкләре белем бирү оешмалары тарафыннан мөстәкыйль билгеләнә торган белем турында һәм квалификация турында документлар бирелә.

6. Дәүләт йомгаклау аттестациясен уңышлы узган затларга бирелә торган белем турында документ түбәндәге баскыч белем алганны раслый:

1) төп гомуми белем (төп гомуми белем турында аттестат белән раслана);

2) урта гомуми белем (урта гомуми белем турында аттестат белән раслана).

7.  Дәүләт йомгаклау аттестациясен уңышлы узган затларга бирелә торган  белем турында һәм квалификация турында документ түбәндәге баскыч  һөнәри белем һәм һөнәри белемнең тиешле баскычына карый торган һөнәр, белгечлек яки әзерлек юнәлеше буенча квалификация алганны раслый:

1) урта һөнәри белем (урта һөнәри белем турында диплом белән раслана);

2) югары белем – бакалавриат (бакалавр дипломы белән раслана);

3) югары белем – белгечлек алу (белгеч дипломы белән раслана);

4) югары белем – магистратура (магистр дипломы белән раслана);

5) югары белем – югары квалификацияле кадрлар әзерләү, аспирантурада (адъюнктурада) фәнни-педагогик кадрлар әзерләү программаларын, ординатура, ассистентура-стажировка программаларын  үзләштерү нәтиҗәләре буенча гамәлгә ашырыла торган (тиешле тәртиптә аспирантура (адъюнктура), ординатура, ассистентура-стажировка тәмамлау турында диплом белән раслана).

8. Дәүләт йомгаклау аттестациясен уңышлы узган затларга бирелә торган  белем турында һәм квалификация турында документларда күрсәтелә торган һөнәри белем баскычы һәм квалификация аларның ияләренә аерым һөнәри эшчәнлек белән шөгыльләнү, шул исәптән Россия Федерациясе законнары белән билгеләнгән тәртиптә һөнәри белем баскычына һәм (яисә) квалификациягә мәҗбүри таләпләр куелган вазыйфаларны биләү хокукы бирәләр, әгәр федераль законнар белән башкасы билгеләнмәгән булса.

9. Аспирантурада (адъюнктурада) фәнни-педагогик кадрлар әзерләү программаларын үзләштергән һәм   Россия Федерациясе законнары белән билгеләнгән тәртиптә фәннәр кандидаты гыйльми дәрәҗәсенә фәнни-квалификация эшен яклаган затларга фәнни хезмәткәрләрнең тиешле белгечлеге буенча фәннәр кандидаты гыйльми дәрәҗәсе билгеләнә һәм фәннәр кандидаты дипломы бирелә.

10. Квалификация турында документ раслый:       

1) өстәмә һөнәри  белем нәтиҗәләре буенча квалификация күтәрелүне яки бирелүне (квалификация күтәрү турында таныклык яки һөнәри яңадан әзерлек турында диплом белән раслана);

2) һөнәри уку нәтиҗәләре буенча разряд яки класс, катеогрия бирелүне (эшче һөнәре, хезмәткәр вазыйфасы турында таныклык белән раслана).

11. Квалификация турында документта күрсәтелә торган квалификация аның иясенә аерым һөнәри эшчәнлек белән шөгыльләнергә яки Россия Федерациясе  законнары белән билгеләнгән тәртиптә өстәмә һөнәри белем яки һөнәри уку нәтиҗәләре буенча  квалификация булуга мәҗбүри таләпләр билгеләнгән конкрет хезмәт функцияләрен башкарырга хокук бирә, әгәр Россия Федерациясе     законнары белән башкасы билгеләнмәгән булса

12. Йомгаклау аттестациясен узмаган яки йомгаклау аттестациясендә канәгатьләнмәслек нәтиҗә алган затларга, шулай ук белем бирү программасының өлешен үзләштергән һәм (яки) белем бирү эшчәнлеген гамәлгә ашыра торган        оешмадан чыгарылган затларга белем бирү эшчәнлеген гамәлгә ашыра торган оешма тарафыннан мөстәкыйль  билгеләнгән үрнәк буенча уку турында яки уку чоры турында белешмә бирелә.

13. Төп гомуми һәм урта гомуми белеме булмаган һәм адаптацияләнгән төп гомумбелем бирү программалары буенча укыган сәламәтлек мөмкинлекләре чикләнгән (акыл тайпылышының төрле формалары белән) затларга, башкарма хакимиятнең мәгариф өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы тарафыннан билгеләнгән үрнәк буенча һәм тәртиптә, уку турында таныклык бирелә.

14. Сәнгать өлкәсендә өстәмә һөнәр алды программаларын үзләштергән һәм йомгаклау аттестациясен уңышлы узган затларга   башкарма хакимиятнең мәдәният өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы билгеләнгән үрнәк буенча һәм тәртиптә, бу программаларны үзләштерү турында таныклык бирелә.

15. Белем бирү эшчәнлеген гамәлгә ашыра торган оешмалар йомгаклау аттестацияләре үткәрү каралмаган белем бирү программаларын үзләштергән затларга бу оешмалар тарафыннан мөстәкыйль билгеләнгән үрнәк буенча һәм тәртиптә уку турында документлар бирергә хокуклы.   

16. Белем турында һәм (яки) квалификация турында документлар, уку турында документлар һәм күрсәтелгән документларның дубликатларын бирү өчен түләү алынмый.

61 статья.  Мәгариф мөнәсәбәтләре туктатылу

1. Мәгариф мөнәсәбәтләре белем алучының белем бирү эшчәнлеген гамәлгә ашыра торган оешмадан чыгарылуы белән бәйле рәвештә туктатыла:

1) белем алу белән (укуны тәмамлау) белән бәйле;

2) вакытыннан элек, бу статьяның 2 өлешендә билгеләнгән нигезләрдә.

2. Мәгариф мөнәсәбәтләре вакытыннан элек түбәндәге очракларда туктатылырга мөмкин:

1) белем алучының яки балигъ булмаган белем алучының  ата-анасы (законлы вәкилләре) инициативасы буенча, шул исәптән белем алучыны белем бирү программасын үзләштерү өчен  белем бирү эшчәнлеген гамәлгә ашыра торган бүтән оешмага күчергән очракта;

2) белем бирү эшчәнлеген гамәлгә ашыра торган оешма инициативасы буенча, унбиш яшькә җиткән белем алучыга дисциплинар җәза чарасы буларак куллану очрагында, һөнәри белем бирү программасы буенча белем алучы тарафыннан андый белем бирү программасын намуслы үзләштерү һәм укыту планын үтәү буенча йөкләмәләре үтәлмәү очрагында, шулай ук белем бирү оешмасына кабул итү тәртибенең белем алучы гаебе белән аны белем бирү оешмасына законсыз алуы ачыклану очрагында;

3) белем алучының яки балигъ булмаган белем алучының  ата-анасының (законлы вәкилләренең) һәм белем бирү эшчәнлеген гамәлгә ашыра торган оешманың ихтыярына бәйле булмаган хәлләр буенча, шул исәптән белем бирү эшчәнлеген гамәлгә ашыра торган оешманың бетерелүе очрагында.

3. Белем алучы яки балигъ булмаган белем алучының  ата-анасы (законлы вәкилләре) инициативасы буенча мәгариф мөнәсәбәтләрен вакытыннан элек туктату белем алучының  белем бирү эшчәнлеген гамәлгә ашыра торган оешма каршында нинди дә булса өстәмә, шул исәптән матди  йөкләмәләре, барлыкка килүгә китерми. 

4. Мәгариф мөнәсәбәтләрен туктатуга нигез булып белем бирү эшчәнлеген гамәлгә ашыра торган оешманың белем алучыны бу оешмадан чыгару турында боеру акты тора. Әгәр белем алучы яки балигъ булмаган белем алучының  ата-анасы (законлы вәкилләре) белән түләүле белем хезмәтләре күрсәтү турында килешү төзелгән булса, мәгариф мөнәсәбәтләрен вакытыннан элек туктатканда, андый килешү белем бирү эшчәнлеген гамәлгә ашыра торган оешманың белем алучыны бу оешмадан чыгару турында боеру акты нигезендә өзелә. Белем алучының мәгариф турында законнар һәм белем бирү эшчәнлеген гамәлгә ашыра торган оешманың локаль норматив актлары белән каралган хокуклары һәм бурычлары ул белем бирү эшчәнлеген гамәлгә ашыра торган оешмадан чыгарылган көннән башлап туктатылалар.                            

5. Мәгариф мөнәсәбәтләрен вакытыннан элек туктатканда, белем бирү эшчәнлеген гамәлгә ашыра торган оешма белем алучыны чыгару турында  боеру акты чыгарганнан соң өч көн эчендә бу оешмадан чыгарылган затка бу Федераль законның 60 статьясының 12 өлеше нигезендә уку турында белешмә бирә. 
62 статья. Белем бирү эшчәнлеген гамәлгә ашыра торган оешмада торгызылу

1.Белем бирү эшчәнлеген гамәлгә ашыра торган оешмадан белем алучының инициативасы буенча төп һөнәри белем бирү программасын үзләштерү төгәлләнгәнгә кадәр чыгарылган зат аннан чыгарылганнан соң биш ел эчендә, анда буш урыннар булганда һәм укуның элекке шартларын саклап, бу оешмада уку өчен торгызылу хокукына ия, әмма күрсәтелгән зат чыгарылган уку елы (семестры) төгәлләнүдән элегрәк түгел. 

2. Белем бирү эшчәнлеген гамәлгә ашыра торган оешмада бу оешма инициативасы белән чыгарылган белем алучының торгызылу тәртибе һәм шартлары бу оешманың локаль норматив актлары белән билгеләнә.
7 бүлек. Гомуми белем

63 статья. Гомуми белем

1. Мәктәпкәчә, башлангыч гомуми, төп гомуми һәм урта гомуми белемнең белем бирү программалары дәвамчанлыклы булып тора. 

2. Гомуми белем бирү эшчәнлеген гамәлгә ашыра торган оешмаларда, шулай ук белем бирү эшчәнлеген гамәлгә ашыра торган оешмалардан тыш, гаиләдә белем формасында алынырга мөмкин. Урта гомуми белем үзбелем формасында алынырга мөмкин. 

3. Ятим балалар һәм ата-ана тәрбиясеннән мәхрүм калган балалар өчен оешмаларда, дәвалау, сәламәтләндерү һәм (яки) ялны гамәлгә ашыра торган оешмаларда яки социаль хезмәт күрсәтү оешмаларында булган затлар, әгәр алар тарафыннан белем алу гомуми белем бирү оешмаларында оештырыла алмаса.                                                               башлангыч гомуми, төп гомуми һәм урта гомуми белемне күрсәтелгән оешмаларда алалар.

4. Гомуми белем алу формасы һәм конкрет төп гомуми белем бирү программасы буенча уку формасы балигъ булмаган белем алучының ата-анасы (законлы вәкилләре) тарафыннан билгеләнә.  Балигъ булмаган белем алучының ата-анасы (законлы вәкилләре) тарафыннан  гомуми белем алу формасы һәм уку формасы сайлаганда баланың фикере исәпкә алына. 

5. Муниципаль районнарның һәм шәһәр округларының җирле үзидарә органнары һәр баскыч гомуми белем алу хокукына ия булган һәм тиешле муниципаль берәмлек территориясендә яшәүче балалар исәбен һәм балаларның ата-аналары (законлы вәкилләре) тарафыннан билгеләнгән белем алу формаларының  исәбен алып баралар. Балаларның ата-аналары (законлы вәкилләре) тарафыннан гомуми белем алу формасы гаиләдә белем алу формасында сайланганда, ата-аналар (законлы вәкилләр) бу сайлау турында муниципаль районнарның һәм шәһәр округларының җирле үзидарә органнарына хәбәр итәләр. 

64 статья. Мәктәпкәчә белем

1.Мәктәпкәчә белем мәктәпкәчә яшьтәге балаларның гомуми культурасын формалаштыруга, физик, интеллектуаль, әхлакый, эстетик һәм шәхси сыйфатларын үстерүгә, уку эшчәнлегенең алшартларын формалаштыруга, сәламәтлекләрен саклау һәм ныгытуга юнәлтелә.

2. Мәктәпкәчә белемнең  белем бирү программалары мәктәпкәчә яшьтәге балаларны аларның яшь һәм индивидуаль үзенчәлекләрен искә алып төрле яклап үстерүгә, шул исәптән мәктәпкәчә яшьтәге балаларга шәхси якын килү һәм мәктәпкәчә яшьтәге балалар өчен хас махсус эшчәнлек төрләре нигезендә,   мәктәпкәчә яшьтәге балаларның аларга башлангыч белемнең белем бирү программаларын уңышлы үзләштерү өчен кирәкле һәм җитәрлек үсеш дәрәҗәсенә ирешүенә юнәлтелгән.

3. Балаларның мәктәпкәчә белемне гаиләдә белем алу формасында алуын  тәэмин итүче балигъ булмаган белем алучыларның ата-аналары (законлы вәкилләре) түләү алмыйча  методик, психологик-педагогик, диагностик һәм консультатив ярдәм алу хокукына ия, шул исәптән, әгәр аларда тиешле консультация үзәкләре төзелгән булса, мәктәпкәчә белем бирү оешмаларында һәм гомуми белем бирү оешмаларында. Ярдәмнең андый төрләрен күрсәтүне тәэмин итү Россия Федерациясе субъектларының дәүләт хакимияте органнары тарафыннан гамәлгә ашырыла.

65 статья.  Белем бирү эшчәнлеген гамәлгә ашыра торган оешмаларда мәктәпкәчә белемнең белем бирү программаларын үзләштерә торган балаларны караган һәм тәрбияләгән өчен ата-аналардан (законлы вәкилләрдән) алына торган түләү.   

1. Мәктәпкәчә белем бирү оешмалары балаларны карауны һәм тәрбияләүне гамәлгә ашыра. Мәктәпкәчә белемнең белем бирү программаларын тормышка ашыру буенча белем бирү эшчәнлеген гамәлгә ашыра торган башка оешмалар балаларны карауны һәм тәрбияләүне гамәлгә ашырырга хокуклы.

2. Белем бирү эшчәнлеген гамәлгә ашыра торган оешманы гамәлгә куючы баланы карау һәм тәрбияләү өчен аларның ата-анасыннан (законлы вәкилләреннән) алына торган түләү (алга таба – ата-ана түләве) һәм, бу Федераль закон белән башкасы билгеләнмәгән булса, аның күләмен билгеләргә хокуклы. Гамәлгә куючы үзе билгеләгән очракларда һәм тәртиптә ата-ана түләвенең күләмен киметергә яки ата-аналарның (законлы вәкилләрнең) аерым категорияләреннән аны түләттермәскә хокуклы.

3. Мәктәпкәчә белемнең белем бирү программасын гамәлгә ашыра торган дәүләт һәм муниципаль белем бирү оешмаларында белем алучы инвалид балаларны, ятим балаларны һәм ата-ана тәрбиясеннән мәхрүм калган балаларны, шулай ук туберкулез интоксикациясе булган балаларны карау һәм тәрбияләү өчен ата-ана түләве алынмый.

4. Мәктәпкәчә белемнең белем бирү программаларын гамәлгә ашыру чыгымнарын, шулай ук мәктәпкәчә белемнең белем бирү программаларын гамәлгә ашыра торган дәүләт һәм муниципаль белем бирү оешмаларының күчемсез мөлкәтен тоту чыгымнарын  мондый оешмаларда баланы карау һәм тәрбияләү өчен ата-ана түләвенә кертү рөхсәт ителми.

5. Мәктәпкәчә белемнең белем бирү программаларын гамәлгә ашыра торган белем бирү оешмаларына йөрүче балаларны тәрбияләүгә һәм укытуга матди ярдәм итү максатларында ата-аналарга (законлы вәкилләргә) Россия Федерациясе субъектларының норматив-хокукый актлары белән билгеләнә торган күләмдә, әмма Россия Федерациясенең тиешле субъекты     территориясендә урнашкан дәүләт һәм муниципаль белем бирү оешмаларында балаларны карау һәм тәрбияләү өчен беренче балага уртача ата-ана түләвенең егерме процентыннан ким булмаган күләмдә, икенче балага мондый түләүнең илле процентыннан ким булмаган, өченче һәм аннан соңгы балаларга мондый түләүнең җитмеш процентыннан ким булмаган күләмендә компенсация түләнә. Дәүләт һәм муниципаль мәгариф оешмаларында балаларны карау һәм тәрбияләү өчен ата-ана түләвенең уртача күләме Россия Федерациясе субъектларының дәүләт хакимияте органнары тарафыннан билгеләнә. Компенсация алу хокукына тиешле мәгариф оешмасында балаларны карау һәм тәрбияләү өчен ата-ана түләвен керткән ата-ананың (закон вәкилләрнең) берсе ия. 

6. Әлеге статьяның 5 өлешендә күрсәтелгән компенсацияне алу өчен мөрәҗәгать итү тәртибе һәм аны түләү тәртибе Россия Федерациясе субъектларының дәүләт хакимияте органнары тарафыннан билгеләнә. 

7. Әлеге статьяның 5 өлешендә күрсәтелгән компенсацияне түләү белән бәйле чыгымнарны финанс яктан тәэмин итү Россия Федерациясе субъектларының чыгым йөкләмәсе булып тора.

66 статья. Башлангыч гомуми, төп гомуми һәм урта гомуми белем

1. Башлангыч гомуми белем алучы шәхесен формалаштыруга, аның шәхси сәләтләрен, уңай кызыксындыру һәм уку эшчәнлегендә осталыкларын үстерүгә юнәлтелә (уку, язу, санауны, уку эшчәнлегенең төп күнекмәләрен, теоретик фикерләү элементларын, үзконтрольнең иң гади күнекмәләрен, тәртип һәм сөйләм культурасын, шәхси гигиена нигезләрен һәм сәламәт тормыш рәвешен үзләштерү).

2. Төп гомуми белем алучы шәхесен үстерү һәм формалаштыруга  юнәлтелә (әхлакый инанулар, эстетик зәвык һәм сәламәт тормыш рәвешен, шәхесара һәм милләтара аралашуның югары культурасын формалаштыру, фән нигезләрен, Россия Федерациясенең дәүләт телен, акыл һәм физик хезмәт күнекмәләрен үзләштерү, социаль үзбилгеләнүгә омтылыш, кызыксынулар, сәләтләрне үстерү).      

3. Урта гомуми белем алучы шәхесенең алга таба үсешенә һәм формалашуына, белем алучының танып-белүгә кызыксынуын һәм иҗади сәләтләрен үстерүгә, урта гомуми белем эчтәлеген индивидуальләштерү һәм һөнәри ориентлаштыру нигезендә мөстәкыйль уку эшчәнлеге күнекмәләрен формалаштыруга, белем алучыны җәмгыятьтә яшәүгә, мөстәкыйль тормыш сайлавына, белемне дәвам итүгә һәм һөнәри эшчәнлекне башлау өчен әзерләүгә юнәлтелгән.

4. Башлангыч гомуми, төп гомуми һәм урта гомуми белемнең белем бирү программалары буенча белем бирү эшчәнлеген оештыру, белем алучыларның тиешле белем программасының аерым уку предметларын, предмет өлкәләрен тирәнтен өйрәнүне  (профильле укуны) тәэмин итә торган белем мәнфәгатьләрен һәм ихтыяҗларын искә алып, эчтәлекне дифференциацияләүгә нигезләнгән булырга мөмкин.

5. Башлангыч гомуми, төп гомуми һәм урта гомуми белем мәҗбүри белем баскычлары  булып тора. Башлангыч гомуми һәм (яки) төп гомуми белемнең белем бирү программаларын үзләштермәгән белем алучылар гомуми белемнең алдагы баскычларында укуга кертелмиләр. Урта гомуми белемнең мәҗбүрилек таләбе конкрет белем алучыга карата аңа унсигез яшь тулганчы көчен саклый,  әгәр тиешле белем алучы тарафыннан алданрак   алынмаган булса.

6. Балигъ булмаган белем алучының  ата-анасы (законлы вәкилләре), балигъ булмаганнар эшләре һәм аларның хокукларын яклау буенча комиссия һәм мәгариф өлкәсендә идарәне гамәлгә ашыручы җирле хакимият органы килешенүе  буенча унбиш яшькә җиткән белем алучы гомуми белем бирү оешмасын төп гомуми белем алганга кадәр калдырып чыга ала. Балигъ булмаганнар эшләре һәм аларның хокукларын яклау буенча комиссия гомуми белем бирү оешмасын төп гомуми белем алганга кадәр калдырып чыккан балигъ булмаган белем алучының  ата-анасы (законлы вәкилләре) һәм мәгариф өлкәсендә идарәне гамәлгә ашыручы җирле хакимият органны белән бергә бер айдан артмаган срок эчендә аның төп гомуми белемнең белем бирү программасын үзләштерүне башка уку формасында дәвам итүе буенча һәм аның ризалыгы  белән хезмәткә урнаштыру чараларын күрә.       

7. Башлангыч гомуми, төп гомуми һәм урта гомуми белемнең белем бирү программаларын тормышка ашыра торган белем бирү оешмасында белем алучыларның интернатта яшәве өчен, шулай ук балаларны  озайтылган көн төркемнәрендә карау һәм тәрбияләү өчен шартлар тудырылырга мөмкин.

8. Балаларны интернаты булган белем оешмаларында тоту өчен, үз эченә билгеләнгән нормалар нигезендә кием, аяк киеме, йомшак инвентарь, шәхси гигиена әйберләре, мәктәп-язу кирәк-яраклары, уеннар һәм уенчыклар, хуҗалык инвентаре, туклану белән тәэмин итүне һәм аларга хуҗалык-көнкүреш хезмәте күрсәтүне оештыруны үз эченә ала торган  тоту өчен, шулай ук балаларны озайтылган көн төркемнәрендә карау һәм тәрбияләүне гамәлгә ашыру өчен, белем бирү оешмасының гамәлгә куючысы балигъ булмаган белем алучыларның  ата-анасыннан (законлы вәкилләреннән)  алына торган түләү һәм аның күләмен билгеләргә хокуклы, әгәр  бу Федераль закон белән башкасы каралмаган булса. Гамәлгә куючы үзе билгеләгән очракларда һәм тәртиптә күрсәтелгән түләүнең күләмен киметергә яки ата-аналарның (законлы вәкилләрнең) аерым категорияләреннән аны түләттермәскә хокуклы.

9. Башлангыч гомуми, төп гомуми һәм урта гомуми белемнең белем бирү программаларын тормышка ашыруга чыгымнарны, шулай ук дәүләт һәм муниципаль белем бирү оешмаларының күчемсез мөлкәтен тотуга чыгымнарны балаларны интернаты булган белем бирү оешмасында тоту өчен, андый оешмалардагы озайтылган көн төркемнәрендә балаларны карау һәм тәрбияләүне гамәлгә ашырган өчен  ата-ана түләвенә кертү рөхсәт ителми.

10. Озак дәвалануга мохтаҗ белем алучылар, сәламәтлек халәте буенча белем оешмаларына йөри алмый торган инвалид-балалар өчен  башлангыч гомуми, төп гомуми һәм урта гомуми белемнең белем бирү программалары буенча уку өйдә яки медицина оешмаларында оештырыла.

11. Дәүләт һәм муниципаль белем оешмаларының белем алучылары һәм (яки) аларның ата-анасы (законлы вәкилләре) белән башлангыч гомуми, төп гомуми һәм урта гомуми белемнең белем бирү программалары буенча өйдә яки медицина оешмаларында укуны оештыру өлешендә  мөнәсәбәтләрен рәсмиләштерү тәртибе Россия Федерациясе субъектының вәкаләтле дәүләт хакимияте органы норматив-хокукый акты белән билгеләнә.
12. Тәрбиянең, укытуның аерым шартларына мохтаҗ булган һәм махсус педагогик якын килү таләп итә торган девиант (иҗтимагый куркыныч) тәртипле белем алучылар өчен аларның башлангыч гомуми, төп гомуми һәм урта гомуми белем алуы максатларында,  Россия Федерациясе яки Россия Федерациясе субъектларының дәүләт хакимияте вәкаләтле органнары тарафыннан ачык һәм ябык типтагы махсус укыту-тәрбия учреждениеләре төзелә. Балигъ булмаган гражданнарны ачык һәм ябык типтагы махсус укыту-тәрбия учреждениеләренә җибәрү һәм аларның андый учреждениеләрдә булу тәртибе “Балигъ булмаганнарның күзәтүсезлеген һәм хокук бозуларын профилактикалау системасы нигезләре турында” 1999 елның 24 июнендәге 120-ФЗ номерлы Федераль закон белән билгеләнә.
67 статья. Төп гомуми белем бирү программалары буенча укуга кабул итүне оештыру.

1. Белем оешмаларында мәктәпкәчә белем алу балаларга ике ай тулгач башланырга мөмкин. Белем оешмаларында башлангыч гомуми белем алу, сәламәтлеге халәте буенча зыян китерә торган шартлар  булмаганда, балаларга алты яшь тә алты ай тулгач башлана, әмма аларга сигез яшь тулудан да соң түгел. Балаларның ата-аналары (законлы вәкилләре) гаризасы буенча белем оешмасының гамәлгә куючысы балаларны белем  оешмаларына башлангыч гомуми белемнең белем бирү программалары буенча укуга иртәрәк яки соңрак яшьтә дә кабул итүгә рөхсәт бирергә хокуклы.
2. Төп гомуми белем бирү программалары буенча укуга кабул итү кагыйдәләре тиешле баскычтагы гомуми белемне алырга хокукы булган барлык гражданнарны кабул итүне тәэмин итәргә тиеш, әгәр бу Федераль закон белән башкасы каралмаган булса.
3. Дәүләт һәм муниципаль белем оешмаларына төп гомуми белем бирү программалары буенча укыту өчен кабул итү кагыйдәләре тиешле баскычтагы гомуми белемне алырга хокукы булган һәм күрсәтелгән белем оешмасы беркетелгән территориядә яшәүче гражданнарны белем оешмасына кабул итүне тәэмин итәргә тиеш. 
4. Дәүләт яки муниципаль белем   оешмасына кабул итүдә бары тик анда буш урыннар булмау сәбәпле генә кире кагарга мөмкин, бу Федераль законның бу статьясындагы 5 һәм 6 өлешләр һәм 88 статьясы белән билгеләнгән очраклардан тыш. Дәүләт яки муниципаль белем оешмасына буш урыннар булмау очрагында баланың ата-анасы (законлы вәкилләре) аны башка гомуми белем бирү оешмасына урнаштыру мәсьәләсен хәл итү өчен турыдан-туры Россия Федерациясе субъекты башкарма хакимиятенең мәгариф өлкәсендә дәүләт идарәсен гамәлгә ашыручы органына, яки мәгариф өлкәсендә идарәне гамәлгә ашыручы җирле үзидарә  органына мөрәҗәгать итәләр.

5. Төп гомуми һәм урта гомуми белемне аерым уку предметларын тирәнтен өйрәнеп алу өчен яки профильле уку өчен дәүләт һәм муниципаль белем    оешмаларына кабул иткәндә я күчергәндә индивидуаль сайлап алуны оештыру Россия Федерациясе субъекты законнары белән билгеләнгән очракларда һәм тәртиптә рөхсәт ителә.
6. Гражданнарны төп гомуми һәм урта гомуми белемнең физик культура һәм спорт өлкәсендә өстәмә һөнәр алды белем бирү программалары белән интеграцияләнгән  белем бирү программаларын, яки сәнгать өлкәсендә урта һөнәри белемнең төп гомуми һәм урта гомуми белемнең белем бирү программалары белән интеграцияләнгән  белем бирү программаларын  тормышка ашыра торган белем  оешмаларына кабул иткәндә конкурс яки индивидуаль сайлап алуны оештыру  сәнгатьнең яки спортның аерым төре белән шөгыльләнүгә сәләтне бәяләү нигезендә, шулай ук спортның тиешле төре белән шөгыльләнүгә зарарлы каршылыклар булмаганда гамәлгә ашырыла. 
8 бүлек. Һөнәри белем
68 статья. Урта һөнәри белем

1.Урта һөнәри белем кешенең интеллектуаль, мәдәни һәм һөнәри үсеше мәсьәләләрен хәл итүгә юнәлтелә һәм җәмгыять һәм дәүләт мәнфәгатьләре нигезендә иҗтимагый файдалы эшчәнлекнең барлык юнәлешләре буенча квалификацияле эшчеләр яки урта звено хезмәткәрләре һәм белгечләре әзерләү, шулай ук шәхеснең белемне тирәнәйтү һәм киңәйтү  мәнфәгатьләрен канәгатьләндерү максатына ия.
2. Урта һөнәри белемнең белем бирү программаларын үзләштерүгә төп гомуми  яки урта гомуми белемнән түбән булмаган белемгә ия булган затлар кертелә, әгәр бу Федераль закон белән башкасы билгеләнмәгән булса.          

3. Урта һөнәри белемне төп гомуми белем базасында алу тиешле урта һөнәри белемнең белем бирү   программалары чикләрендә бер үк вакытта урта гомуми белем алып гамәлгә ашырыла. Бу очракта урта һөнәри белемнең төп гомуми белем базасында тормышка ашырыла торган белем бирү программалары урта гомуми белемнең һәм Урта һөнәри белемнең тиешле федераль дәүләт белем стандартлары таләпләре нигезендә, алына торган урта һөнәри белем һөнәре яки белгечлеген искә алып эшләнә.

4. Федераль бюджетның, Россия Федерациясе субъектлары  бюджетының,  һәм (яки) җирле   бюджетларның бюджет ассигнованиеләре исәбеннән урта һөнәри белемнең белем бирү программалары буенча укырга алу һәркем өчен мөмкин булып тора, әгәр бу өлеш белән башкасы билгеләнмәгән булса. Укырга керүчеләрдән иҗади сәләтләр, физик һәм (яки) психологик сыйфатлар булуны таләп итә торган һөнәрләр һәм белгечлекләр буенча урта һөнәри белемнең белем бирү   программалары буенча укырга кабул иткәндә, бу Федераль закон белән билгеләнгән тәртиптә кабул итү сынаулары уздырыла. Керүчеләр саны финанс тәэмин итү федераль бюджетның, Россия Федерациясе субъектлары  бюджетының,  һәм (яисә) җирле   бюджетларның бюджет ассигнованиеләре исәбеннән башкарыла торган урыннар саныннан күбрәк булган очракта,   белем   оешмасы тарафыннан урта һөнәри белемнең белем бирү   программалары буенча укырга кабул иткәндә, укырга керүчеләрнең төп гомуми яки урта гомуми белемнең белем бирү   программаларын үзләштерүенең укырга керүчеләр тарафыннан  тапшырылган  белем турында документларда күрсәтелгән нәтиҗәләре  исәпкә алына.

5. Урта звено белгечләр әзерләү программалары буенча урта һөнәри белемне квалификацияле эшче яки хезмәткәр квалификациясе бирелгән урта һөнәри белем турында дипломы булган затлар тарафыннан беренче тапкыр алу икенче яки аннан соңгы  урта һөнәри белемне кабат алу саналмый.
6. Урта гомуми белеме булмаган урта һөнәри белемнең белем бирү   программалары буенча белем алучылар урта гомуми белемнең белем бирү   программаларын үзләштерүне төгәлли торган дәүләт йомгаклау аттестациясен узарга хокуклы, һәм уңышлы узган очракта аларга урта гомуми белем турында аттестат бирелә. Күрсәтелгән белем алучылар дәүләт йомгаклау аттестациясен түләүсез узалар.  
69 статья. Югары белем

1. Югары белем җәмгыять һәм дәүләт мәнфәгатьләре нигезендә иҗтимагый файдалы эшчәнлекнең барлык юнәлешләре буенча югары квалификацияле кадрлар әзерләү, шәхеснең интеллектуаль, мәдәни һәм әхлакый үсеш,  белемне тирәнәйтү һәм киңәйтү, фәнни-педагогик квалификациягә  мәнфәгатьләрен канәгатьләндерү максатына ия.

2. Бакалавриат программаларын яки белгечлек алу программаларын үзләштерүгә урта гомуми белеме булган затлар кертелә.

3. Магистратура программаларын үзләштерүгә һәртөрле баскыч югары белеме булган затлар кертелә.

4. Аспирантурада (адъюнктурада) фәнни-педагогик кадрлар әзерләү программаларын, ординатура программаларын, ассистентура-стажировка программаларын үзләштерүгә югары белемнән (белгечлек алу яки магистратура) түбән булмаган белемле затлар кертелә.

5. Югары белемнең белем бирү   программалары буенча укырга кабул итү конкурс нигезендә бакалавриат программалары, белгечлек алу программалары, магистратура программалары, аспирантурада (адъюнктурада) фәнни-педагогик кадрлар әзерләү программалары, ординатура программалары, шулай ук ассистентура-стажировка программалары буенча аерым гамәлгә ашырыла, әгәр бу Федераль закон белән башкасы каралмаган булса.

6. Магистратура программалары, аспирантурада (адъюнктурада) фәнни-педагогик кадрлар әзерләү программалары, ординатура программалары, шулай ук ассистентура-стажировка программалары буенча укырга кабул итү  мәгариф оешмасы тарафыннан мөстәкыйль үткәрелә торган кабул итү сынаулары нәтиҗәсе буенча гамәлгә ашырыла.

7. Югары белемнең   белем бирү   программалары буенча укырга керүчеләр үзләренең нәтиҗәләре бу  мәгариф оешмалары тарафыннан бу Федераль законның 55 статьясының 8 өлешендә билгеләнгән тәртип нигезендә исәпкә алына торган индивидуаль  казанышлары турында мәгълүматлар бирергә хокуклы. 

8.  Федераль бюджетның, Россия Федерациясе субъектлары  бюджетының,  һәм җирле   бюджетларның бюджет ассигнованиеләре исәбеннән уку икенче яки аннан соңгы югары белем алу булып югары белемнең түбәндәге белем бирү   программалары буенча санала:

1) бакалавриат программалары яки белгечлек алу программалары буенча – бакалавр дипломы, белгеч дипломы яки магистр дипломы булган затлар тарафыннан;

2) магистратура  программалары буенча – белгеч дипломы яки магистр дипломы булган затлар тарафыннан;

3) ординатура яки ассистентура-стажировка программалары буенча – ординатура тәмамлау яки ассистентура-стажировка тәмамлау турында дипломы булган затлар тарафыннан;

4) фәнни-педагогик кадрлар әзерләү программалары буенча – аспирантура (адъюнктура) тәмамлау турында дипломы булган яки фәннәр кандидаты дипломы булган затлар тарафыннан.

70 статья.  Бакалавриат программалары һәм белгечлек алу программалары буенча укырга кабул итүне оештыруга гомуми таләпләр
1. Бакалавриат программалары һәм белгечлек алу программалары буенча укырга кабул итү бердәм дәүләт имтиханы нәтиҗәләре буенча үткәрелә, әгәр бу Федераль закон белән башкасы каралмаган булса.

2. Бердәм дәүләт имтиханы нәтиҗәләре, бакалавриат программалары һәм белгечлек алу программалары буенча кабул иткәндә, андый нәтиҗәләрне алганнан соң килә торган дүрт ел дәвамында гамәлдә була.

3. Укырга кабул итү, шул исәптән максатчан кабул итү үткәрелә торган белгечлек яки әзерлек юнәлешләренә тиешле  гомумбелем предметлары буенча бердәм дәүләт имтиханы балларының минималь   саны  югары белем мәгариф оешмасы тарафыннан билгеләнә, әгәр  бердәм дәүләт имтиханы балларының минималь  саны  андый мәгариф оешмасының гамәлгә куючысы тарафыннан билгеләнмәгән булса.
4. Бердәм дәүләт имтиханы балларының бу статьяның 3 өлеше нигезендә билгеләнә торган минималь  саны бакалавриат программалары һәм белгечлек алу программалары буенча укырга керү өчен кирәкле һәм башкарма хакимиятнең мәгариф өлкәсендә   контроль һәм күзәтчелек функцияләрен гамәлгә ашыручы федераль органы тарафыннан билгеләнгән бердәм дәүләт имтиханы баллары саныннан кимрәк була алмый.   

5. Чит ил гражданнарына югары белем мәгариф оешмаларына бакалавриат программалары һәм белгечлек алу программалары буенча укырга  андый мәгариф оешмалары тарафыннан уздырыла торган кабул итү сынаулары нәтиҗәләре буенча кабул ителү хокукы бирелә.

6.  Бакалавриат программалары һәм белгечлек алу программалары буенча укырга урта һөнәри яки югары белеме булган затларны кабул итү формасы һәм исемлеге  югары белем мәгариф оешмасы тарафыннан билгеләнә торган кабул итү сынаулары нәтиҗәләре буенча үткәрелә.
7. Укырга керә торган затлардан аерым иҗади сәләтләр, физик һәм (яки) психологик сыйфатлар булуны таләп итә торган белгечлекләр һәм (яки) әзерлек юнәлешләре буенча бакалавриат программалары һәм белгечлек алу программалары буенча укырга кабул иткәндә, күрсәтелгән мәгариф  оешмалары бердәм дәүләт имтиханы үткәрелми торган предметлар буенча нәтиҗәләре конкурс үткәргәндә бердәм дәүләт имтиханы нәтиҗәләре белән беррәттән исәпкә алына торган иҗади һәм (яки) һөнәри юнәлештәге өстәмә кабул итү сынаулары үткәрергә хокуклы. Федераль бюджетның, Россия Федерациясе субъектлары  бюджетының,  һәм җирле   бюджетларның бюджет ассигнованиеләре исәбеннән бакалавриат программалары һәм белгечлек алу программалары буенча укырга кабул иткәндә иҗади һәм (яки) һөнәри юнәлештәге өстәмә кабул итү сынаулары үткәрелергә мөмкин булган белгечлекләр һәм (яки) әзерлек юнәлешләре исемлеге Россия Федерациясе Хөкүмәте тарафыннан билгеләнгән тәртиптә раслана.
8. Югары белем Мәгариф оешмаларына бакалавриат программалары һәм белгечлек алу программалары буенча укырга кабул иткәндә профильле юнәлештәге өстәмә кабул итү сынаулары үткәрү хокукы бирелергә мөмкин. Андый мәгариф оешмаларының, андый оешмаларга профильле юнәлештәге өстәмә кабул итү сынаулары үткәрү хокукы бирелә торган белгечлекләр һәм (яки) әзерлек юнәлешләренең исемлеге андый югары белем Мәгариф оешмалары тәкъдимнәре нигезендә формалаштырыла. Андый оешмаларны профильле юнәлештәге өстәмә кабул итү сынаулары үткәрү мөмкин булган белгечлекләр һәм (яки) әзерлек юнәлешләрен сайлау тәртибе, критерийлары, исемлеге Россия Федерациясе Хөкүмәте тарафыннан раслана.
9. М.В.Ломоносов исемендәге Мәскәү дәүләт университеты һәм Санкт-Петербург дәүләт университеты  бакалавриат программалары һәм белгечлек алу программалары буенча укырга кабул иткәндә, М.В.Ломоносов исемендәге Мәскәү дәүләт университеты һәм Санкт-Петербург дәүләт университеты тарафыннан билгеләнә торган белгечлекләр һәм (яки) әзерлек юнәлешләре буенча профильле юнәлештәге өстәмә кабул итү сынаулары үткәрү хокуклы.
10. Анда уку дәүләт хезмәтенә керү белән һәм гражданнарда дәүләт сере санала торган мәгълүматларга керү мөмкинлеге булу белән бәйле булган федераль дәүләт югары белем мәгариф оешмаларына кабул итү тәртибе һәм өстәмә кабул итү сынаулары исемлеге башкарма хакимиятнең гамәлгә куючы функцияләре йөкләнгән федераль органы тарафыннан билгеләнә. 
71 статья. Бакалавриат программалары һәм белгечлек алу программалары буенча укырга кабул иткәндә аерым хокуклар  
1.Дәүләт аккредитациясе булган бакалавриат программалары һәм белгечлек алу программалары буенча укырга кабул иткәндә гражданнарга аерым хокуклар бирелергә мөмкин:

1) кабул итү сынауларыннан тыш кабул ителү;

2) кабул итү сынауларын уңышлы узганда, билгеләнгән квота чикләрендә кабул ителү;

3)  кабул итү сынауларын уңышлы узу шартында һәм башка тигез шартларда кабул ителүгә өстенлекле хокук;

4) федераль дәүләт югары белем мәгариф оешмаларының әзерлек бүлекләренә федераль бюджетның  бюджет ассигнованиеләре исәбеннән уку өчен кабул ителү;

5) бу статья белән билгеләнгән бүтән аерым хокуклар.
2. Бакалавриат программалары һәм белгечлек алу программалары буенча укырга кабул иткәндә аерым хокуклар бирелә торган гражданнар исемлеге, шулай ук аерым хокуклар бирү тәртибе һәм нигезләмәләре бу статья белән билгеләнә, әгәр бу Федераль закон белән башкасы билгеләнмәгән булса. Хәрби һөнәри белем бирү программалары буенча һәм (яки) дәүләт сере булып торган мәгълүматларны эченә алган белем бирү программалары буенча укырга кабул иткәндә, бу статьяның 1 өлешендәге 3 һәм 4 пунктларында каралган аерым хокуклар бирелергә мөмкин булган гражданнарның башка категорияләре  башкарма хакимиятнең Россия Федерациясе Хөкүмәте тарафыннан вәкаләтләнгән федераль органнары тарафыннан билгеләнә.  

3.Федераль бюджетның, Россия Федерациясе субъектлары  бюджетларының,  һәм җирле   бюджетларның бюджет ассигнованиеләре исәбеннән бакалавриат программалары һәм белгечлек алу программалары буенча укырга кабул иткәндә,  гражданнар аларга бирелгән һәм бу статьяның 1 өлешендәге 1 һәм 2 пунктларында күрсәтелгән аерым хокуклардан  үзләренең сайлавы буенча бер югары белем мәгариф оешмасына  югары белемнең дәүләт аккредитациясе булган бер белем бирү программасы буенча алу турында гариза язып файдалана алалар. Федераль дәүләт югары белем мәгариф оешмаларының әзерлек бүлекләренә кабул ителүгә хокуктан граждан бер тапкыр файдалана ала
4. Бу статьяның 1 өлеше нигезендә кабул итү сынауларыннан тыш кабул ителүгә хокукка ия:

1) мәктәп укучыларының бөтенроссия олимпиадасының йомгаклау этабы җиңүчеләре һәм призерлары, гомумбелем предметлары буенча халыкара олимпиадаларда катнашкан һәм башкарма хакимиятнең мәгариф өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы тарафыннан билгеләнгән тәртиптә тупланган Россия Федерациясе җыелма командасы әгъзалары, мәктәп укучыларының Бөтенроссия олимпиадасы яки халыкара олимпиада профиленә туры килә торган белгечлекләр һәм (яки) әзерлек юнәлешләре буенча. Күрсәтелгән олимпиадалар профильләренең белгечлекләргә һәм (яки) әзерлек юнәлешләренә туры килүе мәгариф оешмасы тарафыннан билгеләнә;
2) Олимпия уеннары, Паралимпия уеннары һәм Сурдлимпия уеннары чемпионнары һәм призерлары, дөнья чемпионнары, Европа чемпионнары, Олимпия уеннары, Паралимпия уеннары һәм Сурдлимпия уеннары программаларына кертелгән спорт төрләре буенча дөнья беренчелегендә, Европа беренчелегендә беренче урын яулаган затлар, физик культура һәм спорт өлкәсендә белгечлекләр һәм әзерлек юнәлешләре буенча.
5. Федераль бюджетның, Россия Федерациясе субъектлары  бюджетларының,  һәм җирле   бюджетларның бюджет ассигнованиеләре исәбеннән бакалавриат программалары һәм белгечлек алу программалары буенча укырга билгеләнгән квота чикләрендә кабул ителү хокукына медик-социаль экспертиза федераль учреждениесенең бәяләмәсе буенча тиешле мәгариф оешмаларында укуга сәламәтлеккә зыянлы каршылык булмаганда инвалид-балалар, I һәм II төркем инвалидлар, балачактан инвалидлар, хәрби хезмәт үтү чорында алган хәрби җәрәхәт яки авыру нәтиҗәсендә инвалидлар ия.
6. Федераль бюджетның, Россия Федерациясе субъектлары  бюджетларының,  һәм җирле   бюджетларның бюджет ассигнованиеләре исәбеннән бакалавриат программалары һәм белгечлек алу программалары буенча югары белем алу өчен кабул итү квотасы мәгариф оешмасы тарафыннан һәр елны андый оешмага чираттагы елга бүлеп бирелгән Федераль бюджетның, Россия Федерациясе субъектлары  бюджетларының,  һәм җирле   бюджетларның бюджет ассигнованиеләре исәбеннән белем алучы гражданнар кабул итүнең контроль саннарының гомуми күләменең ун процентыннан ким булмаган күләмдә билгеләнә.
7. Федераль дәүләт югары белем мәгариф оешмаларының әзерлек бүлекләренә федераль бюджетның  бюджет ассигнованиеләре исәбеннән укырга кабул ителү хокукына ия:

1) ятим-балалар һәм ата-ана тәрбиясеннән мәхрүм калган балалар, шулай ук ятим-балалар һәм ата-ана тәрбиясеннән мәхрүм калган балалардан булган затлар;

2) медик-социаль экспертиза федераль учреждениесенең бәяләмәсе буенча тиешле мәгариф оешмаларында укуга сәламәтлеккә зыянлы каршылык булмаганда инвалид-балалар, I һәм II төркем инвалидлар;

3) ата-анасының берсе генә булган - I төркем инвалид булган егерме яшькә кадәр гражданнар, әгәр гаиләнең җан башына кереме күрсәтелгән гражданнарның Россия Федерациясе субъектында яшәү урыны буенча билгеләнгән яшәү минимумыннан түбәнрәк булса; 
4) Чернобыль АЭС һәлакәте нәтиҗәсендә радиация йогынтысына дучар булган һәм аларга “Чернобыль АЭС һәлакәте нәтиҗәсендә радиация тәэсиренә дучар булган гражданнарны социаль яклау турында” 1991 елның 15 маендагы 1244-I номерлы Федераль закон тәэсире гамәлдә булган гражданнар;

5)  хәрби хезмәт бурычларын үтәгәндә һәлак булган яки  хәрби хезмәт бурычларын үтәгәндә, шул исәптән террористларга каршы операцияләр һәм (яки) терроризм белән көрәш буенча башка чаралар үткәрүдә катнашканда алган имгәнү (яралану, җәрәхәт, контузия) яки авыру нәтиҗәсендә үлгән хәрбиләрнең балалары;  
6) үлгән (һәлак булган) Советлар Союзы Геройларының, Россия Федерациясе Геройларының һәм Дан орденының тулы кавалерларының балалары;
7) хезмәт бурычларын үтәгәндә алган имгәнү яки сәламәтлеккә башка зарар нәтиҗәсендә яки күрсәтелгән учреждениеләрдә һәм органнарда  хезмәт итү чорында алар тарафыннан алынган авыру нәтиҗәсендә һәлак булган (үлгән) эчке эшләр органнары, җинаять-җәза үтәү системасы учреждениеләре һәм органнары, Дәүләт янгынга каршы хезмәтенең федераль янгынга каршы хезмәте, наркотик чаралар һәм психотроп матдәләр әйләнешенә контроль буенча органнар, таможня органнары хезмәткәрләренең балалары һәм алар тәрбиясендә булган балалар;

8) прокуратура органнарында хезмәт бурычларын үтәгәндә яки алган имгәнү яки сәламәтлеккә башка зарар нәтиҗәсендә яки аларның хезмәт эшчәнлеге белән бәйле рәвештә сәламәтлегенә зыян килгәннән соң эштән азат ителгәч һәлак булган (үлгән) прокурор хезмәткәрләрнең балалары;

9) контракт буенча хәрби хезмәт уза торган һәм контракт буенча хәрби хезмәтенең өзлексез дәвамлылыгы өч елдан ким булмаган хәрбиләр, шулай ук чакырылу буенча хәрби хезмәт узган һәм укырга командирларының гражданнарга федераль закон тарафыннан башкарма хакимиятнең анда хәрби хезмәт каралган федераль органы тарафыннан билгеләнгән тәртиптә бирелә торган рекомендациясе буенча укырга керүчеләр;

10) Россия Федерациясе Кораллы Көчләрендә, башка гаскәрләрдә, хәрби формированиеләрдә һәм органнарда хәрби вазыйфаларда  контракт буенча өч елдан ким булмаган вакытта хәрби хезмәт узган һәм хәрби хезмәттән “Хәрби бурычлар һәм хәрби хезмәт турында” 1998 елның 28 мартындагы 53 номерлы Федераль законның 51 cтатьясы 1 пунктының “б”- “г”  пунктчалары, 2 пунктының “а” пунктчасы, 3 пунктының “а”- “в”  пунктчалары белән каралган нигезләрдә азат ителгән  гражданнар;  
11) сугыш ветераннары, сугышчан хәрәкәтләрдә катнашучылар, шулай ук “Ветераннар турында” 1995 елның 12 январендагы  5 номерлы Федераль законның 3 статьясы 1 пунктының 1 - 4 пунктчаларында күрсәтелгән затлардан сугышчан хәрәкәтләр ветераннары;
12) атмосферада атом-төш коралын, сугышчан радиоактив матдәләрне, җир астында атом-төш коралын сынауда, андый кораллар  һәм сугышчан радиоактив матдәләр кулланылган өйрәнүләрдә күрсәтелгән сынауларның һәм өйрәнүләрнең фактик тукталу датасына кадәр турыдан-туры катнашкан гражданнар, су өсте һәм су асты корабльләренең атом-төш җайланмаларында һәм башка хәрби объектларда радиация аварияләрен ликвидацияләүдә турыдан-туры катнашучылар, радиоактив матдәләрне җыю һәм күмү буенча эшләрне үткәрү һәм тәэмин итүдә турыдан-туры катнашучылар; шулай ук бу аварияләрнең нәтиҗәләрен ликвидацияләүдә турыдан-туры катнашучылар (хәрбиләр һәм Россия Федерациясе Кораллы Көчләренең ирекле ялланучылар составыннан булган затлар, Россия Федерациясе Эчке эшләр министрлыгы эчке гаскәрләре хәрби хезмәткәрләре, тимер юл гаскәрләрендә һәм башка хәрби формированиеләрдә хезмәт узган затлар, Россия Федерациясе эчке эшләр органнары һәм Дәүләт янгынга каршы хезмәтенең федераль янгынга каршы хезмәт хезмәткәрләре),  
13) Чечен Республикасында кораллы конфликт шартларында һәм аңа якындагы кораллы конфликт зонасына кертелгән территорияләрдә бурычлар үтәгән хәрби хезмәткәрләр,  шул исәптән Россия Федерациясе Эчке эшләр министрлыгының эчке гаскәрләре хәрби хезмәткәрләре, Россия Федерациясе Эчке эшләр министрлыгы органнары, җинаять-җәза системасы, Дәүләт янгынга каршы хезмәтенең федераль янгынга каршы хезмәте хезмәткәрләре һәм Төньяк Кавказ регионы территориясендә контртеррористлык операцияләре барышында бурычлар үтәгән күрсәтелгән хәрби хезмәткәрләр.
8. Бу статьяның 7 өлешендә күрсәтелгән затлар аларның урта гомуми белеме булган очракта федераль дәүләт югары белем мәгариф оешмаларының әзерлек бүлекләренә бу Федераль законның 55 статьясы 8 өлеше белән каралган тәртип нигезендә кабул ителәләр. Андый затларның укуы федераль бюджетның бюджет ассигнованиеләре исәбеннән гамәлгә ашырыла, әгәр алар  күрсәтелгән әзерлек бүлекләрендә беренче тапкыр укыса. Әзерлек бүлекләрендә уку бу өлеш нигезендә федераль бюджетның бюджет ассигнованиеләре исәбеннән гамәлгә ашырыла торган  федераль дәүләт югары белем мәгариф оешмаларын сайлап алу тәртибе һәм федераль дәүләт югары белем мәгариф оешмаларының бу тәртип нигезендә карала торган исемлеге башкарма хакимиятнең мәгариф өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы тарафыннан билгеләнә. Дәүләт заказы кысаларында федераль бюджетның бюджет ассигнованиеләре исәбеннән федераль дәүләт югары белем мәгариф оешмаларының әзерлек бүлекләрендә көндезге уку формасында белем алучыларга стипендия түләнә. 

9. Мәгариф оешмасына кабул итү сынауларын уңышлы узу шартында һәм башка тигез шартларда бакалавриат программалары һәм белгечлек алу программалары буенча укырга кабул ителүгә өстенлекле хокук бу статьяның 7 өлешендә күрсәтелгән затларга бирелә.

10. Федераль органнар карамагында торучы югары белем мәгариф оешмаларына кабул итү сынауларын уңышлы узу шартында һәм башка тигез шартларда кабул ителүгә өстенлекле хокук шулай ук Федераль органнар карамагында торучы һәм максаты балигъ булмаган белем алучыларны хәрби яки башка дәүләт хезмәтенә әзерләү булган өстәмә белем бирү программаларын тормышка ашыручы гомуми белем оешмаларының, һөнәри белем оешмаларының укуны тәмамлаучыларына да бирелә.
 11. Хәрби һөнәри оешмаларга һәм хәрби югары белем мәгариф оешмаларына кабул итү сынауларын уңышлы узу шартында һәм башка тигез шартларда кабул ителүгә өстенлекле хокук контракт буенча хәрби хезмәт уза торган һәм хәрби хезмәтенең гомуми дәвамлылыгы егерме ел һәм артыграк булган гражданнарның балаларына, хәрби хезмәттән хәрби хезмәттә булуның  яшь чиге җитеп, сәламәтлек хәле буенча яки оештыру – штат чаралары белән бәйле рәвештә азат ителгән һәм хәрби хезмәтенең гомуми дәвамлылыгы егерме ел һәм артыграк булган гражданнарның балаларына бирелә.
12. Башкарма хакимиятнең мәгариф өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы тарафыннан билгеләнгән тәртиптә уздырыла торган мәктәп укучылары олимпиадалары җиңүчеләренә һәм призерларына югары белем мәгариф оешмаларына мәктәп укучылары олимпиадасының профиленә туры килә торган белгечлекләр һәм (яки) әзерлек юнәлешләре буенча бакалавриат һәм белгечлек алу программалары буенча кабул иткәндә, башкарма хакимиятнең федераль органы  тарафыннан билгеләнгән тәртиптә түбәндәге аерым хокуклар бирелә:

1) мәктәп укучылары олимпиадасының профиленә туры килә торган белгечлекләр һәм (яки) әзерлек юнәлешләре буенча бакалавриат һәм белгечлек алу программалары буенча укырга кабул итү сынауларыннан тыш кабул ителү;
2) мәктәп укучылары олимпиадасының профиленә туры килә торган гомумбелем предметы буенча бердәм дәүләт имтиханыннан максималь  балл алган затларга яки бу Федераль законның 70 статьясының 7 һәм 8 өлешләре белән каралган профильле, иҗади  һәм (яки) һөнәри юнәлештәге өстәмә керү сынауларын уңышлы үткән затларга тиңләнү.
72 статья. Югары белемдә белем бирү һәм фәнни (фәнни-тикшеренү) эшчәнлекнең интеграция формалары.

1. Югары белемдә белем бирү һәм фәнни (фәнни-тикшеренү эшчәнлекнең интеграция максаты булып фәнни тикшеренүләрне кадрлар белән тәэмин итү, югары белемнең белем бирү программалары буенча белем алучыларны әзерләү сыйфатын күтәрү, белем алучыларны фәнни хезмәткәрләр җитәкчелегендә фәнни тикшеренүләр үткәрүгә җәлеп итү, белем бирү эшчәнлегендә яңа белемнәр һәм фән һәм техника казанышларын куллану тора.  

2. Югары белемдә белем бирү һәм фәнни (фәнни-тикшеренү) эшчәнлекнең интеграция төрле формаларда гамәлгә ашырылырга мөмкин, шул исәптән түбәндәге формаларда:

1) югары белемнең белем бирү программаларын тормышка ашыра торган мәгариф оешмалары тарафыннан фәнни тикшеренүләрне һәм эксперименталь эшләрне грантлар яки башка финанс тәэмин итү чыганаклары исәбеннән үткәрү;

2)  югары белемнең белем бирү программаларын тормышка ашыра торган мәгариф оешмалары тарафыннан фәнни оешмаларның һәм фәнни (фәнни-тикшеренү) эшчәнлекне гамәлгә ашыра торган башка оешмаларның хезмәткәрләрен, шулай ук фәнни оешмалар һәм фәнни (фәнни-тикшеренү) эшчәнлекне гамәлгә ашыра торган башка оешмалар тарафыннан югары белемнең бирү программаларын тормышка ашыра торган мәгариф оешмалары хезмәткәрләрен килешү нигезендә белем бирү һәм фәнни (фәнни-тикшеренү) эшчәнлектә катнашу өчен җәлеп итү;
3) югары белемнең белем бирү программаларын тормышка ашыра торган мәгариф оешмалары фәнни оешмалар һәм фәнни (фәнни-тикшеренү) эшчәнлекне гамәлгә ашыра торган башка оешмалар тарафыннан уртак фән-мәгариф проектларын, фәнни тикшеренүләрне һәм эксперименталь эшләрне, шулай ук башка уртак чараларны гамәлгә ашыру;

4) югары белемнең белем бирү программаларын тормышка ашыра торган мәгариф оешмаларында фәнни оешмалар һәм фәнни (фәнни-тикшеренү) эшчәнлекне гамәлгә ашыра торган башка оешмалар тарафыннан, башкарма хакимиятнең мәгариф өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы тарафыннан билгеләнгән тәртиптә, фәнни (фәнни-тикшеренү) һәм (яки) фәнни-техник эшчәнлекне гамәлгә ашыра торган лабораторияләр төзү;
5) югары белемнең белем бирү программаларын тормышка ашыра торган мәгариф оешмалары тарафыннан фәнни оешмаларда һәм фәнни (фәнни-тикшеренү) эшчәнлекне гамәлгә ашыра торган башка оешмаларда, башкарма хакимиятнең мәгариф өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы тарафыннан билгеләнгән тәртиптә, белем бирү эшчәнлеген гамәлгә ашыра торган кафедралар төзү.

9  бүлек. Һөнәри укыту
73 статья. Һөнәри укытуны оештыру

1. Һөнәри укыту төрле яшьтәге затлар тарафыннан һөнәри компетенцияләр алуга, шул исәптән конкрет җиһаз, технологияләр, аппарат-программа һәм башка һөнәри чаралар белән эшләү өчен, күрсәтелгән затлар тарафыннан, белем баскычын үзгәртмичә, квалификация разрядлары, эшче һөнәре яки хезмәткәр вазыйфасы буенча класслар, категорияләр алуга юнәлтелә.

2. Эшче һөнәрләре яки хезмәткәр вазыйфалары буенча һөнәри әзерлек программалары буенча һөнәри укыту дигәндә элек эшче һөнәре яки хезмәткәр вазыйфасы булмаган затларны һөнәри укыту күздә тотыла.

3. Эшче һәм хезмәткәрләрне яңадан укыту программалары буенча һөнәри укыту дигәндә, эшче һөнәренә, эшче һөнәрләренә яки хезмәткәр вазифасына, хезмәткәр вазифаларына инде ия булган затларны производство, һөнәри эшчәнлек төре  мәнфәгатьләрен искә алып,  яңа эшче һөнәре яки яңа хезмәткәр вазыйфасы алу максатларында һөнәри укыту күздә тотыла.
4. Эшчеләр һәм хезмәткәрләрнең квалификациясен күтәрү программалары буенча һөнәри укыту дигәндә, эшче һөнәренә, эшче һөнәрләренә яки хезмәткәр вазыйфасына, хезмәткәр вазыйфаларына инде ия булган затларны  булган эшче һөнәре яки хезмәткәр вазыйфасы буенча, һөнәри белемнәрне, осталык һәм күнекмәләрне эзлекле камилләштерү максатларында, белем баскычын күтәрмичә һөнәри укыту күздә тотыла.
5.Эшче һөнәрләре, хезмәткәр вазыйфалары буенча һөнәри әзерлек программалары буенча һөнәри укыту урта гомуми белемнең белем бирү программаларын, урта һөнәри белемнең белем бирү программаларын үзләштерү чикләрендә, шулай ук федераль законнар белән каралган башка очракларда түләүсез бирелә.
6. Һөнәри укыту белем бирү эшчәнлеген гамәлгә ашыра торган оешмаларда гамәлгә ашырыла, шул исәптән һөнәри квалификация укыту үзәкләрендә һәм җитештерүдә, шулай ук үзбелем формасында. Һөнәри квалификация укыту үзәкләре граждан законнары белән каралган юридик затларның төрле оештыру-хокукый формаларында яки юридик затларның структур бүлекчәләре сыйфатында төзелергә мөмкин.

7. Һөнәри укыту гамәлгә ашырыла торган эшче һөнәрләренең, хезмәткәр вазыйфаларының исемлеге, тиешле эшче һөнәрләре, хезмәткәр вазыйфалары буенча бирелә торган квалификацияне күрсәтеп, башкарма хакимиятнең мәгариф өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы тарафыннан раслана.

8. Һөнәри укытуның дәвамлылыгы һөнәри укытуның билгеләнгән квалификация таләпләре (һөнәри стандартлар) нигезендә белем бирү эшчәнлеген гамәлгә ашыра торган оешма тарафыннан эшләнә һәм раслана торган  конкрет программасы белән билгеләнә, әгәр Россия Федерациясе законнары белән башкасы билгеләнмәгән булса.

9. Халыкара автомобиль ташулары өлкәсендә һөнәри укытуның типлаштырылган программалары башкарма хакимиятнең транспорт өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы тарафыннан раслана.

74 статья. Квалификация имтиханы

1.Һөнәри уку квалификация имтиханы формасында йомгаклау аттестациясе белән тәмамлана.
2. Квалификация имтиханы белем бирү эшчәнлеген гамәлгә ашыра торган оешма тарафыннан алган белемнәрнең, осталык һәм күнекмәләрнең һөнәри укыту программасына туры килүен билгеләү һәм шул нигездә һөнәри укытуны узган затларга тиешле эшче һөнәрләре, хезмәткәр вазыйфалары буенча квалификация разрядлары, класслары, категорияләре билгеләү өчен үткәрелә.

3. Квалификация имтиханы, һөнәри укытуның төренә бәйсез рәвештә,  практик квалификация эшен һәм тиешле эшче һөнәрләре, хезмәткәр вазыйфалары буенча квалификация белешмәлекләрендә һәм (яки) һөнәр стандартларында күрсәтелгән квалификация таләпләре чикләрендә теоретик белемнәрне тикшерүне үз эченә ала. 
10 үлек. Өстәмә белем

75 статья.   Балаларның һәм олыларның өстәмә белеме
1.Балаларның һәм олыларның өстәмә белеме балаларның һәм олыларның иҗади сәләтләрен формалаштыруга һәм үстерүгә, аларның интеллектуаль, әхлакый һәм физик камилләшүгә ихтыяҗларын канәгатьләндерүгә, сәламәт һәм имин тормыш рәвеше культурасы формалаштыруга, сәламәтлек ныгытуга, шулай ук аларның буш вакытын оештыруга юнәлтелә. Балаларның өстәмә белеме аларның җәмгыятьтә яшәүгә адаптациясен, һөнәри ориентациясен, шулай ук күренекле  сәләтләр күрсәткән балаларны ачыклау һәм ярдәм күрсәтүне тәэмин итә. Балалар өчен өстәмә гомумбелем программалары балаларның яшь һәм индивидуаль үзенчәлекләрен исәпкә алырга тиеш.
2. Өстәмә гомумбелем программалары гомумүстерелешле һәм һөнәр алды программаларына бүленә. Өстәмә гомумүстерелешле программалар балалар өчен дә, олылар өчен дә тормышка ашырыла. Сәнгать, физик культура һәм спорт өлкәсендә һөнәр алды программалары балалар өчен тормышка ашырыла.
3. Өстәмә гомумбелем программаларын үзләштерүгә теләгән затлар белем баскычына таләпләр куймыйча кертелә, әгәр тормышка ашырыла торган белем бирү программасы үзенчәлекләре белән бүтән шарт куелмаса.

4.  Өстәмә гомумбелем программаларының эчтәлеге һәм алар буенча уку сроклары  белем бирү эшчәнлеген гамәлгә ашыра торган оешма тарафыннан эшләнгән һәм расланган белем бирү программасы белән билгеләнә. Өстәмә  һөнәр алды программаларының эчтәлеге белем бирү эшчәнлеген гамәлгә ашыра торган оешма тарафыннан эшләнгән һәм расланган белем бирү программасы белән федераль дәүләт таләпләре нигезендә билгеләнә.
5. Өстәмә  һөнәр алды программаларын тормышка ашыру үзенчәлекләре бу Федераль законның   83 статьясының 3-7 өлешләре һәм 84 статьясының 4-5 өлешләре нигезендә билгеләнә.

76 статья.  Өстәмә һөнәри белем

1. Өстәмә һөнәри белем кешенең белем һәм һөнәр ихтыяҗларын канәгатьләндерүгә, һөнәри үсешенә, аның квалификациясенең һөнәри эшчәнлекнең һәм социаль тирәлекнең үзгәреп торган шартларына туры килүен тәэмин итүгә юнәлтелә.

2. Өстәмә һөнәри белем бирү өстәмә һөнәри программаларны (квалификация күтәрү программаларын һәм һөнәри яңадан әзерләү программаларын) тормышка ашыру юлы белән гамәлгә ашырыла.
3. Өстәмә һөнәри программаларны үзләштерүгә кертеләләр:
1) урта һөнәри белеме һәм (яки) югары белеме булган затлар;

2) урта һөнәри белем һәм (яки) югары белем ала торган затлар.

4. Квалификация күтәрү программасы һөнәри эшчәнлек өчен кирәкле камилләшүгә һәм (яки) яңа компетенция алуга һәм булган квалификация кысаларында һөнәри баскычны күтәрүгә юнәлтелгән. 

5. Һөнәри яңадан әзерләү программасы һөнәри эшчәнлекнең яңа төрен башкару өчен кирәкле компетенция алуга,  яңа квалификация алуга юнәлтелгән.

6.  Өстәмә һөнәри программа эчтәлеге, өстәмә һөнәри белем аларның инициативасы буенча гамәлгә ашырыла торган затның, оешманың ихтыяҗларын искә алып, белем бирү эшчәнлеген гамәлгә ашыра торган оешма тарафыннан эшләнгән һәм расланган белем бирү программасы белән билгеләнә, әгәр бу Федераль закон һәм башка  федераль законнар белән башкасы билгеләнмәгән булса.   

7. Халыкара автомобиль ташулары өлкәсендә типлаштырылган  өстәмә һөнәри программалар башкарма хакимиятнең транспорт өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы тарафыннан раслана.

8. Үз эченә дәүләт сере булган мәгълүматлар алган өстәмә һөнәри программаларны һәм мәгълүмат иминлеге өлкәсендә өстәмә һөнәри программаларны эшләү тәртибе башкарма хакимиятнең мәгариф өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы тарафыннан башкарма хакимиятнең иминлек тәэмин итү өлкәсендә федераль органы белән һәм башкарма хакимиятнең техник разведкаларга каршы тору һәм мәгълүматны техник саклау өлкәсендә вәкаләтле федераль органы белән килешенү нигезендә билгеләнә.

9. Өстәмә һөнәри программаларның эчтәлеге һөнәри стандартларны, тиешле вазыйфалар, һөнәрләр һәм белгечлекләр буенча квалификация белешмәлекләрендә күрсәтелгән квалификация таләпләрен яки федераль законнар һәм Россия Федерациясенең дәүләт хезмәте турында башка норматив-хокукый актлары нигезендә билгеләнә торган  вазыйфа йөкләмәләрен башкару өчен кирәкле һөнәри белемнәргә һәм күнекмәләргә квалификация таләпләрен исәпкә алырга тиеш 
10. Һөнәри яңадан әзерләү программалары билгеләнгән квалификация таләпләре, һөнәри стандартлар һәм тиешле федераль дәүләт урта һөнәри һәм (яки) югары белем стандартларының белем бирү программаларын үзләштерү нәтиҗәләренә таләпләре нигезендә эшләнәләр.

11. Өстәмә һөнәри программалар буенча уку-укыту берьюлы һәм өзлексез дә,  шулай ук этаплап (дискрет) та, шул исәптән аерым уку предметларын, курсларын, десциплиналарын (модульләрен) үзләштерү, практика үтү, челтәр формаларны куллану аша, белем бирү программасы һәм (яки) белем бирү турында килешү нигезендә гамәлгә ашырыла.
12. Өстәмә һөнәри белем программасы бу Федераль закон белән каралган формаларда, шулай ук тулаем яки өлешчә стажировка формасында тормышка ашырылырга мөмкин.  

13.  Уку-укыту формалары һәм өстәмә һөнәри программаларны  үзләштерү сроклары белем бирү программасы һәм (яки) белем бирү турында килешү белән билгеләнә.

14. Өстәмә һөнәри программаларны  үзләштерү белем алучыларның белем бирү эшчәнлеген гамәлгә ашыра торган оешма тарафыннан мөстәкыйль билгеләнә торган формадагы йомгаклау аттестациясе белән тәмамлана. 

15. Тиешле   өстәмә һөнәри программаны уңышлы  үзләштергән һәм  йомгаклау аттестациясен узган затларга квалификация күтәрү турында таныклык һәм (яки) һөнәри яңадан әзерлек турында диплом бирелә.
16. Өстәмә һөнәри программаны урта һөнәри белем һәм (яки) югары белем алу белән параллель үзләштергәндә, квалификация күтәрү турында таныклык һәм (яки) һөнәри яңадан әзерлек турында диплом тиешле белем һәм квалификация турында документ алганда бирелә. 

11 бүлек. Белем бирү программаларының кайбер төрләрен тормышка ашыруның һәм аерым категория белем алучылар тарафыннан белем алуның үзенчәлекләре
77 статья. Күренекле сәләтләр күрсәткән затларның белем алуын оештыру

1. Россия Федерациясендә күренекле сәләтләр күрсәткән затларны ачыклау һәм булышлык күрсәтү гамәлгә ашырыла, шулай ук андый затларның  белем алуына этәргеч күрсәтелә.

2.  Күренекле сәләтләр күрсәткән затларны ачыклау һәм булышлык күрсәтү максатларында федераль дәүләт органнары, Россия Федерациясе субъектларының дәүләт хакимияте органнары, җирле үзидарә органнары, иҗтимагый һәм башка төрле оешмалар тарафыннан белем алучыларда интеллектуаль һәм иҗади сәләтләрне, физик культура һәм спорт белән шөгыльләнүгә сәләтләрне, фәнни (фәнни-тикшеренү) эшчәнлеккә, иҗади эшчәнлеккә,  физкультура-спорт эшчәнлегенә кызыксынуны ачыклау һәм үстерүгә, фәнни белемнәрне, иҗади һәм спорт казанышларын пропагандалауга юнәлтелгән  олимпиадалар һәм башка төрле интеллектуаль һәм (яки) иҗади конкурслар, физкультура чаралары һәм спорт чаралары (алга таба – конкурслар) оештырыла һәм үткәрелә. Белем алучылар конкурсларда ихтыярый нигезләрдә катнашалар. Мәктәп укучыларының бөтенроссия олимпиадасында, нәтиҗәләре буенча сәләтле яшьләргә ярдәм күрсәтү өчен премияләр бирелә торган башка конкурсларда катнашу өчен түләү алу рөхсәт ителми.
3. Белем алучыларда иҗади сәләтләрне һәм фәнни (фәнни-тикшеренү) эшчәнлеккә кызыксынуны ачыклау һәм үстерү, фәнни белемнәрне пропагандалау максатларында мәктәп укучыларының бөтенроссия олимпиадасы, исемлеге һәм дәрәҗәләре   башкарма хакимиятнең мәгариф өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы тарафыннан билгеләнә торган мәктәп укучылары олимпиадалары уздырыла. Башкарма хакимиятнең мәгариф өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы тарафыннан мәктәп укучыларының бөтенроссия олимпиадасын үткәрү тәртибе һәм сроклары раслана, ул үткәрелә торган гомумбелем предметлары исемлеген, мәктәп укучыларының бөтенроссия олимпиадасының йомгаклау нәтиҗәләрен, мәктәп укучыларының бөтенроссия олимпиадасы җиңүчеләре һәм призерлары дипломнары үрнәкләрен дә кертеп, шулай ук бу өлешнең беренче җөмләсендә күрсәтелгән мәктәп укучылары олимпиадаларын үткәрү тәртибе, күрсәтелгән мәктәп укучылары олимпиадаларының дәрәҗәләрен билгеләү критерийларын, күрсәтелгән олимпиадаларның җиңүчеләре һәм призерлары дипломнары үрнәкләрен дә кертеп. Мәктәп укучыларының бөтенроссия олимпиадасын үткәрү тәртибен, шулай ук бу өлешнең беренче җөмләсендә күрсәтелгән мәктәп укучылары олимпиадаларын үткәрү тәртибен саклауны тәэмин итү максатларында, бу Федераль законның 59 статьясындагы 15 өлеше нигезендә җәмәгатьчелек күзәтүчеләре  сыйфатында аккредитацияләнгән гражданнарга күрсәтелгән олимпиадаларны үткәрү вакытында катнашырга һәм аларны үткәрү барышында ачыкланган кимчелекләр турында мәгълүматны мәгариф өлкәсендә дәүләт идарәсен гамәлгә ашыручы федераль башкарма хакимият органнарына, Россия Федерациясе субъектларының башкарма хакимият органнарына һәм мәгариф өлкәсендә идарә итүче җирле үзидарә органнарына  җибәрергә хокук бирелә. 
4. Күренекле сәләтләр күрсәткән затлар өчен махсус акчалата бүләкләүләр һәм күрсәтелгән затларны стимуллаштыруның башка чаралары билгеләнергә мөмкин. Күренекле сәләтләр күрсәткән затларны сайлап алуның критерийлары һәм тәртибе, андый акчалата бүләкләүләрне, шул исәптән күрсәтелгән затларның белем алуы өчен, чит илдә укуны да кертеп,  федераль бюджетның бюджет ассигнованиеләре исәбеннән бирү тәртибе, Россия Федерациясе Хөкүмәте тарафыннан билгеләнгән тәртиптә билгеләнә. Россия Федерациясе субъектларының дәүләт хакимияте органнары, җирле үзидарә органнары, юридик затлар һәм физик затлар, аларның берләшмәләре  күренекле сәләтләр күрсәткән затлар өчен махсус акчалата бүләкләүләр һәм күрсәтелгән затларны стимуллаштыруның башка чараларын билгеләргә хокуклы.
5. Күренекле сәләтләр күрсәткән затларны, шулай ук уку эшчәнлегендә, фәнни (фәнни-тикшеренү) эшчәнлектә, иҗади эшчәнлектә һәм физкультура-спорт эшчәнлегендә уңышларга ирешкән затларны ачыклау һәм булышлык күрсәтү максатларында, белем бирү оешмаларында махсуслаштырылган структур бүлекчәләре оештырыла, шулай ук төп һәм өстәмә белем программаларын тормышка ашыру хокукына ия булган, андый белем бирү оешмалары тибына карамаган белем бирү оешмалары эшли (алга таба - типлаштырылган булмаган белем бирү оешмалары). Күрсәтелгән  махсуслаштырылган структур бүлекчәләрне һәм күрсәтелгән типлаштырылган булмаган белем бирү оешмаларын белем алучылар белән комплектлаштыру тәртибе тиешле белем бирү оешмаларының гамәлгә куючылары тарафыннан белем бирү оешмаларында белем алучыларның интеллектуаль, иҗади һәм гамәли сәләтләрен үстерүне тәэмин итә торган, белем бирү оешмаларында тормышка ашырыла торган  белем бирү программаларының дәрәҗәсен һәм юнәлешен исәпкә алып билгеләнә. Күренекле сәләтләр күрсәткән гражданнар өчен, шулай ук уку эшчәнлегендә, фәнни (фәнни-тикшеренү) эшчәнлектә, иҗади эшчәнлектә һәм физкультура-спорт эшчәнлегендә уңышларга ирешкән гражданнар өчен төп һәм өстәмә белем бирү программалары буенча күрсәтелгән махсуслаштырылган структур бүлекчәләре булган белем бирү оешмалары тарафыннан һәм типлаштырылган булмаган белем бирү оешмалары тарафыннан гамәлгә ашырыла торган белем бирү эшчәнлеген оештыру һәм гамәлгә ашыру тәртибе бу  Федераль законның 13 статьясының 11 өлеше  нигезендә билгеләнә. 
78 статья. Чит ил гражданнарының  һәм  гражданлыгы булмаган затларның Россия белем бирү оешмаларында белем алуын оештыру
1.Чит ил гражданнары  һәм  гражданлыгы булмаган затлар (алга таба - чит ил гражданнары) Россия Федерациясенең халыкара килешүләре һәм  бу Федераль закон нигезендә Россия Федерациясендә белем алу хокукына ия.

2. Чит ил гражданнары мәктәпкәчә белем, башлангыч гомуми, төп гомуми һәм урта гомуми белем алуга,  шулай ук урта гомуми белемнең белем бирү программаларын үзләштерү чикләрендә эшче һөнәрләре, хезмәткәр вазыйфалары буенча һөнәри әзерлек программалары буенча һөнәри укуга һәркем өчен мөмкин булган һәм түләүсез нигезләрдә Россия Федерациясе гражданнары белән тигез хокукларга ия.

3. Чит ил гражданнары Россия Федерациясенең халыкара килешүләре, федераль законнар нигезендә яки Россия Федерациясе Хөкүмәте тарафыннан чит ил гражданнарының Россия Федерациясендә белем алуына квота (алга таба - квота) нигезендә федераль бюджетның, Россия Федерациясе субъектлары  бюджетларының,  яки җирле   бюджетларның бюджет ассигнованиеләре исәбеннән урта һөнәри белем, югары белем һәм өстәмә һөнәри белем алу хокукына ия, шулай ук түләүле белем бирү хезмәтләре күрсәтү турында килешүләр нигезендә физик затлар һәм юридик затлар исәбеннән. 

4. Чит илдә яшәүче ватандашлар булган чит ил гражданнары, алар тарафыннан “Чит илләрдәге ватандашларга мөнәсәбәттә Россия Федерациясе дәүләт сәясәте турында” 1999 елның 24 маендагы 99-ФЗ номерлы Федераль закон таләпләре үтәлгән шартта, урта һөнәри белем, югары белем һәм өстәмә һөнәри белем алуга Россия Федерациясе гражданнары белән тигез хокукларга  ия
5. Чит ил гражданнарын квота чикләрендә федераль бюджетның бюджет ассигнованиеләре исәбеннән төп һөнәри белем программалары буенча укыту  күрсәтелгән чит ил гражданнарына академик дәүләт стипендияләрен (бөтен уку чоры барышында укудагы уңышларга бәйсез рәвештә) түләп һәм федераль бюджетның бюджет ассигнованиеләре исәбеннән белем алучы  Россия Федерациясе  гражданнары өчен билгеләнгән шартларда тулай торакларда торак урын биреп гамәлгә ашырыла.
6. Квота чикләрендә укырга чит ил гражданнарын сайлап алу тәртибе, шулай ук аларга куела торган таләпләр башкарма хакимиятнең мәгариф өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы тарафыннан билгеләнә.

 7. Квота чикләрендә укырга керә торган чит ил гражданнары федераль дәүләт белем оешмаларының әзерлек бүлекләрендә, әзерлек факультетларында чит ил  гражданнарын һөнәри белем программаларын рус телендә үзләштерүгә әзерләүне тәэмин итә торган өстәмә гомумбелем программалары буенча федераль бюджетның бюджет ассигнованиеләре исәбеннән укуга хокук белән файдаланалар, күрсәтелгән гражданнарга стипендия түләп (бөтен уку чоры барышында укудагы уңышларга бәйсез рәвештә). Андый федераль дәүләт белем оешмаларын сайлап алу тәртибе һәм критерийлары һәм аларның исемлеге башкарма хакимиятнең мәгариф өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы тарафыннан билгеләнә.

8. Чит ил  гражданнарын һөнәри белем программаларын рус телендә үзләштерүгә әзерләүне тәэмин итә торган өстәмә гомумбелем программаларын үзләштерүгә таләпләр башкарма хакимиятнең мәгариф өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы тарафыннан билгеләнә.
79 статья. Сәламәтлек мөмкинлекләре чикләнгән белем алучыларның белем алуын оештыру

1. Сәламәтлек мөмкинлекләре чикләнгән белем алучыларга белем эчтәлеге һәм укыту һәм тәрбияләүне оештыру шартлары җайлаштырылган белем бирү программасы белән, ә инвалидлар өчен шулай ук инвалидны тернәкләндерүнең индивидуаль программасы нигезендә билгеләнә.

2. Сәламәтлек мөмкинлекләре чикләнгән белем алучыларга гомуми белем бирү җайлаштырылган төп гомуми белем бирү программалары буенча белем бирү эшчәнлеген гамәлгә ашыра торган оешмаларда башкарыла. Андый оешмаларда күрсәтелгән белем алучыларга белем алу өчен махсус шартлар тудырыла.  

3. Сәламәтлеге мөмкинлекләре чикләнгән укучыларга белем алу өчен махсус шартлар дигәндә, бу Федераль законда андый укучыларны укыту, тәрбияләү һәм үстерүнең үз эченә махсус белем бирү программаларын һәм укыту һәм тәрбия методларын, махсус дәреслекләр, уку-укыту ярдәмлекләре һәм дидактик материаллар, укытуның коллектив һәм шәхси кулланылыштагы махсус техник чараларын куллануны, белем алучыларга кирәкле техник ярдәм күрсәтүче ассистент (ярдәмче) хезмәтләрен  күрсәтүне, төркемләп һәм индивидуаль коррекция дәресләре үткәрүне, белем бирү эшчәнлеген гамәлгә ашыра торган оешмалар биналарына керү мөмкинлеген тәэмин итүне алган шартлары һәм сәламәтлек мөмкинлекләре чикләнгән укучыларның алардан башка белем бирү программаларын үзләштерүе мөмкин булмаган яисә кыенлаша торган башка шартлар күздә тотыла.    

4. Сәламәтлек мөмкинлекләре чикләнгән белем алучыларны укыту башка белем алучылар белән бергә дә, шулай ук аерым сыйныфларда, төркемнәрдә яисә белем бирү эшчәнлеген гамәлгә ашыра торган аерым оешмаларда оештырылырга мөмкин.

5. Җайлаштырылган төп гомуми белем программалары буенча белем бирү эшчәнлеген гамәлгә ашыра торган аерым оешмалар Россия Федерациясе субъектлары дәүләт хакимияте органнары тарафыннан чукрак, начар ишетүче, соң чукракланган, сукыр, начар күрүче, сөйләмнең  авыр бозылышлары, терәк-хәрәкәт аппараты бозылышлары, психик үсеше тоткарлыклары, акылга зәгыйфьлеге, аутистик спектр бозылышлары, катлаулы дефектлары булган һәм сәламәтлек мөмкинлекләре чикләнгән башка белем алучылар өчен төзелә.

6. Сәламәтлек мөмкинлекләре чикләнгән белем алучылар өчен белем бирүне оештыру үзенчәлекләре башкарма хакимиятнең мәгариф өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы тарафыннан башкарма хакимиятнең халыкны социаль яклау өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы белән берлектә билгеләнә.

7. Белем бирү эшчәнлеген гамәлгә ашыра торган оешмада яшәүче сәламәтлек мөмкинлекләре чикләнгән белем алучылар дәүләтнең тулы тәэминатында була һәм туклану, кием, аяк киеме, йомшак һәм каты инвентарь белән тәэмин ителә. Сәламәтлек мөмкинлекләре чикләнгән башка укучылар ике тапкыр түләүсез туклану белән тәэмин ителә.

8. Сәламәтлек мөмкинлекләре чикләнгән белем алучыларны һөнәри укыту һәм һөнәри белем бирү кирәк булган очракта күрсәтелгән белем алучыларны укыту өчен җайлаштырылган белем бирү программалары нигезендә гамәлгә ашырыла.

9. Россия Федерациясе субъектларының дәүләт хакимияте органнары   төп гомуми яисә урта гомуми белеме булмаган сәламәтлек мөмкинлекләре чикләнгән белем алучыларның (акылга зәгыйфьлекнең төрле формалары) һөнәри укуын тәэмин итә.

10. Һөнәри белем бирү оешмалары һәм югары белем мәгариф оешмалары, шулай ук һөнәри укытуның төп программалары буенча белем бирү  эшчәнлеген гамәлгә ашыра торган оешмалар  тарафыннан сәламәтлек мөмкинлекләре чикләнгән белем алучыларның белем алуы өчен махсус шартлар тудырылган булырга тиеш.
11. Сәламәтлек мөмкинлекләре чикләнгән белем алучыларга белем алганда түләүсез махсус дәреслекләр һәм уку ярдәмлекләре, башка уку әдәбияты бирелә, шулай ук сурдотәрҗемәче һәм тифлосурдотәрҗемәче хезмәтләре күрсәтелә. Әлеге социаль ярдәм чарасы андый белем алучыларга карата, федераль бюджетның бюджет ассигнованиеләре исәбеннән белем алучылардан тыш,  Россия Федерациясе субъектларының чыгым йөкләмәсе булып тора. Федераль бюджетның бюджет ассигнованиеләре исәбеннән белем алучы инвалидлар өчен бу социаль ярдәм чараларын тәэмин итү Россия Федерациясе чыгым йөкләмәсе булып тора.
12. Дәүләт вәкаләтләре бирелгән Россия Федерациясе дәүләт хакимияте органнары һәм Россия Федерациясе субъектлары дәүләт хакимияте органнары сәламәтлек мөмкинлекләре чикләнгән укучыларны укыту һәм тәрбияләүнең махсус педагогик юлларын һәм ысулларын белгән педагогик хезмәткәрләр әзерләүне тәэмин итә, һәм белем бирү эшчәнлеген гамәлгә ашыра торган оешмага андый хезмәткәрләрне җәлеп итүгә этәргеч ясый.

80 статья.  Ирегеннән мәхрүм итүгә, мәҗбүри эшләргә хөкем ителгән, сак астында тотыла торган шикләнелүче һәм гаепләнүче затларга белем бирүне оештыру
1.Җинаять-җәза системасының төзәтү учреждениеләрендә тотыла торган затлар өчен гомуми белем алу өчен шартлар Россия Федерациясе субъектларының башкарма хакимият органнары тарафыннан башкарма хакимиятнең җинаять җәзаларын башкару өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы белән килешенү нигезендә җинаять-җәза системасының төзәтү учреждениеләрендә гомуми белем бирү оешмаларын төзү юлы белән тәэмин ителә. Җинаять-җәза системасында төзелгән белем бирү оешмаларының хокукый хәле үзенчәлекләре  “Иректән мәхрүм итү рәвешендә җинаять җәзаларын башкаручы органнар һәм  учреждениеләр турында” 1993 ел 21 июлендәге 5473-1 номерлы Россия Федерациясе Законы белән билгеләнә.
2. Сак астында тотыла торган шикләнелүче һәм гаепләнүче балигъ булмаган затларга сак астында тоту урыны администрациясе тарафыннан үзбелем формасында башлангыч гомуми, төп гомуми һәм урта гомуми белем алу өчен шартлар тәэмин ителә, шулай ук башлангыч гомуми, төп гомуми һәм урта гомуми белем алуда башкарма хакимиятнең җинаять җәзаларын башкару өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы тарафыннан һәм башкарма хакимиятнең мәгариф өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы тарафыннан билгеләнгән тәртиптә ярдәм күрсәтелә.
3. Тоткынлык төрендәге җәзага хөкем ителгән затларга белем бирү гамәлгә ашырылмый.
4. Иректән мәхрүм ителүгә хөкем ителгән һәм утыз яшькә җитмәгән затлар башлангыч гомуми, төп гомуми һәм урта гомуми белемне җинаять-җәза системасының төзәтү учреждениеләре каршында төзелгән Россия Федерациясе субъектлары гомуми белем оешмаларында  алалар. Иректән мәхрүм итүгә хөкем ителгән һәм утыз яшькә җиткән затлар, шулай ук иректән мәхрүм итүгә хөкем ителгән һәм I яки II төркем инвалид булган затлар төп гомуми һәм урта гомуми белемне аларның теләкләре буенча алалар.
5. Иректән гомерлеккә мәхрүм итүгә хөкем ителгән затларга үзбелем формасында башлангыч гомуми, төп гомуми һәм урта гомуми белем алу өчен җәза үтү тәртибенә һәм шартларына каршы килми торган шартлар тудырыла.

6. Иректән мәхрүм итү төрендә җәза үтүче затларга башлангыч гомуми, төп гомуми һәм урта гомуми белем алуны оештыру тәртибе башкарма хакимиятнең җинаять җәзаларын башкару өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы тарафыннан һәм башкарма хакимиятнең мәгариф өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы тарафыннан билгеләнә.

7. Иректән мәхрүм итүгә хөкем ителгән һәм хөкем ителүче аның буенча төзәтү учреждениесендә һәм (яки) аннан азат ителгәч эшләргә мөмкин булган  һөнәре булмаган затлар өчен җинаять-җәза системасы учреждениеләрендә мәҗбүри һөнәри укыту яки квалификацияле эшчеләр, хезмәткәрләр әзерләү программалары буенча урта һөнәри белем бирү оештырыла, әгәр Россия Федерациясе җинаять-җәза законнары белән башкасы билгеләнмәгән булса.
8. Иректән мәхрүм итүгә хөкем ителгән һәм җинаять-җәза системасы учреждениеләрендә җәза срогы үтүче затларны һөнәри укытуны һәм урта һөнәри белем бирүне оештыру тәртибе башкарма хакимиятнең җинаять җәзаларын башкару өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы тарафыннан мәгариф өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы белән килешенеп билгеләнә.

9. Мәҗбүри эшләргә яки иректән мәхрүм итүгә хөкем ителгән затларга урта һөнәри һәм югары белемне һөнәри белем бирү оешмаларында һәм югары белем мәгариф оешмаларында читтән торып уку формасында алырга Россия Федерациясе җинаять-җәза законнарының тиешле җәза срогын үтүгә таләпләрен искә алып рөхсәт ителә.
81 статья.  Һөнәри белем бирү программаларын тормышка ашыруның һәм дәүләт оборонасы һәм иминлеге ихтыяҗларында кадрлар әзерләүне гамәлгә ашыра торган белем бирү оешмалары эшчәнлегенең үзенчәлекләре 
1. Дәүләт оборонасын һәм иминлеген, законлылык һәм хокук тәртибен тәэмин итү ихтыяҗларында кадрлар әзерләү төп һәм өстәмә һөнәри белем бирү программаларын һәм төп һөнәри укыту программаларын тормышка ашыру юлы белән, белем бирү эшчәнлеген гамәлгә ашыра торган һәм  Россия Федерациясе Генераль прокуратурасы, Россия Федерациясе Тикшерү комитеты, Россия Федерациясе Тышкы разведка хезмәте, иминлек тәэмин итү өлкәсендә башкарма хакимият федераль органы, гражданнар оборонасы өлкәсендәге мәсьәләләрне хәл итәргә вәкаләтле башкарма хакимият федераль органы, башкарма хакимиятнең түбәндәге функцияләрне гамәлгә ашыручы федераль органнары карамагында булган федераль дәүләт оешмаларында гамәлгә ашырыла:     

1) оборона өлкәсендә  дәүләт сәясәтен эшләү һәм норматив-хокукый җайга салу буенча;

2) эчке эшләр өлкәсендә дәүләт сәясәтен эшләү һәм норматив-хокукый җайга салу, шулай ук миграция өлкәсендә дәүләт сәясәтен эшләү буенча;

3) хөкем ителгәннәргә карата җинаять җәзаларын башкару, сак астындагы җинаять эшләүдә шикләнелүче һәм гаепләнүче һәм хөкем ителгән затларны карау, аларны саклау һәм конвой белән озату буенча, шартлы рәвештә хөкем ителгәннәрне һәм суд тарафыннан җәза үтәүне кичектерү билгеләнгән хөкем ителгәннәрнең тәртибен контрольдә тоту буенча, шулай ук хокук кулланыла торган функцияләрне;
4) дәүләт сагы өлкәсендә дәүләт сәясәтен эшләү, норматив-хокукый җайга салу, контроль һәм күзәтү буенча;

5) наркотик чаралар, психотроп матдәләр һәм аларның прекусорлары әйләнеше өлкәсендә, шулай ук аларның законсыз әйләнешенә каршы тору өлкәсендә дәүләт сәясәтен эшләү, норматив-хокукый җайга салу, контроль һәм күзәтү буенча.

2. Дәүләт оборонасын һәм иминлеген, законлылык һәм хокук тәртибен тәэмин итү ихтыяҗларында бу статьяның 1 өлешендә күрсәтелгән федераль дәүләт органнары карамагында булган федераль дәүләт белем оешмаларында тормышка ашырыла торган төп һөнәри белем бирү программалары бу Федераль закон белән  каралган таләпләр, шулай ук укып чыгучыларның хәрби-һөнәри әзерлегенә, махсус һөнәри әзерлегенә квалифкация таләпләре нигезендә эшләнә. Күрсәтелгән квалифкация таләпләре аның карамагында тиешле белем бирү оешмалары булган федераль дәүләт органы тарафыннан билгеләнә. Күрсәтелгән белем бирү программалары буенча белем бирү эшчәнлеген оештыру һәм  гамәлгә ашыру тәртибе бу статьяның 1 өлешендә күрсәтелгән тиешле федераль дәүләт органы  тарафыннан билгеләнә.

3. Дәүләт оборонасын һәм иминлеген, законлылык һәм хокук тәртибен тәэмин итү өлкәсендә төп һөнәри укытуның үрнәк программалары, үрнәк өстәмә һөнәри программалар аның ихтыяҗларында һөнәри укыту яки өстәмә һөнәри белем бирү гамәлгә ашырыла торган федераль дәүләт органы  тарафыннан эшләнә һәм раслана.
4. Аларны өйрәнү чорында белем алучыларга дәүләт сере булып торган мәгълүматлар җиткерүне һәм (яки) уку-укыту максатларында хәрби коралның, хәрби һәм махсус техниканың, алар комплектындагы эшләнмәләрнең, махсус материал һәм матдәләрнең үрнәкләрен  яшерен үрнәкләрен куллануны күздә тоткан  һөнәри белем бирү программаларын, төп һөнәри укыту программаларын тормышка ашыру шартлар тудырылганда һәм  дәүләт серен саклау турында Россия Федерациясе законнары һәм алар карамагында тиешле белем программаларын тормышка ашыра торган белем бирү оешмалары булган федераль дәүләт органнарының норматив-хокукый актлары таләпләрен үтәгәндә рөхсәт ителә.

5. Бу статьяның 1 өлешендә күрсәтелгән федераль дәүләт органнары карамагында булган  федераль дәүләт белем оешмасы белән идарә итү федераль законнар, Россия Федерациясе Кораллы Көчләренең гомумхәрби уставлары һәм карамагында тиешле белем бирү оешмасы булган федераль дәүләт органнарының норматив-хокукый актлары нигезендә башкарыла.

6. Бу статьяның 1 өлешендә күрсәтелгән федераль дәүләт органнары карамагында булган  федераль дәүләт белем оешмаларында белем алучылар исәбенә адъюнктлар, аспирантлар, тыңлаучылар, курсантлар һәм студентлар керә.

7.  Тыңлаучылар булып  бу статьяның 1 өлешендә күрсәтелгән башкарма хакимият федераль органнары карамагында булган  федераль дәүләт белем оешмасында укый торган офицерлар (урта, өлкән һәм югары начальник состав затлары) тора. Тыңлаучылар категориясенә аның карамагында  белем бирү оешмасы булган федераль дәүләт органы карары буенча офицер званиесе булмаган хәрби хезмәткәрләр һәм рядовой состав һәм кече начальник состав затларыннан булган хезмәткәрләр кертелергә мөмкин. 
8. Курсантлар булып офицерларның хәрби званиесенә ия булмаган хәрби хезмәткәрләр һәм рядовой состав һәм кече начальник состав затларыннан булган хезмәткәрләр тора.

9. Федераль дәүләт хезмәте, шул исәптән хәрби хезмәт яки аңа тиңләштерелгән башка хезмәт, эчке эшләр органнарында, бу статьяның 1 өлешендә күрсәтелгән федераль дәүләт органнарында хезмәт вазыйфаларындагы белем алучыларның, педагогик хезмәткәрләрнең белем алу өлкәсендә хокукларын тормышка ашыру үзенчәлекләре күрсәтелгән органнарның норматив-хокукый актлары белән билгеләнергә мөмкин.
10. Бу статьяның 1 өлешендә күрсәтелгән федераль дәүләт органнары:
1) Федераль закон һәм  Россия Федерациясенең башка норматив-хокукый актлары нигезендә белем бирү эшчәнлеген гамәлгә ашыра торган һәм күрсәтелгән органнар карамагында булган федераль дәүләт оешмаларына кабул итү тәртибен һәм шартларын билгелиләр, шул исәптән андый оешмаларга кабул иткәндә өстәмә керү сынаулары исемлеген;

2)  Россия Федерациясе законнары нигезендә белем бирү эшчәнлеген гамәлгә ашыра торган һәм күрсәтелгән органнар карамагында булган федераль дәүләт оешмаларыннан куып чыгару тәртибен, андый оешмаларда торгызу тәртибен, белем алучыларны белем бирү эшчәнлеген гамәлгә ашыра торган һәм күрсәтелгән органнар карамагында булган бер  федераль дәүләт оешмасыннан шундый икенче оешмага күчерү  тәртибен билгелиләр;

3) белем бирү эшчәнлеген гамәлгә ашыра торган һәм күрсәтелгән органнар карамагында булган федераль дәүләт оешмаларының эшчәнлеге турында ачык мәгълүмат-телекоммуникация челтәрләренә, шул исәптән күрсәтелгән органнарның “Интернет” челтәрендәге рәсми сайтына урнаштыру өчен мәгълүмат исемлеген, шулай ук бу мәгълүматны урнаштыру тәртибен билгелиләр;
4) дәүләт оборонасы һәм иминлеге, законлылык һәм хокук тәртибен тәэмин итү ихтыяҗларында кадрлар әзерләү өлкәсендә белем бирү, методик һәм фәнни (фәнни-тикшеренү) эшчәнлекне, шулай ук белем бирү эшчәнлеген гамәлгә ашыра торган һәм күрсәтелгән органнар карамагында булган федераль дәүләт оешмаларының эшчәнлеген  оештыру һәм гамәлгә ашыруның үзенчәлекләрен бу Федераль законга каршы килми торган өлештә билгелиләр.

82 статья.  Медицина белеменең һәм  фармацевтика белеменең белем бирү программаларын тормышка ашыру үзенчәлекләре

1. Медицина хезмәткәрләрен һәм  фармацевтика хезмәткәрләрен әзерләү медицина белеменең һәм  фармацевтика белеменең түбәндәге һөнәри белем бирү программаларын тормышка ашыру юлы белән башкарыла:

1) урта һөнәри белемнең белем бирү программалары;

2) югары белемнең белем бирү программалары;

3) өстәмә һөнәри программалар.

 2. Медицина белеменең һәм  фармацевтика белеменең белем бирү программаларын тормышка ашыру һөнәри белемнәрне һәм күнекмәләрне гомер буе өзлексез камилләштерүне, шулай ук һөнәри баскычны күтәрүне һәм квалификацияне киңәйтүне тәэмин итә.

3. Медицина белеменең һәм  фармацевтика белеменең үрнәк өстәмә һөнәри программалары башкарма хакимиятнең сәламәтлек саклау өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы тарафыннан эшләнә һәм раслана.

4. Урта  медицина белеме яки урта фармацевтика белеме яисә югары медицина белеме яки югары фармацевтика белеме ала торган затларны практик әзерләү, шулай ук  өстәмә һөнәри белем аларның тиешле белем бирү программалары нигезендә медицина эшчәнлегендә яки фармацевтика эшчәнлегендә катнашуы юлы белән тәэмин ителә: 

1) медицина эшчәнлеген яки фармацевтика эшчәнлеген гамәлгә ашыра торган белем бирүче һәм фәнни оешмаларда (клиника);

2) медицина оешмаларында, шул исәптән белем бирүче һәм фәнни оешмаларның структур бүлекчәләре урнашкан медицина оешмаларында (клиник база);

3) дару чаралары җитештерүне гамәлгә ашыра торган оешмаларда, медицина эшләнмәләре җитештерүне һәм ясауны гамәлгә ашыра торган оешмаларда, аптека оешмаларында, суд-эксперт учреждениеләрендә һәм  Россия Федерациясендә гражданнарның сәламәтлеген саклау өлкәсендә эшчәнлекне гамәлгә ашыра торган  башка оешмаларда.
5. Бу статьяның 4 өлешенең 2 һәм 3 пунктларында каралган очракларында белем алучыларны практик әзерләүне оештыру белем бирүче яки фәнни оешма һәм медицина оешмасы яки дару чаралары җитештерүне гамәлгә ашыра торган оешма, медицина эшләнмәләре җитештерүне һәм ясауны гамәлгә ашыра торган оешма, аптека оешмасы, суд-эксперт учреждениесе яки сәламәтлек саклау өлкәсендә эшчәнлекне гамәлгә ашыра торган  башка оешма арасында төзелгән килешү нигезендә башкарыла. Күрсәтелгән килешү үз эченә килешү якларының практик әзерләүне оештыру өчен кирәкле мөлкәтен куллану, белем алучыларның, белем бирү оешмалары хезмәткәрләренең, фәнни оешмалар хезмәткәрләренең медицина эшчәнлегендә яки фармацевтика эшчәнлегендә катнашу тәртибен һәм шартларын, шул исәптән аларның гражданнарга медицина ярдәме күрсәтүдә катнашу тәртибен, медицина оешмалары, дару чаралары җитештерүне гамәлгә ашыра торган оешма, медицина эшләнмәләре җитештерүне һәм ясауны гамәлгә ашыра торган оешма, аптека оешмасы, суд-эксперт учреждениесе яки сәламәтлек саклау өлкәсендә эшчәнлекне гамәлгә ашыра торган  башка оешмалар хезмәткәрләренең белем бирү эшчәнлегендә катнашуы тәртибен  алырга тиеш.
6. Белем алучыларны финанс тәэмин ителүе  федераль бюджетның, Россия Федерациясе субъектлары  бюджетларының,  һәм (яки) җирле   бюджетларның бюджет ассигнованиеләре исәбеннән башкарыла торган, белем бирү эшчәнлеген гамәлгә ашыра торган оешмаларда,  бу статьяның 5 өлешендә күрсәтелгән дәүләт һәм муниципаль оешмаларында практик әзерләү һәм бу оешмаларның  белем алучыларны практик әзерләү өчен кирәкле мөлкәтен файдалану түләүсез рәвештә башкарыла.

7. Төп һөнәри белем бирү программалары буенча һәм өстәмә һөнәри программалар буенча белем алучыларның гражданнарга медицина ярдәме күрсәтүдә һәм   фармацевтика эшчәнлегендә катнашуы башкарма хакимиятнең сәламәтлек саклау өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы тарафыннан билгеләнгән тәртиптә гамәлгә ашырыла.

8. Медицина белеменең,   фармацевтика белеменең һөнәри белем бирү программалары буенча белем алучыларны практик әзерләүне оештыру һәм үткәрү тәртибе башкарма хакимиятнең сәламәтлек саклау өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы тарафыннан билгеләнә.

9. Ординатура программалары буенча әзерлек белем алучыларның һөнәри эшчәнлекне башкару өчен кирәкле дәрәҗәдә белем, осталык һәм күнекмәләр, шулай ук  медицина хезмәткәрләренең, фармацевтика хезмәткәрләренең аерым вазыйфаларын алырга мөмкинлек бирә торган квалификация алуын тәэмин итә.

10. Ординатура программалары буенча укыту башкарма хакимиятнең мәгариф өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы тарафыннан башкарма хакимиятнең сәламәтлек саклау өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы белән килешенеп расланган федераль дәүләт белем стандартлары нигезендә гамәлгә ашырыла.

11. Федераль дәүләт белем стандартлары белән аерым белгечлекләр һәм (яки) әзерлек юнәлешләре буенча  ординатура әзерлегенең этаплап (дискрет) укыту мөмкинлеге каралырга мөмкин, аның кысаларында аерым этапларны (циклларны) төгәлләгәннән соң, белем алучы, аңа медицина хезмәткәрләренең, фармацевтика хезмәткәрләренең аерым вазыйфаларын алырга мөмкинлек бирә торган квалификация бирелеп,  йомгаклау аттестациясе (дәүләт йомгаклау аттестациясе) үтәргә хокуклы.

12. Гражданнарны ординатура программалары буенча укырга кабул итү тәртибе сәламәтлек саклау өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы тарафыннан башкарма хакимиятнең мәгариф өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы белән килешенеп билгеләнә.

13. Югары медицина белеме яки югары фармацевтика белеменең белем бирү программалары, шулай ук югары белеме булган затлар өчен өстәмә һөнәри программалар  буенча педагогик эшчәнлеккә сәламәтлек саклау өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы тарафыннан билгеләнгән тәртиптә медицина һәм фәнни оешмаларның, дару чаралары җитештерүне гамәлгә ашыра торган оешмаларның, медицина эшләнмәләре җитештерүне һәм ясауны гамәлгә ашыра торган оешмаларның, аптека оешмаларының, суд-эксперт учреждениеләренең яки Россия Федерациясе гражданнарының сәламәтлеген саклау өлкәсендә эшчәнлекне гамәлгә ашыра торган  башка оешмаларның югары медицина белеме яки югары фармацевтика белеме булган һәм ординатурада яки интернатурада уку узган хезмәткәрләре кертелә.
14. Урта медицина белеме яки урта фармацевтика белеменең белем бирү программалары, шулай ук урта һөнәри белеме булган затлар өчен өстәмә һөнәри программалар  буенча педагогик эшчәнлеккә сәламәтлек саклау өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы тарафыннан билгеләнгән тәртиптә медицина оешмаларының һәм фәнни оешмаларның, дару чаралары җитештерүне гамәлгә ашыра торган оешмаларның, медицина эшләнмәләре җитештерүне һәм ясауны гамәлгә ашыра торган оешмаларның, аптека оешмаларының, суд-эксперт учреждениеләренең яки Россия Федерациясе гражданнарының сәламәтлеген саклау өлкәсендә эшчәнлекне гамәлгә ашыра торган  башка оешмаларның урта яки югары медицина белеме  яисә урта яки югары фармацевтика белеме булган һәм өстәмә һөнәри белем программалары буенча тиешле әзерлек яисә ординатурада яки интернатурада уку узган хезмәткәрләре кертелә. 

83 статья.  Сәнгать өлкәсендә белем бирү программаларын тормышка ашыру үзенчәлекләре

1. Гражданнарга сәнгать белеме һәм эстетик тәрбия бирү, сәнгать өлкәсендә квалификацияле иҗади һәм педагогик хезмәткәрләр әзерләү сәнгать өлкәсендә белем бирү программаларын тормышка ашыру юлы белән башкарыла. Сәнгать өлкәсендә белем бирү программаларын тормышка ашыру өзлексезлек һәм дәвамчанлык принципларына нигезләнә һәм сәләтле балаларны һәм яшьләрне яшьтән сайлап алуга, белем алучыларның яшь, эмоциональ, интеллектуаль һәм физик факторларга нигезләнгән һөнәри формалашуына, үсешенә, шулай ук шәхеснең һөнәри формалашуның үзара бәйләнгән этапларын эзлекле үтүенә юнәлтелә.
2.  Сәнгать өлкәсендә түбәндәге белем бирү программалары тормышка ашырыла:
1) өстәмә һөнәр алды һәм гомумүстерелешле программалар;

2) урта һөнәри белемнең төп гомуми белем һәм урта гомуми белем программалары белән интеграцияләнгән белем бирү программалары (алга таба - сәнгать өлкәсендә интеграцияләнгән белем бирү программалары);

3) урта һөнәри  белемнең белем бирү программалары (урта звено белгечләр әзерләү программалары);

4) югары  белемнең белем бирү программалары (бакалавриат программалары, белгечлек алу программалары, магистратура программалары, ассистентура-стажировка программалары, аспирантура программалары).

3. Сәнгать өлкәсендә өстәмә һөнәр алды программалары сәләтле балаларны иртә яшьтән сайлап алу, аларның сәнгать белеме һәм эстетик тәрбиясе өчен, аларның сайлаган сәнгать төре өлкәсендә белем, осталык һәм күнекмәләр, иҗади эшчәнлек тәҗрибәсе алуы өчен  шартлар тудыру һәм аларны сәнгать өлкәсендә һөнәри белем алуга әзерләүне гамәлгә ашыру максатларында  тормышка ашырыла. Сәнгать өлкәсендә өстәмә һөнәр алды программалары балаларга өстәмә белем бирү оешмаларында (сәнгать төрләре буенча балалар сәнгать мәктәпләрендә), сәнгать өлкәсендә интеграцияләнгән белем бирү программаларын, сәнгать өлкәсендә урта һөнәри  белемнең белем бирү программаларын тормышка ашыра торган һөнәри белем бирү оешмаларында  һәм югары белем мәгариф оешмаларында тормышка ашырыла. 
4. Сәнгать өлкәсендә өстәмә һөнәр алды программалары исемлеге башкарма хакимиятнең мәдәният өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы тарафыннан билгеләнә.

5. Сәнгать өлкәсендә өстәмә һөнәр алды программаларының эчтәлек минимумына, структурасына һәм тормышка ашыру шартларына, бу программалар буенча уку срокларына башкарма хакимиятнең мәдәният өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы тарафыннан башкарма хакимиятнең мәгариф өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы белән килешенү  буенча федераль дәүләт таләпләре билгеләнә.

6. Сәнгать өлкәсендә өстәмә һөнәр алды программалары буенча укуга кабул итү тиешле белем бирү программасын үзләштерү өчен кирәкле иҗади сәләтләргә һәм физик  күрсәткечләргә ия булган затларны ачыклау максатында мәдәният өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы тарафыннан башкарма хакимиятнең мәгариф өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы белән килешенү  буенча билгеләнгән тәртиптә үткәрелә торган индивидуаль сайлап алу нәтиҗәләре буенча уздырыла.

7. Сәнгать өлкәсендә өстәмә һөнәр алды программаларын үзләштерү белем алучыларның формасы һәм тәртибе мәдәният өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы тарафыннан мәгариф өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы белән килешенү  буенча билгеләнә торган йомгаклау аттестациясе белән төгәлләнә.

8. Сәнгать өлкәсендә интеграцияләнгән белем бирү программалары сәнгать өлкәсендә күренекле иҗади сәләтләргә ия булган затларга сәнгать белеме һәм эстетик тәрбия бирү өчен шартлар тудыруга юнәлтелә.

9. Сәнгать өлкәсендә интеграцияләнгән белем бирү программалары һөнәри белем бирү оешмаларында һәм югары белем мәгариф оешмаларында көндезге уку формасында төп гомуми белем, урта гомуми белем һәм урта һөнәри белем алуны, шулай ук белем алучыларның белем ихтыяҗларын һәм мәнфәгатьләрен аларның иҗади сәләтләрен үстерү максатларында канәгатьләндерүне тәэмин итә торган сәнгать өлкәсендә урта һөнәри белем федераль дәүләт белем стандартлары нигезендә тормышка ашырыла.
10. Сәнгать өлкәсендә интеграцияләнгән белем бирү программалары буенча белем алучыларга карата, алар төп гомуми белем алганга кадәр, төп гомуми белемнең белем бирү  программалары буенча белем алучыларның хокуклары һәм бурычлары кулланыла, аларның урта гомуми белем һәм урта һөнәри белем алуы чорында – урта һөнәри белемнең белем бирү  программалары буенча белем алучыларның хокуклары һәм бурычлары. 

11. Сәнгать өлкәсендә интеграцияләнгән белем бирү программаларын тормышка ашыра торган белем бирү оешмаларында башлангыч гомуми белемнең белем бирү программалары белем алучыларның сайлаган сәнгать төре өлкәсендә белем, осталык һәм күнекмәләр, иҗади эшчәнлек тәҗрибәсе алуы өчен һәм белем алучыларны сәнгать өлкәсендә һөнәри белем алуга әзерләү өчен шартлар тудыру өлешендәге таләпләрне билгели торган  башлангыч гомуми белем  федераль дәүләт белем стандартлары нигезендә тормышка ашырыла.

12. Сәнгать өлкәсендә интеграцияләнгән белем бирү программаларын тормышка ашыра торган белем бирү оешмалары структурасында белем алучылар яшәү өчен интернатлар төзелергә мөмкин.

13. Сәнгать өлкәсендә интеграцияләнгән  белем бирү программалары буенча укырга кабул итү сәнгать өлкәсендә урта һөнәри белемнең тиешле интеграцияләнгән белем бирү программаларын үзләштерү өчен кирәкле сәнгать өлкәсендә күренекле иҗади сәләтләргә һәм физик  күрсәткечләргә ия булган затларны сайлап алу нәтиҗәләре нигезендә үткәрелә. Сәнгать өлкәсендә интеграцияләнгән белем бирү программалары буенча укырга кабул итү өчен затларны сайлап алу тәртибе башкарма хакимиятнең мәдәният өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы тарафыннан башкарма хакимиятнең мәгариф өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы белән килешенү нигезендә билгеләнә.

14. Сәнгать өлкәсендә интеграцияләнгән белем бирү программаларын  үзләштергән белем алучылар бу Федераль закон белән билгеләнгән тәртиптә төп гомуми белемнең белем бирү программасын үзләштерүне төгәлли торган дәүләт йомгаклау аттестациясен һәм урта һөнәри белемнең тиешле белем бирү программасын  үзләштерүне төгәлли торган дәүләт йомгаклау аттестациясен узалар.

15. Сәнгать өлкәсендә интеграцияләнгән белем бирү программалары буенча белем алучыны аның төп гомуми белем алуы чорында куып чыгару турында ул бу белем бирү программасын үзләштерә торган белем бирү оешмасының инициативасы буенча карар кабул ителгән очракта, күрсәтелгән оешма бу белем алучыны  төп гомуми белемнең белем бирү программалары буенча белем бирү эшчәнлеген гамәлгә ашыра торган башка оешмага күчерүне тәэмин итәргә бурычлы.      

16. Ассистентура-стажировка программалары иҗади-башкаручы белгечлекләре буенча югары квалификацияле иҗади һәм педагогик хезмәткәрләр әзерләүне тәэмин итүгә юнәлтелә һәм сәнгать өлкәсендә югары белемнең төп белем бирү программаларын тормышка ашыра торган югары белем мәгариф оешмаларында көндезге уку формасында тормышка ашырыла.      

17. Ассистентура-стажировка программалары буенча укыту башкарма хакимиятнең мәдәният өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы тарафыннан башкарма хакимиятнең мәгариф өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы белән килешенеп расланган федераль дәүләт белем стандартлары нигезендә гамәлгә ашырыла.

18. Ассистентура-стажировка программалары буенча югары белем алу тиешле иҗади-башкаручы белгечлеге буенча  кавалификация эше әзерләүне үз эченә ала.

19. Ассистентура-стажировка программалары буенча белем бирү эшчәнлеген оештыру һәм гамәлгә ашыруның үз эченә ассистентура-стажировка программалары буенча укырга кабул итү тәртибен ала торган тәртибе, башкарма хакимиятнең мәдәният өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы тарафыннан башкарма хакимиятнең мәгариф өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы белән килешенеп билгеләнә.

20. Сәнгать өлкәсендә төп һөнәри белем бирү программалары буенча уку практикасы һәм хезмәт практикасы теоретик уку белән бер вакытта үткәрелергә мөмкин, әгәр бу тиешле белем бирү программасы белән каралган булса.
21. Башкарма хакимиятнең мәдәният өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы бу Федераль законга каршы килмәгән өлештә сәнгать өлкәсендә белем бирү эшчәнлеген, методик эшчәнлекне оештыру һәм гамәлгә ашыруның башка үзенчәлекләрен билгели.

84 статья. Физик культура һәм спорт өлкәсендә белем бирү программаларын тормышка ашыру үзенчәлекләре

1.Физик культура һәм спорт өлкәсендә белем бирү программаларын тормышка ашыру шәхесне физик тәрбияләүгә, физик культура һәм спорт өлкәсендә белем, осталык һәм күнекмәләр алуга, физик камилләшүгә, сәламәт һәм имин тормыш рәвеше культурасы формалаштыруга, сәламәтлек ныгытуга, аеруча сәләтле балаларны һәм үсмерләрне ачыклауга һәм сайлауга, спорт әзерлеге узу өчен шартлар тудыруга, шулай ук физик культура һәм спорт өлкәсендә кадрлар әзерләүгә юнәлтелә. 
2. Физик культура һәм спорт өлкәсендә түбәндәге белем бирү программалары тормышка ашырыла:

1) төп гомуми һәм урта гомуми белемнең физик культура һәм спорт өлкәсендә өстәмә һөнәр алды программалары белән интеграцияләнгән белем бирү программалары (алга таба - физик культура һәм спорт өлкәсендә интеграцияләнгән белем бирү программалары);

2) физик культура һәм спорт өлкәсендә һөнәри белем бирү программалары;

3) физик культура һәм спорт өлкәсендә өстәмә гомуми белем бирү программалары.

3. Физик культура һәм спорт өлкәсендә өстәмә гомуми белем бирү программалары үз эченә ала:

1) шәхесне физик тәрбияләүгә, сәләтле балаларны ачыклауга, аларның физик культура һәм спорт турында башлангыч белемнәр алуына юнәлтелгән физик культура һәм спорт өлкәсендә өстәмә гомумүстерелешле программалар (физик тәрбия һәм, физкультура-сәламәтләндерү программалары);
2) сәләтле балаларны сайлап алуга, аларның физик тәрбиясе һәм физик үсеше өчен шартлар тудыруга, аларның физик культура һәм спорт өлкәсендә (шул исәптән сайлаган спорт төре буенча) башлангыч белемнәр, осталык һәм күнекмәләр алуына һәм спорт әзерлегенең этапларын үзләштерергә әзерләнүенә юнәлтелгән физик культура һәм спорт өлкәсендә өстәмә һөнәр алды программалары.

4. Физик культура һәм спорт өлкәсендә өстәмә  һөнәр алды программаларының эчтәлек минимумына, структурасына, тормышка ашыру шартларына һәм бу программалар буенча уку срокларына башкарма хакимиятнең физик культура һәм спорт өлкәсендә дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы тарафыннан башкарма хакимиятнең мәгариф өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы белән килешенү нигезендә федераль дәүләт таләпләре билгеләнә. Күрсәтелгән федераль дәүләт таләпләре спорт әзерлегенең федераль дәүләт стандартлары таләпләрен исәпкә алырга тиеш.

5. Физик культура һәм спорт өлкәсендә өстәмә  һөнәр алды программалары буенча укырга кабул итү физик культура һәм спорт өлкәсендә   тиешле белем бирү программаларын үзләштерү өчен кирәкле сәләтләргә ия булган затларны ачыклау максатында башкарма хакимиятнең физик культура һәм спорт өлкәсендә дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы тарафыннан башкарма хакимиятнең мәгариф өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы белән килешенеп билгеләнгән тәртиптә үткәрелгән индивидуаль сайлап алу нәтиҗәләре буенча уздырыла.

6. Физик культура һәм спорт өлкәсендә интеграцияләнгән белем бирү программаларын тормышка ашыра торган белем бирү оешмаларының структурасында бу программалар буенча белем алучы затлар  яшәү өчен интернатлар төзелергә мөмкин. Интернаты булган һәм Россия Федерациясенең һәм Россия Федерациясе субъектларының спорт җыелма командалары өчен спорт резервы әзерләүне тәэмин итә торган белем бирү оешмаларында балаларны карау өчен ата-ана түләве алынмый.
7. Урта һөнәри белемнең белем бирү программаларын, физик культура һәм спорт өлкәсендә интеграцияләнгән белем бирү программаларын, физик культура һәм спорт өлкәсендә өстәмә  һөнәр алды программаларын үзләштерүче белем алучылар өчен белем бирү оешмасы тарафыннан спорт экипировкасы, спорт инвентаре һәм җиһазы белән тәэмин итү, тренировка, физкультура, спорт чараларын үткәрү урынына һәм кирегә бару-кайту, андый тренировка, физкультура, спорт чараларын үткәрү чорында туклану һәм яшәү, медицина тәэмин итүе гамәлгә ашырыла. Бу өлештә күрсәтелгән спорт экипировкасы, спорт инвентаре һәм җиһазы, туклану, шулай ук тренировка, физкультура, спорт чараларын үткәрү урынына бару-кайтуны оештыру тиешле белем бирү оешмаларының гамәлгә куючылары тарафыннан башкарыла.

8. Белем алучыларның бу статьяның 7 өлешендә күрсәтелгән белем бирү программаларын үзләштерүенең өзлексезлеген һәм аларның спорт әзерлеген тәэмин итү өчен белем бирү оешмасы тарафыннан каникуллар чорында физкультура-спорт лагерьлары оештырылырга мөмкин, шулай ук бу белем алучыларның физкультура-спорт  оешмалары яки белем бирү оешмаларының үзләре тарафыннан үткәрелә торган тренировка сборларында катнашуы тәэмин ителергә мөмкин.
9. Башкарма хакимиятнең физик культура һәм спорт өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы тарафыннан, бу Федераль законга каршы килми торган өлештә,  физик культура һәм спорт өлкәсендә   белем бирү, тренировка һәм методик эшчәнлекне оештыру һәм гамәлгә ашыруның башка үзенчәлекләре билгеләнергә мөмкин.   

85 статья.  Гражданнар авиациясенең авиация персоналы белгечләрен, судно экипажлары әгъзаларын халыкара таләпләр нигезендә әзерләү өлкәсендә, шулай ук тимер юл транспортының поездлар хәрәкәте һәм маневрлар ясау эше белән турыда-туры бәйле хезмәткәрләрен әзерләү өлкәсендә белем бирү программаларын тормышка ашыру үзенчәлекләре

1.Гражданнар авиациясенең авиация персоналы белгечләрен, судно экипажлары әгъзаларын халыкара таләпләр нигезендә әзерләү өлкәсендә, шулай ук тимер юл транспортының поездлар хәрәкәте һәм маневрлар ясау эше белән турыда-туры бәйле хезмәткәрләрен әзерләү өлкәсендә түбәндәге белем бирү программалары тормышка ашырыла:

1) һөнәри укытуның төп программалары;

2) урта һөнәри белемнең белем бирү программалары һәм югары белемнең белем бирү программалары;
3) өстәмә һөнәри программалар.

2. Гражданнар авиациясенең авиация персоналы белгечләрен, судно экипажлары әгъзаларын халыкара таләпләр нигезендә әзерләү өлкәсендә, шулай ук тимер юл транспортының поездлар хәрәкәте һәм маневрлар ясау эше белән турыдан-туры бәйле хезмәткәрләрен әзерләү өлкәсендә урта һөнәри белемнең белем бирү программаларын һәм югары белемнең белем бирү программаларын тормышка ашыру башкарма хакимиятнең мәгариф өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы тарафыннан башкарма хакимиятнең транспорт өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы белән килешенү буенча расланган федераль дәүләт белем стандартлары нигезендә башкарыла.

3. Гражданнар авиациясенең авиация персоналы белгечләрен, судно экипажлары әгъзаларын халыкара таләпләр нигезендә әзерләү өлкәсендә, шулай ук тимер юл транспортының поездлар хәрәкәте һәм маневрлар ясау эше белән турыдан-туры бәйле хезмәткәрләрен әзерләү өлкәсендә һөнәри укытуның типлаштырылган төп программалары һәм типлаштырылган өстәмә һөнәри программалар башкарма хакимиятнең транспорт өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы тарафыннан раслана.

4. Гражданнар авиациясенең авиация персоналы белгечләрен, судно экипажлары әгъзаларын халыкара таләпләр нигезендә әзерләү өлкәсендә, шулай ук тимер юл транспортының поездлар хәрәкәте һәм маневрлар ясау эше белән турыдан-туры бәйле хезмәткәрләрен әзерләү өлкәсендә белем бирү программаларын тормышка ашыру башкарма хакимиятнең транспорт өлкәсендә,  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы тарафыннан расланган программалар нигезендә, транспорт инфраструктурасы объектларын һәм транспорт төрләре буенча транспорт чараларын эксплуатацияләү буенча төрле дәрәҗә җаваплылыктагы хезмәткәрләр әзерләүнең бурычлары, чаралары, методлары, оештыру формалары дәвамчанлыгын тәэмин итә торган  теоретик, тренажер һәм практик әзерләүне үз эчен ала. 

 5. Гражданнар авиациясенең авиация персоналы белгечләрен, судно экипажлары әгъзаларын халыкара таләпләр нигезендә әзерләү өлкәсендә белем бирү программаларын тормышка ашыру очу сәгатьләре һәм суднода эш стажы нормасының Россия Федерациясенең халыкара килешүләре таләп иткән күләмнән ким булмаган күләмдә үтәлүен тәэмин итәргә тиеш.

6. Гражданнар авиациясенең авиация персоналы белгечләрен, судно экипажлары әгъзаларын халыкара таләпләр нигезендә әзерләү өлкәсендә, шулай ук тимер юл транспортының поездлар хәрәкәте һәм маневрлар ясау эше белән турыдан-туры бәйле хезмәткәрләрен әзерләү өлкәсендә белем бирү эшчәнлеген гамәлгә ашыра торган оешмалар аларга карата таләпләре тиешле федераль дәүләт белем стандартлары, типлаштырылган төп һөнәри укыту программалары һәм типлаштырылган өстәмә һөнәри программалар белән каралган укыту-тренажер базасына, шул исәптән транспорт чараларына һәм тренажерларына ия булырга тиеш.
7. Башкарма хакимиятнең транспорт өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы тарафыннан, бу Федераль законга каршы килмәгән өлештә, транспорт инфраструктурасы объектларын һәм транспорт төрләре буенча транспорт чараларын эксплуатацияләү буенча теоретик, тренажер һәм практик әзерләүне, гражданнар авиациясенең авиация персоналы белгечләрен, судно экипажлары әгъзаларын халыкара таләпләр нигезендә әзерләү өлкәсендә, шулай ук тимер юл транспортының поездлар хәрәкәте һәм маневрлар ясау эше белән турыдан-туры бәйле хезмәткәрләрен әзерләү өлкәсендә белем бирү программаларын тормышка ашыру буенча методик эшчәнлекне оештыру һәм гамәлгә ашыруның үзенчәлекләре билгеләнергә мөмкин.  

85.1. статья. Транспорт иминлеген тәэмин итү көчләре әзерләү өлкәсендә белем бирү программаларын тормышка ашыру үзенчәлекләре

1. Транспорт иминлеген тәэмин итү көчләре әзерләү өлкәсендә түбәндәге  белем бирү программалары тормышка ашырыла:
1) һөнәри укытуның төп программалары;

2) өстәмә һөнәри программалар.

2. Транспорт иминлеген   тәэмин итү көчләре әзерләү өлкәсендә һөнәри укытуның типлаштырылган төп программалары һәм типлаштырылган өстәмә һөнәри программалар башкарма хакимиятнең транспорт өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы тарафыннан раслана.

3. Транспорт иминлеген   тәэмин итү көчләре әзерләү өлкәсендә белем бирү программаларын тормышка ашыру белем алучыларның белем, осталык һәм күнекмәләр алуын тәэмин итә торган, таләпләре транспорт иминлеге турында Россия Федерациясе законнары белән билгеләнә торган теоретик, тренажер һәм практик әзерләнүен, шулай ук башкарма хакимиятнең транспорт өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы тарафыннан расланган программалар нигезендә  төрле дәрәҗә җаваплылыктагы хезмәткәрләре әзерләү бурычларының, чараларының, методларының, оештыру формаларының дәвамчанлыгын үз эченә ала.
4. Транспорт иминлеген   тәэмин итү көчләре әзерләү өлкәсендә белем бирү эшчәнлеген гамәлгә ашыра торган  оешмалар укыту-тренажер базасына шул исәптән аларга карата таләпләр транспорт иминлеген   тәэмин итү көчләре әзерләү тәртибе белән билгеләнгән  тренажерларга, ия булырга тиеш   

5. Башкарма хакимиятнең транспорт өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы, бу Федераль законга каршы килми торган өлештә, транспорт төрләре буенча транспорт иминлеген   тәэмин итү көчләрен теоретик, тренажер һәм практик әзерләүне, транспорт иминлеген   тәэмин итү көчләрен әзерләү өлкәсендә белем бирү программаларын тормышка ашыру буенча методик эшчәнлекне оештыру һәм гамәлгә ашыруның үзенчәлекләрен билгеләргә хокуклы.

86 статья. Максаты балигъ булмаган белем алучыларны хәрби яки башка дәүләт хезмәтенә әзерләү булган өстәмә гомумүстерелешле белем бирү программалары буенча гомумбелем оешмаларында, һөнәри белем бирү оешмаларында укыту     

1.Төп гомуми һәм урта гомуми белемнең белем бирү программалары максаты балигъ булмаган белем алучыларны хәрби яки башка дәүләт хезмәтенә, шул исәптән Россия казаклары дәүләт хезмәтенә, әзерләү булган өстәмә гомумүстерелешле белем бирү программалары белән интеграцияләнгән булырга мөмкин.
2. Максаты балигъ булмаган белем алучыларны хәрби яки башка дәүләт хезмәтенә, шул исәптән Россия казаклары дәүләт хезмәтенә, әзерләү булган өстәмә гомумүстерелешле белем бирү программалары белән интеграцияләнгән төп гомуми һәм урта гомуми белемнең белем бирү программалары буенча укыту кысаларында  “Президент кадет училищесы”, “Суворов хәрби училищесы”, “Нахимов хәрби-диңгез училищесы”, “кадетлар (диңгез кадетлары) хәрби корпусы”, һәм “кадет мәктәбе”, “кадетлар (диңгез кадетлары) корпусы”, “казаклар кадет корпусы” махсус атамалы тиешле гомумбелем оешмалары һәм “хәрби-музыка училищесы»  махсус атамалы һөнәри белем бирү оешмалары төзелә.

3. “Президент кадет училищесы”, “Суворов хәрби училищесы”, “Нахимов хәрби-диңгез училищесы”, “кадетлар (диңгез кадетлары) хәрби корпусы” махсус атамалы гомумбелем оешмалары, “хәрби-музыка училищесы» махсус атамалы һөнәри белем бирү оешмалары Россия Федерациясе тарафыннан гына төзелә. “Кадет мәктәбе”, “кадетлар (диңгез кадетлары) корпусы”, “казаклар кадет корпусы” махсус атамалы тиешле гомумбелем оешмалары Россия Федерациясе тарафыннан, Россия Федерациясе субъектлары тарафыннан төзелә.
4. “Президент кадет училищесы”, “Суворов хәрби училищесы”, “Нахимов хәрби-диңгез училищесы”, “кадетлар (диңгез кадетлары) хәрби корпусы” махсус атамалы федераль дәүләт белем бирү оешмаларында һәм “хәрби-музыка училищесы» махсус атамалы һөнәри белем бирү оешмаларында белем бирү эшчәнлеген оештыру һәм гамәлгә ашыру, күрсәтелгән белем бирү оешмаларына кабул итү алар биләмәләрендә булган башкарма хакимият федераль дәүләт органнары тарафыннан башкарма хакимиятнең мәгариф өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы белән килешенеп билгеләнгән тәртиптә гамәлгә ашырыла. “Кадет мәктәбе”, “кадетлар (диңгез кадетлары) корпусы”, “казаклар кадет корпусы” махсус атамалы белем бирү оешмаларында белем бирү эшчәнлеген оештыру һәм гамәлгә ашыру башкарма хакимиятнең мәгариф өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы тарафыннан билгеләнгән тәртиптә башкарыла.

5. Көчен югалтты.

6. Ятим балалар һәм ата-ана тәрбиясеннән мәхрүм калган балалар, контракт буенча хәрби хезмәт узучы хәрбиләрнең балалары, аларда федераль закон тарафыннан хәрби хезмәт каралган федераль башкарма хакимият органнары дәүләт гражданнар хезмәткәрләренең һәм гражданнар персоналының балалары, хәрби хезмәттән хәрби хезмәттә булуның чикләнгән яшенә җитеп, сәламәтлек торышы буенча яки оештыру-штат чаралары белән бәйле рәвештә азат ителгән һәм хәрби хезмәтенең гомуми дәвамлылыгы егерме ел һәм күбрәк булган гражданнарның балалары, хәрби хезмәт бурычларын үтәгәндә һәлак булган яки хәрби хезмәт бурычларын үтәгәндә алган имгәнү (яра, җәрәхәт, контузия) яки авыру нәтиҗәсендә үлгән хәрбиләрнең балалары, Советлар Союзы Геройларының, Россия Федерациясе Геройларының һәм Дан орденының тулы кавалерларының балалары, эчке эшләр органнары хезмәткәрләренең балалары, эчке эшләр органнарыннан эчке эшләр органнарында булуның чикләнгән яшенә җитеп, сәламәтлек торышы буенча яки оештыру-штат чаралары белән бәйле рәвештә азат ителгән һәм эчке эшләр органнарында хезмәтенең гомуми дәвамлылыгы егерме ел һәм күбрәк булган гражданнарның балалары, эчке эшләр органнарының хезмәт бурычларын үтәгәндә алган имгәнү яки сәламәтлеккә башка зыян нәтиҗәсендә яисә эчке эшләр органнарында хезмәт узу чорында алган авыру нәтиҗәсендә һәлак булган яки үлгән хезмәткәрләренең балалары, күрсәтелгән затлар тәрбиясендә булган балалар, прокуратура органнарында хезмәт итү чорында алган имгәнү яки сәламәтлеккә башка зыян нәтиҗәсендә яисә эштән азат ителгәннән соң аларның хезмәт эшчәнлеге белән бәйле рәвештә сәламәтлегенә китерелгән зарар нәтиҗәсендә һәлак булган яки үлгән прокурор хезмәткәрләренең балалары, шулай ук федераль законнар белән билгеләнгән очракларда башка затлар,   төп гомуми һәм урта гомуми белемнең максаты балигъ булмаган белем алучыларны хәрби яки башка дәүләт хезмәтенә, шул исәптән Россия казаклары дәүләт хезмәтенә әзерләү булган өстәмә гомумүстерелешле белем бирү программалары белән интеграцияләнгән белем бирү программаларын тормышка ашыра торган  гомуми белем оешмасына кабул ителүгә өстенлекле хокуктан файдаланалар.

87 статья. Россия Федерациясе халыклары мәдәниятенең рухи-әхлакый нигезләрен өйрәнү үзенчәлекләре. Теологик һәм дини белем алу үзенчәлекләре

1. Шәхесне гаилә һәм җәмгыятьнең   рухи-әхлакый һәм социомәдәни кыйммәтләре нигезендә  формалаштыру һәм үстерү максатларында төп укыту программаларына,  шул исәптән  тиешле  федераль дәүләт белем стандартлары таләпләре нигезендә, белем алучыларның Россия Федерациясе халыклары мәдәниятенең рухи-әхлакый нигезләре турында, әхлакый принциплар турында, дөнья диненең (дөнья диннәренең) тарихи һәм мәдәни традицияләре турында белемнәр алуына юнәлтелгән уку предметлары, курслары, дисциплиналары (модульләре), шулай ук аларга альтернатив уку предметлары, курслары, дисциплиналары (модульләре) кертелергә мөмкин. 

2. Төп гомумбелем программаларына кертелгән уку предметлары, курслары, дисциплиналарының (модульләренең) берсен сайлау белем алучыларның ата-аналары (законлы вәкилләре) тарафыннан башкарыла.

3. Үрнәк төп белем программалары, белем алучыларның Россия Федерациясе халыклары мәдәниятенең рухи-әхлакый нигезләре турында, әхлакый принциплар турында, дөнья диненең (дөнья диннәренең) тарихи һәм мәдәни традицияләре турында белемнәр алуына юнәлтелгән уку предметлары, курслары, дисциплиналары (модульләре) өлешендә, бу Федераль законның 12 статьясының 11 өлеше белән билгеләнгән тәртиптә, үзәкләштерелгән дини оешмада аның эчке кагыйдәләре нигезендә аларның эчтәлегенең  дин тәгълиматына, бу оешманың тарихи һәм мәдәни традицияләренә туры килүенә   экспертиза узалар.  
4. Югары белемнең теология өлкәсендә әзерлек юнәлешләре буенча дәүләт аккредитациясе булган төп уку-укыту программаларын тормышка ашыра торган югары белем мәгариф оешмалары, бу программаларны эшләгәндә, бу Федераль законның 12 статьясының 11 өлеше нигезендә экспертиза узган теология өлкәсендә әзерлек юнәлешләре буенча югары белемнең үрнәк төп уку-укыту программаларын исәпкә алалар. 
5. Теология өлкәсендә уку предметлары, курслары, дисциплиналары (модульләрен) тиешле үзәкләштерелгән дини оешма тарафыннан киңәш ителгән  педагогик хезмәткәрләр тарафыннан укытыла.

6. Белем алучыларның Россия Федерациясе халыклары мәдәниятенең рухи-әхлакый нигезләре турында, әхлакый принциплар турында, дөнья диненең (дөнья диннәренең) тарихи һәм мәдәни традицияләре турында белемнәр алуына юнәлтелгән уку предметларын, курсларын, дисциплиналарын (модульләрен), шулай ук теология өлкәсендә уку предметларын, курсларын, дисциплиналарын (модульләрен) укыту-методик тәэмин итүгә тиешле үзәкләштерелгән дини оешмалар җәлеп ителә.
7. Хосусый белем бирү оешмалары тиешле дини оешма яки үзәкләштерелгән дини оешма тәкъдиме нигезендә уку-укыту программаларының белем бирү процессында катнашучылар тарафыннан формалаштырыла торган өлешенә дини белем бирүне тәэмин итә торган уку предметлары, курслары, дисциплиналары (модульләре) (дини компонент) кертергә хокуклы.

8. Гамәлгә куючылары дини оешмалар булган хосусый белем бирү оешмалары, рухани белем бирү оешмаларыннан тыш, тиешле дини оешма яки үзәкләштерелгән дини оешма тәкъдиме нигезендә уку-укыту программаларының белем бирү процессында катнашучылар тарафыннан формалаштырыла торган өлешенә дини белем бирүне тәэмин итә торган уку предметлары, курслары, дисциплиналары (модульләре) (дини компонент) кертәләр.
9. Рухани белем бирү оешмалары дини оешмаларның руханиларын  һәм дини персоналын әзерләүгә юнәлтелгән уку-укыту программаларын тормышка ашыра һәм  федераль дәүләт белем стандартлары нигезендә урта һөнәри белемнең һәм югары белемнең уку-укыту программаларын тормышка ашырырга хокуклы.
10. Дини белем бирүне тәэмин итә торган уку предметлары, курслары, дисциплиналары (модульләре) (дини компонент) өлешендә үрнәк уку-укыту программалары, шулай ук дини оешмаларның руханиларын  һәм дини персоналын әзерләүгә юнәлтелгән үрнәк уку-укыту программалары тиешле дини оешма яки үзәкләштерелгән дини оешма тарафыннан раслана. Күрсәтелгән уку предметларын, курсларын, дисциплиналарын (модульләрен), шулай ук үрнәк уку-укыту программаларын укыту-методик тәэмин итү тиешле дини оешма яки үзәкләштерелгән дини оешма тарафыннан гамәлгә ашырыла.
11. Гамәлгә куючылары дини оешмалар булган хосусый белем бирү оешмалары һәм рухани белем бирү оешмалары  бу Федераль закон белән каралган укырга кабул итү шартларына, белем алучыларның хокукларына һәм бурычларына, аларны Куып чыгару өчен бу белем бирү оешмалары алар карамагында булган  тиешле дини оешманың яки үзәкләштерелгән дини оешманың эчке кагыйдәләреннән чыгучы нигезләренә өстәмәләр  билгеләргә хокуклы.

12. Белем бирү оешмалары, шулай ук педагогик хезмәткәрләр, алар тарафыннан бу статьяның 1 һәм 4 өлешләрендә каралган уку-укыту программалары тормышка ашырылганда, укытылганда, белем бирү оешмаларының һәм педагогик хезмәткәрләрнең эшчәнлек дәрәҗәсен үзәкләштерелгән дини оешмалар тарафыннан аларның эчке кагыйдәләре нигезендә расланган критерийларга һәм таләпләргә җавап бирә торган дип тану максатында, үзәкләштерелгән дини оешмаларда җәмәгать  аккредитациясе алырга мөмкин. Җәмәгать  аккредитациясе тәртибе һәм  аккредитацияләнгән белем бирү оешмаларына һәм педагогик хезмәткәрләргә бирелә торган хокуклар андый аккредитацияне үткәрә торган үзәкләштерелгән дини оешма тарафыннан билгеләнә. Җәмәгать  аккредитациясе дәүләт ягыннан өстәмә финанс йөкләмәләренә китерми. 
88 статья.  Россия Федерациясе Тышкы эшләр министрлыгының чит илләрдәге учреждениеләрендә төп гомуми белем программаларын гамәлгә ашыру үзенчәлекләре
1. Россия Федерациясе Тышкы эшләр министрлыгының чит илләрдәге учреждениеләре ата-анасы (законлы вәкилләре) Россия Федерациясе Тышкы эшләр министрлыгының чит илләрдәге учреждениеләренең, Россия Федерациясенең сәүдә вәкиллекләренең, Россия Федерациясе Оборона министрлыгының хәрби вәкиллекләренең, аларга тиңләштерелгән башка хәрби вәкиллекләрнең, Россия Федерациясе законнары нигезендә үзләренең хезмәткәрләрен чит дәүләтләрдә эшләү өчен җибәрергә вәкаләтле булган башка федераль дәүләт органнарының хезмәткәре булган гражданнарның һәркем өчен мөмкин булган һәм түләүсез нигездә гомуми белем алуын   гомуми белемнең федераль дәүләт белем стандартлары таләпләре нигезендә Россия Федерациясе Тышкы эшләр министрлыгының чит илләрдәге учреждениеләрендә төзелә торган махсуслаштырылган структур белем бирү бүлекчәләре аша тәэмин итәләр.

2. Россия Федерациясе Тышкы эшләр министрлыгының чит илләрдәге учреждениеләре тарафыннан мәгариф өлкәсендә дәүләт хезмәте күрсәтүгә Россия Федерациясе Тышкы эшләр министрлыгы тарафыннан расланган норматив чыгымнар белем бирү эшчәнлеген гамәлгә ашыруга Россия Федерациясе Тышкы эшләр министрлыгының чит илләрдәге учреждениеләрендә белем алучылар санына бәйле булмаган чыгымнарны исәпкә алырга тиеш.

3. Россия Федерациясе Тышкы эшләр министрлыгының чит ил  учреждениеләрендә  төп гомуми белем бирү программалары буенча бу статьяның 1 өлешендә күрсәтелгән затлар белән беррәттән башка затларның  укуы Россия Федерациясе Тышкы эшләр министрлыгының тиешле чит ил  учреждениесе җитәкчесенең Россия Федерациясе Тышкы эшләр министрлыгы белән килешенгән карары нигезендә гамәлгә ашырыла. Бу очракта андый чит ил  учреждениесенең балигъ булмаган белем алучысының ата-анасы (законлы вәкилләре), башка физик яки юридик затлар күрсәтелгән белем алучыны  укытуга һәм аны тотуга  (булган очракта) мәгариф өлкәсендә дәүләт хезмәте күрсәтүгә Россия Федерациясе Тышкы эшләр министрлыгы тарафыннан расланган норматив чыгымнар нигезендә   Россия Федерациясе Тышкы эшләр министрлыгының чит илләрдәге учреждениесенең чыгымнарын кайтара. 

4. Россия Федерациясе Тышкы эшләр министрлыгының чит ил  учреждениеләрендә  махсуслаштырылган структур белем бирү бүлекчәләре Россия Федерациясе Тышкы эшләр министрлыгы карары буенча төзеләләр, үз эшчәнлекләрен туктатып торалар яки туктаталар.

5. Россия Федерациясе Тышкы эшләр министрлыгының чит ил учреждениеләрендә  махсуслаштырылган структур белем бирү бүлекчәләренә мөнәсәбәттә Россия Федерациясе Тышкы эшләр министрлыгы:

1) бу бүлекчәләрнең эшчәнлеге белән идарә итү структурасын һәм штат расписаниесен билгели;

2) белем бирү эшчәнлеген кадрлар белән, мәгълүмати һәм методик тәэмин итүне гамәлгә ашыра;

3) белем бирү эшчәнлеген матди-техник тәэмин итүне һәм җиһазландыруны, биналарны җиһазландыруны федераль дәүләт белем стандартлары таләпләренә, шулай ук Россия Федерациясе Тышкы эшләр министрлыгының чит ил  учреждениесе урнашкан дәүләт таләпләренә туры китереп башкара;

4) белем турында документлар бланклары белән тәэмин итә, Россия Федерациясе Тышкы эшләр министрлыгының чит ил  учреждениеләре тарафыннан бирелгән белем турында документлар хакында мәгълүматларны белем турында һәм (яки) квалификация турында документларның федераль реестрына кертүне оештыра;  
5) бу бүлекчәләрнең эшчәнлеген тикшереп торуны  гамәлгә ашыра.

6. Россия Федерациясе Тышкы эшләр министрлыгының чит ил учреждениеләре белем бирү эшчәнлеген Россия Федерациясе законнарына һәм Россия Федерациясе Тышкы эшләр министрлыгы тарафыннан башкарма хакимиятнең мәгариф өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы белән килешенеп расланган Россия Федерациясе Тышкы эшләр министрлыгының чит ил  учреждениеләрендә төп һәм өстәмә гомуми белем бирү программалары буенча белем бирү эшчәнлеген оештыру һәм гамәлгә ашыру тәртибенә туры китереп башкаралар.

7. Россия Федерациясе Тышкы эшләр министрлыгының чит ил учреждениеләренә эшкә җибәрелә торган педагогик хезмәткәрләр белән хезмәт килешүләре Россия Федерациясе законнары белән Россия Федерациясе Тышкы эшләр министрлыгының чит ил учреждениеләренә эшкә җибәрелә торган гражданнар белән төзелә торган хезмәт килешүләре өчен билгеләнгән тәртиптә һәм шартларда төзеләләр.
8. Россия Федерациясе Тышкы эшләр министрлыгының чит ил учреждениеләре педагогик хезмәткәрләренең хокуклары һәм бурычлары, Россия Федерациясе Тышкы эшләр министрлыгының чит ил учреждениеләре хезмәткәрләренең хезмәтен җайга салуның хезмәт законнарына туры китереп билгеләнгән  үзенчәлекләрен исәпкә алып, мәгариф турында законнар белән билгеләнә.

12 бүлек. Мәгариф системасы белән идарә итү.  Белем бирү эшчәнлеген дәүләт регламентлавы
89 статья. Мәгариф системасы белән идарә итү

1.Мәгариф системасы белән идарә итү законлылык, демократия, белем бирү оешмаларының автономиясе,  мәгариф системасының мәгълүмати ачыклыгы һәм җәмәгатьчелек фикерен исәпкә алу принципларында гамәлгә ашырыла һәм дәүләти-иҗтимагый характер  йөртә.

2. Мәгариф системасы белән идарә итү үз эченә ала:

1) федераль башкарма хакимият органнары, Россия Федерациясе субъектларының башкарма хакимият органнары һәм мәгариф өлкәсендә идарәне гамәлгә ашыручы җирле үзидарә органнарының үзара бәйләнешле системасын формалаштыруны;

2) мәгариф системасын үстерүне стратегик планлаштыруны;

3) мәгариф системасын үстерүгә юнәлтелгән Россия Федерациясе дәүләт программаларын, федераль һәм региональ программаларны кабул итү һәм тормышка ашыруны;

4) мәгариф системасында мониторинг уздыруны;

5) мәгариф өлкәсендә дәүләт идарәсен гамәлгә ашыра торган федераль дәүләт органнары, Россия Федерациясе субъектларының башкарма хакимияте органнары һәм мәгариф өлкәсендә идарәне  гамәлгә ашыра торган җирле үзидарә органнары эшчәнлеген мәгълүмати һәм методик тәэмин итүне;

6) белем бирү эшчәнлеген дәүләт регламентлавын;

7) белем сыйфатын  бәйсез бәяләүне, иҗтимагый һәм иҗтимагый-һөнәри аккредитацияне;

 8) мәгариф өлкәсендә дәүләт идарәсен гамәлгә ашыра торган федераль дәүләт органнары, Россия Федерациясе субъектларының дәүләт хакимияте органнары һәм мәгариф өлкәсендә идарәне  гамәлгә ашыра торган җирле үзидарә органнары хезмәткәрләрен, белем бирү оешмаларының җитәкчеләрен һәм педагогик хезмәткәрләрен әзерләүне һәм квалификациясен күтәрүне.

3. Мәгариф өлкәсендә дәүләт идарәсен үз вәкаләтләре чикләрендә дәүләт хакимиятенең федераль органнары һәм Россия Федерациясе субъектларының дәүләт хакимияте органнары гамәлгә ашыра.

4. Мәгариф өлкәсендә дәүләт идарәсен гамәлгә ашыра торган федераль органнары булып башкарма хакимиятнең мәгариф өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы, башкарма хакимиятнең мәгариф өлкәсендә  контроль һәм күзәтү функцияләрен гамәлгә ашыручы  федераль органы, шулай ук үз карамакларында белем бирү оешмалары булган федераль дәүләт органнары тора.
5. Башкарма хакимиятнең мәгариф өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы мәгариф өлкәсендә федераль дәүләт органнарының, Россия Федерациясе субъектлары башкарма хакимият органнарының һәм мәгариф системасының башка субъектларының эшчәнлеген координацияләүне гамәлгә ашыра.

90 статья. Белем бирү эшчәнлеген дәүләт регламентлавы   

1.Белем бирү эшчәнлеген дәүләт регламентлавы белем бирү эшчәнлеген гамәлгә ашыруның бердәм таләпләрен билгеләүгә һәм билгеләү белән һәм белем бирү эшчәнлеген гамәлгә ашыра торган оешмалар тарафыннан бу таләпләрнең үтәлүен тикшерү белән бәйле процедураларны билгеләүгә юнәлтелә.

2. Белем бирү эшчәнлеген дәүләт регламентлавы   үз эченә ала:

1) белем бирү эшчәнлеген лицензияләү;

2) белем бирү эшчәнлегенә дәүләт аккредитацияләве;
3) мәгариф өлкәсендә дәүләт контроле (күзәтчелеге).

91 статья. Белем бирү эшчәнлеген лицензияләү    

1. Белем бирү эшчәнлеге Россия Федерациясенең эшчәнлекнең аерым төрләрен лицензияләү турында законнары нигезендә бу статья белән билгеләнгән үзенчәлекләрне искә алып лицензияләнергә тиеш. Белем бирү эшчәнлеген лицензияләү белем төрләре буенча, белем баскычлары буенча, һөнәрләр, белгечлекләр, әзерлек юнәлешләре (һөнәри белем өчен) буенча, өстәмә белемнең төрчәләре буенча гамәлгә ашырыла.

2. Белем бирү эшчәнлеген лицензияләргә теләүче  булып белем бирү оешмалары, уку-укытуны гамәлгә ашыручы оешмалар, шулай ук шәхси эшмәкәрләр тора, белем бирү эшчәнлеген турыдан-туры гамәлгә ашыручы шәхси эшмәкәрләрдән тыш.      

3. Белем бирү эшчәнлеген лицензияләү  лицензияләүче орган – башкарма хакимиятнең мәгариф өлкәсендә контроль һәм күзәтчелек буенча функцияләрне гамәлгә ашыра торган федераль органы яки мәгариф өлкәсендә Россия Федерациясенең тапшырылган вәкаләтләрен гамәлгә ашыручы  Россия Федерациясе субъекты башкарма хакимияте органы тарафыннан бу Федераль законның 6 һәм 7 статьялары белән билгеләнгән вәкаләтләр нигезендә гамәлгә ашырыла.

4. Белем бирү эшчәнлеген гамәлгә ашыруга лицензия (алга таба – шулай ук лицензия) аның аерылгысыз өлеше булган кушымтага ия. Лицензиягә кушымтада белем бирү төрләре, белем бирү баскычлары (һөнәри белем өчен шулай ук һөнәрләр, белгечлекләр, әзерлек юнәлешләре һәм тиешле һөнәрләр, белгечлекләр һәм  әзерлек юнәлешләре буенча бирелә торган квалификация турында белешмә), өстәмә белемнең төрчәләре турында белешмәләр, шулай ук белем бирү эшчәнлеген гамәлгә ашыру урыннарының адреслары күрсәтелә, өстәмә һөнәри программалар буенча, һөнәри укытуның төп программалары буенча гамәлгә ашыру урыннарыннан тыш. Белем бирү эшчәнлеген гамәлгә ашыра торган оешманың һәр филиалы буенча аерым лицензиягә кушымта андый филиалның атамасын һәм урнашу урынын да күрсәтеп рәсмиләштерелә. Лицензия формасы, лицензиягә кушымта формасы һәм күрсәтелгән документларга техник таләпләр башкарма хакимиятнең мәгариф өлкәсендә  дәүләт сәясәтен эшләү һәм норматив-хокукый җайга салу функцияләрен гамәлгә ашыручы  федераль органы тарафыннан билгеләнә.

5. Лицензияне кабат рәсмиләштерү эшчәнлекнең аерым төрләрен лицензияләү турында Россия Федерациясе законнары белән билгеләнгән очраклар белән беррәттән лицензияләүче орган тарафыннан түбәндәге очракта гамәлгә ашырыла:
1) юридик затларны кушу формасында үзгәртеп төзү, кушыла торган юридик затның лицензиясе булса;

2) юридик затларны аларның бергә кушылуы формасында үзгәртеп төзү, үзгәртеп төзелгән бер юридик затның лицензиясе яки үзгәртеп төзелгән  берничә юридик затның лицензияләре булса.
6. Лицензияне кабат рәсмиләштерү   аны кабат рәсмиләштерү     нигезләренә бәйле рәвештә тулаем яки тиешле кушымта өлешендә башкарыла.

7. Белем бирү эшчәнлеген гамәлгә ашыра торган  оешманы аңа белем бирү эшчәнлеген гамәлгә ашыра торган башка оешманы кушу формасында үзгәртеп төзегәндә, лицензияне кабат рәсмиләштерү   андый оешмаларның лицензиясе нигезендә башкарыла.

8. Белем бирү эшчәнлеген гамәлгә ашыра торган һәм лицензиатның бүленүе яки аерылып чыгуы формасында үзгәртеп төзү   нәтиҗәсендә барлыкка килгән оешманың белем бирү эшчәнлеген тәэмин итү максатларында лицензияләүче орган андый оешмага үзгәртеп төзелгән лицензиатның лицензиясенә туры китереп вакытлы лицензия бирә. Вакытлы лицензиянең гамәлдә булу срогы бер ел була.  
9. Вакытлы лицензия бирү турында гариза һәм аңа кушыла торган документлар лицензияләүче органга хокукый затларның бердәм дәүләт реестрына тиешле үзгәрешләр кертелгән көннән соң унбиш эш көненнән соңга калмыйча тапшырыла. 
10. Лицензияләүче орган тарафыннан вакытлы лицензия бирү турында карар кабул итү  лицензия алырга теләүченең  вакытлы лицензия бирү турында гаризасын һәм аңа кушыла торган документларын кабул иткәннән соң ун эш көненнән артмаган вакыт эчендә  гамәлгә ашырыла.
11. Вакытлы лицензия бирү турында гариза формасы һәм аңа кушыла торган документлар исемлеге һәм формасы башкарма хакимиятнең мәгариф өлкәсендә контроль һәм күзәтү буенча функцияләрне гамәлгә аша торган федераль органы тарафыннан билгеләнә.

12. Лицензияләүче орган лицензия алырга теләүчегә  яки лицензиатка гаризаны һәм аңа кушыла торган документларны кире кайтару турында, кире кайтаруның сәбәпләрен дәлилле нигезләп, эшчәнлекнең аерым төрләрен лиценезияләү турында Россия Федерациясе законнары белән билгеләнгән очраклар белән беррәттән түбәндәге нигезләрнең берсе булган очракта карар кабул итә:
1) лицензия алырга теләүченең   яки лицензиатның  белем бирү эшчәнлеген бу Федераль закон нигезендә   лицензияләү лицензияләүче орган компетенциясенә кертелмәгән;

2) лицензияләү өчен лицензия алырга теләүченең   яки лицензиатның аларны тормышка ашырырга бу Федераль закон нигезендә   хокукы булмаган белем бирү программалары буенча белем бирү эшчәнлеге белдерелгән; 
3) лицензиатның  башкарма хакимиятнең мәгариф өлкәсендә контроль һәм күзәтчелек буенча функцияләрне гамәлгә аша торган федераль органының яки мәгариф өлкәсендә дәүләт контроле (күзәтчелеге) буенча Россия Федерациясе тарафыннан тапшырылган вәкаләтләрне гамәлгә ашыра торган Россия Федерациясе субъекты дәүләт хакимияте органының үтәлмәгән күрсәтмәсе булу.

13. Гамәлгә куючылары дини оешмалар булган белем бирү оешмаларының белем бирү эшчәнлеген лицензияләү тиешле дини оешмаларының тәкъдиме   буенча гамәлгә ашырыла (андый дини оешмалар үзәкләштерелгән дини оешмалар структурасына кергән очракта, тиешле үзәкләштерелгән дини оешмаларның тәкъдиме гаризасы буенча). Рухани белем оешмаларының  белем бирү эшчәнлеген лицензияләгәндә дини дәрәҗәләре һәм дини исемнәре   булган педагогик хезмәткәрләрнең квалификациясе турында белешмәләр бирелә.

14. Россия Федерациясе Тышкы эшләр министрлыгы Россия Федерациясе Тышкы эшләр министрлыгының чит ил  учреждениеләренең лицензия алырга теләүче   яки лицензиатлар буларак лицензия бирү яки кабат рәсмиләштерү   турындагы гаризаларын һәм андый гаризаларга кушыла торган документларын җыюны һәм лицензияләүче органга тапшыруны гамәлгә ашыра.  
15. белем бирү эшчәнлеген лицензияләү турында нигезләмәдә билгеләнгән лицензия таләпләре һәм шартлары түбәндәгеләрнең үзенчәлекләрен искә алырга тиеш:

1) рухани белем оешмаларының белем бирү эшчәнлеге гамәлгә ашырыла торган биналарны файдалануының законлы нигезләрен, шулай ук бу оешмаларның педагогик хезмәткәрләренең белем цензын раслауның;

2) Россия Федерациясе Тышкы эшләр министрлыгының чит ил  учреждениеләренең белем бирү эшчәнлеге гамәлгә ашырыла торган биналарына, каралтыларына, корылмаларына, урыннарына һәм территорияләренә, шулай ук аларда белем бирү эшчәнлеген оештыруга таләпләрнең;

3) белем бирү эшчәнлеген белем бирү программаларын тормышка ашыруның челтәр формаларын куллану юлы белән гамәлгә ашыруның;

4) белем бирү программаларын  электрон укытуны, дистанцион белем бирү технологияләрен кулланып тормышка ашырганда, белем бирү эшчәнлеген гамәлгә ашыруның. 
16. Дәүләт сере булып торган белешмәләрне эченә алган белем бирү программаларын тормышка ашыра торган һәм башкарма хакимиятнең иминлек тәэмин итү өлкәсендә федераль органы, башкарма хакимиятнең дәүләт сагы өлкәсендә  дәүләт сәясәтен эшләү, норматив-хокукый җайга салу, контроль һәм күзәтү буенча функцияләрне гамәлгә ашыра торган  федераль органы, башкарма хакимиятнең оборона өлкәсендә  дәүләт сәясәтен эшләү һәм тормышка ашыру һәм норматив-хокукый җайга салу функцияләрен гамәлгә ашыра торган  федераль органы, башкарма хакимиятнең эчке эшләр өлкәсендә  дәүләт сәясәтен эшләү һәм тормышка ашыру һәм норматив-хокукый җайга салу буенча, миграция өлкәсендә дәүләт сәясәтен эшләү буенча функцияләрне гамәлгә ашыра торган  федераль органы, башкарма хакимиятнең наркотик чаралар, психотроп матдәләр һәм аларның прекурсорлары әйләнеше өлкәсендә, аларның законсыз әйләнешенә каршы тору өлкәсендә  дәүләт сәясәтен эшләү, норматив-хокукый җайга салу, контроль һәм күзәтү буенча функцияләрне гамәлгә ашыра торган  федераль органы биләмәсендә булган мәгариф оешмаларының, дәүләт сере булып торган белешмәләрне эченә алган белем бирү программаларын тормышка ашыра торган башка мәгариф оешмаларының белем бирү эшчәнлеген лицензияләү үзенчәлекләре белем бирү эшчәнлеген лицензияләү турында нигезләмә белән билгеләнә.
92 статья.  Белем бирү эшчәнлеген дәүләт аккредитацияләве
1. Белем бирү эшчәнлеген дәүләт аккредитацияләве федераль дәүләт белем стандартларына туры китереп тормышка ашырыла торган төп белем бирү программалары буенча, мәктәпкәчә белемнең белем бирү программаларыннан тыш, шулай ук белем стандартларына туры китереп тормышка ашырыла торган төп белем бирү программалары буенча үткәрелә.
2. Белем бирү эшчәнлеген дәүләт аккредитацияләвенең максаты булып мәгариф оешмаларында, укытуны гамәлгә ашыра торган оешмаларда, шулай ук, белем бирү эшчәнлеген турыдан-туры гамәлгә ашыра торган  шәхси эшмәкәрләрдән тыш шәхси эшмәкәрләр тарафыннан төп белем бирү программалары буенча белем бирү эшчәнлегенең һәм белем алучыларны әзерләүнең федераль дәүләт белем стандартларына туры килүен раслау тора.

3. Белем бирү эшчәнлегенең дәүләт аккредитациясе аккредитацияләү органы – башкарма хакимиятнең мәгариф өлкәсендә контроль һәм күзәтчелек буенча функцияләрне гамәлгә ашыра торган федераль органы яки мәгариф өлкәсендә Россия Федерациясенең тапшырылган вәкаләтләрен гамәлгә ашыручы  Россия Федерациясе субъекты башкарма хакимияте органы тарафыннан бу Федераль законның 6 һәм 7 статьялары белән билгеләнгән вәкаләтләргә туры китереп, белем бирү эшчәнлеген гамәлгә ашыра торган оешмаларның гаризалары буенча уздырыла.
4. Гамәлгә куючылары дини оешмалар булган мәгариф оешмаларының белем бирү эшчәнлегенә дәүләт аккредитациясе тиешле дини оешмаларының гаризасы буенча гамәлгә ашырыла (андый дини оешмалар үзәкләштерелгән дини оешмалар структурасына кергән очракта, тиешле үзәкләштерелгән дини оешмаларның гаризасы буенча). Рухани мәгариф оешмаларының  белем бирү эшчәнлегенә дәүләт аккредитациясе вакытында дини дәрәҗәләре һәм дини исемнәре  булган педагогик хезмәткәрләрнең квалификациясе турында белешмәләр бирелә.

5. Мәгариф өлкәсендә Россия Федерациясенең тапшырылган вәкаләтләрен гамәлгә ашыручы  Россия Федерациясе субъекты башкарма хакимияте органы белем бирү эшчәнлеген гамәлгә ашыра торган һәм Россия Федерациясенең башка субъектларында урнашкан филиаллары булган оешманың белем бирү эшчәнлегенә дәүләт аккредитациясе вакытында, андый филиалларда гамәлгә ашырыла торган белем бирү эшчәнлегенә дәүләт аккредитациясен Россия Федерациясе субъектлары башкарма хакимиятенең тиешле органнары белән үзара бәйләнештә үткәрүне оештыра. 
6. Башлангыч гомуми, төп гомуми, урта гомуми белемнең белем бирү программалары буенча  белем бирү эшчәнлегенең дәүләт аккредитациясен үткәргәндә,  аккредитацияләү органы күрсәтелгән белем бирү программалары буенча дәүләт аккредитацияләве яки дәүләт аккредитацияләвеннән кире кагу турында карарны аларга гомуми белемнең дәүләт аккредитациясе өчен күрсәтелгән  төп гомуми белем программалары карый торган һәр баскычына мөнәсәбәттә кабул итә.

7. Төп һөнәри белем бирү программалары буенча белем бирү эшчәнлегенең дәүләт аккредитациясен үткәргәндә,  аккредитацияләү органы күрсәтелгән белем бирү программалары буенча белем бирү эшчәнлегенә дәүләт аккредитацияләве яки дәүләт аккредитацияләвеннән баш тарту турында карарны һөнәри белемнең һәр баскычына мөнәсәбәттә, аларга дәүләт аккредитациясе өчен күрсәтелгән төп һөнәри белем бирү программалары карый торган  һөнәрләрнең, белгечлекләрнең һәм әзерлек юнәлешләренең һәр эреләтелгән төркеме буенча кабул итә. Белем бирү эшчәнлеген гамәлгә ашыра торган оешмада тормышка ашырыла торган һәм  һөнәрләрнең, белгечлекләрнең һәм әзерлек юнәлешләренең дәүләт аккредитациясенә ия булган эреләтелгән төркемнәренә карый торган  төп һөнәри белем бирү программалары дәүләт аккредитациясенә ия булган белем бирү программалары булып тора.
8. Төп һөнәри белем бирү программалары буенча белем бирү эшчәнлегенә дәүләт аккредитациясе үткәргәндә, белем бирү эшчәнлеген гамәлгә ашыра торган оешмалар алар тарафыннан тормышка ашырыла торган һәм һөнәрләрнең, белгечлекләрнең һәм әзерлек юнәлешләренең тиешле эреләтелгән төркеменә карый торган барлык төп һөнәри белем бирү программаларын, бу белем бирү программалары буенча укуны агымдагы уку елында тәмамлый торган белем алучылар булганда, дәүләт аккредитацияләве өчен гариза бирелә.
9. Аккредитацияләү органы дәүләт аккредитациясе өчен белдерелгән һәм белем бирү эшчәнлеген гамәлгә ашыра торган оешма тарафыннан, шул исәптән аның һәр филиалында тормышка ашырыла торган белем бирү программаларына дәүләт аккредитациясе турында аерым карар кабул итә.
10. Дәүләт аккредитациясе турында гариза һәм аңа кушыла торган документлар турыдан-туры аккредитацияләү органына тапшырыла яки, тапшырылуы турында белдерелеп, почта аша заказлы хат итеп җибәрелә. Белем бирү эшчәнлеген гамәлгә ашыра торган оешма дәүләт аккредитациясе турында гариза һәм аңа кушыла  торган документларны аккредитацияләү органына электрон имза белән имзаланган электрон документ рәвешендә җибәрергә хокуклы. Күрсәтелә торган гаризаның һәм аңа кушыла  торган документларның формалары, шулай ук аларны тутыруга һәм рәсмиләштерүгә таләпләр башкарма хакимиятнең мәгариф өлкәсендә  дәүләт сәясәтен булдыру һәм норматив-хокукый җайга салу функцияләрен гамәлгә ашыручы  федераль органы тарафыннан раслана.

11. Белем бирү эшчәнлегенең дәүләт аккредитациясе аны үткәрүнең объективлыгы һәм аны үткәрү сыйфаты өчен экспертларның җаваплылыгы принципларына нигезләнгән аккредитация экспертизасы нәтиҗәләре буенча үткәрелә.

12. Аккредитация экспертизасы предметы булып белем бирү эшчәнлеген гамәлгә ашыра торган оешмада белем алучыларны дәүләт аккредитацияләве өчен белдерелгән белем бирү программалары буенча  әзерләү эчтәлегенең һәм сыйфатының федераль дәүләт белем стандартларына туры килүен билгеләү  тора (алга таба - аккредитация экспертизасы). Белем стандартларын тормышка ашыруны тәэмин итә торган белем бирү программалары буенча белем бирү эшчәнлегенә аккредитация экспертизасы үткәргәндә, белем алучыларны әзерләүнең эчтәлеге өлешендә аккредитация экспертизасы үткәрелми. 

13. Аккредитация экспертизасы үткәрүдә дәүләт аккредитацияләве өчен белдерелгән төп белем бирү программалары өлкәсендә квалификациясе булган экспертлар һәм (яки) билгеләнгән таләпләргә туры килә торган эксперт оешмалары катнаша. Экспертлар һәм эксперт оешмалары белем бирү эшчәнлеген гамәлгә ашыра торган оешма белән, андый оешманың белем бирү эшчәнлегенә мөнәсәбәттә аккредитация экспертизасы үткәргәндә, гражданлык-хокукый мөнәсәбәтләрдә (экспертлар шулай ук хезмәт мөнәсәбәтләрендә) тора алмыйлар.

14. Аккредитацияләү органы экспертларны һәм эксперт оешмаларын аккредитацияләүне һәм электрон таратучыларда экспертлар һәм эксперт оешмалары реестрын алып баруны гамәлгә ашыра. Күрсәтелгән реестр аккредитацияләү органы тарафыннан аның “Интернет” челтәрендәге рәсми сайтына урнаштырыла.

15. Экспертларга квалификация таләпләре, эксперт оешмаларына таләпләр, аккредитация экспертизасы үткәрү өчен экспертларны һәм эксперт оешмаларын җәлеп итү һәм сайлап алу тәртибе, аларны  аккредитацияләү тәртибе (шул исәптән экспертлар һәм эксперт оешмалары реестрын алып бару тәртибе) башкарма хакимиятнең мәгариф өлкәсендә  дәүләт сәясәтен булдыру һәм норматив-хокукый җайга салу функцияләрен гамәлгә ашыручы  федераль органы тарафыннан билгеләнә.

16. Экспертлар һәм эксперт оешмаларының хезмәт күрсәтүләренә түләү һәм аларның аккредитация экспертизасы үткәрү белән бәйле рәвештә ясаган чыгымнарын кайтару Россия Федерациясе Хөкүмәте тарафыннан билгеләнгән тәртиптә һәм күләмнәрдә башкарыла.

17. Аккредитация экспертизасы үткәрү турында мәгълүмат, шул исәптән аккредитация экспертизасы нәтиҗәләре буенча төзелгән бәяләмә, аккредитацияләү органы тарафыннан аның “Интернет” челтәрендәге рәсми сайтына урнаштырыла.

18. Аккредитацияләү органы тарафыннан белем бирү эшчәнлеген гамәлгә ашыра торган оешманың белем бирү эшчәнлеген дәүләт аккредитацияләве турында карар кабул итү дәүләт аккредитациясе үткәрү турында гариза һәм бу гаризага кушыла торган документларны кабул иткәннән соң бер йөз биш көннән артмаган срок эчендә гамәлгә ашырыла, бу гариза һәм документлар бу статьяның 29 өлешендә күрсәтелгән нигезләмә белән билгеләгән таләпләргә туры килсә. 

19. Белем бирү эшчәнлегенең дәүләт аккредитациясе турында карар кабул иткәндә, аккредитацияләү органы тарафыннан дәүләт аккредитациясе турында таныклык бирелә, аның гамәлдә булу срогы:
1) төп һөнәри белем бирү программалары буенча белем бирү эшчәнлеген гамәлгә ашыра торган оешмалар өчен алты ел;

2) төп гомуми белем бирү программалары буенча белем бирү эшчәнлеген гамәлгә ашыра торган оешмалар өчен унике ел.  

20.   Дәүләт аккредитациясе турында таныклык һәм аңа кушымта формасы, шулай ук күрсәтелгән документларга техник таләпләр башкарма хакимиятнең мәгариф өлкәсендә  дәүләт сәясәтен булдыру һәм норматив-хокукый җайга салу функцияләрен гамәлгә ашыручы  федераль органы тарафыннан билгеләнә.

21. Белем  оешмасы яки укытуны гамәлгә ашыра торган оешма бетерелгәндә, физик зат тарафыннан шәхси эшмәкәр буларак эшчәнлек туктатылганда, бергә кушылу, бүленү яки кушу формаларында үзгәртеп төзелү нәтиҗәсендә белем оешмасының яки укытуны гамәлгә ашыра торган оешманың эшчәнлеге туктатылганда, дәүләт аккредитациясенең гамәлдә булуы юридик затларның бердәм дәүләт реестрына яки шәхси эшмәкәрләрнең бердәм дәүләт реестрына юридик затның бетерелүе турында, үзгәртеп төзелү нәтиҗәсендә аның эшчәнлегенең туктатылуы турында яки физик затның шәхси эшмәкәр сыйфатында эшчәнлеге туктатылу турында язу керткән көннән туктала.
22. Кушылу, бүленү яки аерылып чыгу формасында үзгәртеп төзү нәтиҗәсендә барлыкка килгән яки белем бирү эшчәнлеген гамәлгә ашыра торган башка оешманы аңа кушу нәтиҗәсендә үзгәртеп төзелгән, белем бирү эшчәнлеген гамәлгә ашыра торган  оешмага белем бирү эшчәнлегенең дәүләт аккредитациясе турында үзгәртеп төзелгән оешма яки үзгәртеп төзелгән оешмалар тарафыннан тормышка ашырылган һәм дәүләт аккредитациясе булган   белем бирү программалары буенча вакытлы таныклык бирелә. Белем бирү эшчәнлегенең дәүләт аккредитациясе турында вакытлы таныклыкның гамәлдә булу срогы бер ел.

23. Аккредитацияләү органы дәүләт аккредитациясенә белдерелгән тиешле белем баскычларына яки һөнәрләр, белгечлекләр һәм әзерлек юнәлешләренең эреләтелгән төркемнәренә карый торган белем бирү программалары буенча белем  бирү эшчәнлегенең дәүләт аккредитациясендә баш тарта, түбәндәге нигезләрнең берсе булганда:

1) белем бирү эшчәнлегенә лицензия тулысынча яки дәүләт аккредитациясе булган аерым белем бирү программаларына мөнәсәбәттә көченнән чыгарылу;

2) дәүләт аккредитациясенең гамәлдә булу срогы вакытында, белем бирү эшчәнлеген гамәлгә ашыра торган оешма тарафыннан белем турында һәм (яки) квалификация турында билгеләнгән үрнәктәге документларны хаксыз бирүгә китергән мәгариф өлкәсендә законнарны кабатлап бозулар булган;

3) дәүләт аккредитациясен туктатып торуның срогы чыгу (дәүләт аккредитациясенең гамәлдә булуын яңарту өчен нигезләр булмаганда).

25. Белем бирү эшчәнлеген гамәлгә ашыра торган оешма дәүләт аккредитациясенә белдерелгән тиешле һөнәрләр, белгечлекләр һәм әзерлек юнәлешләренең эреләтелгән төркемнәренә карый торган белем бирү программалары буенча белем бирү эшчәнлегенең дәүләт аккредитациясеннән мәхрүм ителә, аның тарафыннан тормышка ашырыла торган бер яки берничә төп һөнәри белем программалары буенча мәхрүм итү өчен    нигезләр булганда.

26. Белем бирү эшчәнлеген гамәлгә ашыра торган оешма дәүләт аккредитацияләвенә кире кагылудан  яки аны дәүләт аккредитациясеннән мәхрүм итүдән соң бер елдан иртәрәк булмаган вакытта  дәүләт аккредитациясен үткәрү турында гариза бирергә хокуклы.

27. Дәүләт аккредитациясе турында таныклык бирү, дәүләт аккредитациясе турында таныклыкны кабат рәсмиләштерү һәм дәүләт аккредитациясе турында вакытлы таныклык бирү өчен налоглар һәм җыемнар турында Россия Федерациясе законнары белән билгеләнгән күләмнәрдә һәм тәртиптә дәүләт пошлинасы түләнә.

28. Белем бирү эшчәнлегенең дәүләт аккредитациясе турында нигезләмә Россия Федерациясе Хөкүмәте тарафыннан раслана.

29. Белем бирү эшчәнлегенең дәүләт аккредитациясе турында нигезләмә белән билгеләнә:

1)  дәүләт аккредитациясе турында гаризага таләпләр, аңа кертелә торган белешмәләр исемлеге, дәүләт аккредитациясе үткәрү өчен кирәкле һәм дәүләт аккредитациясе турында гаризага кушыла торган документларга таләпләр һәм аларның исемлеге;

2) белем бирү эшчәнлеген гамәлгә ашыра торган оешма тарафыннан дәүләт аккредитациясе турында гариза һәм дәүләт аккредитациясе үткәрү өчен кирәкле һәм дәүләт аккредитациясе турында гаризага кушыла торган документларны бирү тәртибе, аккредитацияләү органы тарафыннан аларны кабул итү тәртибе;
3) аккредитация экспертизасы үткәрү тәртибе, шул исәптән аккредитация экспертизасы үткәрүгә экспертларны һәм (яки) эксперт оешмаларын җәлеп итү тәртибе;

4) гамәлгә куючылары дини оешмалар булган мәгариф оешмаларының белем бирү эшчәнлегенә дәүләт аккредитациясе үткәргәндә, андый мәгариф оешмаларының педагогик хезмәткәрләренең белем цензын раслау өлешендә аккредитация экспертизасы уздыру үзенчәлекләре, шулай ук Россия Федерациясе Тышкы эшләр министрлыгының чит ил учреждениеләренең белем бирү эшчәнлегенең;
5) дәүләт аккредитациясе турында яки дәүләт аккредитациясендә баш тарту турында карар кабул итү тәртибе;

6) аккредитацияләү органы тарафыннан дәүләт аккредитациясе турында таныклыкның дубликатын бирү тәртибе;

7) дәүләт аккредитациясе турында таныклыкны кабат рәсмиләштерү нигезләре һәм тәртибе;

8)  дәүләт аккредитациясен туктатып тору, яңарту, туктату һәм мәхрүм итү тәртибе;

9) дәүләт аккредитациясе үткәргәндә аккредитация экспертизасы уздыру үзенчәлекләре:

а) югары белемнең белем бирү программаларын үзләре тарафыннан билгеләнгән белем стандартларына туры китереп тормышка ашыра торган югары белем мәгариф оешмаларының белем бирү эшчәнлегенә;

 б) дәүләт сере булган белешмәләрне эченә алган һөнәри белем бирү программалары буенча һәм мәгълүмат иминлеге  өлкәсендә һөнәри белем бирү программалары буенча белем бирү эшчәнлегенә.
93 статья.  Мәгариф өлкәсендә дәүләт контроле (күзәтчелеге)
1.Мәгариф өлкәсендә дәүләт контроле (күзәтчелеге) үз эченә башкарма хакимиятнең вәкаләтле федераль органнары тарафыннан һәм мәгариф өлкәсендә дәүләт контроле (күзәтчелеге) буенча Россия Федерациясе тапшырган вәкаләтләрне гамәлгә ашыра торган Россия Федерациясе субъектлары башкарма хакимияте органнары (алга таба - мәгариф өлкәсендә контроль һәм күзәтчелек буенча органнар) тарафыннан башкарыла  торган белем сыйфатының федераль дәүләт контролен һәм мәгариф өлкәсендә федераль дәүләт күзәтчелеген ала.

2. Белем сыйфатының федераль дәүләт контроле дигәндә, белем сыйфатын тикшерүне оештыру һәм үткәрү һәм федераль дәүләт белем стандартлары таләпләре бозылуның ачыкланган очракларын туктату һәм бетерү буенча Россия Федерациясе законнары белән каралган чараларны куллану   юлы белән, дәүләт аккредитациясе булган белем бирү программалары буенча белем бирү эшчәнлеген гамәлгә ашыра торган оешмада белем алучыларның әзерлегенең һәм белем бирү эшчәнлегенең федераль дәүләт белем стандартлары таләпләренә туры килүен бәяләү буенча эшчәнлек күздә тотыла.

3. Мәгариф өлкәсендә федераль дәүләт күзәтчелеге дигәндә, Россия Федерациясе субъектлары дәүләт хакимиятенең  мәгариф өлкәсендә дәүләт идарәсен башкаручы органнарының һәм мәгариф өлкәсендә идарәне башкаручы җирле үзидарә органнарының һәм белем бирү эшчәнлеген гамәлгә ашыра торган  оешмаларның (алга таба – органнар һәм оешмалар) мәгариф турында закон таләпләрен бозуын, органнарны һәм оешмаларны тикшерүне оештыру һәм үткәрү, андый таләпләр бозылуның ачыкланган очракларына чик кую һәм (яки) бетерү буенча Россия Федерациясе законнары белән каралган чараларны куллану юлы белән,  кисәтү,  ачыклау һәм чик куюга юнәлтелгән эшчәнлек күздә тотыла.  
4. Белем бирү эшчәнлеген гамәлгә ашыра торган оешмаларның эшчәнлегенә мәгариф өлкәсендә дәүләт контролен (күзәтчелеген) гамәлгә ашыру белән бәйле мөнәсәбәтләргә «Дәүләт контролен (күзәтчелеген) һәм муниципаль контрольне гамәлгә ашырганда юридик затларның һәм шәхси эшмәкәрләрнең хокукларын яклау турында”  2008 елның 26 декабрендәге 294  номерлы Федераль закон белән каралган нигезләмәләр оешманың һәм тикшерүләр үткәрүнең бу статья белән билгеләнгән үзенчәлекләрен искә алып кулланыла. 


5. Мәгариф өлкәсендә федераль дәүләт күзәтчелеге кысаларында белем бирү эшчәнлеген гамәлгә ашыра торган оешмаларны планнан тыш тикшерү үткәрү өчен «Дәүләт контролен (күзәтчелеген) һәм муниципаль контрольне гамәлгә ашырганда юридик затларның һәм шәхси эшмәкәрләрнең хокукларын яклау турында” 2008 елның  26 декабрендәге 294 номерлы   Федераль закон белән каралган нигезләмәләрдән тыш нигез булып тора:

1) аккредитацияләү органының мәгариф турында закон таләпләре бозылуны белем бирү эшчәнлегенең дәүләт аккредитациясен үткәргәндә  ачыклавы;

2) мәгариф өлкәсендә контроль һәм күзәтчелек буенча органнарның мәгариф турында закон таләпләре бозылуны мәгариф өлкәсендә бу Федераль законның 97 статьясы белән каралган    мониторинг мәгълүматлары нигезендә ачыклавы.
6. Мәгариф турында закон таләпләренең бозылуы ачыкланган очракта, мәгариф өлкәсендә контроль һәм күзәтчелек буенча тиешле орган андый бозуга юл куйган органга яки оешмага ачыкланган бозуны бетерү турында күрсәтмә бирә. Күрсәтмәдә аның үтәлүенә күрсәтелгән  срок алты айдан арта алмый.
7. Бу статьяның 6 өлешендә күрсәтелгән күрсәтмә үтәлмәгән очракта, шул исәптән андый бозуга юл куйган орган яки оешма тарафыннан тапшырылган хисап бу күрсәтмәнең  аның белән билгеләнгән срокта үтәлүен расламаса яки аның үтәлүе турында хисап аны үтәү срогы беткәнче тапшырылмаса, мәгариф өлкәсендә контроль һәм күзәтчелек буенча орган административ хокук бозулар турында Россия Федерациясе кодексы белән билгеләнгән тәртиптә административ хокук бозу турында эш кузгата һәм бу оешмага кабул итүне тыя. 
8. Бу статьяның 6 өлешендә күрсәтелгән күрсәтмәне билгеләнгән срокта үтәмәгән өчен, суд тарафыннан оешманы, органның яки оешманың вазыйфаи затларын административ җаваплылыкка тарту турында карар чыгарылган очракта, мәгариф өлкәсендә контроль һәм күзәтчелек буенча орган ачыкланган бозуны бетерү турында яңадан күрсәтмә бирә. Белем бирү эшчәнлеген гамәлгә ашыра торган оешмага кабат күрсәтмә биргәндә, мәгариф өлкәсендә контроль һәм күзәтчелек буенча орган шулай ук бу оешманың лицензиясенең гамәлдә булуын кабат бирелгән күрсәтмәне үтәү срогына тулаем яки өлешчә (белемнең аерым төрләренә, белем баскычларына, һөнәрләргә, әзерлек юнәлешләренә һәм (яки) өстәмә белем төрчәләренә, белем бирү эшчәнлеген гамәлгә ашыру урыннары адресларына мөнәсәбәттә) туктатып тора. Кабат бирелгән күрсәтмәне үтәү срогы чыкканчы, мәгариф өлкәсендә контроль һәм күзәтчелек буенча орган оешма яки орган тарафыннан мәгариф турында закон таләпләрен бозуның бетерелүе турында, күрсәтелгән күрсәтмәнең үтәлүен раслаучы мәгълүматларны үз эченә алган документлар кушылган белдерү алырга тиеш. Андый белдерү кәгазен алганнан соң, мәгариф өлкәсендә контроль һәм күзәтчелек буенча орган анда булган мәгълүматны тикшерү үткәрә. Белем бирү эшчәнлеген гамәлгә ашыра торган оешма лицензиясенең туктатылып торган көче мәгариф өлкәсендә контроль һәм күзәтчелек буенча орган карары буенча кабат бирелгән күрсәтмәнең үтәлү фактын билгели торган тикшерү актына кул куелган көннән соң килә торган көннән яңартыла. Кабат бирелгән күрсәтмәне үтәүнең мәгариф өлкәсендә контроль һәм күзәтчелек буенча орган тарафыннан билгеләгән срогында белем бирү эшчәнлеген гамәлгә ашыра торган оешма мәгариф турында закон таләпләрен бозуны бетермәгән булса, мәгариф өлкәсендә контроль һәм күзәтчелек буенча орган лицензияне көченнән чыгару турында гариза белән судка мөрәҗәгать итә. Лицензиянең гамәлдә булуы суд карары законлы көченә кергәнгә кадәр чорга туктатылып тора. Кабат бирелгән күрсәтмәне үтәүнең мәгариф өлкәсендә контроль һәм күзәтчелек буенча орган тарафыннан билгеләгән срогында Россия Федерациясе субъекты дәүләт хакимиятенең  мәгариф өлкәсендә дәүләт идарәсен башкаручы органы яки мәгариф өлкәсендә идарәне башкаручы җирле үзидарә органы мәгариф турында закон таләпләрен бозуны  бетермәгән булса, мәгариф өлкәсендә контроль һәм күзәтчелек буенча орган Россия Федерациясе субъектының югарыдагы дәүләт хакимияте органына  яки җирле үзидарә органына Россия Федерациясе субъекты дәүләт хакимиятенең  мәгариф өлкәсендә дәүләт идарәсен башкаручы органы җитәкчесен яки мәгариф өлкәсендә идарәне башкаручы җирле үзидарә органы җитәкчесен вазыйфадан алу турында мәсьәләне карау хакында тәкъдим җибәрә. 
9.Төп белем бирү программаларын үзләштерү нәтиҗәләренә федераль дәүләт белем стандарты таләпләренең бозылуы ачыкланган очракта, мәгариф өлкәсендә контроль һәм күзәтчелек буенча орган белем бирү эшчәнлеген гамәлгә ашыра торган оешмага ачыкланган  федераль дәүләт белем стандарты таләпләрен бозуны бетерү турында күрсәтмә бирә. Күрсәтмәдә аның үтәлүенә күрсәтелгән срок алты айдан арта алмый. Күрсәтелгән күрсәтмә үтәлмәгән очракта, шул исәптән тапшырылган хисап аның билгеләнгән срокта үтәлүен расламаса яки күрсәтелгән күрсәтмәнең үтәлүе турында хисап аны үтәү срогы беткәнче тапшырылмаса, мәгариф өлкәсендә контроль һәм күзәтчелек буенча орган Административ хокук бозулар турында Россия Федерациясе кодексы белән билгеләнгән тәртиптә административ хокук бозу турында эш кузгата һәм бу оешмага кабул итүне тыя. Суд тарафыннан белем бирү эшчәнлеген гамәлгә ашыра торган оешманы күрсәтелгән күрсәтмәне билгеләнгән срокта үтәмәгән өчен административ җаваплылыкка тарту турында карар чыгарылган очракта, мәгариф өлкәсендә контроль һәм күзәтчелек буенча орган ачыкланган бозуны бетерү турында яңадан күрсәтмә бирә, шулай ук кабат бирелгән күрсәтмәне үтәү срогына дәүләт аккредитациясенең гамәлдә булуын тулысынча яки аерым белем баскычларына, һөнәрләрнең, белгечлекләрнең һәм әзерлек юнәлешләренең эреләтелгән төркемнәренә мөнәсәбәттә  туктатып тора. Кабат бирелгән күрсәтмәне үтәү срогы чыкканчы, мәгариф өлкәсендә контроль һәм күзәтчелек буенча орган белем бирү эшчәнлеген гамәлгә ашыра торган оешманың бозуларны бетерү турында  ул күрсәтмәнең үтәлүен раслаучы мәгълүматларны үз эченә алган документлар кушылган белдерүен алырга тиеш. Андый белдерү кәгазен алганнан соң, мәгариф өлкәсендә контроль һәм күзәтчелек буенча орган белем бирү эшчәнлеген гамәлгә ашыра торган оешманың төп белем бирү программаларын үзләштерү нәтиҗәләренә федераль дәүләт белем стандарты таләпләрен бозуын бетерү турында белдерүдә булган мәгълүматны тикшерү үткәрә. Кабат бирелгән күрсәтмәнең үтәлү фактын билгеләүче тикшерү актына кул куйган көннән соң килә торган көннән мәгариф өлкәсендә контроль һәм күзәтчелек буенча орган карары буенча дәүләт аккредитациясенең гамәлдә булуы яңартыла һәм белем бирү эшчәнлеген гамәлгә ашыра торган оешмага кабул итүгә вакытлы тыю алына. Кабат бирелгән күрсәтмәне үтәүнең мәгариф өлкәсендә контроль һәм күзәтчелек буенча орган тарафыннан билгеләгән срогында белем бирү эшчәнлеген гамәлгә ашыра торган оешма төп белем бирү программаларын үзләштерү нәтиҗәләренә федераль дәүләт белем стандарты таләпләрен бозуын бетермәгән булса, мәгариф өлкәсендә контроль һәм күзәтчелек буенча орган белем бирү эшчәнлеген гамәлгә ашыра торган оешманы дәүләт аккредитациясеннән тулысынча яки аерым белем баскычларына, һөнәрләрнең, белгечлекләрнең һәм әзерлек юнәлешләренең эреләтелгән төркемнәренә мөнәсәбәттә мәхрүм итә.  

10. Дәүләт сере булып торган белешмәләрне үз эченә алган белем бирү программаларын тормышка ашыручы мәгариф оешмаларының эшчәнлегенә Мәгариф өлкәсендә дәүләт контролен (күзәтчелеген) гамәлгә ашыруга таләпләр Россия Федерациясе Хөкүмәте тарафыннан билгеләнә.

94 статья. Педагогик экспертиза

1.Педагогик экспертиза норматив-хокукый актлар проектларына һәм укыту һәм тәрбия мәсьәләләренә кагылышы норматив-хокукый актларга мөнәсәбәттә    аларның  аерым баскыч һәм (яки) юнәлеш буенча белем программалары буенча  уку сыйфатына һәм белем алучыларның аларны үзләштерү шартларына кире йогынты ясауга этәрә торган нигезләмәләр билгеләвен ачыклау һәм булдырмау максатларында үткәрелә.
2. Норматив-хокукый актлар проектларына һәм укыту һәм тәрбия мәсьәләләренә кагылышы норматив-хокукый актларга педагогик экспертиза үткәрү Россия Федерациясе Хөкүмәте тарафыннан вәкаләтләр бирелгән федераль башкарма хакимият органы тарафыннан оештырыла.  

3. Педагогик экспертиза үткәрү нәтиҗәләре буенча төзелгән бәяләмә  норматив-хокукый акт проектын эшләгән яки педагогик экспертиза объекты булган норматив-хокукый актны кабул иткән федераль башкарма хакимият органы тарафыннан бу бәяләмәне алганнан соң утыз көн эчендә мәҗбүри каралырга тиеш.
4. Педагогик экспертиза үткәрү тәртибе Россия Федерациясе Хөкүмәте тарафыннан билгеләнә.

95 статья.  Белем бирү сыйфатын бәйсез бәяләү

1.Белем бирү сыйфатын бәйсез бәяләү белем бирү эшчәнлеген гамәлгә ашыра торган оешмаларга һәм алар тарафыннан тормышка ашырыла торган программаларга мөнәсәбәттә бирелә торган белемнең алар ихтыяҗында белем бирү эшчәнлеге алып барыла торган  физик зат һәм юридик затның  мәнфәгатьләренә  туры килүен билгеләү, аларга белем бирү эшчәнлеген гамәлгә ашыра торган оешма һәм белем бирү программасы сайлауда булышлык күрсәтү, белем бирү эшчәнлеген гамәлгә ашыра торган оешмаларның һәм алар тарафыннан тормышка ашырыла торган программаларның Россия һәм дөнья базарында конкурентлык сәләтлеген үстерү максатларында гамәлгә ашырыла.

2.Белем бирү сыйфатын бәйсез бәяләү юридик зат яки шәхси эшмәкәр тарафыннан (алга таба – белем бирү сыйфатын бәяләүне гамәлгә ашыра торган  оешма) башкарыла.

3. Белем бирү сыйфатын бәяләүне гамәлгә ашыра торган  оешма аларга мөнәсәбәттә белем бирү сыйфатын бәйсез бәяләү үткәрелә торган белем төрләрен, белем бирү эшчәнлеген гамәлгә ашыра торган оешмалар төркемнәрен һәм алар тарафыннан тормышка ашырыла торган белем бирү программаларын, шулай ук белем бирү сыйфатын бәйсез бәяләүне үткәрү шартларын, формаларын һәм методларын һәм аның өчен түләү тәртибен билгели.  

4. Белем бирү сыйфатын бәйсез бәяләү юридик затлар һәм физик затлар инициативасы буенча үткәрелә. Белем бирү сыйфатын бәйсез бәяләүне гамәлгә ашырганда, белем бирү эшчәнлеген гамәлгә ашыра торган оешмалар турында һәм алар тарафыннан тормышка ашырыла торган белем бирү программалары турында һәркем өчен мөмкин булган мәгълүмат файдаланыла.

5. Белем бирү сыйфатын бәйсез бәяләү шулай ук мәгариф өлкәсендә халыкара чагыштырулы тикшеренүләр кысаларында үткәрелә.

6. Белем бирү сыйфатын бәйсез бәяләү нәтиҗәләре белем бирү эшчәнлеген гамәлгә ашыруга лицензияне туктатып торуга яки гамәлдән чыгаруга, белем бирү эшчәнлеген гамәлгә ашыра торган  оешмаларга мөнәсәбәт дәүләт аккредитациясен туктатып торуга яки дәүләт аккредитациясеннән мәхрүм итүгә китерми. 

96 статья. Белем бирү эшчәнлеген гамәлгә ашыра торган оешмаларның иҗтимагый аккредитациясе. Белем бирү программаларының һөнәри-иҗтимагый аккредитациясе

1.Белем бирү эшчәнлеген гамәлгә ашыра торган  оешмалар төрле Россия, чит ил һәм халыкара оешмаларында иҗтимагый аккредитация алырга мөмкин.

 2. Иҗтимагый аккредитация дигәндә, белем бирү эшчәнлеген гамәлгә ашыра торган оешма эшчәнлегенең дәрәҗәсен Россия, чит ил һәм халыкара оешмалар критеийларына һәм таләпләренә туры килә дип тану күздә тотыла. Иҗтимагый аккредитацияне үткәрү тәртибе, аны үткәргәндә бәяләү формалары һәм методлары, шулай ук белем бирү эшчәнлеген гамәлгә ашыра торган аккредитацияләнгән оешмага бирелә торган хокуклар иҗтимагый аккредитацияне үткәрә торган иҗтимагый оешма тарафыннан билгеләнә. 
3. Эш бирүчеләр, аларның берләшмәләре, шулай ук алар тарафыннан вәкаләтләр бирелгән оешмалар белем бирү эшчәнлеген гамәлгә ашыра торган оешмалар тарафыннан тормышка ашырылучы һөнәри белем бирү программаларының һөнәри- иҗтимагый аккредитациясен  үткәрергә хокуклы.

4. Һөнәри белем бирү программаларының һөнәри-иҗтимагый аккредитациясе белем бирү эшчәнлеген гамәлгә ашыра торган конкрет оешмада андый белем программасын үзләштергән бетереп чыгучыларның әзерлек сыйфатын һәм дәрәҗәсен һөнәри стандартлар таләпләренә, тиешле профильдәге белгечләргә, эшчеләргә һәм хезмәткәрләргә хезмәт базары таләпләренә туры килә дип тану булып тора.

5. Һөнәри белем бирү программаларының һөнәри-иҗтимагый аккредитациясе нәтиҗәләре нигезендә эш бирүчеләр, аларның берләшмәләре, шулай ук алар вәкаләтләр биргән оешмалар тарафыннан алар аккредитацияләгән һөнәри белем бирү программаларының һәм аларны тормышка ашыручы белем бирү эшчәнлеген гамәлгә ашыра торган оешмаларның рейтингы формалаштырылырга мөмкин.
6. Һөнәри белем бирү программаларының һөнәри-иҗтимагый аккредитациясе тәртибе, күрсәтелгән аккредитацияне  үткәргәндә бәяләү формалары һәм методлары, шулай ук аккредитацияләгән һөнәри белем бирү программаларын тормышка ашыручы  белем бирү эшчәнлеген гамәлгә ашыра торган оешмага һәм (яки) андый белем бирү программаларын үзләштергән укуны тәмамлап чыгучыга бирелә торган хокуклар күрсәтелгән аккредитацияне үткәрә торган эш бирүче, эш бирүчеләр берләшмәсе яки алар тарафыннан вәкаләтләр бирелгән оешма тарафыннан билгеләнә.
7. Иҗтимагый аккредитация һәм һөнәри-иҗтимагый аккредитация үткәрә торган оешмалар тиешле аккредитацияне үткәрү тәртибе турында мәгълүматның ачыклыгын һәм мөмкинлеген тәэмин итәләр.

8. Белем бирү эшчәнлеген гамәлгә ашыра торган оешманың иҗтимагый аккредитациясе яки  һөнәри-иҗтимагый аккредитациясе булуы турында белешмәләр аккредитацияләүче органга бирелә һәм дәүләт аккредитациясе үткәргәндә карала. 
9. Иҗтимагый аккредитация  һәм һөнәри-иҗтимагый аккредитация ихтыярый нигездә үткәрелә һәм дәүләтнең өстәмә финанс йөкләмәләренә китерми.
97 статья.  Мәгариф системасының мәгълүмати ачыклыгы. Мәгариф системасында мониторинг

1. Россия Федерациясе дәүләт хакимияте органнары, Россия Федерациясе субъектлары дәүләт хакимияте органнары, җирле үзидарә органнары һәм белем бирү эшчәнлеген гамәлгә ашыра торган оешмалар мәгариф системасы турында мәгълүматның ачыклыгын һәм һәркем өчен мөмкинлеген тәэмин итә. 

2. Мәгариф системасы турындагы мәгълүмат рәсми статистика исәбенең мәгариф системасына кагылышлы күрсәткечләрен, мәгариф системасы мониторингы күрсәткечләрен һәм мәгариф өлкәсендә дәүләт идарәсен гамәлгә ашыра торган федераль дәүләт органнары һәм Россия Федерациясе субъектлары башкарма хакимияте органнары, мәгариф өлкәсендә идарә итүче җирле үзидарә органнары, белем бирү эшчәнлеген гамәлгә ашыра торган оешмалар, шулай ук мәгариф өлкәсендә эшчәнлек итүче башка оешмалар үз функцияләрен башкарганда алына торган башка күрсәткечләрне үз эченә ала.
3. Мәгариф системасы мониторингы белем бирү һәм аның нәтиҗәләре үзгәрү динамикасы, белем бирү эшчәнлеген гамәлгә ашыру шартлары, укучылар контингенты, укучыларның уку һәм укудан тыш казанышлары, белем бирү эшчәнлеген гамәлгә ашыра торган оешмаларны тәмамлаучыларның һөнәри казанышлары торышын, белем бирү эшчәнлеген гамәлгә ашыра торган оешмалар челтәре торышын стандартлаштырылган системалы күзәтүдән гыйбарәт.

4. Мәгариф системасы мониторингын оештыру мәгариф өлкәсендә дәүләт идарәсен гамәлгә ашыра торган федераль дәүләт органнары һәм Россия Федерациясе субъектлары башкарма хакимияте органнары, мәгариф өлкәсендә идарә итә торган җирле үзидарә органнары тарафыннан башкарыла.
5. Мәгариф системасы мониторингын гамәлгә ашыру тәртибе, шулай ук мониторинг үткәрелергә тиешле мәгълүмат исемлеге Россия Федерациясе Хөкүмәте тарафыннан билгеләнә.

6. Мәгарифнең торышы һәм үсеш перспективалары анализы йомгаклау (еллык)  хисаплары рәвешендә ел саен "Интернет" челтәрендә мәгариф өлкәсендә дәүләт сәясәтен эшләү һәм норматив-хокукый җайга салу функцияләрен башкаручы федераль башкарма хакимият органының, Россия Федерациясе субъектлары башкарма хакимиятенең мәгариф өлкәсендә дәүләт идарәсен гамәлгә ашыра торган органнарының һәм мәгариф өлкәсендә идарә итә торган җирле үзидарә органнарының рәсми сайтларына урнаштырылырга тиеш.

98 статья.  Мәгариф системасында мәгълүмат системалары

1.Мәгариф системасында идарә итүне мәгълүмати тәэмин итү һәм белем бирү  эшчәнлеген дәүләт регламентлавы максатларында Россия Федерациясе дәүләт хакимиятенең вәкаләтле органнары һәм Россия Федерациясе субъектларының дәүләт хакимияте органнары тарафыннан дәүләт мәгълүмат системалары, шул исәптән бу статьяда каралган дәүләт мәгълүмат системалары төзелә, формалаштырыла һәм алып барыла. Дәүләт мәгълүмат системаларын алып бару бу мәгълүмат системаларының башка дәүләт мәгълүмат системалары һәм мәгълүмат-телекоммуникация челтәрләре белән, дәүләт һәм муниципаль хезмәтләр күрсәтү өчен файдаланыла торган мәгълүмат-технология һәм коммуникация инфраструктурасын да кертеп, яраклашуын һәм хезмәттәшлеген тәэмин итә торган бердәм оештыру, ысулый һәм программа-техник принциплар нигезендә, алардагы персональ белешмәләрнең конфиденциальлеген һәм иминлеген тәэмин итеп һәм дәүләт сере яки законнар белән саклана торган башка сер турында Россия Федерациясе законнары таләпләрен үтәп гамәлгә ашырыла. 
2.  Төп гомуми һәм урта гомуми белемнең төп белем бирү  программаларын үзләштергән белем алучыларның дәүләт йомгаклау аттестациясен үткәрүне һәм урта һөнәри һәм югары белем алу өчен белем бирү оешмаларына кабул итүне мәгълүмати тәэмин итү максатларында түбәндәгеләр төзелә:

1) төп гомуми һәм урта гомуми белемнең төп белем бирү программаларын үзләштергән белем алучыларның дәүләт йомгаклау аттестациясен үткәрүне һәм урта һөнәри һәм югары белем алу өчен гражданнарны белем бирү оешмаларына кабул итүне тәэмин итүнең федераль мәгълүмат системасы (алга таба – федераль мәгълүмат системасы); 

2) төп гомуми һәм урта гомуми белемнең төп белем бирү программаларын үзләштергән белем алучыларга дәүләт йомгаклау аттестациясен үткәрүне тәэмин итүнең төбәк мәгълүмат системалары (алга таба – төбәк мәгълүмат системалары).

3. Федераль мәгълүмат системасын һәм төбәк мәгълүмат системаларын формалаштыру  һәм алып баруны оештыру мәгариф өлкәсендә контроль һәм күзәтчелек функцияләрен башкара торган федераль башкарма хакимият органы, һәм Россия Федерациясе субъектларының башкарма хакимиятенең мәгариф өлкәсендә дәүләт идарәсен гамәлгә ашыра торган органнары тарафыннан гамәлгә ашырыла.

4. Федераль мәгълүмат системасын, төбәк мәгълүмат системаларын формалаштыру һәм алып бару тәртибе (шул исәптән күрсәтелгән мәгълүмат системаларының операторлары булып торган органнар һәм оешмалар исемлеген, күрсәтелгән мәгълүмат системаларында булган белешмәләр исемлеге, бу белешмәләрне күрсәтелгән мәгълүмат системаларына кертергә вәкаләтле органнар һәм оешмалар исемлеге, күрсәтелгән мәгълүмат системаларында бу белешмәләрне эшкәртү тәртибе, күрсәтелгән мәгълүмат системаларында эшкәрткәндә бу белешмәләрнең иминлеген тәэмин итү тәртибе, бу белешмәләрне саклау срогы, күрсәтелгән мәгълүмат системаларының үзара хезмәттәшлеген тәэмин итү тәртибе) Россия Федерациясе Хөкүмәте тарафыннан билгеләнә.

5. Дәүләт аккредитациясен мәгълүмати тәэмин итү өчен, “Дәүләт аккредитациясе булган белем бирү программалары буенча белем бирү эшчәнлеген гамәлгә ашыра торган оешмалар реестры”  мәгълүмат системасы төзелә, шулай ук формалаштырылуын һәм алып барылуын башкарма хакимиятнең мәгариф өлкәсендә контроль һәм күзәтчелек буенча функцияләрне гамәлгә ашыра торган федераль органы оештыра торган андый системаны  файдалану тәэмин ителә. Белем бирү эшчәнлегенең дәүләт аккредитациясе буенча Россия Федерациясе тарафыннан тапшырылган вәкаләтләрне гамәлгә ашыра торган Россия Федерациясе субъектлары башкарма хакимияте органнары күрсәтелгән мәгълүмат системасына белем бирү эшчәнлеген аккредитацияләү турында белешмәләр кертәләр. “Дәүләт аккредитациясе булган белем бирү программалары буенча белем бирү эшчәнлеген гамәлгә ашыра торган оешмалар реестры”  мәгълүмат системасында булган   белешмәләр ачык һәм һәркем өчен мөмкин булып тора, дәүләт яки хезмәт серен саклау ихтыяҗларында андый белешмәләргә ирекле керү Россия Федерациясе законнары нигезендә чикләнгән очраклардан тыш. 
6.  “Дәүләт аккредитациясе булган белем бирү программалары буенча белем бирү эшчәнлеген гамәлгә ашыра торган оешмалар реестры”  мәгълүмат системасын формалаштыру һәм алып бару тәртибе, шул исәптән анда кертелә торган белешмәләр исемлеге һәм бу белешмәләргә керүне  гамәлгә ашыру тәртибе Россия Федерациясе Хөкүмәте тарафыннан билгеләнә.
7. Мәгариф өлкәсендә дәүләт күзәтчелеген гамәлгә ашыруга һәм аның нәтиҗәләренең исәбен алып баруга таләпләр бердәмлеген тәэмин итү максатларында формалаштырылуын һәм алып барылуын башкарма хакимиятнең мәгариф өлкәсендә контроль һәм күзәтчелек буенча функцияләрне гамәлгә ашыра торган федераль органы оештыра торган мәгариф өлкәсендә дәүләт күзәтчелегенең дәүләт мәгълүмат системасы төзелә. Россия Федерациясе тарафыннан мәгариф өлкәсендә күзәтчелек (контроль) буенча тапшырылган вәкаләтләрне гамәлгә ашыра торган Россия Федерациясе субъектлары башкарма хакимияте органнары күрсәтелгән мәгълүмат системасына мәгариф өлкәсендә дәүләт күзәтчелеге (контроле) чаралары турында белешмәләр кертәләр.
8. Мәгариф өлкәсендә дәүләт күзәтчелегенең дәүләт мәгълүмат системасын формалаштыру һәм алып бару тәртибе (шул исәптән анда кертелә торган белешмәләр исемлеге һәм бу белешмәләргә керүне  гамәлгә ашыру тәртибе) Россия Федерациясе Хөкүмәте тарафыннан билгеләнә.

9. Белем бирү эшчәнлеген гамәлгә ашыра торган оешмалар тарафыннан бирелгән       белем турында һәм (яки) квалификация турында документлар хакында белешмәләрне исәпкә алуны тәэмин итү өчен, андый документлар турында белешмәләр формалаштырылуын һәм алып барылуын башкарма хакимиятнең мәгариф өлкәсендә контроль һәм күзәтчелек буенча функцияләрне гамәлгә ашыра торган федераль органы оештыра торган “Белем турында һәм (яки) квалификация турында документлар, уку турында документлар хакында белешмәләрнең федераль реестры” федераль мәгълүмат системасына кертеләләр. Мәгариф өлкәсендә дәүләт идарәсен гамәлгә ашыра торган федераль дәүләт органнары һәм Россия Федерациясе субъектлары башкарма хакимияте органнары, мәгариф өлкәсендә идарә итә торган җирле үзидарә органнары, белем бирү эшчәнлеген гамәлгә ашыра торган оешмалар бирелгән белем турында һәм (яки) квалификация турында документлар, уку турында документлар хакында белешмәләрне башкарма хакимиятнең мәгариф өлкәсендә контроль һәм күзәтчелек буенча функцияләрне гамәлгә ашыра торган федераль органына бу белешмәләрне “Белем турында һәм (яки) квалификация турында документлар, уку турында документлар хакында белешмәләрнең федераль реестры” федераль мәгълүмат системасына кертү юлы белән бирәләр.

10.  “Белем турында һәм (яки) квалификация турында документлар, уку турында документлар хакында белешмәләрнең федераль реестры” федераль мәгълүмат системасына кертелә торган белешмәләр исемлеге, аны формалаштыру һәм алып бару тәртибе (шул исәптән андагы белешмәләргә керү тәртибе), белешмәләрне анда кертү тәртибе һәм сроклары Россия Федерациясе Хөкүмәте тарафыннан билгеләнә.

11. Башкарма хакимиятнең мәгариф өлкәсендә контроль һәм күзәтчелек буенча функцияләрне гамәлгә ашыра торган федераль органы “Белем турында һәм (яки) квалификация турында документларга куелган апостильләрнең федераль реестры” федераль мәгълүмат системасын формалаштыруны һәм алып баруны оештыра. Россия Федерациясе тарафыннан белем турында һәм (яки) квалификация турында документларны раслау буенча тапшырылган вәкаләтләрне гамәлгә ашыра торган Россия Федерациясе субъектлары башкарма хакимияте органнары белем турында һәм (яки) квалификация турында документларга алар тарафыннан  куелган апостильләр хакында белешмәләрне башкарма хакимиятнең мәгариф өлкәсендә контроль һәм күзәтчелек буенча функцияләрне гамәлгә ашыра торган федераль органына бу белешмәләрне “Белем турында һәм (яки) квалификация турында документларга куелган апостильләрнең федераль реестры” федераль мәгълүмат системасына кертү юлы белән бирәләр. Күрсәтелгән органнар бу федераль мәгълүмат системасында булган белешмәләрне файдаланырга хокуклы. 

12. “Белем турында һәм (яки) квалификация турында документларга куелган апостильләрнең федераль реестры” федераль мәгълүмат системасына кертелә торган белешмәләр исемлеге һәм аны формалаштыру һәм алып бару тәртибе Россия Федерациясе Хөкүмәте тарафыннан билгеләнә.

13 бүлек. Мәгариф өлкәсендә икътисади эшчәнлек һәм финанс белән  тәэмин итү

99 статья. Мәгариф өлкәсендә дәүләт хезмәте һәм муниципаль хезмәтләр күрсәтүне финанс тәэмин итүнең үзенчәлекләре 
1.Россия Федерациясендә мәгариф өлкәсендә дәүләт һәм муниципаль хезмәт күрсәтүләрне финанс белән тәэмин итү Россия Федерациясе законнары нигезендә һәм бу Федераль закон белән билгеләнгән үзенчәлекләрне исәпкә алып гамәлгә ашырыла.
2.  Бу Федераль законның 8 статьясындагы 1 өлешенең 3 пункты нигезендә Россия Федерациясе субъектлары дәүләт хакимияте органнары тарафыннан билгеләнә торган нормативлар, мәгариф өлкәсендә дәүләт һәм муниципаль хезмәтләр күрсәтүгә норматив чыгымнар федераль дәүләт белем стандартлары нигезендә һәр белем бирү баскычы буенча, белем бирү программаларының һәр төре һәм юнәлеше (профиле) буенча уку-укыту формасын исәпкә алып, федераль дәүләт таләпләрен (алар булса), белем бирү оешмасы төрен, белем бирү программаларын тормышка ашыруның челтәр формасын, белем бирү технологияләрен, сәламәтлек мөмкинлекләре чикләнгән белем алучыларның белем алуы өчен махсус шартларны, педагогик хезмәткәрләрне өстәмә һөнәри белем белән тәэмин итүне, укуның һәм тәрбиянең имин шартларын, белем алучыларның сәламәтлеген саклауны истә тотып, шулай ук белем бирү эшчәнлеген, белем стандартлары нигезендә гамәлгә ашырыла торган белем бирү эшчәнлегеннән тыш,  оештыру һәм гамәлгә ашыруның (белем алучыларның төрле категорияләре өчен)  бу Федераль закон белән  каралган башка үзенчәлекләрен истә тотып, бер укучыга исәпләнеп   билгеләнә, әгәр бу статья белән башкасы билгеләнмәгән булса.
3. Мәгариф өлкәсендә дәүләт һәм муниципаль хезмәтләр күрсәтүнең норматив  чыгымнары үз эченә педагогик хезмәткәрләрнең хезмәтенә алар башкара торган укыту (белем бирү) эше һәм Россия Федерациясе Президенты, Россия Федерациясе Хөкүмәте, Россия Федерациясе субъектларының дәүләт хакимияте органнары, җирле үзидарә органнары карарлары нигезендә билгеләнә торган башка эш өчен педагогик хезмәткәрләренең уртача хезмәт хакы дәрәҗәсен тәэмин итүне исәпкә алып билгеләнгән түләү чыгымнарын ала. Муниципаль гомуми белем оешмаларының педагогик хезмәткәрләре хезмәтенә түләүнең Россия Федерациясе субъектлары дәүләт хакимияте органнары тарафыннан бу Федераль законның    8 статьясындагы 1 өлешенең 3 пункты нигезендә билгеләнә торган нормативларга кертелә торган чыгымнары   Россия Федерациясенең территориясендә андый белем бирү оешмалары урнашкан тиешле субъектында билгеләнгән уртача хезмәт хакына туры килә торган дәрәҗәдән түбәнрәк була алмый.

4. Аз комплектлы мәгариф оешмалары һәм авыл торак пунктларында урнашкан һәм төп гомуми белем программаларын тормышка ашыра торган белем бирү оешмалары өчен мәгариф өлкәсендә дәүләт һәм муниципаль хезмәтләр күрсәтүгә норматив чыгымнары шул исәптән белем бирү эшчәнлеген гамәлгә ашыруга  укучылар санына бәйле булмаган чыгымнарны да күздә тотарга тиеш. Россия Федерациясе субъектлары дәүләт хакимияте органнары аз комплектлы мәгариф оешмаларына төп гомуми белем бирү программаларын тормышка ашыра торган мәгариф оешмаларын бу мәгариф оешмаларының башка мәгариф оешмаларыннан урнашу ераклыгына, транспорт файдалана алу мөмкинлегенә һәм (яки) белем алучыларның санына бәйле рәвештә кертә.
5. Төп гомуми белем бирү программаларын тормышка  ашыру буенча белем бирү эшчәнлеген башкара торган, Россия Федерациясе субъектлары бюджетларының бюджет ассигнованиеләре исәбеннән финанс белән тәэмин ителә торган хосусый оешмаларның чыгымнарын кире кайтаруга субсидияләр бу Федераль Законның 8 статьясындагы 1 өлешенең 3 пункты нигезендә Россия Федерациясе субъектлары дәүләт хакимияте органнары тарафыннан билгеләнә торган нормативларны исәпкә алып санала. Һөнәри белем бирү  программалары буенча белем бирү эшчәнлеген гамәлгә ашыра торган,  федераль бюджетның, Россия Федерациясе субъектлары  бюджетларының,  җирле   бюджетларның бюджет ассигнованиеләре исәбеннән тәэмин ителә торган хосусый оешмаларның чыгымнарын кайтаруга субсидияләр  мәгариф өлкәсендә тиешле дәүләт һәм муниципаль хезмәтләр күрсәтүгә норматив чыгымнарны истә тотып исәпләнә. 

100 статья. Федераль бюджетның, Россия Федерациясе субъектлары  бюджетларының,  җирле   бюджетларның бюджет ассигнованиеләре исәбеннән укырга кабул итүнең контроль саннары

 1. Урта һөнәри һәм югары белемнең дәүләт аккредитациясе булган белем бирү  программалары буенча федераль бюджетның, Россия Федерациясе субъектлары  бюджетларының,  җирле   бюджетларның бюджет ассигнованиеләре исәбеннән белем алучылар саны федераль бюджетның, Россия Федерациясе субъектлары  бюджетларының һәм җирле бюджетларның бюджет ассигнованиеләре исәбеннән һөнәрләр, белгечлекләр һәм әзерләү юнәлешләре буенча укырга кабул итүнең контроль саннары (алга таба – кабул итүнең контроль саннары) нигезендә билгеләнә.

2. Югары белемнең дәүләт аккредитациясе булган белем бирү  программалары буенча укуны финанс ягыннан федераль бюджетның бюджет ассигнованиеләре исәбеннән тәэмин итү Россия Федерациясендә яши торган унҗидедән утызга кадәр яшьтәге һәр ун мең кешегә сигез йөздән ким булмаган студент исәпләп гамәлгә ашырыла. 
3. Кабул итүнең контроль саннары гавами конкурс нәтиҗәләре буенча бүленә һәм урта һөнәри һәм югары белемнең дәүләт аккредитациясе булган белем бирү программалары буенча белем бирү эшчәнлеген гамәлгә ашыра торган оешмаларга билгеләнә.

4. Урта һөнәри һәм югары белемнең дәүләт аккредитациясе булган белем бирү программалары буенча белем бирү эшчәнлеген гамәлгә ашыра торган оешмаларга кабул итүнең контроль саннарын билгеләү тәртибе раслана:

1) Россия Федерациясе Хөкүмәте тарафыннан  федераль бюджетның бюджет ассигнованиеләре исәбеннән;
2) Россия Федерациясе субъектлары башкарма хакимияте органнары тарафыннан Россия Федерациясе субъектлары  бюджетларының  бюджет ассигнованиеләре исәбеннән;

3) җирле үзидарә органнары тарафыннан җирле   бюджетларның бюджет ассигнованиеләре исәбеннән. 

5. Төп һөнәри белем бирү программалары буенча белем бирү эшчәнлеген гамәлгә ашыра торган оешмалар үзләренә билгеләнгән кабул итүнең контроль саннары кысаларында бу Федераль законның    56 статьясы нигезендә расланган тәртиптә максатчан кабул итүне гамәлгә ашырырга хокуклы.   

101 статья.  Белем бирү эшчәнлеген физик затлар һәм юридик затлар акчалары исәбеннән гамәлгә ашыру
1. Белем бирү эшчәнлеген гамәлгә ашыра торган оешмалар күрсәтелгән эшчәнлекне физик һәм (яки) юридик затлар исәбеннән түләүле белем бирү хезмәтләре күрсәтү турында килешүләр буенча гамәлгә ашырырга хокуклы. Түләүле белем бирү хезмәтләре күрсәтү белем бирү эшчәнлеген физик һәм (яки) юридик затлар заданиеләре буенча һәм акчалары исәбеннән түләүле белем бирү хезмәтләре күрсәтү турында килешүләр буенча гамәлгә ашырудан гыйбарәт. Түләүле белем бирү хезмәтләре күрсәтүдән керем күрсәтелгән оешмалар тарафыннан аларның устав максатлары нигезендә файдаланыла.
2. Түләүле белем бирү хезмәтләре финанс ягыннан тәэмин ителүе федераль бюджетның, Россия Федерациясе субъектлары  бюджетларының,  җирле   бюджетларның бюджет ассигнованиеләре исәбеннән гамәлгә ашырыла торган белем бирү эшчәнлеге урынына күрсәтелә алмый. Белем бирү эшчәнлеген гамәлгә ашыра торган оешмаларның андый белем бирү хезмәтләре күрсәткәндә алган акчалары бу хезмәт күрсәтүләре өчен түләгән затларга кире кайтарыла. 

3. Федераль бюджетның, Россия Федерациясе субъектлары  бюджетларының,  җирле   бюджетларның бюджет ассигнованиеләре исәбеннән белем бирү эшчәнлеген гамәлгә ашыра торган оешмалар билгеләнгән дәүләт яки муниципаль задание яисә чыгымнарны кайтаруга субсидияләр бирү турында килешү белән каралмаган белем бирү эшчәнлеген физик һәм (яки) юридик затлар акчалары исәбеннән, бер үк төрле хезмәт күрсәтелгәндә бер үк төрле шартларда, гамәлгә ашырырга хокуклы.
102 статья. Белем бирү оешмаларының мөлкәте

1. Белем бирү оешмалары милектә яки бүтән законлы нигездә белем бирү эшчәнлеген, шулай ук белем бирү оешмаларының уставлары белән каралган башка эшчәнлекне  гамәлгә ашыру өчен кирәкле мөлкәткә ия булырга тиеш.
2. Дәүләт һәм муниципаль белем бирү оешмаларына оператив идарә итү хокукында беркетелгән яки аларның мөстәкыйль карамагында булган уку, хезмәт, социаль инфраструктура объектлары (биналар, каралтылар, корылмалар), уку, хезмәт, социаль, мәдәни кулланылышта булган биналарда урнашкан торак урыннарны да кертеп, тулай тораклар, шулай ук белем бирү оешмаларының оператив идарәсендә булган яки башка хокуклар нигезендә аларныкы булган клиник базалар приватизацияләнергә тиеш түгел.
3. Белем бирү оешмасы бетерелгәндә, аның мөлкәте, кредиторлар таләпләрен канәгатьләндергәннән соң, белем бирү оешмасы уставы нигезендә мәгарифне үстерү максатларына юнәлтелә.

103 статья. Югары белем мәгариф оешмалары тарафыннан эшчәнлекләре интеллектуаль эшчәнлек нәтиҗәләрен гамәли кулланудан (кертүдән) гыйбарәт булган хуҗалык җәмгыятьләре һәм хуҗалык партнерлыклары төзү
1. Бюджет учреждениеләре булып, автономияле учреждениеләр булып торган югары белем мәгариф оешмалары алар мөлкәтенең милек иясе килешүеннән башка,    фәнни һәм фәнни-техник эшчәнлек өлкәсендә дәүләт сәясәтен эшләү һәм норматив-хокукый җайга салу функцияләрен башкаручы федераль башкарма хакимият органына белдереп, эшчәнлекләре интеллектуаль эшчәнлек нәтиҗәләрен (аларга карата махсус хокуклар күрсәтелгән мәгариф оешмаларыныкы (шул исәптән башка затлар белән берлектә) булган электрон исәпләү машиналары өчен программаларны, күрсәткечләр базаларын, уйлап табуларны, файдалы модельләрне, сәнәгать үрнәкләрен, селекция казанышларын, интеграль микросхемалар топологияләрен, җитештерү серләрен (ноу-хау))  гамәли кулланудан (кертүдән) гыйбарәт булган хуҗалык җәмгыятьләренең һәм хуҗалык партнерлыкларының гамәлгә куючылары (шул исәптән башка затлар белән берлектә) булу хокукына ия. Хуҗалык җәмгыятьләре һәм хуҗалык партнерлыклары төзү турында белдерү кәгазьләре бу өлештә күрсәтелгән югары белем мәгариф оешмалары тарафыннан юридик затларның бердәм дәүләт реестрына хуҗалык җәмгыятен яки хуҗалык партнерлыгын дәүләт теркәве турында язу керткән көннән соң җиде көн эчендә җибәрелергә тиеш.
2. Бу cтатьяның 1 өлешендә күрсәтелгән югары белем мәгариф оешмалары андый хуҗалык җәмгыятьләренең устав капиталына яки хуҗалык партнерлыкларының складлана торган капиталына кертем сыйфатында интеллектуаль эшчәнлек нәтиҗәләрен (аларга карата махсус хокуклар күрсәтелгән мәгариф оешмаларыныкы (шул исәптән башка затлар белән берлектә) булган электрон исәпләү машиналары өчен программаларны, күрсәткечләр базаларын, уйлап табуларны, файдалы модельләрне, сәнәгать үрнәкләрен, селекция казанышларын, интеграль микросхемалар топологияләрен, җитештерү серләрен (ноу-хау))   куллану хокукын кертәләр. Хуҗалык җәмгыятенең устав капиталына яки хуҗалык партнерлыгының складлана торган капиталына лицензия килешүе буенча кертем итеп кертелә торган хокукны акчалата бәяләү хуҗалык җәмгыятенең яки хуҗалык партнерлыгында катнашучыларның бердәнбер гамәлгә куючысының (гамәлгә куючыларның гомуми җыелышының)   хуҗалык җәмгыятенең барлык гамәлгә куючылары яки  хуҗалык партнерлыгының катнашучылары тарафыннан бертавыштан кабул ителә торган  карары белән раслана. Хуҗалык җәмгыятендә катнашучының хуҗалык җәмгыятенең устав капиталындагы өлеше яки акцияләренең яки хуҗалык партнерлыгының складлана торган капиталына кертем итеп түләнә торган өлеш яисә акцияләрнең номиналь бәясе яисә номиналь бәясенең артуы биш йөз мең сумнан күбрәк булса, андый кертем бәйсез бәяләүче тарафыннан бәяләнергә тиеш.

3. Акчалата чаралар, җиһаз һәм бу cтатьяның 1 өлешендә күрсәтелгән югары белем мәгариф оешмаларының оператив идарәсендә булган башка мөлкәте хуҗалык җәмгыятьләренең устав капиталларына һәм хуҗалык партнерлыкларының складлана торган капиталларына кертем итеп Россия Федерациясе граждан законнары белән билгеләнгән тәртиптә кертелә ала.
4. Бу cтатьяның 1 өлешендә күрсәтелгән югары белем мәгариф оешмалары хуҗалык җәмгыятенең гамәлгә куючылары (катнашучылары) яки хуҗалык партнерлыгының катнашучылары сыйфатында башка затларны җәлеп итәргә хокуклы.

5. Бюджет учреждениеләре булып торган югары белем мәгариф оешмалары хуҗалык җәмгыятьләренең устав капиталларындагы алар ия булган өлешләр һәм акцияләр белән яки хуҗалык партнерлыкларының складлана торган капиталларындагы кертемнәре белән эш итәргә тиешле милекчеләрнең алдан бирелгән килешүләре буенча гына хокуклы.
Андый югары белем мәгариф оешмалары хуҗалык җәмгыятьләренең устав капиталларындагы өлешләр һәм акцияләр белән һәм хуҗалык партнерлыкларының складлана торган капиталларындагы кертемнәр белән катнашучылар сыйфатында идарә итүне  Россия Федерациясе граждан законнары белән билгеләнгән тәртиптә гамәлгә ашыралар. Хуҗалык җәмгыятьләре һәм хуҗалык партнерлыклары катнашучылары хокукларын күрсәтелгән югары белем мәгариф оешмалары исеменнән аларның җитәкчеләре гамәлгә ашыра.
6. Гамәлгә куючылары (катнашучылары) бу статьяның 1 өлешендә күрсәтелгән югары белем мәгариф оешмалары булган хуҗалык җәмгыятьләренең устав капиталларындагы өлешләр һәм акцияләр белән һәм хуҗалык партнерлыкларының складлана торган капиталларындагы кертемнәр белән эш итүдән килгән керемнәр аларның мөстәкыйль карамагына керә.

104 статья. Белемне кредитлау
1.Белем кредитлары банклар һәм башка кредит оешмалары тарафыннан белем бирү эшчәнлеген гамәлгә ашыра торган оешмага тиешле белем программалары буенча уку өчен кергән гражданнарга биреләләр һәм максатчан булып торалар.

2.  Белем бирү кредитлары белем бирү эшчәнлеген гамәлгә ашыра торган оешмада  уку өчен түләүгә уку бәясе яки уку бәясенең өлеше күләмендә (төп белем кредиты) һәм (яки) тору, туклану өчен түләүгә, уку  һәм фәнни әдәбият  алуга һәм уку чоры барышында башка көнкүреш ихтыяҗларына түләүгә (иярчен белем бирү кредиты) юнәлтелгән булырга мөмкин

3. Россия Федерациясендә төп һөнәри белем программалары буенча укый торган гражданнарның белем алуын кредитлауга дәүләт ярдәме күрсәтелә.   
4. Белем алуны кредитлауга дәүләт ярдәме күрсәтүнең шартлары, күләме һәм тәртибе Россия Федерациясе Хөкүмәте тарафыннан билгеләнә.
14 бүлек. Мәгариф өлкәсендә халыкара хезмәттәшлек
105 статья. Мәгариф өлкәсендә халыкара хезмәттәшлекнең формалары һәм юнәлешләре

1.Мәгариф өлкәсендә халыкара хезмәттәшлек түбәндәге максатларда гамәлгә ашырыла:

1) Россия Федерациясе гражданнарының, чит ил гражданнарының һәм гражданлыгы булмаган затларның белемгә алу өчен мөмкинлекләрен киңәйтү;
2) Россия Федерациясенең чит дәүләтләр һәм халыкара оешмалар белән мәгарифне үстерү буенча үзара хезмәттәшлеген координацияләү;

3) мәгарифне үстерүнең халыкара һәм эчке дәүләт механизмнарын камилләштерү.

2. Россия Федерациясе Россия һәм чит илләр мәгариф оешмаларының хезмәттәшлегенә, белем алучыларның, педагогик, фәнни һәм мәгариф системасының башка хезмәткәрләренең халыкара академик мобильлегенә, чит ил гражданнарын Россиянең белем бирү эшчәнлеген гамәлгә ашыра торган оешмаларында укуга җәлеп итүгә, белемне һәм (яки) квалификацияне үзара тануны тәэмин итүгә этәргеч ясый, Россия Федерациясенең халыкара килешүләре нигезендә мәгариф өлкәсендә төрле халыкара оешмалар эшчәнлегендә катнаша. Башкарма хакимиятнең  федераль органнары һәм Россия Федерациясе субъектларының дәүләт хакимияте органнары мәгариф өлкәсендә халыкара оешмалар белән, чит илләр дәүләт органнары белән, шулай ук чит илләрнең хөкүмәтнеке булмаган оешмалары белән үзләренең компетенциясе чикләрендә, Россия Федерациясе законнары белән билгеләнгән тәртиптә үзара хезмәттәшлекне гамәлгә ашыралар. 
3. Мәгариф системасына керә торган оешмалар мәгариф өлкәсендә халыкара хезмәттәшлектә чит илләр оешмалары һәм гражданнары белән мәгариф мәсьәләләре буенча Россия Федерациясе законнарына туры китереп килешүләр төзү юлы белән һәм бу Федераль закон  белән һәм Россия Федерациясенең башка норматив-хокукый актлары белән каралган башка формаларда катнашалар, аерым алганда түбәндәге юнәлешләр буенча:

1) халыкара һәм чит ил оешмалары белән берлектә мәгариф өлкәсендә белем бирү программалары һәм фәнни программалар эшләү һәм тормышка ашыру;

2) уку, квалификация күтәрү һәм фәнни һәм белем бирү эшчәнлеген камилләштерү максатларында, шул исәптән халыкара алмашу кысаларында, Россиянең белем бирү эшчәнлеген гамәлгә ашыра торган оешмалары белем алучыларын, педагогик һәм фәнни хезмәткәрләрен чит илләр белем оешмаларына җибәрү, бу белем алучыларга чит илдә уку өчен махсус стипендияләр бирүне үз эченә ала, шулай ук чит илләр белем алучыларын, педагогик һәм фәнни хезмәткәрләрен Россиянең белем бирү эшчәнлеген гамәлгә ашыра торган оешмаларына кабул итү;

3) бергә фәнни тикшеренүләр үткәрү, мәгариф өлкәсендә фундаменталь һәм гамәли фәнни эзләнүләрне гамәлгә ашыру, инновацион эшчәнлекне бергә гамәлгә ашыру; 
4) белем бирү программаларын тормышка ашыруның челтәр формасында катнашу;
5) халыкара оешмалар эшчәнлегендә һәм халыкара мәгариф, фәнни-тикшеренү, фәнни-техник проектларда, конгрессларда, симпозиумнарда, конференцияләрдә, семинарларда катнашу яки күрсәтелгән чараларны мөстәкыйль үткәрү, шулай ук икеяклы һәм күпьяклы нигездә укыту-фәнни әдәбияты белән алмашу.

106 статья.  Белем турында һәм (яки) квалификация турында документларны раслау

1.Россиянең белем бирү эшчәнлеген гамәлгә ашыра торган оешмалары тарафыннан бирелгән  белем турында һәм (яки) квалификация турында документларны раслау чит ил дәүләтендә андый документларның юридик көчен тиешенчә тануны тәэмин итү өчен башкарыла. Белем турында һәм (яки) квалификация турында документларны раслау Россия Федерациясенең халыкара килешүләре һәм (яки) Россия Федерациясенең башка норматив-хокукый актлары нигезендә гамәлгә ашырыла.
2. Белем турында һәм (яки) квалификация турында документларны аларга апостиль кую юлы белән раслау Россия Федерациясенең аларга белем турында һәм (яки) квалификация турында документларны раслау буенча тапшырган  вәкаләтләрен гамәлгә ашыручы Россия Федерациясе субъектлары башкарма хакимияте органнары  тарафыннан гражданнарның язма формада яки, гомуми кулланылыштагы мәгълүмат-телекоммуникация челтәрләрен, шул исәптән, дәүләт һәм муниципаль хезмәт күрсәтүләрнең бердәм порталын кертеп, “Интернет” челтәрен файдаланып, электрон документлар формасында биргән гаризасы нигезендә башкарыла.

3. Белем турында һәм (яки) квалификация турында документларны раслау тәртибе Россия Федерациясе Хөкүмәте тарафыннан билгеләнә.

4. Белем турында һәм (яки) квалификация турында документка апостиль куйган өчен, налоглар һәм җыюлар турында Россия Федерациясе законнары белән билгеләнгән күләмнәрдә һәм тәртиптә дәүләт пошлинасы түләнә. Белем турында һәм (яки) квалификация турында документны раслау турында гаризаны бу статьяның 2 өлешендә каралган электрон документ формасында биргәндә,  белем турында һәм (яки) квалификация турында документка апостиль куйган өчен дәүләт пошлинасын түләү турында документ гариза бирүче тарафыннан, гомуми кулланылыштагы мәгълүмат-телекоммуникация челтәрләрен, шул исәптән, дәүләт һәм муниципаль хезмәт күрсәтүләрнең бердәм порталын кертеп, “Интернет” челтәрен файдаланып, электрон документ формасында җибәрелергә мөмкин. 
107 статья.  Чит дәүләтләрдә алынган белемне һәм (яки) квалификацияне тану
1. Россия Федерациясендә Чит дәүләтләрдә алынган белемне һәм (яки) квалификацияне тану (алга таба - чит ил белеме һәм (яки) чит ил квалификациясе) Россия Федерациясенең чит ил белеме һәм (яки) чит ил квалификациясен тану һәм эквивалентлыгын билгеләү мәсьәләләрен җайга салучы  халыкара килешүләре нигезендә (алга таба - үзара тану турында халыкара килешүләр) гамәлгә ашырыла.

2. Бу Федераль законда Россия Федерациясендә чит ил белемен һәм (яки) чит ил квалификациясен тану дигәндә, чит дәүләттә алынган белемнең һәм (яки) квалификациянең  әһәмиятен (дәрәҗәсен) аларның иясенең  Россия Федерациясендә белем алуга һәм (яки) һөнәри эшчәнлеккә мөмкинлеген тәэмин итү, аларның иясенә  үзара тану турында халыкара килешүләр һәм (яки) Россия Федерациясе законнары белән каралган академик, һөнәри һәм (яки) башка хокукларны бирү  максатларында рәсми раслау күздә тотыла.  Россия Федерациясендә таныла торган чит ил белеме һәм (яки) чит ил квалификациясе ияләренә Россия Федерациясендә алынган шундый  белем һәм квалификация ияләренә бирелә торган   академик һәм (яки) һөнәри хокуклар бирелә, үзара тану турында халыкара килешүләр белән башкасы билгеләнмәгән булса.

3. Россия Федерациясендә үзара тану турында халыкара килешүләр көченә буйсына торган, шулай ук исемлеге, аларда алына торган белем һәм (яки) квалификациянең Россия Федерациясендә алынган белем һәм (яки) квалификациягә туры килүен күрсәтеп, Россия Федерациясе Хөкүмәте тарафыннан билгеләнә торган чит ил белем бирү оешмаларында алынган чит ил белеме һәм (яки) чит ил квалификациясе таныла. Күрсәтелгән исемлеккә чит ил белем бирү оешмаларын кертүнең критерийлары һәм тәртибе Россия Федерациясе Хөкүмәте тарафыннан раслана.

4. Чит ил белеме һәм (яки) чит ил квалификациясе бу статьяның 3 өлеше белән каралган шартларга туры килмәгән очракта, чит ил белемен һәм (яки) чит ил квалификациясен тану башкарма хакимиятнең мәгариф өлкәсендә контроль һәм күзәтчелек буенча функцияләрне гамәлгә ашыра торган федераль органы тарафыннан гражданнарның язма формада яки,  гомуми кулланылыштагы мәгълүмат-телекоммуникация челтәрләрен, шул исәптән, дәүләт һәм муниципаль хезмәт күрсәтүләрнең бердәм порталын кертеп, “Интернет” челтәрен файдаланып, электрон документлар формасында бирелгән гаризалары буенча, аның кысаларында белем һәм (яки) квалификация дәрәҗәсен бәяләү, аларның иясенә белем һәм (яки) квалификация алынган чит дәүләттә бирелә торган академик һәм һөнәри хокукларның Россия Федерациясендә алынган тиешле  белем һәм (яки) квалификация ияләренә бирелгән хокукларга тиңлеген билгеләү үткәрелә торган экспертиза нигезендә гамәлгә ашырыла.

5. Экспертиза нәтиҗәләре буенча башкарма хакимиятнең мәгариф өлкәсендә контроль һәм күзәтчелек буенча функцияләрне гамәлгә ашыра торган федераль органы тарафыннан түбәндәге карарларның берсе кабул ителә:

1) чит ил белемен һәм (яки) чит ил квалификациясен тану, шул исәптән чит ил белемен аерым дәрәҗәдәге белем бирү программасы буенча уку периоды сыйфатында тану, Россия Федерациясендә бу белем бирү программасы буенча укуны дәвам итү хокукы белән;

2)  чит ил белемен һәм (яки) чит ил квалификациясен танудан баш тарту.
6. Башкарма хакимиятнең мәгариф өлкәсендә контроль һәм күзәтчелек буенча функцияләрне гамәлгә ашыра торган федераль органы тарафыннан чит ил белеме һәм (яки) чит ил квалификациясе танылган очракта аларның иясенә чит ил белемен һәм (яки) чит ил квалификациясен тану турында таныклык бирелә.

7. Чит ил белемен һәм (яки) чит ил квалификациясен тану турында таныклык һәм күрсәтелгән таныклыкның дубликатын биргән өчен, налоглар һәм җыюлар турында Россия Федерациясе законнары белән билгеләнгән күләмнәрдә һәм тәртиптә дәүләт пошлинасы түләнә. 

8. Чит ил белемен һәм (яки) чит ил квалификациясен тану турында гаризаны бу статьяның 4 өлешендә каралган электрон документ формасында тапшырганда, Чит ил белемен һәм (яки) чит ил квалификациясен тану турында таныклык биргән өчен дәүләт пошлинасы түләү турында документ гариза бирүче тарафыннан гомуми кулланылыштагы мәгълүмат-телекоммуникация челтәрләрен, шул исәптән, дәүләт һәм муниципаль хезмәт күрсәтүләрнең бердәм порталын кертеп, “Интернет” челтәрен файдаланып, электрон документ формасында җибәрелергә мөмкин.
9. Чит ил белемен һәм (яки) чит ил квалификациясен тану турында гаризаны бу статьяның 4 өлешендә каралган электрон документ формасында тапшырганда, барлык кирәкле документларның төп нөсхәләре гариза бирүче тарафыннан яки граждан законнары нигезендә аның вәкиле сыйфатында гамәл кылучы зат тарафыннан, чит ил белемен һәм (яки) чит ил квалификациясен тану турында таныклыкның төп нөсхәсен алганда күрсәтелә.

10. Чит ил белемен һәм (яки) чит ил квалификациясен тану турында гаризага кушыла торган документлар исемлеге, чит ил белемен һәм (яки) чит ил квалификациясенә экспертиза үткәрү тәртибе һәм сроклары, шулай ук чит ил белемен һәм (яки) чит ил квалификациясен тану турында таныклык формасы һәм аңа техник таләпләр мәгариф өлкәсендә дәүләт сәясәтен эшләү һәм норматив-хокукый җайга салу функцияләрен гамәлгә ашыручы федераль башкарма хакимият органы тарафыннан билгеләнә.

11. Бу Федераль законның 11 статьясындагы 10 өлештә күрсәтелгән югары белем мәгариф оешмалары бу статьяның 3 өлешендә каралган шартларга туры килми торган чит ил белемен һәм (яки) чит ил квалификациясен тануны, бу оешмаларга укырга алуны оештыру, шулай ук аларда андый  чит ил белеменә һәм (яки) чит ил квалификациясенә ия булган затларның һөнәри эшчәнлеген гамәлгә ашыру  мөмкинлеге бирү  максатларында,  мөстәкыйль гамәлгә ашырырга хокуклы. Күрсәтелгән югары белем мәгариф оешмалары бу статьяның 14 өлеше белән каралган илкүләм мәгълүмат үзәгенә чит ил белемен һәм (яки) чит ил квалификациясен тануның алар тарафыннан билгеләнгән тәртибе турында мәгълүмат бирәләр.
12. Россия Федерациясендә чит ил белемен һәм (яки) чит ил квалификациясен тану аларның ияләрен белем бирү оешмасына яки эшкә кабул итүгә Россия Федерациясе законнары белән билгеләнгән гомуми таләпләрне үтәүдән азат итми. 
 13. Россия Федерациясендә таныла торган чит ил белеме һәм (яки) чит ил квалификациясе турында документлар Россия Федерациясе законнары белән билгеләнгән тәртиптә легальләштерелгән һәм рус теленә тәрҗемә ителгән булырга тиеш, әгәр Россия Федерациясенең халыкара килешүләре белән башкасы каралмаган булса.
14. Чит ил белемен һәм (яки) чит ил квалификациясен Россия Федерациясендә тануны мәгълүмати тәэмин итү аның  функцияләрен Россия Федерациясе Хөкүмәте тарафыннан вәкаләтләр бирелгән оешма башкара торган илкүләм мәгълүмат үзәге тарафыннан гамәлгә ашырыла.

15. Россия Федерациясенең халыкара килешүләре һәм Россия Федерациясе законнары нигезендә илкүләм мәгълүмат үзәге:
1) чит ил белемен һәм (яки) чит ил квалификациясен тану мәсьәләләре буенча гражданнарга һәм оешмаларга түләүсез консультацияләр тәэмин итә;

2) “Интернет” челтәрендә үзенең сайтында урнаштыруны гамәлгә ашыра:

а) Россия Федерациясендә билгеләнгән белем төрләрен, белем баскычларын, һөнәрләр, белгечлекләр һәм әзерлек юнәлешләре исемлекләрен, шулай ук тиешле һөнәрләр, белгечлекләр һәм әзерлек юнәлешләре буенча бирелә торган кавлификацияне тасвирлауны;

б) билгеләнгән үрнәктәге белем турында һәм (яки) квалификация турында Россия Федерациясе, РСФСР яки СССР законнары нигезендә бирелә торган яки бирелгән документларны тасвирлауны;

в) үзара тану турында халыкара килешүләр турында белешмәләрне, шул исәптән Россия Федерациясендә таныла торган  чит ил белеме һәм (яки) чит ил квалификациясе турында документлар исемлеген һәм үрнәкләрен;

г) чит ил белем бирү оешмаларының бу статьяның 3 өлеше нигезендә билгеләнгән исемлеген, шулай ук күрсәтелгән чит ил белем бирү оешмалары тарафыннан бирелә торган, Россия Федерациясендә таныла торган  чит ил белеме һәм (яки) чит ил квалификациясе турында документлар исемлеген һәм үрнәкләрен;

 д) бу Федераль законның 11 статьясындагы 10 өлештә күрсәтелгән югары белем мәгариф оешмалары тарафыннан чит ил белемен һәм (яки) чит ил квалификациясен тану тәртибе турында белешмәләр.

15 бүлек. Йомгаклау нигезләмәләре
108 статья.   Йомгаклау нигезләмәләре

1. Россия Федерациясендә бу Федераль закон  үз көченә кергән көнгә кадәр билгеләнгән белем дәрәҗәләре (белем цензлары) бу Федераль закон  белән билгеләнгән белем дәрәҗәләренә түбәндәге тәртиптә тиңләштереләләр:

1) урта (тулы) гомуми белем - урта гомуми белемгә;

2) башлангыч һөнәри белем -  квалификацияле эшчеләр (хезмәткәрләр) әзерләү программалары буенча урта һөнәри белемгә;

3) урта һөнәри белем – урта звено белгечләр әзерләү программалары буенча урта һөнәри белемгә;

4) югары  һөнәри белем – бакалавриат - югары  белемгә – бакалавриатка;
5) югары  һөнәри белем – белгеч әзерләү яки магистратура – югары белемгә –белгечлек алуга яки магистратурага;

6) аспирантурада (адъюнктурада) вуздан соңгы һөнәри белем – югары белемгә - аспирантурада (адъюнктурада) фәнни-педагогик кадрлар әзерләү программалары буенча югары квалификацияле кадрлар әзерләүгә;

7) ординатурада вуздан соңгы һөнәри белем – югары белемгә – ординатура программалары буенча югары квалификацияле кадрлар әзерләүгә;

8) ассистентура-стажировка формасында вуздан соңгы һөнәри белем – югары белемгә - ассистентура-стажировка  программалары буенча югары квалификацияле кадрлар әзерләүгә.
2. Россия Федерациясендә бу Федераль закон  үз көченә кергән көнгә кадәр тормышка ашырылган белем бирү программалары атамалары өлешендә бу Федераль закон белән каралган белем бирү программалары атамаларына тәңгәл:

1) мәктәпкәчә белемнең төп гомумбелем программалары – мәктәпкәчә белемнең белем бирү программаларына;

2)  башлангыч белемнең төп гомумбелем программалары – башлангыч белемнең белем бирү программаларына;

3) төп гомуми белемнең төп гомумбелем программалары - төп гомуми белемнең белем бирү программаларына;

4) урта (тулы) гомуми белемнең төп гомумбелем программалары -  урта гомуми белемнең белем бирү программаларына;

5) башлангыч һөнәри белемнең төп һөнәри белем программалары - квалификацияле эшчеләр (хезмәткәрләр) әзерләү программаларына;
6) урта квалификацияле эшчеләр (хезмәткәрләр) әзерләү программалары - урта звено белгечләр әзерләү программаларына;

7) югары һөнәри белемнең төп һөнәри белем программалары (бакалавриат программалары) - бакалавриат программаларына;

8) югары һөнәри белемнең төп һөнәри белем программалары (белгечләр әзерләү программалары) - белгечләр әзерләү программаларына;

9)  югары һөнәри белемнең төп һөнәри белем программалары (магистратура программалары) - магистратура программаларына;

10)  аспирантурада (адъюнктурада) вуздан соңгы һөнәри белемнең төп һөнәри белем программалары - аспирантурада (адъюнктурада) фәнни-педагогик кадрлар әзерләү программаларына;

11) ординатурада вуздан соңгы һөнәри белемнең төп һөнәри белем программалары – ординатура программаларына;

12) ассистентура-стажировка формасында вуздан соңгы һөнәри белемнең төп һөнәри белем программалары -   ассистентура-стажировка программаларына;
13) һөнәри әзерләү белем программалары – эшчеләр һөнәрләре, хезмәткәрләр вазыйфалары буенча һөнәри әзерләү программаларына;

14) өстәмә гомумбелем программалары - өстәмә гомумбелем программаларына;

15) сәнгать өлкәсендә өстәмә һөнәр алды гомумбелем программалары -  сәнгать өлкәсендә өстәмә һөнәр алды гомумбелем программаларына;

16) өстәмә һөнәри белем программалары - өстәмә һөнәри программаларга.

3. Бу Федераль закон  белән каралмаган белем бирү программалары буенча (интернатурада вуздан соңгы медицина һәм фармацевтика белеменең төп һөнәри белем программаларыннан тыш) укырга бу Федераль закон  үз көченә кергәнче кабул ителгән белем алучылар бу Федераль законның бу статьясындагы 2 өлеш белән каралган белем бирү программалары буенча укырга кабул ителгән булып саналалар. Күрсәтелгән белем алучыларга бу Федераль закон белән каралган тиешле белем бирү программалары буенча белем алучыларның хокуклары һәм бурычлары кулланыла.
4. Интернатурада вуздан соңгы медицина һәм фармацевтика белеменең төп һөнәри белем программаларын тормышка ашыру андый укуга кабул ителгән  затларның күрсәтелгән белем бирү программаларын үзләштерүенә норматив сроклар чыкканга кадәр, “Россия Федерациясендә гражданнарның сәламәтлеген саклау нигезләре турында” 2011елның 21 ноябрендәге 323-ФЗ номерлы Федераль закон нигезендә гамәлгә ашырыла. Белем бирү оешмаларына һәм фәнни оешмаларга интернатурада вуздан соңгы медицина һәм фармацевтика белеме программалары буенча  укырга кабул итү  2016 елның 1 сентябрендә туктатыла.

5. Белем учреждениеләренең атамалары һәм уставлары 2016 елның 1 январеннан соңга калмыйча бу Федераль закон белән туры китерелергә тиеш, түбәндәгеләрне исәпкә алып:

1) сәламәтлек мөмкинлекләре чикләнгән белем алучылар, тәрбияләнүчеләр өчен махсус (коррекцион) белем учреждениеләре атамаларын  гомуми белем оешмалары дип үзгәртергә тиеш;

 2) башлангыч һөнәри белем бирү  учреждениеләре һәм урта һөнәри белем бирү учреждениеләре атамаларын  һөнәри белем оешмалары дип үзгәртергә тиеш;

3) югары һөнәри белем бирү  учреждениеләре атамаларын югары белем мәгариф оешмалары дип үзгәртергә тиеш; 

4) балаларга өстәмә белем бирү белем учреждениеләре атамаларын өстәмә белем оешмалары дип үзгәртергә тиеш;

5) белгечләргә өстәмә һөнәри белем бирү (квалификация күтәрү)  учреждениеләре атамаларын өстәмә һөнәри белем оешмалары дип үзгәртергә тиеш;

6) гомуми белем программаларын тормышка ашыра торган, девиант тәртипле (нормадан тайпыла торган, иҗтимагый куркыныч) балалар һәм үсмерләр өчен махсус укыту-тәрбия учреждениеләре атамаларын “девиант (иҗтимагый куркыныч) тәртипле укучылар өчен махсус укыту-тәрбия учреждениесе” махсус атамалы гомуми белем оешмасы дип үзгәртергә тиеш; 

7) гомуми белем программаларын һәм башлангыч һөнәри белем бирү программаларын тормышка ашыра торган, девиант тәртипле (нормадан тайпыла торган, иҗтимагый куркыныч) балалар һәм үсмерләр өчен махсус укыту-тәрбия учреждениеләре атамаларын “девиант (иҗтимагый куркыныч) тәртипле укучылар өчен махсус укыту-тәрбия учреждениесе” махсус атамалы һөнәри белем оешмалары дип үзгәртергә тиеш.
6. Белем бирү оешмаларының атамаларын үзгәрткәндә, аларның тибы оештыру-хокукый формасын исәпкә алып күрсәтелә.

7. Белем бирү эшчәнлеген гамәлгә ашыра торган оешмалар белем бирү эшчәнлеген аларга бу Федераль закон үз көченә кергәнче бирелгән белем бирү эшчәнлеген гамәлгә ашыруга лицензия һәм дәүләт аккредитациясе турында таныклык (дәүләт аккредитациясе булган өстәмә һөнәри белем бирү программаларыннан тыш) нигезендә гамәлгә ашыралар.

8. Дәүләт аккредитациясе турында таныклыклар дәүләт аккредитациясе булган өстәмә һөнәри белем бирү программаларына кагылышлы өлештә бу Федераль закон үз көченә кергән көннән башлап гамәлдән чыккан саналалар. 

9.  Белем бирү эшчәнлеген бу Федераль законга туры китерү максатларында, элек бирелгән белем бирү эшчәнлеген гамәлгә ашыруга лицензияләр һәм дәүләт аккредитациясе турында таныклыклар 2016 елның 1 январена кадәр кабат рәсмиләштереләләр.

10. Белем бирү эшчәнлеген педагогик хезмәткәрләр җәлеп итеп гамәлгә ашыра торган шәхси эшмәкәрләр белем бирү эшчәнлеген гамәлгә ашыруга лицензияне 2014  елның 1 январена кадәр алырга тиеш. Күрсәтелгән срок үткәнче шәхси эшмәкәрләр тарафыннан  лицензия алынмаган очракта, алар белем бирү эшчәнлеген педагогик хезмәткәрләр җәлеп итеп гамәлгә ашыруны туктатырга тиеш.

11. Бу Федераль закон үз көченә кергән көннән югары белем мәгариф оешмаларының фәнни-педагогик хезмәткәрләре вазыйфалары буенча окладларга (вазыйфаи окладларга) гыйльми дәрәҗәләр өчен һәм бу Федераль закон үз көченә кергән көнгә кадәр гамәлдә булган вазыйфалар буенча тиешле вазыйфалар буенча таләп ителә торган гыйльми дәрәҗәләрне исәпкә алып, өстәмәләр күләме кертелә.

12. Бу Федераль законның 88 статьясы 3 өлеше нигезләмәләре бу Федераль закон үз көченә кергән көнгә кадәр барлыкка килгән мәгариф мөнәсәбәтләренә кулланылмый.                

 13. 2014 ел 1 январена кадәр:
1) мәгариф өлкәсендә Россия Федерациясе субъектларының дәүләт хакимияте органнары гамәлгә ашыралар:

а) гражданнарның һәркем өчен мөмкин булган һәм түләүсез мәктәпкәчә, башлангыч гомуми, төп гомуми, урта гомуми белем, шулай ук өстәмә белем алуга хокукларына дәүләт гарантияләрен Россия Федерациясе субъекты законнары белән билгеләнгән нормативлар нигезендә җирле бюджетларга гомуми белем оешмалары хезмәткәрләренең хезмәтенә түләү чыгымнарын финанслау, дәреслекләргә һәм уку-укыту, укыту-күрсәтмә әсбапларына, укытуның техник чараларына, куллану материалларына һәм хуҗалык ихтыяҗларына чыгымнарны (җирле бюджетлар исәбеннән биналарны тотуга һәм коммуналь хезмәт күрсәтүләр өчен түләүләргә чыгымнардан тыш) финанслау өлешендә төп гомумбелем программаларын тормышка  ашыру өчен кирәкле күләмдә субвенцияләр бүлеп бирү юлы белән тәэмин итүне;

б) гражданнарның хосусый гомуми белем бирү оешмаларында дәүләт аккредитациясе булган тиешле төп гомумбелем программалары буенча мәктәпкәчә, башлангыч гомуми, төп гомуми, урта гомуми белем алуын  педагогик хезмәткәрләр хезмәтенә түләү чыгымнарын, дәреслекләр һәм уку-укыту, укыту-күрсәтмә әсбаплары, укытуның техник чаралары, уеннар, уенчыклар, куллану материалларына чыгымнарын финанслау өлешендә төп гомумбелем программаларын тормышка ашыру өчен кирәк булган күләмдә Россия Федерациясе субъектлары дәүләт белем бирү оешмалары һәм муниципаль белем бирү оешмаларының белем бирү эшчәнлеген финанс белән тәэмин итү нормативлары нигезендә финанс белән тәэмин итүне;

2) муниципаль районнарның һәм шәһәр округларының җирле үзидарә органнары мәгариф өлкәсендә җирле әһәмияттәге мәсьәләләрне хәл итү кысаларында гамәлгә ашыра:
а) төп гомумбелем программалары буенча һәркем өчен мөмкин булган һәм түләүсез башлангыч гомуми, төп гомуми, урта гомуми белем бирүне оештыру, бу статьяның 1 пунктында күрсәтелгән һәм Россия Федерациясе субъектларының дәүләт хакимияте органнары вәкаләтләренә кертелгән финанс белән тәэмин итү вәкаләтләреннән тыш;
б) хосусый мәктәпкәчә белем бирү оешмаларында балаларның мәктәпкәчә белем алуын мәктәпкәчә белемнең төп гомумбелем программасын педагогик хезмәткәрләр хезмәтенә түләү чыгымнарын, укыту-күрсәтмә әсбаплары, укытуның техник чаралары, уеннар, уенчыклар өчен чыгымнарны муниципаль белем бирү оешмалары өчен билгеләнгән нормативлар нигезендә финанслау өлешендә тормышка ашыру өчен кирәкле күләмдә финанс ягыннан тәэмин итү. 

14. 2017 елның 1 январена кадәр бу Федераль законның 71 статьясы белән каралган    дәүләт аккредитациясе булган бакалавриат программалары һәм белгечлек алу программалары буенча укырга керү сынауларын уңышлы узганда, билгеләнгән квота чикләрендә кабул ителү хокукы шулай ук ятим балаларга һәм ата-ана тәрбиясеннән мәхрүм калган балаларга,  шулай ук ятим балалардан һәм ата-ана тәрбиясеннән мәхрүм калган балалардан булган затларга да тарала. 
  15. “Дипломлы белгеч” квалификациясе бирелеп раслана торган югары белеме булган затлар конкурс нигезендә магистратура программалары буенча укырга кабул ителү хокукына ия, бу әлеге затлар тарафыннан икенче югары белем алу итеп исәпләнми.
16. Россия Федерациясе составында яңа субъектлар – Кырым Республикасы һәм федераль  әһәмияттәге Севастополь шәһәре барлыкка килгән көннән мәгариф өлкәсендә мөнәсәбәтләрне хокукый җайга салу үзенчәлекләре “Россия Федерациясенә Кырым Республикасын кабул итү һәм Россия Федерациясе составында яңа субъектлар  -  Кырым Республикасы һәм федераль  әһәмияттәге Севастополь шәһәре барлыкка килү белән бәйле мәгариф өлкәсендә мөнәсәбәтләрне хокукый җайга салу үзенчәлекләре турында һәм “Россия Федерациясендә мәгариф турында” Федераль законга үзгәрешләр кертү турында” Федераль закон белән билгеләнә.        
109 статья. Россия Федерациясе территориясендә СССР Союзының аерым закон актларының гамәлдә булмавын тану  
Россия Федерациясе территориясендә гамәлдә түгел дип танырга
1)“Халык мәгарифе турында СССР Союзы һәм  союздаш республикалар законнары Нигезләрен раслау турында” 1973 елның 19 июлендәге 4536-VIII номерлы СССР законы (СССР Югары Советы ведомостьлары, 1973, N30, б.392);
2) “Халык мәгарифе турында СССР Союзы һәм  союздаш республикалар законнары Нигезләрен гамәлгә кертү тәртибе турында” 1973 елның 17 декабрендәге 5200-VIII номерлы СССР Югары Советы Президиумы Указы (СССР Югары Советы ведомостьлары, 1973, N 51, б. 726); 

3) “Халык мәгарифе турында СССР Союзы һәм  союздаш республикалар законнары Нигезләренә үзгәрешләр һәм өстәмәләр кертү турында” 1979 елның 14 августындагы 511-Х номерлы СССР Югары Советы Президиумы Указы (СССР Югары Советы ведомостьлары, 1979, N 34, б. 554);

4) “Халык мәгарифе турында, җир асты байлыклары турында, брак һәм гаилә турында СССР Союзы һәм  союздаш республикалар законнары Нигезләренә, СССР Союзы һәм  союздаш республикаларның урман законнары Нигезләренә һәм граждан суд эшләре башкару турында законнарга   үзгәрешләр һәм өстәмәләр кертү турында” 1979 елның 30 ноябрендәге 1166-Х номерлы СССР Законы (СССР Югары Советы ведомостьлары, 1979, N 49, б.847) “Халык мәгарифе турында СССР Союзы һәм  союздаш республикалар законнары Нигезләренә үзгәрешләр һәм өстәмәләр кертү турында” 1979 елның 14 августындагы СССР Югары Советы Президиумы Указын раслау өлешендә.
5) “Гомуми белем һәм профессиональ мәктәп реформасының төп юнәлешләре турында” 1984ел 12 апрелендәге 13-XI номерлы СССР Югары Советы Президиумы карары (СССР Югары Советы ведомостьлары, 1984, N 16, б. 237);
6) “Халык мәгарифе турында СССР Союзы һәм  союздаш республикалар законнары Нигезләренә Гомуми белем һәм профессиональ мәктәп реформасының төп юнәлешләре белән бәйле үзгәрешләр һәм өстәмәләр кертү турында 1985 ел 27 ноябрендәге 3661-XI номерлы СССР Законы (СССР Югары Советы ведомостьлары, 1985, N 48, б. 918);
7) “Кайбер СССР законнары актларына Гомуми белем һәм профессиональ мәктәп реформасының төп юнәлешләре белән һәм Халык мәгарифе турында СССР Союзы һәм  союздаш республикалар законнары Нигезләрен яңа редакциядә раслау белән бәйле үзгәрешләр кертү турында” 1985 ел 27 ноябрендәге 3662-XI номерлы СССР Законы (СССР Югары Советы ведомостьлары, 1985, N 48, б. 919);

8) “Халык мәгарифе турында СССР Союзы һәм  союздаш республикалар законнары Нигезләренең 19, 21 һәм5 статьяларын куллану тәртибе турында” 1985 ел 3 декабрендәге 3706-XI номерлы СССР Югары Советы Президиумы карары (СССР Югары Советы ведомостьлары, 1985, N 49, б. 967); 

 9) “СССРның кайбер закон актларына үзгәрешләр кертү турында” 1986 ел 7 маендагы 4615-XI номерлы СССР Югары Советы Президиумы Указының 3 пункты (СССР Югары Советы ведомостьлары,1986, N 20, б. 344); 
10) “СССРда  дәүләт яшьләр политикасының гомуми башлангычлары турында” 1991 ел 16 апрелендәге 2114-I номерлы СССР Законы (СССР халык депутатлары Съезды һәм СССР Югары Советы ведомостьлары, 1991,N 19, б. 533);
11) “СССРда  дәүләт яшьләр политикасының гомуми башлангычлары турында” СССР законын гамәлгә кертү турында 1991 ел 16 аперелендәге 2115-I номерлы СССР Югары Советы Постановлениесе (СССР халык депутатлары Съезды һәм СССР Югары Советы ведомостьлары, 1991, N 19, б. 534).

110 статья.  РСФСР һәм Россия Федерациясенең аерым закон актларының (закон актлары нигезләренең) үз көчләрен югалтуын тану
Үз көчләрен югалткан дип танырга:

1)”Халык мәгарифе турында” 1974 елның 2 авгусындагы РСФСР Законы (РСФСР Югары Советы ведомостьлары, 1974, №32, б.850) 
 2) “Халык мәгарифе турында РСФСР Законын гамәлгә кертү турында”  1974 елның 2 авгусындагы РСФСР Югары Советы карары (РСФСР Югары Советы ведомостьлары, 1974, №32, б.851)
3) “Халык мәгарифе турында РСФСР Законын гамәлгә кертү тәртибе турында” 1974 елның 19 сентябрендәге РСФСР Югары Советы Президиумы Указы (РСФСР Югары Советы ведомостьлары, 1974, №39, б.1033)

 4) “Халык мәгарифе турында РСФСР Законына үзгәрешләр һәм өстәмәләр кертү турында” 1979елның 8 октябрендәге РСФСР Югары Советы Президиумы Указы (РСФСР Югары Советы ведомостьлары, 1979, №41, б.1029)

5) “Халык мәгарифе турында” РСФСР Законына үзгәрешләр һәм өстәмәләр кертү турында”1987ел 7 июлендәге РСФСР Законын (РСФСР Югары Советы ведомостьлары, 1987, №29, б.1059)

6) “РСФСРның кайбер закон актларына үзгәрешләр һәм өстәмәләр кертү турында” 1987ел 7 июлендәге РСФСР Законын (РСФСР Югары Советы ведомостьлары, 1987, №29, б.1060)

7) “РСФСРның кайбер закон актларына үзгәрешләр кертү турында” 1987ел 30 июлендәге РСФСР Югары Советы Президиумы Указының 2 пункты (РСФСР Югары Советы ведомостьлары, 1987, №32, б.1145);

8) “Халык мәгарифе турында” РСФСР Законының 30,32, 34 һәм 41 статьяларын куллану тәртибе турында” 1987ел 30 июлендәге РСФСР Югары Советы Президиумы карары (РСФСР Югары Советы ведомостьлары, 1987, №32, б.1146);
9)  “Мәгариф турында” 1992 елның 10 июлендәге 3266-I номерлы Россия Федерациясе Законы (Россия Федерациясе халык депутатлары Съезды һәм Россия Федерациясе Югары Советы ведомостьлары, 1992, №30, б.1797);

10) “Мәгариф турында” Россия Федерациясе Законын гамәлгә кертү тәртибе турында” 1992 елның 10 июлендәге3267-1 номерлы Россия Федерациясе Югары Советы карары (Россия Федерациясе халык депутатлары Съезды һәм Россия Федерациясе Югары Советы ведомостьлары, 1992, №30, б.1798);
11) ““Мәгариф турында” Россия Федерациясе Законын гамәлгә кертү тәртибе турында” Россия Федерациясе Югары Советы карарының 5 пунктына үзгәрешләр кертү турында” 1992 елның 9 октябрендәге 3614-I номерлы Россия Федерациясе Югары Советы постановлениесе (Россия Федерациясе халык депутатлары Съезды һәм Россия Федерациясе Югары Советы ведомостьлары, 1992, №43, б.2412);
12) “Югары белем идарәсенең федераль органнарын үзгәртеп оештыру турында” 1993 елның 25 февралендәге 4547-I номерлы Россия Федерациясе Законы (Россия Федерациясе халык депутатлары Съезды һәм Россия Федерациясе Югары Советы ведомостьлары, 1993, №10, б.369);

13) “Мәгариф турында” Россия Федерациясе Законын гамәлгә кертү тәртибе турында” Россия Федерациясе Югары Советы карарына үзгәрешләр кертү турында” 1993 елның 3 мартындагы 4605-I номерлы Россия Федерациясе Югары Советының Республика Советы карары (Россия Федерациясе халык депутатлары Съезды һәм Россия Федерациясе Югары Советы ведомостьлары, 1993, №12, б.444); 

14) ““Мәгариф турында” Россия Федерациясе Законын гамәлгә кертү тәртибе турында” Россия Федерациясе Югары Советы карарына үзгәрешләр кертү турында” 1993 елның 3 мартындагы 4606-I номерлы Россия Федерациясе Югары Советы карары (Россия Федерациясе халык депутатлары Съезды һәм Россия Федерациясе Югары Советы ведомостьлары, 1993, №13, б.460);

15) ““Мәгариф турында” Россия Федерациясе Законына үзгәрешләр һәм өстәмәләр кертү турында” 1996 елның 13 гыйнварындагы 12-ФЗ номерлы Федераль закон (Россия Федерациясе законнары җыентыгы 1996, N 3, б. 150);
16) “Югары һәм вуздан соңгы һөнәри белем турында” 1996 елның 22 августындагы125-ФЗ номерлы Федераль закон (Россия Федерациясе законнары җыентыгы 1996, N 35, б. 4135); 
17) “Россия Федерациясендә арбитраж судлары турында” Федераль конституцион закон һәм  Россия Федерациясе Арбитраж процессуаль кодексын кабул итү белән бәйле  Россия Федерациясенең законнарына һәм башкахокукый актларына үзгәрешләр һәм өстәмәләр кертү турында” 1997 елның 16 ноябрендәге 144-ФЗномерлы Федераль законның 1 статьясы 8 пункты (Россия Федерациясе законнары җыентыгы 1997, N 47, б. 5341); 

18) “Югары һәм вуздан соңгы һөнәри белем турында” Федераль законга үзгәрешләр һәм өстәмәләр кертү турында” 2000 елның 10 июлендәге 92_Фз номерлы Федераль закон (Россия Федерациясе законнары җыентыгы 2000, N 29, б. 3001); 

19) “Мәгариф турында” Россия Федерациясе Законыныж 16 статьясына үзгәрешләр һәм өстәмәләр кертү турында” 2000 елның 20 июлендәге  102-ФЗ номерлы Федераль закон (Россия Федерациясе законнары җыентыгы 2000, N 30, б. 3120); 

20) “Россия Федерациясендә стипендияләрнең һәм социаль түләүләрнең күләмен билгеләү тәртибе турында” 2000 елның 7 августындагы122_ФЗ номерлы Федераль законның 4статьясының 5 һәм 16 пунктлары (Россия Федерациясе законнары җыентыгы 2000, N 33, б. 3348); 

 21) “”Мәгариф турында” Россия Федерациясе законына һәм “Югары һәм вуздан соңгы һөнәри белем турында” Федераль законга үзгәрешләр һәм өстәмәләр кертү турында” 2002 елның 25 июнендәге 71-ФЗ номерлы Федералҗ закон (Россия Федерациясе законнары җыентыгы 2002, N 26, б. 2517); 

22) “Экстремистик эшчәнлеккә каршы тору турында” Федераль  закон каб\ул итү белән бәйле Россия Федерациясе закон актларына үзгәрешләр һәм өстәмәләр кертү турында” 2002 елның 25 июлендәге 112-ФЗ Федералҗ законның 1 статьясындагы 8 пункт (Россия Федерациясе законнары җыентыгы 2002, N 30, б. 3029); 

23) “”Мәгариф турында” Россия Федерациясе законына һәм “Югары һәм вуздан соңгы һөнәри белем турында” Федераль законга үзгәрешләр һәм өстәмәләр кертү турында” 2003 елның 10 январендагы 11-ФЗ Федераль  закон (Россия Федерациясе законнары җыентыгы 2003, N 2, б. 163); 

24) “Югары һәм вуздан соңгы һөнәри белем турында” Федераль  законның 30 статьясына үзгәрешләр кертү турында” 2003 елның 5 апрелендәге 41-ФЗ Федераль  законы (Россия Федерациясе законнары җыентыгы 2003, N 14, б. 1254); 

25) “Хезмәткә түләүнең минималь күләмнәре турында» Россия Федерациясе законына һәм  “Югары һәм вуздан соңгы һөнәри белем турында” Федераль  законга үзгәрешләр кертү турында” 2003 елның 7 июлендәге 119-ФЗ Федераль  законының 2 статьясын (Россия Федерациясе законнары җыентыгы 2003, N 28, б. 2888); 

26)  “Россия Федерациясенең аерым закон актларына, гомумбелем учреңдениеләрен финанслауга кагылышлы өлештә үзгәрешләр һәм өстәмәләр кертү турында”2003 елның 7 июлендәге123-ФЗ Федераль  законның 1 статьясындагы 1 пунктны  (Россия Федерациясе законнары җыентыгы 2003, N 28, б. 2892); 

27) “Россия Федерациясенең кайбер закон актларына үзгәрешләр кертү турында, шулай ук РСФСР закон актларын көчен югалткан дип тану турында” 2003 елның 8 декабрендәге 169-ФЗ Федераль  законның 10 статҗясын) (Россия Федерациясе законнары җыентыгы 2003, N 50, б. 4855);
28)  “Мәгариф турында” Россия Федерациясе Законының 16 статьясына үзгнәреш кертү турында” 2004 елның 5 мартындагы 9-ФЗ Федералҗ закон (Россия Федерациясе законнары җыентыгы 2004, N 10, б.  835);

29) “Мәгариф турында” Россия Федерациясе Законының 32 статьясына үзгнәреш кертү турында” 2004 елның 30 июнендәге 61-ФЗ Федералҗ закон (Россия Федерациясе законнары җыентыгы 2004, N 27, б.  2714);

30) “Россия Федерациясе субъектлары  дәүләт хакимиятенең закон чыгаручы (вәкиллекле) һәм башкарма органнарын оештыруның гомуми принциплары турында” Федераль законга үзгәрешләр һәм өстәмәләр кертү турында” һәм “Җирле үзидарәне оештыруның гомуми принциплары турында” федераль законнар кабул итү белән бәйле Россия Федерациясе закон актларына үзгәрешләр керү һәм кайбер закон актларының  көчен югалтуын тану турында” 2004 елның 22 августындагы 122-ФЗ федераль законның 16 һәм 78 статьяларын Россия Федерациясе законнары җыентыгы 2004, N 35, б.  3607);

31) “Россия Федерациясе һәм Россия Федерациясе субъектларының бергә алып барыла торган предметлар буенча Россия Федерациясе субъектлары дәүләт хакимияте органнарының вәкаләтләре киңәю белән, шулай ук муниөипалҗ берәмлекләрнең җирле әһәмияттәге мәсҗәләләр исемлеге киңәю белән бәйле  Россия Федерациясенең закон актларына үзгәрешләр кертү турында” 2004 елның29 декабрендәге 199-ФЗ Федералҗ законның 17 статҗясының 4 һәм 17 пунктлары (Россия Федерациясе законнары җыентыгы 2005, N 1, б.  25);
32) “Югары һәм вуздан соңгы һөнәри белем турында” Федераль законга үзгәрешләр кертү турында” 2005 ел 21 апрелендәге 35-ФЗ Федераль закон (Россия Федерациясе законнары җыентыгы 2005, N 17, б.  1481);  
   33) “Административ хокук бозулар турында Россия Федерациясе кодексына һәм Россия Федерациясенең башка закон актларына үзгәрешләр кертү хакында, шулай ук  Россия Федерациясе закон актларының кайбер нигезләмәләренең үз көчләрен югалтуын тану турында” 2005 елның 9 маендагы 45-ФЗ Федераль законның 3 статьясы (Россия Федерациясе законнары җыентыгы 2005, N 19, б. 1752);

34) “Мәгариф турында” Россия Федерациясе законына үзгәрешләр кертү хакында” 2005 елның 18 июлендәге 92-ФЗ номерлы Федераль закон (Россия Федерациясе законнары җыентыгы 2005, N 30, б. 3103);

35) “Хәрби бурычлар һәм хәрби хезмәт турында” Федераль законга һәм Мәгариф турында” Россия Федерациясе законының 14 статьясына үзгәрешләр кертү хакында” 2005 елның 21 июлендәге 100-ФЗ номерлы  Федераль законның 2 статьясы (Россия Федерациясе законнары җыентыгы 2005, N 30, б. 3111);

36) “Вәкаләтләрне чикләүне камилләштерү белән бәйле Россия Федерациясенең аерым закон актларына үзгәрешләр кертү турында” 2005 елның 31 декабрендәге  199-ФЗ номерлы Федераль законның 2 һәм 12 статьялары (Россия Федерациясе законнары җыентыгы 2006, N 1, б.10);

37) “Мәгариф турында” Россия Федерациясе Законының 19 статьясына үзгәрешләр кертү хакында” 2006 елның 16 мартындагы 42-ФЗ номерлы Федераль закон (Россия Федерациясе законнары җыентыгы 2006, N 12, б.1235);

38) “Югары һәм югары уку йортыннан соңгы  һөнәри белем турында” Федераль законның 12 һәм 20 статьяларына үзгәрешләр кертү хакында” 2006 елның 18 июлендәге 113-ФЗ номерлы Федераль закон (Россия Федерациясе законнары җыентыгы 2006, N 30, б.3289);

39) “Югары һөнәри һәм югары уку йортыннан соңгы  һөнәри белем турында” Федераль законның 16 статьясына үзгәрешләр кертү хакында” 2006 елның 16 октябрендәге 161-ФЗ номерлы Федераль закон (Россия Федерациясе законнары җыентыгы 2006, N 43, б.4413);

40) “ “Автономияле учреждениеләр турында” Федераль закон кабул итү белән бәйле Россия Федерациясенең закон актларына үзгәрешләр кертү хакында” 2006 елның 3 ноябрендәге 175-ФЗ номерлы Федераль законның 1 статьясы (Россия Федерациясе законнары җыентыгы 2006, N 45, б.4627);

41) “Балалары булган гражданнарга дәүләт ярдәме өлешендә Россия Федерациясенең аерым закон актларына үзгәрешләр кертү турында” 2006 елның 5 декабрендәге 207-ФЗ номерлы Федераль законның 3 статьясы (Россия Федерациясе законнары җыентыгы 2006, N 50, б.5285);

42) “Мәгариф турында” Россия Федерациясе Законының 31 статьясына үзгәрешләр кертү турында” 2006 елның 28 декабрендәге 242-ФЗ номерлы Федераль закон (Россия Федерациясе законнары җыентыгы 2007, N 1, б.5);

43) “Вәкаләтләрне чикләүне камилләштерү белән бәйле Россия Федерациясенең аерым закон актларына үзгәрешләр кертү турында” 2006 елның 29 декабрендәге 258-ФЗ номерлы Федераль законның 2 һәм 12 статьялары (Россия Федерациясе законнары җыентыгы 2007, N 1, б.21);

44)  “Хәрби хезмәтне контракт буенча узучы (узган) хәрби хезмәткәрләр (гражданнар) урта һөнәри белемнең һәм югары һөнәри белемнең мөмкинлеген тәэмин итү мәсьәләләре буенча Россия Федерациясенең аерым закон актларына үзгәрешләр кертү турында” 2007 елның 6 январендагы1-ФЗ Федераль законның 1 һәм 2 статьялары (Россия Федерациясе законнары җыентыгы 2007, N2, б.360);

45) “Атом-төш энергиясен куллану өлкәсендә эшчәнлек башкаручы оешмаларның мөлкәте һәм акцияләре белән идарә итүнең һәм эш итүнең үзенчәлекләре турында һәм Россия Федерациясенең аерым закон актларына үзгәрешләр кертү турында” 2007 елның 5 февралендәге 13-ФЗ номерлы Федераль законның 9 статьясы (Россия Федерациясе законнары җыентыгы 2007, N7, б.834);

46) “Мәгариф турында” Россия Федерациясе Законына һәм “Югары һөнәри һәм югары уку йортыннан соңгы  һөнәри белем турында” Федераль законга бердәм дәүләт имтиханы үткәрү өлешендә үзгәрешләр кертү хакында” 2007 елның 9 февралендәге 17-ФЗ номерлы Федераль закон (Россия Федерациясе законнары җыентыгы 2007, N7, б.838); 

47) “Мәгариф турында” Россия Федерациясе Законына, “Югары һөнәри һәм югары уку йортыннан соңгы  һөнәри белем турында” Федераль законга һәм “Вәкаләтләрне чикләүне камилләштерү белән бәйле Россия Федерациясенең аерым закон актларына үзгәрешләр кертү турында” Федераль законның 2 статьясына үзгәрешләр кертү хакында” 2007 елның 20 апрелендәге 56-ФЗ номерлы Федераль закон (Россия Федерациясе законнары җыентыгы 2007, N17, б.1932);

48) “Россия Федерациясенең закон актларына аларны Россия Федерациясенең  Җир кодексы белән туры китерү өлешендә үзгәрешләр кертү турында” 2007 елның 26 июнендәге 118-ФЗ номерлы Федераль законның 5 статьясы (Россия Федерациясе законнары җыентыгы 2007, N27, б.3213);

 49) “Сәламәтлек мөмкинлекләре чикләнгән гражданнар турында мәсьәләләр буенча Россия Федерациясенең аерым закон актларына үзгәрешләр кертү турында” 2007 елның 30 июнендәге 120-ФЗ номерлы Федераль законның 1 статьясы (Россия Федерациясе законнары җыентыгы 2007, N27, б.3215);

50) “Хезмәткә түләүнең минималь күләме турында” Россия Федерациясе Законының 3 статьясына һәм “Югары һөнәри һәм югары уку йортыннан соңгы  һөнәри белем турында” Федераль законның 16 статьясына үзгәрешләр кертү хакында” 2007 елның 13 июлендәге 131-ФЗ номерлы Федераль законның 2 статьясы (Россия Федерациясе законнары җыентыгы 2007, N29, б.3484);

51) “Гомуми белемнең мәҗбүрилеге билгеләнү белән бәйле Россия Федерациясенең аерым закон актларына үзгәрешләр кертү турында” 2007 елның 21 июлендәге 194-ФЗ номерлы Федераль законның 1 статьясы (Россия Федерациясе законнары җыентыгы 2007, N30, б.3808);

52) “Вәкаләтләрне чикләүне камилләштерү белән бәйле Россия Федерациясенең аерым закон актларына үзгәрешләр кертү турында” 2007 елның 18 октябрендәге 230-ФЗ номерлы Федераль законның 2 статьясы (Россия Федерациясе законнары җыентыгы 2007, N43, б.5084);

53) “Россия Федерациясенең аерым закон актларына үзгәрешләр кертү турында (югары һөнәри белемнең баскычларын билгеләү өлешендә)” 2007 елның 24 октябрендәге 232-ФЗ номерлы Федераль законның 1 һәм 2 статьялары (Россия Федерациясе законнары җыентыгы 2007, N44, б.5280);

54) “Эш бирүчеләр берләшмәләренә һөнәри белем өлкәсендә дәүләт сәясәтен эшләү һәм тормышка ашыруда катнашу хокукы бирү максатларында Россия Федерациясенең аерым закон актларына үзгәрешләр кертү турында” 2007 елның 1 декабрендәге 307-ФЗ номерлы Федераль законның 1 һәм 2 статьялары (Россия Федерациясе законнары җыентыгы 2007, N49, б.6068);

55) “Мәгариф һәм фән интеграциясе мәсьәләләре буенча Россия Федерациясенең аерым закон актларына үзгәрешләр кертү турында” 2007 елның 1 декабрендәге 308-ФЗ Федераль законның 1 һәм 2 статьялары (Россия Федерациясе законнары җыентыгы 2007, N49, б.6069);

56) “Дәүләт белем стандарты төшенчәсен һәм структурасын үзгәртү өлешендә Россия Федерациясенең аерым закон актларына үзгәрешләр кертү турында” 2007 елның 1 декабрендәге 309-ФЗ номерлы Федераль законның 1, 5, 14 һәм 15 статьялары (Россия Федерациясе законнары җыентыгы 2007, N49, б.6070);

57) “Россия Федерациясенең аерым закон актларына үзгәрешләр кертү турында” 2007 елның 1 декабрендәге 313-ФЗ номерлы Федераль законның 1 һәм 2 статьялары (Россия Федерациясе законнары җыентыгы 2007, N49, б.6074);

58) “Һөнәри дини белем учреждениеләрен (рухани белем учреждениеләрен) лицензияләү һәм  акредитацияләү өлешендә Россия Федерациясенең аерым закон актларына үзгәрешләр кертү турында” 2008 елның 28 февралендәге 14-ФЗ номерлы Федераль законның 1 статьясы (Россия Федерациясе законнары җыентыгы 2008, N9, б.813); 

59) “Мәгариф турында” Россия Федерациясе Законының 53 статьясына һәм “Югары һөнәри һәм югары уку йортыннан соңгы  һөнәри белем турында” Федераль законның 20 статьясына үзгәрешләр кертү хакында” 2008 елның 24 апрелендәге 50-ФЗ номерлы Федераль закон (Россия Федерациясе законнары җыентыгы 2008, N17, б.1757); 

60) “Хезмәткә түләүнең минималь күләме турында” Россия Федерациясе Законының 3 статьясына һәм “Югары һөнәри һәм югары уку йортыннан соңгы  һөнәри белем турында” Федераль законның 16 статьясына үзгәрешләр кертү хакында” 2008 елның 15 июлендәге 119-ФЗ  номерлы Федераль законның 2 статьясы (Россия Федерациясе законнары җыентыгы 2008, N29, б.3419);   

61)“Россия Федерациясе Хөкүмәте вәкаләтләрен тормышка ашыруны камилләштерү белән бәйле Россия Федерациясенең аерым закон актларына үзгәрешләр кертү турында” 2008 елның 23 июлендәге 160-ФЗ номерлы Федераль законның 7 һәм 41 статьялары (Россия Федерациясе законнары җыентыгы 2008, N30, б.3616);   

62) “Мәгариф турында” Россия Федерациясе Законының 26 статьясына үзгәреш кертү хакында” 2008 елның 27 октябрендәге 180-ФЗ номерлы Федераль закон (Россия Федерациясе законнары җыентыгы 2008, N44, б.4986);   

63) “Россия Федерациясенең аерым закон актларына үзгәрешләр кертү турында” 2008 елның 25 декабрендәге 281-ФЗ номерлы Федераль законның 3 һәм 10 статьялары (Россия Федерациясе законнары җыентыгы 2008, N52, б.6236);   

64) “Мәгариф турында” Россия Федерациясе Законының 39 статьясына һәм “Югары һөнәри һәм югары уку йортыннан соңгы  һөнәри белем турында” Федераль законның 27 статьясына үзгәрешләр кертү хакында” 2008 елның 25 декабрендәге 286-ФЗ номерлы Федераль закон (Россия Федерациясе законнары җыентыгы 2008, N52, б.6241);

65) “Федераль университетлар эшчәнлеге мәсьәләләре буенча Россия Федерациясенең аерым закон актларына үзгәрешләр кертү турында” 2009 елның 10 февралендәге 18-ФЗ номерлы Федераль законның 1,2 һәм 5 статьялары (Россия Федерациясе законнары җыентыгы 2009, N7, б.786);

66) “Мәгариф турында” Россия Федерациясе Законының 16 статьясына һәм “Югары һөнәри һәм югары уку йортыннан соңгы  һөнәри белем турында” Федераль законның 11 статьясына үзгәрешләр кертү хакында” 2009 елның 13 февралендәге 19-ФЗ номерлы Федераль закон (Россия Федерациясе законнары җыентыгы 2009, N7, б.787);

67) “Мәгариф турында” Россия Федерациясе Законына үзгәрешләр кертү хакында” 2009 елның 17 июлендәге 148-ФЗ  номерлы Федераль закон (Россия Федерациясе законнары җыентыгы 2009, N29, б.3585);

68) “Стипендияләр түләү һәм белем учреждентеләрендә белем бирү процессын оештыру мәсьәләләре буенча Россия Федерациясенең аерым закон актларына үзгәрешләр кертү турында” 2009 елның 18 июлендәге 84-ФЗ номерлы Федераль закон (Россия Федерациясе законнары җыентыгы 2009, N29, б.3621);

69) “Интеллектуаль эшчәнлек нәтиҗәләрен гамәли куллану (кертү) максатларында фәнни һәм белем учреждениеләре тарафыннан хуҗалык җәмгыятьләре төзү мәсьәләләре буенча Россия Федерациясенең аерым закон актларына үзгәрешләр кертү турында” 2009 елның 2 августындагы 217-ФЗ номерлы Федераль закон 2 статьясы (Россия Федерациясе законнары җыентыгы 2009, N31, б.3923);

70) “М.В.Ломоносов исемендәге Мәскәү дәүләт университеты һәм Санкт-Петербург дәүләт университеты турында” Федераль закон кабул итү белән бәйле Россия Федерациясенең аерым закон актларына үзгәрешләр кертү турында” 2009 елның 10 ноябрендәге 260-ФЗ номерлы Федераль законның 1,2,6 статьялары һәм 8 статьяның 2 өлеше (Россия Федерациясе законнары җыентыгы 2009, N46, б.5419);

71) “Мәгариф турында” Россия Федерациясе Законының 39 статьясына һәм “Югары һөнәри һәм югары уку йортыннан соңгы  һөнәри белем турында” Федераль законның 27 статьясына үзгәрешләр кертү хакында” 2009 елның 17 декабрендәге 321-ФЗ номерлы Федераль закон (Россия Федерациясе законнары җыентыгы 2009, N51, б.6158);

72) “Мәгариф турында” Россия Федерациясе Законының 50 статьясына һәм “Югары һөнәри һәм югары уку йортыннан соңгы  һөнәри белем турында” Федераль законның 16 статьясына үзгәрешләр кертү хакында” 2009 елның 17 декабрендәге 329-ФЗ номерлы Федераль закон (Россия Федерациясе законнары җыентыгы 2009, N52, б.6405);

73) “Югары һөнәри һәм югары уку йортыннан соңгы  һөнәри белем турында” Федераль законның 8 һәм 24 статьяларына үзгәрешләр кертү хакында” 2009 елның 21 декабрендәге 333-ФЗ номерлы Федераль закон (Россия Федерациясе законнары җыентыгы 2009, N52, б.6409);

74) “Россия Федерациясе субъектлары дәүләт хакимияте органнарының һәм җирле үзидарә органнарының эшчәнлеген камилләштерү белән бәйле Россия Федерациясенең аерым закон актларына үзгәрешләр кертү турында” 2009 елның 27 декабрендәге 365-ФЗ номерлы Федераль законның 2 статьясы (Россия Федерациясе законнары җыентыгы 2009, N52, б.6441);

75) Дәүләт (муниөипалҗ) учреңдениеләренең хокукый хәлен камилләштерү белән бәйле Россия Федерациясенең аерым закон актларына үзгәрешләр кертү турында” 2010 елның 8 маендагы 83-ФЗ номерлы Федераль законның 3 һәм 10 статьялары (Россия Федерациясе законнары җыентыгы 2010, N19, б.2291);

76) “Мәгариф турында” Россия Федерациясе Законының 29 статьясына үзгәреш кертү хакында” 2010 елның 17 июнендәге 121-ФЗ номерлы Федераль закон (Россия Федерациясе законнары җыентыгы 2010, N25, б.3072);

77) “Югары һөнәри һәм югары уку йортыннан соңгы  һөнәри белем турында” Федераль законга һәм “Фән һәм фәнни-техник дәүләт сәясәте турында” Федераль законга үзгәрешләр кертү хакында”   2010 елның 27 июлендәге 198-ФЗ номерлы Федераль законның 1 статьясы (Россия Федерациясе законнары җыентыгы 2010, N31, б.4167);

78) “Мәгариф турында” Россия Федерациясе Законының 55 статьясына үзгәреш кертү хакында” 2010 елның 27 июлендәге 215-ФЗ номерлы Федераль закон (Россия Федерациясе законнары җыентыгы 2010, N31, б.4184);

79) “Сколково” инновацион үзәге турында” Федераль закон кабул итү белән бәйле Россия Федерациясенең аерым закон актларына үзгәрешләр кертү турында” 2010 елның 28 сентябрендәге 243-ФЗ Федераль законның 1 статьясы (Россия Федерациясе законнары җыентыгы 2010, N40, б.4969);

80) “Мәгариф өлкәсендә контроль-күзәтчелек функцияләрен камилләштерү һәм дәүләт хезмәте күрсәтүне оптимальләштерү белән бәйле Россия Федерациясенең аерым закон актларына үзгәрешләр кертү турында” 2010 елның 8 ноябрендәге 293-ФЗ  номерлы Федераль законның 1 һәм 3 статьялары (Россия Федерациясе законнары җыентыгы 2010, N46, б.5918);

81) “Мәгариф турында” Россия Федерациясе Законының 41 статьясына үзгәреш кертү хакында” 2010 елның 8 декабрендәге 337-ФЗ номерлы Федераль закон (Россия Федерациясе законнары җыентыгы 2010, N50, б.6595);

82) “Югары һөнәри һәм югары уку йортыннан соңгы  һөнәри белем турында” Федераль законның 11 статьясына үзгәрешләр кертү хакында” 2010 елның 28 декабрендәге 426-ФЗ номерлы Федераль закон (Россия Федерациясе законнары җыентыгы 2011, N1, б.38);

83) “Студент отрядлары хәрәкәтен үстерү өлешендә Россия Федерациясенең аерым закон актларына үзгәрешләр кертү турында” 2010 елның 28 декабрендәге 428-ФЗ номерлы Федераль законның 1 статьясы (Россия Федерациясе законнары җыентыгы 2011, N1, б.40); 

84) “Мәгариф турында” Россия Федерациясе Законының 52.2 һәм55 статьяларына үзгәреш кертү хакында” 2010 елның 29 декабрендәге 439-ФЗ номерлы Федераль законның 1 һәм 3  статьялары (Россия Федерациясе законнары җыентыгы 2011, N1, б.51);

85) “Мәгариф турында” Россия Федерациясе Законына һәм “Югары һөнәри һәм югары уку йортыннан соңгы  һөнәри белем турында” Федераль законның 11 һәм 24 статьяларына үзгәрешләр кертү хакында” 2011 елның 2 февралендәге 2-ФЗ номерлы Федераль закон (Россия Федерациясе законнары җыентыгы 2011, N6, б.793);

86) “Мәгариф турында” Россия Федерациясе Законына үзгәрешләр кертү хакында” 2011 елның 3 июнендәге 121-ФЗ номерлы Федераль закон (Россия Федерациясе законнары җыентыгы 2011, N23, б.3261);

87) “Мәгариф турында” Россия Федерациясе Законына һәм “Югары һөнәри һәм югары уку йортыннан соңгы  һөнәри белем турында” Федераль законга үзгәрешләр кертү хакында” 2011 елның 16 июнендәге 144-ФЗ номерлы Федераль закон (Россия Федерациясе законнары җыентыгы 2011, N25, б.3537);

88) “Мәгариф турында” Россия Федерациясе Законына үзгәрешләр кертү хакында” 2011 елның 17 июнендәге 145-ФЗ номерлы Федераль закон (Россия Федерациясе законнары җыентыгы 2011, N25, б.3538);

89) “Мәгариф турында” Россия Федерациясе Законына үзгәрешләр кертү хакында” 2011 елның 27 июнендәге 160-ФЗ номерлы Федераль закон (Россия Федерациясе законнары җыентыгы 2011, N27, б.3871);

90) “Россия Федерациясенең аерым закон актларына үзгәрешләр кертү турында” 2011 елның 1 июлендәге 169-ФЗ номерлы Федераль законның 5 статьясы (Россия Федерациясе законнары җыентыгы 2011, N27, б.3880);

91) “Дәүләт контроле (күзәтчелеге) һәм муниципаль контрольне гамәлгә ашыру мәсьәләләре буенча Россия Федерациясенең аерым закон актларына үзгәрешләр кертү турында” 2011 елның 18 июлендәге 242-ФЗ  номерлы Федераль законның 3 һәм 19 статьялары (Россия Федерациясе законнары җыентыгы 2011, N30, б.4590);

92) “Югары һөнәри һәм югары уку йортыннан соңгы  һөнәри белем турында” Федераль законның 18 статьясына үзгәрешләр кертү хакында” 2011 елның 6 октябрендәге 271-ФЗ номерлы Федераль закон (Россия Федерациясе законнары җыентыгы 2011, N41, б.5636);

93) “Югары һөнәри белемнең мәгариф учреждениеләре попечительләр советлары эшчәнлеге өлешендә “Югары һөнәри һәм югары уку йортыннан соңгы  һөнәри белем турында” Федераль законның 12 статьясына үзгәрешләр кертү хакында” 2011 елның 6 ноябрендәге 290-ФЗ номерлы Федераль закон (Россия Федерациясе законнары җыентыгы 2011, N45, б.6320);

44) “Муниципаль белем учреждениеләренең территориаль мөмкинлеген тәэмин итү өлешендә “Мәгариф турында” Россия Федерациясе Законынының16 һәм 31 статьяларына үзгәрешләр кертү хакында” 2011 елның 8 ноябрендәге 310-ФЗ номерлы Федераль закон (Россия Федерациясе законнары җыентыгы 2011, N46, б.6408);

95) “Дәүләт аккредитациясе булган урта һөнәри белем һәм югары һөнәри белем учреждениеләренә гражданнарны тиешле бюджетларның бюджет ассигнованиеләре исәбеннән укырга алуның контроль саннарын билгеләү өлешендә Россия Федерациясенең аерым закон актларына үзгәрешләр кертү турында” 2011 елның 16 ноябрендәге 318-ФЗ номерлы Федераль законның 2 һәм 7 статьялары (Россия Федерациясе законнары җыентыгы 2011, N47, б.6608);

96) “Россия Федерациясендә түләүсез юридик ярдәм турында” Федераль закон кабул ителү белән бәйле Россия Федерациясенең аерым закон актларына үзгәрешләр кертү турында” 2011 елның 21ноябрендәге 326-ФЗ номерлы Федераль законның 3 статьясы (Россия Федерациясе законнары җыентыгы 2011, N48, б.6727);

97) “Россия Федерациясенең аерым закон актларына үзгәрешләр кертү турында” 2011 елның 3 декабрендәге 383-ФЗ номерлы Федераль законның 1 статьясы (Россия Федерациясе законнары җыентыгы 2011, N49, б.7061);

98) “Россия Федерациясендә физик культура һәм спорт турында” Федераль законга һәм “Югары һөнәри һәм югары уку йортыннан соңгы  һөнәри белем турында” Федераль законның 16 статьясына үзгәрешләр кертү хакында” 2011 елның 3 декабрендәге 384-ФЗ номерлы Федераль законның 2 статьясы (Россия Федерациясе законнары җыентыгы 2011, N49, б.7062);

99) “Белем, гыйльми дәрәҗә һәм гыйльми исемнәр турында документларны тану проөедураларын камилләштерү өлешендә аерым закон актларына үзгәрешләр кертү турында” 2011 елның 3 декабрендәге 385-ФЗ номерлы Федераль законның 1 һәм 2 статьялары (Россия Федерациясе законнары җыентыгы 2011, N49, б.7063);

100) “Мәгариф турында” Россия Федерациясе Законына һәм “Россия Федерациясе субъектлары дәүләт хакимиятенең закон чыгару (вәкиллекле) һәм башкарма органнарын оештыруның гомуми принwиплары турында” Федераль законның 26.3 статьясына үзгәрешләр кертү хакында” 2012 елның 28 февралендәге 10-ФЗ номерлы Федераль законның 1 статьясы (Россия Федерациясе законнары җыентыгы 2012, N10, б.1158);

101) “Электрон укыту, дистанцион белем бирү технологияләрен куллану өлешендә “Мәгариф турында” Россия Федерациясе Законынына үзгәрешләр кертү турында” 2012 елның 28 февралендәге 11-ФЗ номерлы Федераль закон (Россия Федерациясе законнары җыентыгы 2012, N10, б.1159);

102) “Россия Федерациясенең аерым закон актларына үзгәрешләр кертү турында” 2012 елның 1 апрелендәге 25-ФЗ номерлы Федераль законның 1 статьясы (Россия Федерациясе законнары җыентыгы 2012, N14, б.1551);

103) “Мәгариф турында” Россия Федерациясе Законынына үзгәрешләр кертү турында” 2012 елның 10 июлендәге 111-ФЗ номерлы Федераль закон (Россия Федерациясе законнары җыентыгы 2012, N29, б.3991);

104) “Россия Федерациясендә чит ил гражданнарының хокукый хәле турында” Федераль законның 13.1 статьясына һәм “Мәгариф турында” Россия Федерациясе Законынының 27.2 статьясына үзгәрешләр кертү хакында” 2012 елның 12 ноябрендәге 185-ФЗ номерлы Федераль законның 2 статьясы (Россия Федерациясе законнары җыентыгы 2012, N47, б.6396);

111 статья. Бу Федераль законның үз көченә керү тәртибе

1. Бу Федераль закон, бу статья белән аларның үз көченә керүенең башка сроклары билгеләнгән нигезләмәләрдән тыш, 2013 елның 1 сентябреннән үз көченә керә.  

2. Бу Федераль законның 8 статьясындагы 1 өлешенең 3 һәм 6 пунктлары, шулай ук  9 статьясындагы 1 өлешенең 1 пункты 2014 елның 1 январеннан үз көченә керә.

3. Бу Федераль законның 108 статьясының 6 өлеше бу Федераль законны рәсми басылып чыгу көненнән үз көченә керә.

4. Бу Федераль законның рәсми басылып чыгу көненнән урта һөнәри белемнең бирү программалары буенча укырга алу һәркем өчен мөмкин булган нигезләрдә гамәлгә ашырыла, әгәр бу өлеше белән башкасы каралмаган булса. Урта һөнәри белемнең бирү программалары буенча укырга керүчеләрдән аерым иҗади сәләтләр, физик һәм (яки) психологик сыйфатлар таләп итә торган һөнәрләр һәм белгечлекләр буенча мәгариф өлкәсендә дәүләт сәясәтен эшләү һәм норматив-хокукый җайга салу

функцияләрен гамәлгә ашыручы федераль башкарма хакимият органы тарафыннан билгеләнгән кабул итү тәртибе нигезендә кабул итү сынаулары үткәрелә. Укырга керүчеләр саны Федераль бюджетның, Россия Федерациясе субъектлары  бюджетларының,  һәм (яисә) җирле   бюджетларның бюджет ассигнованиеләре исәбеннән финанслана торган урыннар саныннан күбрәк булган очракта, белем оешмасы урта һөнәри белемнең белем бирү программалары буенча укырга кабул итүне укырга керүчеләрнең төп гомуми белем һәм урта гомуми белем бирү программаларын үзләштерүенең укырга керүчеләр тапшырган документларында күрсәтелгән нәтиҗәләре буенча гамәлгә ашыра.

5. Бу Федераль законның үз көченә керү көненнән Россия Федерациясе Президентының, Россия Федерациясе Хөкүмәтенең, федераль башкарма хакимият органнарының, Россия Федерациясе субъектлары дәүләт хакимияте органнарының, җирле үзидарә органнарының мәгариф өлкәсендә мөнәсәбәтләрне җайга сала торган норматив-хокукый актлары бу  Федераль законга һәм Россия Федерациясенең аның нигезендә чыгарыла торган башка  норматив-хокукый актларына каршы килми торган очракларда кулланылалар. 

6. Бу Федераль закон нигезендә   федераль законнар белән генә җайга салына торган мәсьәләләр буенча Россия Федерациясе Президентының, Россия Федерациясе Хөкүмәтенең бу Федераль законның үз көченә керү көненә кадәр чыгарылган норматив-хокукый актлары тиешле  федераль законнарның үз көченә керү көненә кадәр гамәлдә була.

